

بير نئچھ سٶز  



Bir neçə söz

"بديعی ادبيات تئرمينلرينھ آچيقلامالار"  عنوانی داشيان بو دفتر٬ بير اساسی ضرورت نظرۀ آلاراق آرانيب-دارانميشدير. بديعی ادبياتين چوخ ساحۂلی و سايا گلمز اثرلری و يا بديعی و هنری يايينلاری ايله ايلگيلنلر بير چوخ حاللاردا بو تئرمينلرله اۆز-اۆزه گليرلر و اونلارا عايد عمومی آنلاييش و آيدينلاشماغا ال تاپماقدا بو يا او قايناغا باش وورماغا و يا بوندان و اوندان سورماغا ناچار اولدوقدا بير چوخ حاللاردا ايستۂديگی اٶدنجۂيه چاتانميرلار.
بو احتياجی نظره آلاراق بو كيمی تئرمينلرين مومكون درجۂده آنلام و ايضاحلارلا يئدكلنمۂسی مدتلر منی دوشوندورموش و الينيزده كی دفتر بو اوزون سورن دوشونمۂنين يئتۂريدير.
بورادا گتيريلن تئرمينلرين آيدينلاشديرماسيندا گتيريلن آچيقلاما و بيلگيلر يوزلرله ساده سٶزلوكلردن توتموش تا نئچه-نئچه آسيكلوپدی  و ادبيات شناسليق اثرلرينه باش وورولدوغو حالدا٬ اونلاردان بورادا آد چكمك يئرسيز و امكانسيز دير. آنجاق بو قايناقلارلا ياناشی نئچه قايناق دا اولوب كی٬ اونلاردان آد آپارماغی چوخ لازيم سانيرام. بو قايناقلار گٶز اٶنونده كی دفترين يارانماسيندا اٶنملی اولدوقلاری درجه ده آشاغيداكيلاردير:

۱-آكادئميك عزير مير احمد اوفون " ادبيات شناسليق تئرمينلری لغتی" باكی٬ معارف نشرياتی-  ۱۹۷۸ . بو اثر سون ايللرده مٶلفين يئنۍدن نظردن كئچيرمۂسيله آذربايجان آنسيكلوپدیسی قورومو طرفيندن ياييلميشدير.
۲- دوقتور جواد هئياتين ادبيات شناسليق " اثری. بو كيتاب ايلك دفعه وارليق درگيسی نين بير ساييسيندا يئرلشميش و سونرا-۱۹۹۶ نجی ايلده كيريل اليفباسيله باكيدا باسيلميشدير۰
۳- ائلچين و ولايت قلی يفين " اٶزوموز و سٶزوموز" عنوانلی ادبی-بديعی لغت۰ بو اثر باكيدا نشر اولاندان سونرا جنوبدا باب اللۂ آذری اجيرلو طرفيندن عرب اليفباسينا كٶچورولور و ۱۳۷۷ ده اردبيل ده ياييلميشدير۰
۴- صمد ظهوری " شعر صنعتی ايران توركجه ادبياتيندا " اثری ۱۳۶۲- نجی ايلده چاپ ائديلميشدی۰

۵- دوقتور ارسلان تكين "ادبياتيميزدا ايسيملر و تئرمينلر" استانبول ۱۹۹۹ ۰

بو اثرلر اولمادان بو دفتری گٶيدويونوز كيمی آراييب-داراماق اولا بيلسين۰ بو قايناقلاردان يئر به يئر فايدالانماقلا برابر٬ يئری گلينجه بير سيرا پاراگرافلار عينينله گتيريلميش و يئری گلينجه سادەلشميش و قيساديلميشدير۰ بوتون بو آراشديرمالار و آراييب دارامالارلا برابر٬ هله بو دفترده توپلانان آچيقلامالار بديعی ادبياتين بوتون تئرمينلرينی اٶزونده يئرلشديرمير و يئرلشديره ده بيلمۂزدی۰ بو ايزی آيدينلاريميز و اٶزلليكله بديعی ادبياتين منيمسۂمۂلرينده بيلگينلريميزين علمی-تدقيقی آراشديرمالارينی طلب ائدير۰ دفترده ايشلۂديلن نثر٬ بوگون آياقلانماقدا اولان نثريميزه اولگو اولدوغونا اميد بسلۂييرم۰
م۰ع۰فرزانه

آبسولوتيزم ( قئشريليك)


(Absolutizm ( qeşrilik
مطلقچيليك٬ مستبدليك٬ احكامی ليك و قئشريليك بير اثر يا پرنسيپده بير مطلقين ابديليگينين وارليغينا و دگيشمزليگينه اينانماق و اثری بو مطلقيته هئچ جور علمی-تجربی باخيشا يول وئرمۂدن اينجۂلۂمك۰

آبسولوتيچيلر وارليغين و اولايلارين٬ انسانلار آراسيندا اولان ايلگيلرين دگيشيكليگينه اينانمازلار و ذهنيتدن دوغان احكامی عاغيل و ادراكلا اويوشماسادا و عئينيتله قارشی دورسادا٬ معتبر و ازلی-ابدی سانارلار و سٶز يوخ كی بو ضد علمی و ارتجاعی باخيشيدا هر شئيده و هر يئرده اويدورماغا جان آتارلار۰
آجيتما






Acıtma

آذربايجان شفاهی ادبياتيندا اوشاق اويونلاريندا ايلنجه آماجيله اوخونان ياری گرچك٬ ياری ظارافات قيسا منظومه۰ باشقاسينی آجيغا سالماق اوچون عمومن ديالوق شكلينده اوخونور٬ گاهدان دولاما دا آدلانير و قورولوشوندا مصراعلارين اٶلچوسو و قافيۂلرين قايدا-قانونو اولموشدور۰ شوخلوق و سٶز آيدينليغی اونون اٶزلليكلريندن دير۰

گل گئدك باغا٬ 
من ده٬ من ده۰

چيخاق بوداغا٬ 
من ده٬ من ده۰
شافتالی درەك٬من ده٬ من ده۰

باغبان گلسه٬ من ده٬ من ده۰

ايتی كوشكورتسه ٬من ده٬ من ده۰

ايت منه هورسه٬ من ده٬ من ده۰

دورمادان قاچاق٬ من ده٬ من ده۰

آرادان چيخاق٬
من ده٬ من ده۰ 

حسن آغا٬ 

دولدور ياراغا٬ 

ميندی اولاغا٬ 

يوللاندی باغا٬ 

بيرقوش ووردو٬ 

اودا قورباغا٬ 

سالدی ياغا٬ 

وئردی قوناغا٬ 

قوناق يئمۂدی٬ 

اٶزو تللۂدی٬

 بيزه وئرمۂدی٬ 

يئدی قورباغا٬ 

دوشدو ياتاغا۰

آذربايجان اوشاق فولكلوروندا كئچل حاقيندا آجيتمالار داها چوخ ياييليب۰

كئچل٬ كئچل بانيه٬

ميندی قولئيبانيه٬

سوردو حكيم خانيه٬

حكيم خانا باغليدی٬

كئچلين باشی  ياغليدی
كئچل دئيۂر وای باشيم

قازاندا قاينار آشيم

آشيمی  ايچن اولئيدی
باشيمی بيچن اولئيدی۰

آبسورديسم(پوچلوق)


      Absürdism(puçluq)
۲۰-نجی عصرين ۵۰-نجی ايللرينده اگزيستانسياليزم دوشونجۂلرين عليهينده اورتايا چيخان و بو دوشونجۂلری لاغا قويان ادبی آخين٬ بو "آنتی تئاتر" و "آنتی درام" آخينين باشليجا افادەسينی ا۰يونسكونون  "داز خواننده قادين" ۱۹۵۳) و س۰ بكتين " قودونون انظاريندا" ۱۹۵۲ پيئسلرينده تاپميشدير۰

آبسورديسلر هنرده عقيليونا قارشی چيخير و بو يوللا يورويونلرين آيدينلاشماسی امكانسيز اولان مسئلۂلرله اوغراشديقلارينی لاغا قويوردولار۰ اونلار هنرده راسيونال جنبۂنی انكار ائدن فلسفی-ائستۂتيك موضعده دايانيرلار۰ آبسورديستلر انسانين قضا و قدرله ايلگيلی اولان يالقيزليغينی گٶسترن اثرلری ايله اگزيستانسياليزم سجيۂوی اولان چارەسيزليك٬ فلاكتدن چيخيلمازليق چاشديرمالارينی شدتلنديريرلر۰ بو يازيچيليق پرنسيپلری فرانسه يازيچيلاريندان ژ۰ اوديبرتی٬ م۰ دييورا٬ ژ۰تارديه و ب۰ويانانين شعر و دراملاری اوچون ده سجيۂويدير۰ بو آخينلا ايلگيلی يازيچيلارين بير قيسمی ضد روشنفكری شعار آلتيندا انسان طبيعتينی احساسات جنسی خصلتلرله سينيرلاشديريرلار۰

آچيقليق-آيدينليق




Açıqlıq-Aydınlıq
سٶزلوكلرده آيری-آيری آنلاملاری ايله بيرليكده٬ بديعی ادبياتدا٬ ايستر دانيشيغين يا يازی نين آچيق-آيدين٬ آنلايشلی٬ آخارلی و قاورامی اولماسيدير۰ سٶزون نه قدر دانيشيقدا و يازيدا آنلاييشلی اولماسی و اونون هر جور قوراشديرما و بوروشدورمادان قورونماسی٬ دينلۂين يا اوخويانين دويغو٬ دوشونجه و ادراكينا اويغون گليرسه٬ تاثيری دينلۂينه  و اوخويانا جانلی و ياتيملی اولاجاق۰ آچيقليق  ادبياتدا بير اسلوب اٶزەلليگیدير و هاميدان اٶنجه اله آلديغی اثرين بيرينجی نوبه ده موضوعونو قاوراماسينا باغليدير۰

آچيق مكتوب 





Açıq məktüb
بير چوخ واخت بير تك كيمسۂنين يا بير توپلومون و حتی يئری گليرسه بير خالقين قانونا اويغون حق-حقوقلارينی٬ سياسی٬ اجتماعی٬ اقتصادی و مدنی-فرهنگی ايستكلرينی هامييا ائشيتديرمك قصديله يازيلان بيلديريشه دئييرلر۰

آچيق مكتوبدا آدلاری يوخاريدا چكيلن ايستكلرين اجرا ائديلمۂسی يا اجرا ائديلمۂمۂسی و يا اجرا ائديليب٬ ائديلمۂمكده دوزگون و قانونا اويغونلوقلارين نظره آلينماديغی مسئول كيمسۂدن يا اورقاندان طلب ائديلر۰ آچيق مكتوبدا حتی بعضا درج اولونان ايستكلر خصوصدا خالقين و توپلومون همرایليكری رجا ائديلير۰

آچيقلاما






Açıqlama

ادبی-بديعی بير اثرين گئنيش اوخوجو كوتلۂسينه آنلاشيلير حالا گتيرمه قصدی ايله ايشه آپاريلان چاليشمالار۰ يازيچی اثرينده٬ آنلامی هركس طرفيندن آنلاشيلمايان بير چوخ كليمه٬ دئييم و چئشيتلی ادبی-بديعی افادەلر ايضاح ائديلر۰ آچيقلاما دا يئر به يئر بير اولای٬ بير دوروم و يا بير دويغو دوشونجه آيدينلاشديريلير۰ بو ايضاحلاری اوخوجو اٶرەنيب منيمسۂمۂدن اثرين آنلاييشيندا ايستۂديگی مقصدە چاتيشانماز۰

بير سيرا اثرلرده آچيقلامالار قيسا اولورسا٬ كيتابين صفحۂسينده آشاغيدا اشاره ايله وئريلير۰ لاكين بير چوخ اثرلرده مثلا نظامینين آذربايجان ديلينه ترجمۂسی كيمی اثرلرده كيتابين سونوندا ايضاح ائديلير۰

آفيش






Afış
بيلديريش و تبليغ قصديله هامینين گٶرەبيلۂجۂيی يئرلرده آسيلان يا دووارلارا ياپيشديريلان  تصويرلی و يازيلی كاغاذ واراقلاری۰ اصلی جادەلرده٬ خيابالاردا٬ يول اوزونلاريندا٬ تئاتر و سينمالاردا٬ اتوبوسدا و بير سٶزله هرگون گٶز اٶنونده فيرلانان آفيشلر٬ بوگونكو ياشامين آيريلماز بير زورونلوغو ساييلماقدادير۰ حتی واخت الوان يانيب سٶنن نئون لامپلاردا باخيشلاری اٶزلرينه چكمكده و مشتريلری بازارا سوق ائتمكده داها اوستون رولی اويناييرلار۰ آفيش٬ بوگونكو تبليغ و پروپاگاندا اٶنملی يئر آلير۰
    آداپته ( اويغونلاشديرما٬ قوراشديرما)Adapte( uyğunlaşdırma, quraşdırma)

    

هر هانكی بيرديلده يازيلميش بديعی-ادبی اثری٬ يئر و آداملارين آدلارينی دگيشديريب٬ اورادا يئرآلان اولايلاری٬ عرف-عادت٬ دويوش و دوشونوشلری آختاريلديغی ديلی دانيشانلارين حيات و ياشامينا اويغونلاتماق شكيلده اولدوقجا سربست بيرشيوه ايله چئويرمگه دئييلر۰
بير بديعی-ادبی اثری ( رومان٬ داستان٬ تئاتر و بو كيمی) سينما٬ يا صحنۂيه اويغونلاشديرماق و اونلاردان فرقلی بير قوراشديرما يا اويغورنلاشديرما اورتايا چيخارتماغادا آداپتاسيون دئييلير۰

تركيه و آذربايجان صحنۂلرينده بعضا بئله بير اثرلره توخونماق اولور۰

آغی






Ağı

( بير كيمسۂنين اٶلوموندن دويولان آجيلاری آنلاتماق اوچون سٶيلۂنن شعر)
آغيلار خالق ادبياتی شعرينده هجا سايی و قاليب باخيميندان آيری باياتی نوعلری ايله اورتاق اولوب٬ ياس و ماتم مراسيمينده دونيادان كٶچۂنين ياخشيليقلارينی و ايگيتليكلرينی اوخشاييب و اونون اٶلوموندن دويولان آجيليقلاری يانيقلی و كدرلی سٶزلرايله سسلۂييرديلر۰

روايتلره گٶره كئچميشلرده ائل آراسيندا آغيلاری قوپوز مشايعتی ايله اوخورموشلار۰  يوغجولار دونيانی ترك ائدن ايگيدين سجيۂلريندن سٶز آچيب٬ مراسيمه ييغيلانلاری آغلادارديلار۰ اٶلوم ايله ايلگيلی توپلانتيلاردا يوغجولار قوپوز چاليب اوينارميشلار۰

آغيلاردا بديهيۂچيليك اوستون يئر توتور و بونا گٶره ده آغيلارين چوخونون قوشانلاری تانينماز۰

آغيلارين بير سيراسی قورولوش جهتدن باياتيلارلا هاماش اولماسی٬ اونلارين باياتيلار آراسيندا يئر آچماسينا سبب اولوب:
بو داغلار اولو داغلار
چشمۂلی سولو داغلار

بوردا بير ايگيد اٶلموش
گٶی كيشنر٬ بولود آغلار۰

آغاجدا خزل آغلار
ديبينده گٶزەل آغلار٬

اوغلو اٶلن آنالار
سرگردان گزەر آغلار۰

ياشيم گٶزوم دولوسو٬ 
آخار اوزوم دولوسو٬

گير قاپيمدان ايچری
باخيم گٶزوم دولوسو!

آغی بعض حسرتله دولو نيسكيللی سٶزلرله ده سسلۂنير۰ بو كيمی آغيلار دا قافيۂلی نثردن بهره آلينينر۰ " آی كيمی چيخدين٬ گون تكی باتدين٬ منی ساراتدين٬ ائلی آغلاتدين۰۰۰
آفوريزم ( حكمتلی سٶزلر)



Aforizm

عمومی لشميش٬ بيتگين درين بير دوشونجۂنی ييغجام٬ دقيق بيان ائدن و  ديلده باغيمسيز شكيلده ياشايا بيلن كلام۰
آنلام درينليگی٬ افاده اينجۂليگی و جانليليق آفوريزمده باشليجا اٶزەلليكدير۰ تك-تك و هاردا بير يازيچی و شاعيره بئله اقبال پای دوشوركی٬ دوغما ديلينده ياراتديغی دگرلی آفوريزملريله بو اٶلمز خزينۂنی زنگينلشديره بيلسين۰ يازيلی ادبياتدا آفوريزم ايله چوخ اوز-اوزه گلمك اولور۰ نظامینين "خمسه" سينده  شكسپيرين دراملاريندا٬ تولستوی و درايزرين رومانلاريندا و باشقا كلاسيكلرين اثرلرينده چوخلو آفوريزملر واردير۰

كئچمه نامرد كٶرپوسوندن٬ قوی آپارسين سئل سنی٬

ياتما تولكو دالداسيندا٬ قوی يئسين آسلان سنی۰



(آتالار سٶزو)

مايوس اولما قارا گونده٬ حياتين اٶز قانونو وار:

قاتی قارا بولودلاردان اينجی كيمی ياغيش ياغار۰


(نظامی)

قيزيلی اودسادا قارا تورپاقلار٬ يئنه قيمتينی اٶزونده ساخلار

(صمد وورغون)

اوضاع چرخ سانماكی٬ بی اختلاف اولور
چوخ زمانه گه بولانور٬ گاه صاف اولور

(ا۰راجی)

آذربايجان كلاسيكلری ايچريسينده صائبين تك بئيتلرينده آفوريزيم آشار-داشاردير:

ميغ-ميغ گئجه ياتماز كی سورا قانينی خلقين

آلدانما٬ اگر صبحه قدر اويماسا زاهد۰

(صائب)

آكادميك نشر





Akademik nəşr

بير مٶلفين اثرلرينده علمی-تنقيدی صورتده حاضيرلانميش متن۰ آكادميك نشر٬ يازيچینين بوتون ياراديجيليق ارثينی اثرلرين اصل متنی اساسيندا قاورايير۰ بو حاضيرلانماقدا صلاحيتلی بيلگينلر طرفيندن درين علمی آچيقلامالار٬ شرحلر و گٶستريشلر وئريلير۰
عادت اوزەره آكادمی يايينلارینين بوراخديغی بوتون اثرلر آكادميك نشر آدلانديريلير٬ بو دوزگون دگيلدير و آكادميك نشر ايله آكادميك نشريات آراسيندا درين سئچگينليك وار۰

آكين







Akın
قازاخ٬ قيرقيز و بعضی باشقا خالقلاردا ائل شاعيری و نغمۂچيسينه دئييرلر۰ آكينلار ماهنيلارينی چالغی آلتی دومبيرانين مشايعتی ايله ايفا ائديرلر۰ قازاخ آكينی جامبول جابايفين٬ قيرقيز آكينی توكتوقول ساتيلقانوفون آدلاری و اثرلری مشهوردور۰ بو آكينلار خالق آكينی آدی آلميشلار۰ اينديليكده پئشۂكار (حرفۂچی) شاعيرلرەده آكين دئييلير۰
آغيچی







Ağıçı
آغيچيلار ياس مراسيمينده بديهه سٶيلۂين پئشۂكار كيشيلر يا قادينلار اولموشلار۰ بونلار چوخ قديم زامانلاردان تورك سويلولار آراسيندا آغيچيليق رسم-رسومونو قوروموش و يايميشلار۰ آغيچيلار هر بير اورتايا چيخان فاجعه و ايتگی اوچون يئنی آغی قوشور و يا سينه دفتر اولان يا ديلده گزەن آغيلاری همين فاجعۂيه اويغونلاشديريرلار۰
قادينلار آراسيندان چيخان ياغيچيلار بديعی تخيلی ايفاچيليق باجاريغی ايله بيرلشديريرلر۰ ايندینين بوگونونده  ماتم تٶرنلرينده پئشۂكار قادين آغيچيلاری ايله اوز-اوزه گلمك اولور۰
پئشۂكار آغيچيلاردان علاوه٬ معمولی قادينلاردان بير چوخلاری٬ خصوصيله ائل-اوبا آراسيندا٬ آغيچيليغی منيمسۂميش يئری گلنده باياتيلارين دردلی-نيسكيللی آنلاملاريندان توتوملو سسله اوخويورلار۰

آهنگ







Ahəng
آهنگين سٶزلوكده آيری-آيری آنلاملاری وار۰ بديعده سٶزون قولاغا خوش گلۂجك شكيلده سٶيلنمۂسينه دئييلير۰ سٶزلر دوزگون و آيدين سٶيلنمۂلی و بير شعر يا مصراعینين يا نثر پارچاسی نين جملۂلرين آراسيندا كی هجالارینين آراسيندا مئيدانا گلن سس اويغونلوغا و ها بئله سٶزلو موسيقيده بير نغمۂنين يا رانۂنين ايفاسيندا ايشه آپاريلان نوا٬ لحن٬ اولچولو سسه دئييلير۰ "مصاحت" آنلاميلا قارشيلانير۰

آلليتراسيون  





Alliterasion
سٶزلرين سس قورولوشوندا سس سيز سسلرين عينی يا بنزەر حالدا بير-بيريله اويوشماسی دئمكدير۰ مثلا: داغدا داريلار٬ سوببول ساريلار٬ قوجا قاريلار۰۰۰ اوخشاماسینين سٶز قورولوشوندا هجا اٶلچوسی و وزن اويوشماسيندان علاوه بير داخلی سس اويوشومو دا واردير۰ بو اويوشوم بيرينجی مصراعدا "د" سسینين٬ ايكينجی مصراعدا "س" سسینين و اوچونجو مصراعدا "ق" سسینين بوينونا دوشور۰

سس اويوشومو بير چوخ حاللاردا اٶزونو ائل ادبياتيميزين چوخ ياييلميش نوعلاريندن تاپماجالاردا (بيلمۂجۂلرده) گٶسترير۰ قارا قول قاپيدا ياتار ( فيصل)٬ بير بالاجا بويو وار٬ دام دولوسو طويو وار ( لامپا)٬ ساری-ساری صانديقلار٬ ايچی دولو فينديقلار۰ قيشدا داغلار آغ گئئينير٬ يازقارا٬ ساغ اليله آغ كاغاذا٬ ياز قارا۰ 
سس اويوشومو هابئله اٶزنو طبيعی سسلرين بير سٶزده تكرار ائديلمۂسيندن و يا شعرين بير مصراعسيندا يا نثرين بير تركيب يا جملۂسينده ده گٶستره بيلير۰ مثلا قهقهه٬ گورولتو٬ قيشقيريق٬ شارهاشار۰ صمد وورغونون  "كهنه دوستلار" منظومۂسينده " پيچيلداشير شيرين-شيرين شيلتاق لبۂلر" ده "ش" سسی شعره شيرينليك گتيرير و يا جميلینين "گٶزەليم٬ گٶزلۂگيلن گٶزلرينه وورمايا گٶز٬ يوخسا٬ گٶز- گٶز ائدير اغيار اونو گٶرجك وورا گٶز۰ شعره گٶزە گليمليك گتيرر۰
دگيرمانا گيردی كٶپك٬ دگيرمانچی ووردو كٶتك۰ بيلميرم كٶتك يئدی كٶپدو كٶپك٬ يا دا كی يئدی كٶپدو كٶپك!

آللۂقوری







Allequri
سٶزدن مجازی استفاده يوللاريندان بيری۰ دئييلن آنلامين كولگۂسينده آيری بير آنلامی و آيريجا بير دوشونجه و معنانی بير پارا اشارەلر و بنزتمۂلرله گٶسترمۂنی باجاريير۰ سٶز گليشی٬ گٶيرچينين باريشی٬ ترازینين عدالتی٬ مشعلين معارف و مدنيتی٬ تولكونون حيلۂنن آنلاتديغی كيمی٬ بو ساياق يازيلارا آللۂقوريك و يا آلاقورولو يازيلار دئييلير۰
اورتا عصرلر ادبياتيندا٬ هابئله كلاسيزميده آللۂگوريدن گئنيش صورتده استفاده اولونوردو۰ مشهور "كليله و دمنه" اثری و ع۰ر۰خلخالینين "ثعلبيه"سی آللارقوری اثرلرين خانلی اولگوسو ساييلا بيلر۰

آللاقوريدان رومانتيك اثرلرده٬ تمثيللرده و قصۂلرده و عموميتله ساتيريك اثرلرده گئنيش استفاده ائديلير۰ بئله اثرلرده عموما تولكو آدی-حيلۂگر كيمسۂلری٬ قورد-آج گٶزلری٬ آسلان-ايگيت و مرد اوغوللاری تمثيل ائدير۰۰۰

فضولینين "بنگ و باده" اثری٬ صابرين "تولكو و قارغا" و "آغاجلارين بحثی" آللۂقوريك اثرلردير۰

كلاسيكلر سانسورون نظرينی انتقادی-انقلابی فيكيرلردن يايينديرماق اوچون چوخ حاللاردا آللۂقورودان فايدالانميشلار۰
آلقيشلار






Alqışlar
كٶكو چوخ قديملردن باش آليب گلديگی حالدا٬ گونو بوگون ده خلق آراسيندا ياييلمش ثابت سٶز بيرلشمۂلريندن ساييلير۰

بير چوخ واخت "دوعا-ثنا" آدلانديريلان آلقيشلارين اٶزەلليگی اوراسينداديركی٬ بير كيمسۂيه راضيليق مينتدارليغينی بيلديرمك و يا اونون گٶردوگو يا گٶرەجۂيی ايشی اوغورلاماق كيمی يئرلرده ايشلۂديلير۰ و آرزو ديلكلری بيلديرير: آغ گٶز چيخاران٬ آللاه مرادينی وئرسين٬ باشينا دولانيم٬ دونيا دوردوقجا دوراسان٬ قان ائتديم٬ قاپيندان گيرديم٬ فولكلوروموزدا آلقيشلارين آندلارلا ياخينليغی اولدوغو كيمی٬ قارقيشلارلا آنلامدا بير-بيريله آنتی تئز اولدوقلاری ديققته لايقدير۰

دده قورقورد داستانلاريندا آلقيشلارين: ساغ واريب٬ اسن گلۂسن٬ يئرلی قاراداغين ييخيلماسين٬ كولگۂلجه قابا آغاجين كسيلمۂسين٬۰۰ كيمی نمونۂلر يئربۂ يئر ايشلنميشدير۰
آلماناخ







Almanax

چئشيتلی يازيچيلارين اثرلريندن دوغرولان و بليرلی بير دٶورەيه عايد اولمايان ادبی-بديعی يايين۰

بو آد٬ ۱۴-۱۵ نجی عصرلرده نجوم حسابلاشمالارينی قاورايان تقويم جدوللرينه وئريليردی۰

۱۶-نجی عصردن بری هر ايل ياييلان بو جدوللره شعرلر٬ خوشلانديران يازيلار و سايره آرتيريليردی۰ داها سونراكی دٶورلرده جوربۂجور آنلاملی بديعی و علمی اثرلری قاورايان مجموعۂلره آلماناخ آدی  وئريليردی۰ ايراندا چوخدان بری هرايل چيخان سالنامۂلرين بعضيلری مثلا سالنامه پارس و آيريلاری بو بديعی-علمی وظيفۂنی داشيرديلار۰

آند









And
شفاهی خالق ادبياتيندا باش وئرن يا باش وئرەجك اولايلاری دينلۂين يا دينلۂينلری اينانديرماق اوچون دانيشيلان سٶزون و گٶرولن ايش و اولايين دوغرو-دوزگون اولدوغونا اينانج يارتماق و حقيقتی سٶيلۂمكده اينام٬ صداقت چالارلارينی گوجلنديرمك خاطره ايشلۂديلن ثابت سٶز بيرلشمۂلری آند ساييلير۰ آندلاردان مثال: بير آللاها آند اولسون! اينانديغيميز حاققين٬ يئديگيميز دوز-چٶرك حاققی! ايشيغا كور باخيم۰۰۰
دده قورقود بويلاريندا اولان آندلاردان: اوخوما اوخلانيم٬ قيلينجيما دوغرانيم٬ اوغلوم دوغماسين! دوغورسا اون ياشينا وارماسين۰۰۰
بئلۂليكله گٶستريليركی آندلار خالقين كئچيرديگی گليشمه يولونون٬ اونون ياشام دورومونون٬ اينانج و اخلاقی گٶروشلرینين٬ آندلارين مضمونوندا درين تاثيری اولور۰

آذربايجاندا آللاها٬ پيغمبره٬ اماملارا٬ مقدس يئرلره٬ آتايا٬ آنايا٬ آند ايچمك بيرينجی يئر توتور:اينانديغيميز حاققی٬ يارادان حاققی٬ پيغمبرين آدينا آند اولسون٬ آتامين روحونا٬ آنامين سودونه آند اولسون۰

بونلاردان علاوه سويا٬ اودا٬ يئره٬ گويه٬ آيا٬ گونه٬ چٶرەيه٬ دوزا٬ گورا آندا وئرمك ده يايغيندير۰

شفاهی خالق ادبياتی ايله ياناشی بعضا يازيلی ادبياتدا دا آندلا اوغراشيرلار:

بير اولگو صمد وورغوندان:

آند اولسون گونشه٬ آند اولسون آيا
قلبيمده تيكۂتيم اودلو سارايا

باشيم آيريلسا دا بيرگون بدندن

اۆرەييم آيريلماز آنا وطندن

آنا دويغو






Ana duyğu
بير دوشونجۂنی ايشلتمكدن داها چوخ بير دويغونو " كلمه گتيرمك٬ اونو اوخوجويا و دينلۂيیجييه حس ائتديرمك۰ آنا دويغو يازينين تملينی دوغرولدور۰ يازيدا بودويغونو دستكلر دورومومدا بوتون يارديمچی دويغو و دوشونجۂلر بو آنا دويغويا باغلانماقلا اونونلا آنلاشيلير و دويولور حالا گتيرريرلر۰ آنا دويغو اساس آنلام اولاراق دوشونولمۂلی و آنا دويغو بو آنلاديلاردان چيخان سونوجدور۰
يازيلارين باشليغی ايله ديله و قلمه گتيريلن دويغو آراسيندا سيخ باغليليق واردير۰ بير چوخ كره باشليق آنا دويغونو سمبوليزه ائدەجك بيچيمده سئچيلير۰ 
آنا كرونيزم





Anakronizm
بديعی اثرده كئچميش تصويرينده مدنی-تاريخی و تقويملره چٶكموش خصوصيتده اولان غير دقيق عنصرلری بيلمۂدن٬ بلكه ده بيله-بيله سونرا كی دٶورلرده عايد بو و يا باشقا بليرتيلرينی يئنی اثرده گتيرمك۰

بير چوخ واخت آناكرونيزم اثرده ضروری اولور۰ مووضونو كئچميشدن آلان يازيچی ايستر-ايستۂمز اٶز ياشاديغی دٶورون معين جنبۂلرينه اثرينده يئر آچير۰ بئله حاللاردا صنعتكارين اٶز زمانۂسینين دوشونجه طرزيندن٬ گٶزەلليك حاققيندا باخيشلاريندان و نهايت گونون طلبلريندن بوتونلوگله چكينمۂسی مومكون اولمور۰ تاريخی موضوعون سئچيلمۂسينده چاغداشليق بلاواسطه ايشتراك ائدير۰ بئله گئنيش آنلامدا آناكرونيزم ضروری حالدا اٶز ماهيتی اعتباری ايله آرتيق بديعی ياراديجيليقدا تاريخچيليك مسئلۂسی ايله باغلانير۰ ( اٶزوده بئله بير دورومدا عادی اولاراق اثر حاضيرلايان يازيچی اٶز زمانۂسينه آرخالانير٬ ائله بير زمانيه كی٬ يازيچی نين گٶروشلری ده٬ اثری ده٬ كئچميش حاققيندا تصورلری ده همين زمانه ده فورم تاپميشدير۰) آناكرونيزمه شكسپير و پوشكين كيمی بٶيوك كلاسيكلريميزين ياراديجيليغيندا دا راست گلمك اولور۰ مثلا شكسپيرين قديم روم حياتينی تصوير ائدن "ژوليوس سزار" دراميندا بورج ساعاتینين زنگيندن دانيشيلير٬ حالبوكی اوزمان رومدا بئله ساعاتلار هله يوخ ايدی۰ آلكساندر پوشكينين " بوريس قودونف" دراميندا كی پيئسين سيماسینين چوخ اولدوغوندان ايدەآل بير آناكرونيزم حساب ائدن بلينيسكی عين حالدا بونورد گٶزل پوئتيك يالان" آدلانديريب و اونو همين اثر اوچون لازم سايميشدير۰ چونكی پيئسين ديلی ايله ۱۶-نجی عصرين سونو٬ ۱۷-نجی عصرين باشلانيشينداكی گرگين٬ قاريشيق دٶور حاققيندا اٶز گٶروشلرينی افاده ائدن بو يوللا اثرينی اٶز زمانۂسينه ياخينلاشديرير۰
كئچميشده بوگونون آيريلماز سنتزينی وئرن اثرلر ۱۹-۲۰ نجی عصرلرين رئاليست ادبياتيندا آز دگيلدير۰ م۰ف۰ آخوندوفون " آلدانميش كواكب" حكايۂسی اونون كلاسيك نمونۂلريندن بيريدير۰ ۱۶-نجی عصرده حوكمرانليق ائتميش شاه عابباسين سارايينی٬ وزيرلرينی٬ اصول-ادارەسينی افشا ائدن بو اثرده خالق نمايندەسی يوسف سراجين فعالييتی٬ اجتماعی ايدەآللاری٬ حياتا كئچيرديگی اٶنملی اصلاحلار٬ ۱۶-نجی عصر اوچون دگيل٬ م۰ف۰ آخوندوفون اٶز زمانۂسی اوچون٬ ۱۹-نجو عصر اوچون او يارلی اولدوغوندان آناكرونيزم نظره گلير۰ نيقولا قوقول بو ياراديجيليق حاققيندا دئميشدير " كئچميشده بوگون وور٬ اوندا كئچميش ايكی قات آرتيق ايشيقلانير"۰

كئچميشله آزاد ايلگيلۂنمك و آشيری ذهنيتدن٬ شرطی فايدالانماق حاللارينا  فٶيرباخين٬ برنارد شاوين٬ برشتين و آيری گٶركملی ايزيچيلارين ياراديجيليغيندا داها چوخ تصادف اولونور۰ آمما بو صنعتكارلاردا آناكرونيزم آيری-آيری عونصورلر حاليندا اولوب٬ اسلوبی ماهيت داشيميز اثرين۰
آنلام و بيچيم ( مضمون و شكل)
Anlam v biçim

بديعی اثرين آنلامينی حيات اولايلاری تشكيل ائدير۰ يازيچی ياشام اولايلارينی بليرلی بير باخيشلا درك و تصوير ائديركی اثرين دوشونجه محتواسينی بيلديرن ده همين باخيشدير۰

يازيچی اثرين دوشونجه محتواسينی بو اثرده ايشتراك ائدنلرين حركتلری٬ دورانيشلاری٬ فيكير و هيجانلاری واسطۂسيله آچيب گٶسترير۰ بئلۂليكله  دئمك اولاركی٬  انسانلار بليرلی ياشام اولايلاری ايچينده ماجرالارين ايشتراكچيلاری كيمی تصوير اولونورلار۰

اثرده ايشتراك ائدن آداملارين و مٶلفين اونلار باره ده سٶزلری٬ يعنی اثرين ديلی تصوير ائديلن انسان كاراكترلرينه و باشقا دوروملارا اويغون شكيلده قورولور۰

بئلۂليكله آنلام يازيچینين تصوير ائتديگی حيات لووحۂلری٬ كاراكترلری٬ ايشتراكچيلاری محتوانی دوغرولدورسا اثرين بيچيمی و ديلی اونون شكلينی دوغرولدور۰

آنلاتما






Anlatma

 آنلاتما دويغو و دوشونجۂنين سٶز و يازی ايله افادەسيدير۰ آنلاتماق ايستۂنيلن دويغو و دوشونجۂلر اٶنجه ذهنيده بيچيملۂنير و سونرا ديله گتيرييلير و يازيلير۰

بئلۂليكله آنلاتمانين آراجی  كليمۂلردير۰ كليمۂلرين ديل بيلگيسی قايدالاريلا سيرالانماسی آنلاتمانی مئيدانا گتيرير۰
آنونيم خالق ادبياتی    


Anonim xalq ədəbiyyatı
كيمين يا كيميلرين طرفيندن يازيلديغی يا قوشولدوغو بللی اولمايان ادبی-بديعی اثرلرده مٶلف اٶز آدينی سانسور يا هر بير دليله گٶره گٶسترمكدن چكينديگی و يا اونو قوندارما آدلا نشر ائتديكی  يازی بو كيمی مٶلگی معلوم اولمايان اثرلر توپلومون اورتاق مالی ساييلير۰ بونلارين باشليجالاری شفاهی خالق ادبياتيندان ماهنيلار٬ تاپماجالار٬ آتالارسٶزو٬ خالق داستانلاری٬ ناغيللار٬ عاشيق شعری٬ سٶيلۂديگی عاشقين امضاسينی داشيسا بئله اثرين اٶزو و ياراديجيسی خالق ايچرسيندن چيخديغی و كوتله ايله نفس چكديگيندن آنونيم خالق ادبياتی آدی داشيير۰
آنتی تئز






Antitez
بديعی ادبياتدا سٶيلۂييش و يازيدا آنلايشلارين٬ آرزولارين و سيمالارين دورومونو كسگين شكيلده اوز-اوزه قويولما اوسلوبو٬ غربی اوروپا دا انتباه دٶورونون ادبياتيندا نمونه اولاراق پئتراركدا و سونراكی دٶورلر شعرينده گنيش ياييلميشدير۰

آنتی تئز بير چوخ مشهور اثرلرين تملينی تشكيل ائدير۰ مثلا ميرزه فتحلی آخوندوفون "موسيوژوردان و درويش مستعلی شاه " تولستويون " دٶيوش و باريش"٬ شيللرين " خدعه و عشق" اثرلرينده يئر آلميشدير۰
ايران ادبياتيندا سعدی شيرازی نين بير سيرا نظم و نثر اثرلرينده بو اسلوب گٶزه چارپير: " بيلميرم گٶرموشم هانسی كيتابدا٬ كی شئيطانی گٶردو بيری يوخودا" و يا " هر زامان شام دا قووزاندی بلوا٬ هركس بير طرفه قاچاغی اولدو۰۰۰" بئيتلری ايله باشلانان شعرلری آنتی تئز فضاسيندا دئييلميشدير۰

فضولینين " توتوشدو غم اودونا٬ شاد گٶردويون كونلوم٬ مقيد اولدو اول آزاد گٶردويون كونلوم" ده آنتی تئزدن جانلی مثالدير۰

آنتی تئزدن اثرلرين عنوانلارينی گٶسترمكده ده استفاده ائديلير: " بير آدديم ايرەلی٬ ايكی آدديم گری"٬ قيلينج و قلم"٬ دٶيوش و باريش" و سايره۰

آنسيكلوپدی ( دايرەالمعارف)


Ansiklopedi

آنسيكلوپدی سٶزو فرانسه ديليندن آلينميشدير۰ بونون قارشيليغی توركو٬ فارسی و عربی ديللرينده (دايرەالمعارف) عنوانيله تانينماقدادير۰ آيری-آيری موضوعلاردا چئشيتلی بيلگی وئرن بٶيوك اثر آنلاميندادير۰ آنسيكلوپدی بوتون مادەلره آلفابئتيك سيرا ايله دوزولوب آلفابئتيك٬ بيليم چئشيتلرينه گٶره سيرالانيرسا٬ سيستماتيك٬ بير بيليمی يا حرفۂنی تام آيرينتيلاری ايله قاپساسا٬ حرفه  يا تخصصی آدينی آلير۰
بوگون تانينميش آنسيكلوپديلر آمريكا٬ فرانسه٬ ايتاليا٬ آلمان٬ انگليس و شورا حكومتی طرفيندن نشر ائديلميش روسيه آنسيكلوپدير۰ سون ياريم قرنده توركيه و آذربايجاندا دا آنسيكلوديلر نشر ائديلميشدير۰

آنتونيملر





Antonimlər
آنتونيملر آنلامجا بير-بيرينه عكس آنلايش بيلديرن سٶزلردير۰ آنتونيملرين جرگۂسينده هم اٶزل آذربايجان سٶزلری٬ همده آلينما سٶزلر واردير۰

اٶزل آذربايجان ديلينده اولان آنتونيملره اولگو: ايستی-سويوق٬ برك-بوش٬ بٶيوك-كيچيك٬ گئج-تئز٬ اكين-بيچين٬ آز-چوخ٬ آغ-قارا٬ گٶزل-خوسمات(چركين)٬ آشاغا-يوخاری٬ آل-وئر٬ توت-بوراخ۰۰۰
آلينما سٶزلردن تشكيل اولان آنتونيملردن نمونه: ساغلام-خسته٬ محبت-نفرت٬ عادل-ظاليم٬ حٶرمت-غضب۰۰۰

بديعی اثرده بو كيمی سٶزلرين ياناشی ايشلۂديلمۂسی يازيچینين افاده ائدەجك دوشونجه و دويغونو اوخوجويا قاباريق شكيلده چاتماسينا يارديم ائدير۰ حسين جاويدين "سياووش" اثرينده كی تيپلردن بيرينين ديالوقوندا آنتونيملر ايشلنميشدير:

آلتون٬ آلتون! او هر دردين درمانی٬

آلتون پنجۂسيندن قورتاران هانی
۰۰۰ بو گٶسترير دئوی مليكدن اينجه٬

بونسوز گوندوز اولار قارانليق گئجه۰

آنتولوژی






Antoloi
(آنتولوژی سٶزونون اصلی يونانجا اولوب و چيچيك توپلاما آنلاميندا ايشلۂديلميشدير۰)

ادبی-بديعی اثرلرين ايستر شعر٬ ايسترسه نثر اثرلرين ان گٶزل و ان اينجۂلريندن سئچيلميش اثر۰ ادبيات تاريخينده ايلك آنتولوژينی قديم ( ميلاددان اٶنجه ۲-نجی قرنين سونو و ۱-نجی قرنين اولينده) مسلۂآكر آدلی شاعير ترتيب ائتميشدير۰ او "چلنگ" آدلی آنتولوژی مجموعۂسينده اٶز شعرلريندن علاوه٬ قيرخ آلتی شاعيرين شعرلريندن ده گتيرميشدير۰ بوگون آيری-آيری شاعيرلرين سئچيلميش اثرلرينی يا هر هانسی٬ بير خالقين ادبياتيندان سئچمه نمونۂلری احاطه ائدن اثرلره آنتولوژی دئييلير۰
آرشيتكتورا





Arşitektura

اساسدا معمارليق آنلامينی افاده ائدن بو سٶز٬ ادبی-بديعی اثرين واحد بير اساسدا پلانلاشماسينا و اوندا اولان آنا حصۂنين اثرين باشقا حصۂلری ايله قارشيليقلی  ايلگيلری و قورولوشو افاده ائدير۰ بو آنلام كومپوزيسيون (بيرلشديرمه) تئرمينينه ياخين اولسادا٬ بونلاری بير-بيريله قاريشديرماق اولماز۰

كومپوزيسيون اثرين داخلی شكلی اولوب و بوداقلاری اونون حصۂلری آراسيندا يئرلشمۂسی و انكشافی مقصدينه خدمت ائدير۰

حال بوكی٬ مهارتله ياراديلان آرشيتكتورا دا بديعی اثرين آيری-آيری حصۂلری  ( باشلانيش٬ قورتاريش٬ فصيللر٬ يا پردەلر٬ كيتاب و اونون جيلدی) واحد حالدا بيرلشديريليب٬ اونلارين مضمونا ايلگیلنمۂسينه سبب اولور۰ آرشيتكتورانين اثر اوچون اٶنملی اولدوغونا ماكسيم گورگی بئله تأكيد ائدير: " لئونيد لئونوفون "اوغرو" اثرينين مٶلفيدير۰ بير زامان گلۂجك كی٬ بو اثرين قورولوشونو٬ "آرشيتكتوراسينی" جدی صورتده اٶيرەنۂجكدير۰"
آپوكريف






Apokrif
اورتا عصرلرده مسيحيت ادبياتيندا "مقدسلر"ين ياشامی ايله باغلی اولان بهشت٬ جهنم٬ آخرت حاققيندا دانيشان متنلر مسيحيتدن اٶنجه و هابئله ايلك ايللرينده " آپوكريف" هامی اوچون يوخ٬ آنجاق تك بيراوليالار و عارفلره ميسر اولان متنلره دئييليردی۰ سونرالار رسمی اينانجا و كليسايا عاصی اولان٬ اونلاری رد ائدن قاباقجيلارين انكشافی ايله باغلی اولاراق آپوكريفلر دينه قارشی دورانلارين الينده مبارزه سلاحينا چئوريلير۰ رسمی كليسا آپوكريف اوخوماغی ياساق ائتميش و بو آماجلا دا "يازيچی" كيتابلارين ليستنی دوزەلديب يايميشدی۰
بعضی كلاسيك  يازيچيلار آپوكريفدن بير تاريخی ادبی قايناق كيمی فايدالانميشلار۰ نمونه اولاراق دانته " آللاهلارين كومئديسی" نده و داستايفسكی "كارامازوف قارداشلاری" رومانيندا آپوكريفلردن ياد ائديلير۰

آسقی








Asqı

خالق ادبياتيندا ايشلۂديلن بير دئييمدير۰ خالق شاعيرلری آراسيندا كی شعر يازيشمالارينی قازانانلارا وئريلمك اوزەره ديوارساز٬ تفنگ٬ شمشير٬ هئيبه كيمی جوربه جور شئيلر آسيلير۰ بونلارا آسفی و اونو قازانماقدا آسقينی يئنديرمك دئييلير۰

عاشيق








Aşıq
قافقاز٬ توركيه و خصوصيله آذربايجان و ايران تورك سويلولارينين ائل صنعتكاری چوخ قديم زامانلاردان عاشيغين آدی: دده٬ اوزان٬ وارساق٬ يانشان و ان سونرالار عاشيق اولموشدور۰

عاشيقلار خالقين دوشونجه و دويغولارينی٬ حيات و مبارزەلرينی افاده ائدن نظم و نثر اثرلر يارادير و بو اثرلری سازين مشايعتی ايله ايفا ائديرلر۰ خالق عاشيقلاری و خصوصيله اوستاد عاشيق آديله تانينانلار هرزامان٬ هر يئرده ياراتديقلاری سئوگی و قهرمانليق داستانلاريندا ائل دردینين دويانی و سٶيليۂنی٬ حاق و عدالتين جارچيسی و افادەچيسی كيمی تانينميشلار۰ عاشيق ياراديجيليغيندا "هواجات" آدی آلميش موسيقی و رقص هاوالارينی خالق سئوير و اونلارلا ايلگيلۂنير۰ بوگونه كيمی هشتادا ياخين عاشيق هاواسی تانينميشدير۰

آذبايجان عاشيق صنعتی نين تأثيری ايله قافقاز خالقلاری آراسيندا گٶركملی  عاشيقلار مئيدانا چيخميش دير۰ سايی يوزلری آشان بو عاشيقلارين آراسيندا سليمان ستاسكی٬ سايات نوواريتيم گورجو كيمی اوستا عاشيقلار و قوسانلار هر شئيدن چوخ آذربايجان عاشيق مكتبینين تاريخی سيناقلاری٬ ياراديجيليق اٶزەلليكلری و اوسلوبلارينا اساسلانير۰ توركيه ده ياشاييب ياراتميش يونس ايمره٬ قاراجا اوغلان٬ امراه و ويئسل كيمی  عاشيقلار تكجه توركيۂنين يوخ٬ بلكه عموميتده شرق عاشيق ادبياتی نين اوستا سيمالاريندان ساييليرلار۰ آذربايجاندا عابباس توفارقانلی٬ قوربانی٬ خسته قاسم٬ عاشيق علسگر٬ عاشيق شمشير بوگونكو   عاشيق شعرينی گوللنديرمكده و اونا قول-قاناد وئريب معاصر عاشيقلارين ياراديجيليق يولون ايشيقلانديرماقدا عاشيقلارين ايفا ائتديكلری ادبی-بديعی اثرلر قرنلر بويو آغيزدان-آغيزا٬ نسيلدن-نسيله قورونوب٬ ائلدن-ائله گزيب ياييلميش  و بوگونه قدر گليب چاتميشدير۰ عاشيقلارين اٶز بديعی ياراديجيليقلاريندا باياتی٬ گرايلی٬ قوشما٬ تجنيس٬ مخمس كيمی قيسا و ييغجام قاليبلاريندان توتموش٬ بٶيوك داستانلارا قدر جوربۂجور بديعی اثرلر ياراتميش و ياراتماقداديرلار۰
آذربايجان فولكلورونون ان قديم و بٶيوك شاه اثری " دده قورقود داستانلاری"٬ "كوراوغلو"٬ "اصلی و كرم"٬ "عاشيق قريب"٬ "قاچاق نبی و اونلارلا بو كيمی داستانلارين يارانماسيندا خالق عاشيقلاری نين هر طرفلی رولو اولموشدور۰

عاشيق هاوالاری





Aşıq havalaı

آذربايجان موسيقی فولكلورونون تمل ساحۂلريندن بيری٬ آنلاييش باخيميندان قهرمانليق٬ عشق٬ سئوگی٬ اٶيود وئرمه و جوشغون كاراكترلی اولور۰ بوگون عاشيقلارين رئپرتواريندا يوزالليدن چوخ عاشيق هاوالاری و واريانتيلاری واردير۰ پروفسور مرسل حكيموفون سون آراشديرمالاريندا بوسايی ۱۹۳ چاتميشدير۰
عاشيق هاوالارينين بير سيراسی بونلاردير:
يانيق كوراوغلو٬ گٶزللمه٬ ويلغمی٬ اورتا ديوانی٬ ميصری٬ كرمی٬ گٶيجه گولو٬ تجنيس٬ گرايلی٬ شريلی٬ جليلی٬ عرفانی٬ قارچی٬ افشاری٬ مخمس شمشيری٬ هجرانی٬ چوبان باياتی٬ جيغالی تجنيس٬ ساری تئل٬ رومی٬ نخجوان گولو٬ اورتا جليلی٬ نووروز٬ منصوری٬ كورد اوغلو٬ گوللوقاخه  ٬ عجمی٬ دوبيتی٬ اينجه گولو٬ كٶچری٬ غربتی٬ دربندی٬ قايتارما٬ قوبوستان شكستۂسی٬ قاراباغ قايتارماسی٬ قاياباشی٬ باهاری٬ وورغونو٬ بورچالی٬ باش ساری تئل٬ عابباس گٶزللمۂسی٬ آت اوستو٬ آراز باری٬ عاشيق زيادی۰۰۰
آتالار سٶزو





Atalar sözo
شفاهی خالق ادبياتی نين هاميدان چوخ ياييلميش و تانينميش نوعلريندن بيری۰ ياشامين بوتون ساحۂلرينی گٶرمك و سيناقدان كئچيرمك نتيجۂسينده ياراديلان٬ سٶز بيچيمی باخيميندا ييغجام و آنلام جهتدن درين اولان حكمتلی سٶزلر۰

خالق آتالار سٶزو يارديمی ايله ياشاما باخيشلارينی و تجربه ايله الده ائتديكلری سونوجلارينی٬ اخلاقی-تربيۂوی دوشونجۂلرينی افاده ائدير۰ مثلأ:
آخار سو٬ يولونو تاپار۰

دونيا مالی٬ دونيادا قالی۰

ايشلميۂن ديشلۂمز۰

آرتيق چيخار٬ ائو ييخار۰

داليدان آتيلان داش توپوغا دگر۰

آتالارسٶزو٬ شفاهی خالق ادبياتی نين نوعلری كيمی٬ ائل ماليدير۰ البته آيدينديركی٬ هر بير آتالار سٶزو٬ خالقين اينانديغی و حرمت بسلۂديگی بير بيلگينين٬ بير اوزانين٬ بير ائل آغ ساققالینين ذكاسيندان٬ ديليندن بلكۂده قلميندن سوزموش و ياشاييشا و كوتلۂنين اينامينا اويغون اولوب يا اولماديغيندان٬ بعضيلری اونودولوب٬ آتالار سٶزلری سيراسينا يول تاپماديغی حالدا٬ بير چوخلاری ديله-ديشه دوشدوگوو آنلام جهتدن بير سيرا دگيشيكليكلره اوغراميش و يئنی نسيللرين اورتايا چيخماسی ايله يئنی آتالار سٶزو ايله زنگينلشميشدير۰ بو دگيشيكليكلری قديم يازييا آلينميش آتالار سٶزو ايله بوگون ديللرده اولان و يا توپلانيب چاپ ائديلميش نمونۂلرايله مقايسه ده گٶرمك اولور۰ آتالار سٶزو توپلوما ساغلام انسان اٶلگوسونون حقيقی كيمليگينی تانيدير۰ هركيمسۂنين اٶرنك آلاجاغی دوشونجۂسی ايله اويغون بير اۆلگو وئرير۰ بوتون انسانلاری سئور و حسابا آلار۰ اونلارين كيشی ليگينه و گٶردوگو ايشلری قايغی و سايغی دورار۰ يوخسوللاری قورويور٬ حاقسيزليقلارا گٶز اٶرتمز۰ اٶزونو سئون و اٶزونه لوغالانانلارا امكان وئرمز عدالته اويار بير قوروشون يارانماسينا و قورونماسينا چاليشار۰ اينانجيلاريندان و حق بيلديگی يولدان هئچ نه اونو شاشيرماز۰
آتالار سٶزلری دانيشيقدا و يازيدا هدفلره اويار صورتده ايشلۂديلير۰ اٶز گوندەليك دانيشيقلاريميزدا و يازيلاريميزدا آتالار سٶزلرينه سيخ-سيخ يئر وئريلميشدير۰ آذربايجان قديم كلاسيك ادبياتيندان توتموش (ايستر نظم و ايسترسه نثرده)  تا بوگونكو ادبياتميزدا بوتون سٶز اوستادلاريميز آتالار سٶزلرينين جوربۂجور نمونۂلرينی اٶز اثرلرينده ايشلتميش و بو سٶز اينجيلريندن فايدالانميشلار۰

آرتيرما (علاوه)




Artırma,( əlavə)

آرتيرما٬ يا علاوه دانيشيقدا و يازيدا بير سٶزون يا بيرلۂشيك واحددن عبارتديركی٬ جومله ده اٶزوندن اٶنجه گلن عنصری ايضاح ائدير و جمله عضولريندن هر هانسیسينا باغلی اولورسا٬ او عضوون گٶزتچیسی اولور۰ بو باخيمدان علاوه جملۂنين يئدكی عضوو سانيلا بيلر۰

آذربايجان٬ اودلار يوردو٬ دوغما ديارسن بٶيوتدون قوجاغيندا آدلی-سانلی قهرمانلار۰

ايندی او ايللر ايدی تبريزدن٬ دوغولدوغو حياتلا آشناليق قانديغی شهردن٬  قويوب گئتميشدی۰

بو فصيلده٬ پاييزين سون گونلرينده٬ آغاجلار يارپاقلارين تٶكور۰

"زنگيدير آئينه ادراكه هر صورت كی وار
سن هنوز ای ساده-بومضمونو ادراك ائتمۂدين"

(فضولی)

آرخائيزم






Arxaızm

هر ديلين كئچميش دٶورانلارينا عايد اولوب٬ هم بوگونكو عموم خالق ديلينده ايشلۂديلميۂن يا آز ايشلۂديلن٬ دئمك كی مصرف تاريخی اٶتموش كوهنه سٶز٬ كوهنه افاده اونو دولور۰

آرخائيزم ديلده جوربۂجور يوللارلا عمله گلير۰ مثال اولاراق گوندەليك معيشتده و اجتماعی حياتدا معين شئيلر يا اولايلار اونودولاندا اونلارلا ايلگيلی سٶزلر و افادەلرده اونودولور۰ واختيله آذربايجان ديلينده ايشلۂنن  ساير و (ناخوش٬ خسته)٬ يازی (چٶل) اسرك (مست٬ سرخوش) قيپيق (گٶز اٶرتوسو)٬ يايان (پيادا) و اونلارلا بو سيرا سٶزلر و افادەلرده اونودولور۰
بونونلا بئله٬ بديعی اثرلرده كئچميشله ايلگيلی حادثۂلر و انسانلار تصوير ائديلديگی زامان داها جانلی تصور ياراتماق اوچون آرتيق انودولموش بعضی آرخائيك سٶزلرده ايشلۂديلير۰
هابئله بو آرخائيك سٶزلردن قديم كلاسيكلرين اثرلرينده ايشلۂننلری قورونمالی و اونلارين هر آنلاملاری متندن قيراخدا ايضاح ائديلمۂليدير۰

آتماجا







Atmaca
سٶز آلتيندا قالماييب ادراك اينجۂليگی و حاضيرجا وايليقلا يئرلی يئرينده خصوصيله دالاشما دا و دئييشمۂ ده كنايۂلی سٶزلر و جاوابلارلا طرفی سوسدوروب يئرينه اوتورتماق۰ بو كيمی آداملارا آتماجاچی دئييلير و اونلارين گئجيكمۂدن دئديكلری جاوابلاری بعضی حاللاردا ضربالمثل كيمی ديللره دوشور و تمثيل حالی آلير: مثال:

دئييرلر ايران-روسيه ساواشيندا ايرانليلار دالی اوتوردوقدا هركس بيرتۂهر اٶزونو مهلكۂدن قورتاريب٬ نخجوانا يوللانيرلار۰ ميرزا فتحعلی نايب السلطنۂنين نديمی و هم ده شعر قريحۂسی وار ايدی۰ بير دانا بيرياشار اولاغ اله ساليب آيريلاری ايله نخجوانا يوللانميشدی۰ ساعاتلار سونرا اوردويا چاتاندا وليعهدی گٶزو اونا ساتاشير و شوخلوقلا دئيير٬ "ميرزا فتحعلی گئنه سوپالانميسان"! ميرزا فتحعلی گئجيكمۂدن جواب وئرير۰
قوربان: اوردوی همايونی با آن همه شوكت سوپالاندی٬ عار اولدو منه يكه و تنها سوپالانماق!"

بير آيری مثال:

۲۸ مرداد كودتاسيندان سونرا٬ دوقتور محمد مصدقين محاكمۂسينده نئچه-نئچه كودتا حكومتی ال اوزەجكلريندن٬ اورادا ايشتراك ائدنلردن بيری ده بير سليطه آرواد ايدی۰ مصدق مدافعه اوچون حاضيرلاناندا اولا بيلر محكمۂنين گئديشيندن يا يورغونلوقدان تيترك حالدا ايدی۰ او سليطه بونو گٶرونجه اوجادان سسلۂنيب دئيير: قوجا٬ بس نيه تيتريرسن۰ هادير اول دوشرسن! مصدق گئجيشمۂدن دئيير: خانم٬ نيگران اولما٬ منارجنبان دٶرد يوز ايلدير تيترەيير٬ آمما هله آياق اوسته دير۰
آوانقارديزم




Avanqardızm

۲۰-جی قرنده ادبيات و هنرده بير سيرا "سول آخينلار"ا وئريلن عنوان۰ بو آخينين مئيدانا چيخماسی بيرينجی دونيا ساواشی  ايللری و امپرياليزم قورولوشو بحرانی نين باشلانماسی ايله باغليدير۰
امپرياليزم ساواشينا٬ سوداگرچيليك ياشاييش طرزينه قارشی٬ بورژوازی قورولوشونون ايكی اوزلولوگونه قارشی چيخان دومانلی و سياسی جهتدن دوشونولمۂميش اعتراض عنعنۂلردن امتناع ائديلمۂسی ايله بيرلشميشدی۰ اجتماعی شرايطه قارشی  عصيانچليق بديعی افادەنين عادی افادەلرينه ده اويغونلاشديريلير٬ رئاليزم متودوندان چيكينمۂايله نتيجۂلنيردی۰ بو اييليشين فرانسه سور رئاليستيندەكی كيمی٬  ان افراط فورمالاری ديلده نحو قانونلارينی آرادان قالديريب٬ بير نوع يئنی ديل ياراتماق مرحلۂسينه گتيريب چيخاريردی۰
آوانقارديستلردن بيرچوخلاری روسيۂده اكتبر انقلابينی آلقيشلاميش و اٶز اٶلكۂلرينده امكچی صنفینين انقلابی و وورشمالاريندا ايشتراك ائتميشلر۰ بونونلا بئله اونلارين توپلوما باخيشی ايدەآليست دوروم داشييردی۰ بير چوخ حاللاردا اونلار سياستده آنارشيستلره ياخينلاشير٬ مجرد انسان و كوتله آنلاييشلارينا ال آتيرديلار۰
بير پارا اٶلكۂلرين ادبياتيندا آوانقارديزم ۲۰-نجی عصر انقلابی هنرینين انكشافيندا اركن مرحله كيمی اورتايا چيخميشدير۰ اصلينده ده سوسياليزم رئاليزمینين بيرچوخ گٶركملی شاعيریلری ياراديجيليقدا آوانقارديزم سيرالاريندا ايشه باشلاميشديلار۰ (اليوت٬ ناظيم حكمت٬ پاپٶنرودا٬ يوهانس بكر و آير)۰ سونرالار رئاليزم موضعينه كئچسۂلرده٬ اونلارين ياراديجيليغینين يئتگين دٶورونده ده آوانقارديزم استئتيزمينه تاثيرلری اولموشدور۰

آوانقارديزم يالنيز يارانديغی اٶلكۂلرين گرچك شرايطينده كی ادبی مبارزه ده ( اونون رولونو عينی صورتده اٶيرنمك صورتده قيمتلنديرمك اولا بيلر۰
آياما (قوندارما-تاخما آد)


Ayama (qondarma)
قوندارما مزەلی آد۰ باشقالاری طرفيندن بير كيمسۂيه اونون اٶزەللگينی نظره آلماقلا وئريلن تاخما آد۰ ائل آراسيندا ايشلۂديلن و بعضا بديعی ادبياتدا دا اٶزونه يئر آچان قوندارما آد بير سيرا آداملارين كاراكتری٬ دورومو٬ داورانيشی و گٶرونوشو ايله ايلگيلی حالدا اونلارا تاخيلير: مثلا ديلقير كريم٬ حيالی اكبر٬ ميتيل بايرام٬ ژيگول جمشيد٬ آياقلين زهرا٬ جينگۂنه فاطما۰۰۰

آزاد (سربست) شعر


  Azad ( sərbəst) şer
   
آديندان و آنلاشيلديغی كيمی٬ بو نوع شعرده ميصراعلارين اٶلچوسو٬ هيجالارين سايی و قافيۂلرين دوزولوشو جهتدن آزادليغی واردير۰ لاكين بو قايداسيزليق٬ آهنگیسيزليك دگيلدير۰ آزاد شعرين ده اٶزونه خاص آهنگی٬ جوشغون روحو٬ آيدين يا سمبوليك آنلامی٬ آخيجيليغی و قافيۂلنمه قايداسی واردير۰
آزاد شعر آدربايجان ادبياتينا اساسا قدرتلی شاعير ماياكوفسكی و نوعا معروف تورك شاعيری ناظيم حكمتين تاثيری ايله گلميشدير و آذربايجان شاعيرلريندن صمد ووورغون٬ سليمان رستم و آيريلاری بو شعرين نمونۂلرينی ياراتميشلار۰ بونونلا بئله بو شعرين آرديجيل و جلب ائديجی نمايندەسی رسول رضا و اونون شعرلری اولموشدور۰

رسول رضادان بير اۆلگو

تبسم

دونن گئجه

سينۂمين آغريسيندان اويانديم۰

آغرييان اۆرەييمدی
پنجرەدن آسيلميشدی
گئجۂنين ظلمت پردەسی
نه بير هنيرتی٬

نه بير حذينلی سسی
يانديرديم لامپانی
ديواردان منه باخان او كيمدی؟

دوداغيندا گولوشو

ايستۂديم دئييم

اۆرەريم آغرير آخی
بير دوشون

------- ائله گٶزلدی
ائله سيريندی۰

سينۂم يونگوللشدی
اورەييمين آغريسی
توتمور نئچه گوٶندور ايندی۰

باللادا






Ballada

غربت اٶلكۂلرينده٬ ايلكين رقص سونرالار ايسه بير ماهنی كاراكترلی نظم بيچيمی سٶزون ميصراعلاردان دوغرولموش اوچ بند و ديلۂك آدی وئريلن سونوح بٶلوموندن يارانير۰ باللادا دا شاعير يالنيز اٶز دويغوو دوشونجۂسينين آماجينی يوخ٬ بلكه بو دويغوو دوشونجۂلری دوغوران اولايلاری دا افاده ائدير۰ ۱۸-نجی عصرين سونلاريندا انكشاف ائتميش ۱۹-نجی عصرده رومانتيزم دٶورونده يوكسك سويۂيه چاتميشدير۰

فرانسه شاعيری بييونون باللادلاری مشهوردور۰ انگلستان-شوتلند شيللر٬ گٶته٬ هاينه و باشقالاری دا باللادانين يوكسك عشقی و افسانۂوی نمونۂلرينی ياراتميشدير۰
بحر طويل ( اوزون درياBəhre Təvil ( uzun dəria)                    
آذربايجان ادبياتيندا داخلی قافيه ايله يازيلميش طنز و ليريك سجيۂده اولان منسجع نثر اثر۰ اوزونلوق باخيميندان بير-ايكی صفحۂدن آرتيق اولمور۰ آخيجی اوسلوبدا يارانير۰ جملۂلری و عبارەتلری هم قافيه اولدوغونا گٶره بير نفسه اوخونور۰
"ماللانصرالدين" طنز ژورنالی٬ خصوصيله طنز اوستادی ميرزاعلی اكبر صابر و اونون ياراديجيليق يولونو ايزلۂينلر بحرطويلی ده يوكسك بديعی سوييه چاتديرميشلار۰ صابردن سونرا اونون قدرتلی داوامچيسی ميرزا علی معجزون و ها بئله ميرزا (شهرك)ين ده شعرينده اۆز-اۆزه گليريك۰

صابرين اوزون درياسيندان نئچه سطير:

" ای عزيزيم٬ خلفيم٬ مايۂ غرو شرفيم٬ روح روان٬ مونس جان٬ تاب و توان تازه جوانيم كی٬ اون ايلدن بريدير عٶمر گرانمايۂمی٬ يالقيز دئميرم دينيمی٬ ايمانيمی٬ انصافيمی٬ وجدانيمی٬ عرفانيمی٬ هم جانيمی دا٬ جمله قونوم-قونشو دگيل٬ ائل ده بيلير كی٬ سنه وقف ائيلۂييب٬ شام و سحر٬ هر نه قدر رنج و كدر٬ خئير و ضرر٬ فتنه و شر سندن اوتور دور قمردن يئتيشيبديرسه منه٬ جانيما منتله قبول ائيلۂميشم۰۰۰"

شهركدن بير اولگو:

"قادين دئمه خانيمديلار٬ اولار منيم جانيمديلار٬ دينيم و ايمانيم ديلار٬ بيز ايشلۂريك اولار اوچون بيزيم ده جمع بانوان گركدی ورزش ائيلۂسين٬ وليك بير حجابيلن٬ مبادا كيمسه گٶرمۂسين٬ آتيلماغين٬ اوتورماغين٬ اييلمۂسين٬ دوزەلمۂسين٬ سوزولمۂسين٬ بوزولمۂسين٬ ازيلمۂسين كی٬ اندامين مبادا بير كيشی گٶره اونون٬ او قدوقامتين٬ تباه ائدر سعادتين٬ خراب ائدر قيامتين۰۰۰
باياتی







Bayatı
آذربايجان شفاهی خالق شعرينين ليريك سجيۂلی ان گئنيش ياييلميش و بيچيلميش نوعلری نين بيری۰

باياتيلارين نه زاماندان يارانماغا باشلاديغی معلوم دگيل۰ باياتيلار بيزه شفاهی حالدا گليب چاتميشدير۰ بعضی فولكلورشناسلارين عقيدەسينجه "باياتی" عنوانی گرايلی٬ وارساغی٬ افشاری كيمی آذربايجان معروف بويلاريندان اولان "بايات" طايفاسيله باغلی اولموشدور۰

باياتيلارين شفاهی گليشمۂسيله ياناشی ادبيات تاريخينده ساری عاشيق و باشقالاری كيمی باياتی قوشان شاعيرلرده اولموشدور۰ مشهور آذربايجان كلاسيك شاعيری موللا ولی ودادی ۱۸-نجی عصرده باياتینين قاراباغدا ائل آراسيندا گئنيش ياييلديغی و سئويلديگينی گٶستۂرەرك يازيردی:
گل قاراباغين آب حياتی
نرم-نازك باياتيدير٬ باياتی
باياتی دٶرد مصراعدان يارانير۰ هر ميصراع يئددی هئجا اولور۰ ميصراعلاردان بير٬ ايكی٬ دٶرد هم قافيه و اوچونجو آزاد اولور۰ آنلام جهتدن اساس فيكير و دويغو سون ايكی ميصراعدا يئرلۂشير۰

يارانديغی و ياشاديغی گوندن ديللر ازبری اولان و اٶز آخارليغی و اويناقليغی ايله تاريخ بويونجا نسيللرين بسلۂديگی آرزو و نيسكيللرينی٬ داشيديغی سئوينج و كدرلرينی  و ياشاتديغی دويوملارين " صبير داشی و غم پيچاغی" اولموشدور۰

باياتيلارين عاشيقلارين سازی نين اينجه تئللرينده٬ چوبانلارين حزين توتك نواسيندا٬ آنالارين اوركدن سوزوب گلن لايلالاريندا و بير سٶزله ساده خالقين شادليق و كدرينده نفسينی ائل نفسينه و سسينی ائل سسينه قوشور۰ باياتيلار گئنيش ساحۂلی و چوخ چئشيتليليگی اونلاردان اولگولر وئرمك بلكۂده بورايا سيغماسين بونونلا بئله نئچه نمونه وئرمك گركليدير:

عزيزيم٬ آلما منی٬ 

ديللره سالما منی٬ 

آپار گٶستر زرگره٬ 

قلب اولسام آلما منی۰

عاشيغام٬ آلديم سنی٬ 

ديللره سالديم سنی٬ 

زرگر سنی نئيلۂيير٬ 

من سئوديم٬ آلديم سنی۰

بديهه






Bədihə
سٶزلوكده و يازی ديلينده "بديهه" و خالق دانيشيغيندا " بدييه" شكلينده ايشلۂنن سٶز٬ بير آز فرقلی آنلاملار داشيماقدادير۰

بديهه بديعی ادبياتدا٬ بداهته٬ دوشونمزدن سٶيلۂنن گٶزل سٶز٬ گئجيشمۂدن سٶيلۂمك٬ حاضيرجاوابليق و بديهۂچی٬ آياق اوستو گٶرونن داورانيش و دئييلۂن مطلبه اويغون جاواب وئرن۰ ماللا نصرالدينه دئديلر: ماللا آروادين چوخ گزەين دی۰ ماللا دايانمادان جاواب وئردی " هئچ بيزه گلمز"
كلاسيك و شفاهی ادبياتدا بير چوخ غزللر٬ قوشمالار٬ باياتيلار٬ دوبئيت لر و تك بئيتلر حاضيرلانمادان ب بداهته سٶيلنميشدير۰

صابرين مشهور تك بئيتی:

خمس شرابی سيده ساقی وئريب دئدی:

صابر فقيردير٬ يئتۂر آنجاق ذكات اونا

صابرين سفردن قاييتميش بير دوستو يوكوندن اون دانا لومو چيخاردير٬ اونلارين ايكيسينی شاعيرين اوستادی سيد عظيمه و بيرينی ده صابره وئريب شاعيردن بو باره ده بداهته بير شعر سٶيلمۂيی خواهش ائدير و صابر يوخاريدا گتيريلن بئيتی سٶيلۂيير۰ ايسلامدا بير قايدا اولاراق مسلمانلار الده ائتديكلری قازانجيلاردان بئشده بيرينی سيده و اوندا بيرينی يوخسوللارا وئرير۰ صابر بو قايدانی نظره آلاراق بو شاه بئيتی بالبداهته سٶيلۂيير۰ خالق ايلگيلرينده " بدييه"

بديعی ادبيات





Bdii ədbiyyat
بديعی٬ سٶزلوكده گٶزل٬ يئنی٬ بنزەری آز اولان٬ حئيرت دوغوران٬ ياراشيقلی كيمی آنلاملاری افاده ائتديگی حالدا٬ بديعی ادبيات ايستر سٶز يا يازيدا و ايسترسه شعر يا نثر حالدا اولور اولسون  بيچيم٬ اسلوب و آنلام جهتدن مجاز٬ تشبيه٬ تجنيس٬ استعاره٬ كنايه و سجع كيمی٬ سٶز صنعتی ياراشيقلار و اينجۂليكلرينی قاورايان ياراديجيليق اثرينه دئييلير۰
بديعی ادبياتين اساس محورينده انسان٬ اونون بوتون چاليشمالاری و معنوی ياشامی دورور۰ تصويری صنعتلردن فرقلی اولاراق بديعی ادبيات اٶز خصلتی اعتباريله اولايلاری و انسانين سيماسينی واسطۂسيز تصوير ائتمكده يارارسيز اولدوغو حالدا٬ لاكين بونا قارشيليق٬ او تفكورون بٶيوك تاثير گوجونه يوكلنمگله٬ اجتماعی ياشام و مبارزەنين باشليجا جهتلری نين جانلی تجسومونو وئرمكده٬ ديريليك دٶيوشلری نين گليشمۂسينده يارانان درين هيجانلاری تحليل ائتمكده٬ دوشونجۂنين ان اينجه چالارلارينی گٶسترمك قدرتينه ماليكدير۰ بو اونا گٶرەديركی٬ بديعی ادبياتين اساس ماتريالی تفكورون صميمی و اورەكدن گلمه وارليغی ديلدير۰ ديل و اوندان آخان تفكر٬ احساس و خيال بولاغی بير قدرتلی فيرچا قدر۰
بديعی سيمالارين ظاهری و باطنی دورومونو٬ اولايلارين باش وئرديگی زامان٬ مكان و شرايطين قهرماندا دوغوردوغو هيجان و ايلگيلرين تحليلی و هر شئيدن اٶنملی ايلك يئرده باش وئرن اولانين آيری-آيری يئرلرده باش وئرن اولايلارلا نسبيت ايلگيسينی و طبيعت تصويرينی داها جانلی و آيرينتيلاری ايله وئرمكده٬ تصويری اينجه صنعتده اونلاری سادەجه گٶسترمك مومكون اولماديغی حالدا٬ بديعی ادبيات بو امكانا ماليكدير۰

انسانی گليشمه پروسسينده٬ هر طرفلی تصوير ائتمۂسی بديعی ادبياتدا چوخ تيپلی سيمالار سيستمی ياراتماقلا بو و يا آيری دٶورون استتك باخيشينی ايستر مثبت٬ ايسترسه منفی دورومدا٬ اطرافلی ائتمك امكانی وئرير۰ ظاهری و باطنی عالمينين بوتون رنگارنگيليگی ايله گٶستريلن مثبت قهرمان بٶيوك اجتماعی تأثير گوجونه مالك اولور۰ چونكی بو سيمالار اوخوجويا واسطۂسيز دوغما و ياخين گٶرونور۰ اوخوجو يازيچی نين مثبت قهرمانلاری حاقيندا يازديقلارينی يوخلاييب و اٶز حيات تجربۂسينده٬ اجتماعی چاليشمالاريندا و معنوی دونياسيندا تجسم ائتديره بيلر۰ بئلۂليكله بو سيمالار اوخوجو اوچون ياشامدا جانلی اولگولر اولور۰ سٶز يوخ كی٬ ادبياتين بو اٶزەلليگی موجود تاريخی شرايطده٬ يازيچینين فايدالانديغی متوددان٬ منسوب اولدوغو آخيندان و اونون ياراديجيليق اسلوبوندان آسيلی اولاراق اٶزونو گٶسترير۰
اوغورسوز تاريخی چئوره ده بديعی ادبياتين گرەگينجه انكشافی اوچون ايستۂنيلن دوروم اولمايا بيلر و حتی مرتجع دونيا گوروشونو افاده واسطۂسينه چئوريله بيلر۰

ياشام اولايلارينين جانلی فردلشمۂسينين اساسینی تشكيل ائدن عمومی لشديرمه پرسوناژين ديلينده ده اٶزونو گٶسترير۰ بونون اوچون يازيچی ديلده كی سجيۂوی٬ تيپيك يٶنلری سئچيب گٶتورور۰ بويوللا يازيچی نين و عموميتله ادبياتين ديلی عموم خالق ديلينی اٶزو اوچون جهتلری صاف-چوروك ائتمكله ديلده كی گليشمه پروسسينی عمومی لشديرميش اولور۰ يازيچینين پرسوناژا مناسبتی همين پرسوناژين دانيشيق اداسيندا دا اٶزونو گٶسترير۰ مثلا م۰ف۰ آخوندوفون "آلدانميش كواكب" ينده سرای خادملری۰ ج۰ محمد قليزادەنين " آنامين كيتابی"ندا اوچ قارداشين ديالوقلاری و ج-جبارلینين "سئويل"ينده عبدالعلیبگ و محمد علی بگين كاراكترلرینين آچيلماسيندا اونلارين دانيشيق شيوەسی اٶنملی ايش گٶرور۰
بديعی باجاريق





Bədii bacarıq
اينجه صنعتين آيری-آيری بٶلوملرينده (بديعی ادبياتيندا٬ موسيقيده٬ رسامليق و باشقالاريندا) گاهدان اونون بيردن چوخ نوعوندا ياراديجيليق ايشی آپارماق٬ بديعی چاليشما گٶسترمك باجاريقی٬ ناظيم حكمت قدرتلی بير شاعير اولدوغو حالدا٬ فيلم و سينمادا دا سينانميش ايدی٬ پوشكين بير داهی شاعير اولدوغو حالدا٬ ها بئله باجاريقلی رسام اولموشدور۰ حقوردييف يازيچی اولدوغوندان علاوه رژيسور كيمی ده باجاريق گٶسترميشدير۰

باجاريق قدرتی انسانين فيزيكی قورلوشوندا٬ اونون ذهنینين و حس اورقانلارینين اويغون انكشافيندا٬ گٶرمه٬ إشيتمه٬ دينلۂمه٬ دويما و دوشونمه ايتيليگينده اولور۰ بعضی آداملاردا بديعی باجاريغين چوخ اركن ياشدا اٶزونو گٶسترمكله ايضاح ائديلير۰ موزارت بئش ياشيندان موسيقی اثرلری قوشماغا باشلاميشدير۰ صابر و شهريار چوخ تئز شعر يازماغا ماراق گٶسترميشلر۰
بديعی باجاريق اجتماعی محيطين ايلگيسی آلتيندا شكل تاپيب٬ انكشاف ائدير۰ گورگینين دئديگی كيمی " هاميدا باجاريغين معين نشانلاری واردير۰ بو نيشانالار يالنيز ال وئريشلی اجتماعی شرايطده انكشاف ائده بيلير"۰

بٶيوك فيزيولوق پاولوف علمی صورتده ثابت ائتميشديركی٬ بديعی باجاريق انسانين عصبی چاليشقانليقلاری ايله ده ايلگيليدير۰

بند








Bənd
شعرده قافيۂلر اساسيندا يا عمومی سس و سٶز افادەسينده بير-بيرينه باغلانميش ايكی يا نئچه مصراع۰

شفاهی و يازيلی ادبياتدا شعر بندلری چئشيتلی و رنگارنگ اولور۰ بو چئشيتلیليك و رنگارنگليك يالنيز مصراعلارين ساييندان آسيلی اولماييب٬ عين حالدا شعر وزنلرینين اٶزەلليكلريندن و مصراعلارين قافيۂلنمه اصولوندان ايرەلی گلير۰

شعرين بندلر حاليندا قورولماسی اونا هارمونو بوتونلوگو٬ آنلام يئتگينليگی و وزن بيرليگی وئرير۰ نظوم اثرده اولان سس اويغونلوغو اٶز بديعیليگيله شعرين چوخ تأثيرلی اولماسينا و اوندا داخلی آنلامين جانلانماسينا يارديم ائدير۰ دونيا ادبياتيندا چوخ ياييلميش شعر توخوشلارينين هر بيرینين اٶزونه خاص بندلری وار۰
آذربايجان شعرينده ان چوخ ياييلميش بندلر دٶردلوك٬ بئشليك و آلتيليقدير۰ بونلار آيری-آيری دٶورلرده بو و يا او شاعيرين ياراديجيليغيندا يئنی-يئنی عنوانلاردا اورتايا چيخميشدير۰ مثلا دٶردلوك٬ رباعی٬ قوشما٬ گرايلی قاليبيندا٬ مخمس آديلا تانينان بئش ليك٬ عاشيق شعرينده و هابئله كلاسيك شعرده مخمس٬ كئچميشده "مسدس" آدی ايله تانينان آلتی مصراعليق سادەجه آلتيليق آدلانير۰
كلاسيك شعردن دٶردلوك: (مربع-رباعی)

مجنون اودا ياندی شعله آه ايله پاك٬

وامق سويا باتدی اشكدن اولدی هلاك

فرهاد هوسله يئله وئردی عٶمرون

خاك اولدولار اونلار٬ منم ايندی اول خاك۰

فضولی
كلاسيك شعردن بئشليك (مخمس)

من جهان مولكونده مطلق٬ دوغروحات گٶرمۂديم۰

هرنه گٶردوم ايری گٶردوم٬ اٶزگه بابت گٶرمۂديم۰

آشنالار اختيلاتيندا صداقت گٶرمۂديم

بيعت و اقرار و ايمان و ديانت گٶرمۂديم۰




واقف

منی چرخ فلك آواره قيلدی خانيمانيمدان

كنار ائتدی كنار خسرو شيرين زبانيمدان

اليم چيخدی گولومدن٬ گولشۂنيمدن٬ گلستانيمدان

طريق عشقدن من چكميشم ال باش و جانيمدان

اولان مجنون كيمی زنجير  عشقه بسته جانيم وای
وطن آوارەسی٬ غربت اسيری٬ خسته جانيم وای۰




صراف

بياض

۲۰-نجی عصرين باشلانيشينا قدر ايراندا و ائلۂجۂده آذربايجاندا بير سيرا ساوادلی و آيدين عائلۂلر طرفيندن بو گونكو خاطرات آلبومونا بنزەر شعر دفترينه آيری-آيری شاعيرلردن ماراقلانديقلاری و خوشلاديقلاری شعری كٶچورور و آنتولوژويا اوخشار بير شعر مجموعۂسی ياراديرديلار۰ بونا بياض دئييليردی۰
بير چوخ بياضلاردا شعرلر گليشی گٶزل و بير اصولا دايانيلمادان ثبت اولدوغو حالدا٬ دوعالار٬ عائلۂنين خئير-شری ( تازا اوشاغين دونيايا گٶز آچماسی٬ ائولنمه٬ سفره چيخما٬ اٶلوم و سايره) داير تاريخلر و قيدلر يازيليردی۰ بير چوخ هوسكارلار حتی ائشيتديكلری حكمتلی سٶزلر و مزەلی ماجرالاردا بياضدا يئر آييريرديلار۰ بئلۂليكله بياض بير نوع خاطره آلبوملارينی٬ جٶنگلری و بوگونكو وطنداشليق سندلرينی عوض ائديردی۰ ج۰محمد قليزادەنين "آنامين كيتابی" اثرينده گولباهار اٶز قارداشلارينی آتاسيندان يادگار قالميش بياضدا كی عبرت آميز سٶزلرله مهربانليغا و بيرليگه چاغيرير۰

بيبليوفيل ( كيتاب سئور)





Bibliofil
كيتابی سئون٬ اونو الهام و ادراكين محصولو كيمی يوكسك دەيرلنديرن كيمسه٬ البته آيدينديركی٬ بو آنلام بيبليومن (كيتاب دوشگونو) آدلانان و لازيملی-لازيمسيز كيتابلاری ييغيب و اونلاردان كور كيمی استفاده ائتمۂگه٬ حتی يئری گلنده كيتاب آل-وئرينه ده ال قاتمادان چكينمۂينلره شامل اولا بيلمز۰

كيتاب سئورلر ياخشی كيتابلاری٬ ال يازمالارينی و دگرلی چاپ نسخۂلرينی يورولماز چاليشما ايله توپلاييب اٶيرەنيرلر۰ اونلاری قورويوب و ياشاديرلار۰ بوبيبليوفيللر اورتا عصرلرده دونيانين معنوی ثروتی ساييلان كيتابلاری فئودال محاربۂلری زمانی يانغين و انهدامدان قوروماقدا بٶيوك امك صرف ائتميشلر۰ اونلار حتی بير چوخ واخت كيتابلار اٶز اٶزل نشانۂلرينی و مٶهورلرينی وورموشلار۰ آذربايجاندا ايستر شمالدا و ايسترسه ده جنوبدا باكيخانف٬ آخوندزاده سليمان ممتاز٬ حاج محمد نخجوانی و قارداشی حاج حسين نخجوانی كيمی بيبليوفيللر٬ شخصی كيتابخانالارينداكی بو كيتابلاری كيتاب آراشديريجی قوروملار و يا ميللی كيتابخالارا تاپشيريرلار۰

بيبليوگرافی





Bibliografı
كيتابلارين ايستر مضمون و ايسترسه ظاهری اٶزەلليكلری (مولفين يا مولليفلرين آدی٬ كيتابين آدی٬ نوعو٬ ناشری٬ چاپ اولدوغو تاريخ و يئر اٶلچوسو (قطعی) صفحه سايی٬ قيمتی٬ ايلك يا نئچۂنچی چاپی٬ اگر باشقا ديلدن كٶچورولوب٬ مترجم  يا مترجملرين آدلاری)۰۰۰ هر بير يازيچینين حيات و ياراديجيليغينا عايد تنقيدی اثرلرين فهرستی٬ هر هانسی بير مسئله بارەده اولان ادبيات گٶستريجيسی و هر بير آراشديريجینين اٶز اثرينی يازديغی زامان فايدالانديغی منبع و قايناقلارين توپلومونادا بيبليوگرافی دئييلير۰ ادبيات گٶستريجيلری٬ خلاصۂلری٬ فهرستلری نين متود و اصوللاريندان بحث ائدن٬ هابئله كيتابلاری دگرلنديرن و تانيتديران ضد علمی بيبليوگرافی ( علمی كيتابشناسليق) دئييلير۰
روزنامه و درگيلرين قوروموندا بيبليوگرافی يا تنقيدله اوغراشان شعبه رد اولور٬ بورا دا يئنی بوراخيلان كيتابلار و يئنی نشر ائديلميش اثرلر حاقيندا ملاحظۂلر و مقالۂلر حاضيرلانير و اٶزل باشليقلا درج ائديلير۰
بوگونكو چوخ ياييغين اعتيبارلی انفورماسيون واسطۂسيله بيلگينلر٬ يازيچيلار٬ تنقيدچيلر آراشديريريجيلار ايستۂديكلری موضوعلارا عايد قايناقلاردان گئنيش حالدا فايدالانا بيليرلر۰

بيلمزيانليق (تجاهل العارف)



Bilməzyanlıq
بير يارانيشين كيم اولدوغو اٶزەلليكلرينی بيله-بيله اٶزونو بيلمۂمزليگه وورماق و شاشقينليق يا سورغو ايله مطلبين آيدينلاشماسينا يول آراماق۰

اپئيمبرزاده٬ آيا سن سيحاسن٬ نه سن؟



بيرنفسده ائيلميسن مين مرده احيا سن٬ نه سن؟۰۰۰
شعله رخسار ايله نورانی قيلدين عالمی٬



ای گون اوزلو٬ آفتاب عالم آراسن٬ نه سن؟

عارض گلگونون ائيلر خودپرستی بت پرسس٬



نار آذر يا درخت طورسيناسن٬ نه سن؟

دلبرا بو قد موزون بولب مئيگون ايلن٬



آفت دين ودل و عقل شكيباسن٬ نه سن؟

گرم صحبت اولدون اعتيبار ايله يانديردون منی٬



بونه ديندور سنده ای ظالم نصاراسن٬ نه سن؟

صرافين بو بئيتلرينده شاشقينليق و سورغو اٶزنو بيلرليكدن بيلمزليگه ووران شاعيرين حئيرتينی گٶسترير۰

و يا يئنه صرافدان:

رٶيادی٬ ياتميشام٬ اوياغام يا خيالدير٬



سنسن مقابليمده دوروبسان٬ اينانميرام!

گويا گونشدی ياكی ملك يا گٶزل پری٬



بو نور محضی من بشره اوخشادانميرام!

گتيرلن بئيتلرده سورغو (سنسن مقابليكمده دوروبسان؟) همده شاشقينليق (حيرت) دوغوران سٶزلردير۰

بيوگرافيك مئتود  





Biyografik

بديعی-ادبی آراشديرمالاردا يازيچینين ياراديجيليغينی٬ اونون شخصی ياشام تجربۂلرينی اولدوغو كيمی اٶيرنمك مئتودو۰ بو مئتودون طرفدارلاری يازيچينين بيوگرافيك اٶزەلليكلرينی آراشديرماق ايشينده اونو ان تأثيرلی عامل ساييرلار۰

بيوگرافيك مئتودون ان گٶركملی نمايندەسی اولان سنت بوو٬ اٶز اثرينده يازيچینين نه اينكه داخلی دونياسينا ال تاپماغی ضروری سانير۰ سنت بوو اينانيردی كی٬ يازيچينين گۆندەليك ياشامی٬ عادت و داورانيشلاری بيرينجی درجۂلی  عاملی ساتيلماسی يازيچينين "تورپاغا" "حقيقی ياشايشا" ياخينلاشديرماق دئمكدير۰ بونا گٶره ده سنت بوون پسيكو بيوگرافيك تصويرلرينده بو يا آيری يازيچينين ياشام دورومو٬ راست گلمۂسی گٶروشلری٬ روحی دوروموندا دگيشيكلر٬ اونون ياراتديغی بديعی-ادبی اثرينده اٶزونه مخصوصلوغو يارادان عاميللر كيمی آلينير۰ بونا قارشيليق بٶيوك منقد دئيير "هئچ بي شاعير نه اٶز-اٶزونه و اٶزكويونده٬ نه شخصی دٶيونتولری٬ نه ده شخصی مسعودلوغو اوزوندن بٶيوك شاعير اولا بيلمز۰
هر بير بٶيوك شاعير اونا گٶره بٶيوكدوركی اونون دٶيونتو و مسعودلوغونون كٶكلری اجتماعی و تاريخی دورومون درينلرينه يئريميشدير۰ دئمۂلی٬ اونا گٶره بٶيوكدوركی٬ او توپلومون٬ زامانين و انسانليغين ۰۰۰۰۰ و نمايندەسيدير"۰

بوگونكو علمی-تحليلی اوسلوبا گٶره ده يازيچینين شخصی حياتينی اونون ياشاديغی دٶورله٬ تاريخی دورملارلا٬ چارپيشمالارلا٬ اونا خاص اولان ياراديجيليق آختاريشلار و ضديتلرله سيخ ايلگيده دريندن اٶيرەنير۰

بوی







Boy
بوی٬ سٶزلوكده ساده و يا سٶز بيرلشمۂلرينده آيری-آيری آنلاملاردا ايشلنديگی حالدا٬ قديم دٶورلردن تورك سويلو خالقلارين شفاهی ادبياتيندا داستان (دستان) آنلاميندا ايشلنميشدير۰ ددەقورقود كيتابيندا بو بٶيوك اثری بليرلی حصۂلره آييران هر بٶلومه دئييلير۰ مثلا "درسۂخان اوغلو بوغاجين بويو" يا "بايبورانين اوغلو بامسی بئيرك بويو" اثرلرده "بوی بويلاماق" افادەسی ده يئربه يئر ايشلۂديلميشدير۰ بوی سٶزو بوگونكو ديلده بئله " اٶزوندن بوی دئمك" اٶزونو يئرسيز اٶيمك٬ اٶزونه لوولاغالانماق تركيبلرينده ايشلۂديلير۰
بارماق حسابی




Barmaq hesabı

تورك ديللرينده هجالارين سٶيلۂنيشی عموما قيسا و چكيملری آشاغا-يوخاری ائشيت (مساوی) اولدوغو اوچون شعر يازماقدا بارماق حسابی (هجالارين سايينی هر مصراعدا بارماقلا ساناماق) و اونلارين سايی برابر اولماسينا دئييلير۰ وورغو مصرانين آيری-آيری يئرلرينه دوشور۰ هجالارين سايی اوزوندن مصراعلارين تك هجاليدان توتموش ايگيرمی هجالييا قدر اولور۰

هجا  وزنی تورك ديللی خالقلارين فولكلوريك شعرينده بارماق حسابی شعردن عبارتدير۰ بو خالقلارين معاصر شعرينده ده حاكيم وزن هجا وزنيدير۰ آزاد شعردن بير اٶرنك:

وور!-

-دئديم٬-وور!
ضربۂلرينی
برك وور!

منيم آرزوم  بودور!

قوللارينا

يئنی قوەلر گلسين

و سنين

الينله يوكسلسين

كيرلی٬-

ياماقلی كنديميز۰۰۰

بديع

سٶزون قولاغا خوش گلۂجك و روحا هيجان وئرەجك شكلينده گٶزەللشديرمه يوللارينی گٶسترن بيليم۰ بونا بديع علمی ده دئييلير۰

بديع٬ بلاغت ايله معانی بيانين اۆزەرينده ان چوخ دايانيلاسی بٶلومدور۰ سٶز و آنلامی گٶزەللشديرمكده يارديم گٶسترن بديع علمی سٶزون ايچريسينده كی گٶزەلليگی يوخ٬ بلكه ائشيگيندن آرتيريلان گٶزەلليكلری آنلادير۰ بديع بير سٶزله ديلين نظم و نثری نين گٶزەلليكلرينی آراشديران بير بيليكدير۰

۱- سٶزله ايلگيلی اولان بديعيليكر جيناس٬ ايشتيقاق٬ سجيع٬ تدوير٬ عكس٬ تاثير٬ تسريع

۲-آنلاملا ايلگيلی اولان بديعليكلر:  ايهرام٬ توريه٬ تناسب٬ مبالغه٬ لف و نثر٬ تنسيق٬ تجاهل العارف٬ حسن تقليل٬ تضاد٬ استفهام٬ رجوع٬ تكرير٬ تلميخ٬ ارسال المثل٬ استدراك٬ توجيه٬ اقتباس و ۰۰۰  آنجاق بو ايكی يئره بولونمه كسين حال داشيمير٬ چونكی بعضی آنلام بديعليكلری سٶز اۆزەلليكلری و بعضی سٶز اٶزەلليكلری ده آنلام اۆزەلليكلری ده داشييا بيلير۰

يئنی ادبياتدا بديعليك " استتيك" سٶزو ايله قارشيلاشميشدير۰ بديعين جمعی بدايع و بوگون بديعيات سٶزو ده استتيك آنلامينی افاده ائدير۰

جاذبۂلی باشلانيش (حس مطلع)
بديعی ادبيات٬ عموميتله شعرده٬ و خصوصيله غزل و قصيده ده باشلانيش بئيتينی نين جاذبۂلی آنلام داشيديغی و اونون اوخوجودا و دينلۂينده رغبت و دويغو دوغوردوغو (حس مطلع-جاذبۂلی باشلانيش) دئييلير۰ حسن مطلعين اينجه و يئتگين اولدوغو شاعيرين شعر و سٶز باشاريغيندان سو ايچير۰

ديل سنه حئيران اولوبدور٬ تا جمالين گٶرموشم

گٶز آچيب تا اول رخ فرخنده خالين گٶرموشم۰

اولدو عالم شاد سندن٬ من اسير غم هنوز٬

عالم ائتدی ترك غم٬ منده  غم  عالم هنوز۰

ايلاهی! كٶنلومی قورتار بو عالم ماجراسيندان٬

منی دٶندور اونون بيگانۂسيندن٬ آشيناسيندان

قوسی
اولدوز ساياراق گٶزلۂميشم گئجه ياری
گئج گلمۂدۂدير يار گئجه اولموش گئنه ياری
شهريار

منده سيغار ايكن جهان٬ من بو جهانه سيغمازام٬

گوهر لامكان منم٬ كون و مكانه سيغمازام۰

نسيمی
جاذبۂلی قورتايش (حسن مقطع)

بديعی ادبياتدا٬ عموميتله  شعرده و خصوصيله غزل و قصيده ده جاذبۂلی باشلانيش بئيتی اولدوغو كيمی٬ شعرين قورتاريشيندا دا سون بئيت آنلام جهتدن اوخوجودا يا دينلۂينده رغبت و دويغو ياراتسين۰ مقطعين باشليجا اٶزلليگی شاعيرين آدی يا تخلصونو اٶزونده دانيشديغی حالدا٬ اونون دولغونلوغو شاعيرين اوستاليغينا باغليدير:

ای خطائی٬ عيد اكبردير جمالين دلبرين
بيز بو عيد اكبره قوربانه گلميشلردنيز۰





خطائی
ای فضولی٬ قالميشام حئيرتده٬ بيلمم نئيلۂييم٬
دٶور ظاليم٬ بخت نافرجام٬ غم چوخ٬ عٶمور آز







فضولی
خانيمانيمدان منی سالدی نباتی دربدر٬

عقله باخ٬ مجنون كيمی بيگانۂلردن كوسموشم






نباتی
دئديم: نه دير او قارا خط-خال عوزاريندا٬

دئدی: بو موهردی٬ گٶزمولك آليب٬ قباله وئريب







ناتوان

صراف٬ ائله كيم چاك گريبانه يئتيشدين٬


ياز قاش ايله گٶزدن٬ داخی پستانه دولاشما!






صراف

يازيق اونا گوی اوزوندن چكيلنده اولكری٬

قالمير اونون يئر اوزونده هئچ بير آدی٬ اثری






راحيم

جاذبۂلی تخلص (حسن تخلص)

بديعی ادبياتدا تخلص ايكی آنلامدا ايشلۂنير: بيرينجی شاعيرين اٶزونه سئچديگی سئچمه يا ادبی آدا دئييليركی٬ شاعير عموما سٶيلۂديكلری شعرلرين سونوندا اونا يئر وئرير و اونون شعرين فورم و مضمونوندا هئچ نقشی يوخدور۰
لاكين ايكينجی آنلام٬ بوندان فرقلی اولاراق٬ جاذبۂلی تخلصدير و بو شاعيرين دويغو دوشونجۂسينده بئجرديگی قصيده يا غزلين فورم و مضمونونو جاذبۂلی و يئتگين صورتده افاده ائتمۂسيندەدير۰

نمونه اولاراق شهريارين "سهنديه" شعريندن سهند حاققيندا۰

باخ! نه حٶرمت وار اونون اٶز دئميشی توك پاپاغيندا٬

شهريارين تاجی ايميش٬ باشی دورموش قاباغيندا٬

باشينا ساوريلان اينجی٬ چاريق اولموش آياغيندا٬

وحی دير شعری٬ ملكلردی پيچيلدار قولاغيندا٬



آيۂلر وار دوداغيندا۰

و بير اولگو "واله"ين ديليندن شهريارين جاذبۂلی تخلصی حاققيندا:

لذت صحبت جانانی بيلنلر ييغيشون٬ 
وصل ديلدار ائشيديب ذوقا گلنلر ييغيشسون!
فيض آلين مجليسيميزدن چكيلنلر ييغيشون٬

بزميميزده بو گئجه ماه درخشان اوتوروب۰
آدينا٬ شعرينه٬ افكارينا فخر ائتديگيميز


ساز توتوب نغمۂلرين كٶكسوده بلليديگيميز٬

سٶزو ديللرده گزەر٬ بيز اٶزونه يئديگيميز 
"شهريار" آدی٬  اٶزو نظمده سلطان اوتورور

اونا فخر ائيلۂجك نسليميز٬ آذر ائليميز


شيوەلی٬ دويغولو اشعارينا شكر ديليميز۰

آچاجاقدير يئنۂده جورايله سولموش گولوموز

ايندی كی باغ ادبده بئله سلطان اوتوروب۰

جيناس (تجنيس)

سٶيلۂنيشده يا يازيليشدا بير-بيرلرينه بنزەييشی اولدوغو حالدا٬ آنلاملاری فرقلی اولان ايكی كلمۂنی بير آرايا گتيرمك بيليميدير:

گٶزلۂرم٬ هفته ده بير نامه بو ياز
يازار اولسان دئديگيم وجهيله ياز

بيرينجی مصراعداكی "ياز" (فصل)٬ ايكينجی مصراعدا كی "ياز" يازماق فعليندن امر حالتی دير۰

الدوز ساناراق گٶزلۂميشم من گئجه "ياری"

گئج كلمه ده ديريار٬ يئنه اولموش گئجه ياری
شهريارين بو بئيتينده بيرينجی مصراعدا كی "ياری" معشوق٬ ايستكلی آنلاميندا ايكينجی مصراعدا كی "ياری" تصفۂيه چاتماق آنلاميندادير۰

جناس يازيلی ادبياتدان چوخ خالق ادبياتيندا٬ خصوصا باياتيلاردا چوخ  ايشلۂديلير۰

جناسلی قافيه

سٶيلۂنيشلری و يازيليشلاری عينی٬ آنلاملاری آيری-آيری اولان كلمۂلردن قافيه دوزەنی
عزيزيۂم نار دوشه

هئيوا دوشه٬ نار دوشه٬ (نار٬ انار معناسيندا)

منی ائلدن ائدەنين

يوواسينا نار دوشه۰ (نار٬ آلوو٬ آتش)

جناسلی قافيه خالق شعرينده خصوصيله باياتی فورموندا دٶردولوكلرده يايغين حالدا ايشلۂديلير۰

من عاشيق كيم صاداغا٬ 

كيم قوربان٬ كيم صاداغا؟

من مجنون واريثييۂم٬

قويمانام كيمسه داغا۰

كاميل جناس

 كاميل جناسدا ايشلۂديلن كليمۂلر سٶيلۂييش و يازيدا عينی٬ لاكين آنلام جهتدن بير-بيريندن فرقلۂنيرلر۰

گل٬ ای عاشقين آتشه يانديران٬

منی يانا- يانا قويوب يان دوران۰۰۰
روادور قالوم من شب تار ايله٬

گئچيرت صبحه تك سن تار ايله۰۰۰

يازون بوسٶزی سنگ مرمردەسيز٬
قويون فرق٬ نامرد ايله مردەسيز۰

سنه راجی٬ ارجور تابنده دور

هميشه اوزون نوری تابندەدير۰

چيخاتماز سنی ياددن ماه٬ سال٬

اونو سن ده بير ياده ای ماه٬ سال۰

ياريمچيق جناس

ياريمچيق جناسدا كليمۂلر سٶيلۂييش ده عينی٬ لاكين يايدا آز-چوخ فرقلۂنيرلر: صراف آشاغيداكی بئيتلرده ياريمچيق جناسدان اوستادليقلا فايدالانيب۰

هی گوشه چشميلن اظو شهلا گٶز ائيلر٬
شهلا گٶز ال ائتسه٬ گٶزەليم چوخ گٶزل ائيلر۰

اكيب ايمانيمی ای نازنينيم٬ نازنين گٶزلر٬  
چيخار ايمان ايله يولدان٬ نه يول آنلار٬ نه دين گٶزلر۰
او سرزولفووه مشاطه پری٬ شانه وورار٬

چوخ ستمگردی پری٬ شانه پريشانه وورار۰

يوخاريدا كی نوعلردن علاوه٬ جناس آرتيرما جناس٬ تركيبی جناس٬ تكرارلی جناس جيغالی كيمی نوعلریده وار۰ آشاغيدا هر نوعدن بير نمونه گتيريلير:

بيرینين گٶزلری قاره٬ قلم قاش
يازيب گويا قلمله دست نقاش





(محمد باقرخلخالی)

ائللريميز ياشاياجاق بختيار

اولاجاقدير هركيمسۂيه بختيار

تيكميشۂم گٶزراهه بير جلادی گٶزلر گٶزلريم

دامه دوشموش صيادی گٶزلر گٶزلريم






(نباتی)

عاشيق گرك بو مئيداندا تك قالا٬ 

علسگردی خئيبر كيمی بير قالا٬

عشق اودونو بير اتكله٬ بير قالا٬ 
باجارا بيلمۂسن٬ دور يئرينده بس دانيشما عبث!

جذبه و ايلهام




Cəzbə və ilham
بعضی ادبی-بديعی آخينلاردا و بو آرا رومانتيزميده بئله بير اينانيش واركن٬ جذبه و ايلهام اولمادان حقيقيی بديعی اثر ياراتماق مومكون دگيل۰ جذبه سٶزونون آنلامی بير شئيه وورغون اولماق و اونا قووشوب-قاريشماق دئمكدير۰
بو حالدا٬ انساندا بير وورغونلوق و مفتونلوق حالتی يارانير۰ بو حالته قاپيلان انسان قاريشديغی بير كامل وجودان باشقا هرياندان ايلگيسينی كسميش اولور۰ ادبی-بديعی اثرين يارنماسيندا جنبۂنين اٶنملی گٶرەوی اولور۰

البته٬ عارفلرين قاپانديغی جذبه٬ يازيچي و شاعيرين آليشديغی جذبه آشاغا-يوخاری بير-بيريندن فرقلۂنير۰ بيرينجی حالدا انسانی قاپسايان جذبه خئير و كمالا چاتماق٬ حالبوكی بديعی صنعت جذبه سينده گٶزەلليك و جمالا قاپيلماقدير۰ جذبه دويغوسو صنعتكاردا الهامين ظهورونو سبب اولور۰ الهام بير چئشيد ياراديجيليق گوجو و باجاريغی ايله اثرين يارانماسينا يارديم گٶسترير و اونون معنوی يئتريسی اولور۰

جنگ







Cöng
ايران و آذربايجاندا ال يازما يولو ايله ترتيب ائديلن بير نوع آنتولوژو۰عادتا ادبيات و خصوصيله شعرله ماراقلانانلارين طرفيندن توپلانان "جنگ" لرده شاعيرلردن سئچمه شعر نمونۂلری و تك بئيتلر درج ائديلير۰
جنگو ترتيب ائدن كيمسۂنين ادبی حاضيرليغی٬ بديعی قريحۂسی٬ ساواد و سليقۂسی٬ هابئلۂ اونون فايدالانديغی قايناقلارين نه درجه ده اٶنملی-اعتبارلی اولماسی٬ اونون ترتيب ائتديگی خصوصی آنتولوژی نين ادبی٬بديعی ايمتيازينی بللنديرير۰

بير سيرا ال يازما اثرلرين اساس و معتبر متنينی يا اونون واريانتينی قورويوب بيزه چاتديران جنگلر ادبيات تاريخی نين يازيلماسيندا دگرلی قايناقلار ساييلير۰

يازيلميش تاريخی٬ يازيلديغی يئری و ترتيباتچيسی قئيد اولونان جنگلرين علمی اهميتی داها آرتيقدير۰

چارپارا (دٶردپارا)


Çrpara( dördpara)

آذربايجان كلاسيك شعرينده ايشلۂديلن قاليبلاردان چوخدا گئنيش ياييلمايان "دٶرد پارچا" اولا بيلر "چارپارا" سٶزوندن آلينمشدير۰ ۱۹-جی عصردن آذربايجان شعرينده وطنداشليق حقوقو قازانان چارپارا اٶز  ريتيميكليگی٬ اويناقليغی و تقطيع لرين جانليليغی ايله يئتگين صورتده سيد ابولقاسم نباتی نين شعرينده اٶزونو گٶسترمكددەدير۰
گئت دولانگيلن٬ خام سن هنوز٬
پخته اولماغا٬ چوخ سفر گرك۰

مرغ قاف ايله همزبان اولوب٬
دٶوره قالخماغا٬ بال و پر گرك۰

ای صبا٬ بودم جان فدا سنه
عرض حاليمی يارەسن سٶيله٬

بو سمندری٬ بو قلندری

او شكر دهان ايستر٬ ايستۂمز؟

درد هجران حال زاريمی٬ا
ايستۂسن اگر٬ كهربايه باخ۰

يوخلاسان اگر ضعف جسميمی٬
منده نطق يوخ٬ يئنی آيه باخ

چارپاز قافيه



Çarpaz qafiyə
دٶرد ميصراعلی بندلردن يارانان شعر شكلی۰ هر دٶردلوگون تك ساييلی ميصرعلاريلا جوت ساييلی ميصراعلاری اٶز آرالاريندا قافيۂلۂنير۰ دٶردلوكلرين سايی ثابت دگيلدير۰ هرجور موضوعدا ال وئريشلی اولدوغوندان چوخ ايشلۂنيلر۰ چارپار قافيۂيۂ چارپازلاما دا دئييلير۰ اٶرنك: رندلرين اٶلومو
حآفظين قبری اولان باغچا دا بير گول واريميش٬

يئنی دن هرگون آچارميش قانايان رنگيله۰

گئجه بولبول آغاران واختا قدر آغلارميش٬

اسكی شيرازی خيال ائتديرن آهنگيله۰

اٶلوم آسوده باهار اٶلكۂسيدير بيررنده٬

كٶنلو هر يئرده بوخوردان كيمی ايللرله توتر۰

و سرين سولر آلتيندا قالان قبرينده٬

هر سحر بير گول آچار٬ هر گئجه بير بولبول اٶتر






يحيی كمال باياتلی
چوخ آنلاملی سٶزلر
ديلين لغت فوندوندا ايشلۂنن سٶزلرين بير سيراسی اٶز گرچك و ايلكين آنلاملاری ايله ياناشی آيری-آيری آنلاملاردا افاده ائديرلر۰ بو كيمی آنلاملار گرچكليك و ايلگينليكدن قيراق و مجازی يا تٶرەمه آنلاملار قازانماسی ديلين اٶزونون آنلاييش جهتدن زنگينلشمۂسينده چوخ اٶنملی يئر توتور۰ آذربايجان ديلينده مجازی آنلاملی سٶز قروپلاری داها چوخ آدلارا٬ صنعتلره و فعللره عايددير۰ چوخ آنلامليليق سٶون گرچك آنلامينداكی هر هانسی بير آنلاييش اساسيندا تٶرەيير۰ مثلا و باش سٶزونون گرچك آنلامی اونون بدنين بير عضوونو بيلديرمۂسيندەدير اونون تٶرمه آنلاملاريندا بٶيوكلوك (باش حكيم) هوندورلوك (داغين باشی٬ آغاجين باشی) اٶنجۂليك ( سويون باشی٬ سورونون باشی) و بو كيمی آنلاملار تٶرەميشدير۰

گٶز سٶزو گرچك آنلاملا گٶرمه عضوو كيمی ايشلۂنير۰ همين آنلاييشا اويغون اولاراق بولاغين گٶزو٬ بئش گٶز اوتاق٬ يارانين گٶزو٬ سحرين گٶزو كيمی آنلاملاردا يارانميشدير۰

دادائيزم






Dadaızm
بو ادبی آخين بيرينجی دونيا ساواشيندان سونرا سويسده ظهور ائتدی  و همين ايللرده فرانسه و امريكادا سسلندی۰ بو ادبی آخينی زوريخده رومينالی تريستيان تزار باشچيليق ائديردی۰ بونلار اٶزلرينه آد سئچمك اوچون لاروس سٶزلوگونون يارپاقلاری آراسينا بير پيچاق سوخورلار۰ پيچاق كيتابدا دادا كلمۂسی دورور۰ اونا گٶره ده اٶزلرينه "دادائيست" آدی وئريرلر۰ تريستيانين اطرافينا ييغيشان بو گنجلر هئچ بير ادبی آخين و قايدايا باغلی اولماييب٬ هامينی اله سالماغی و لاغا قويماغی اٶزلرينه هدف قرار وئريرلر۰
پاريسده بير ييغينجاقدا بونلارا "نه ائتمك ايستۂييرسيز؟" سئوالينی وئرن بير ماراقلی ايشتراكچييا فرانسيز پيكابيا بئله جاواب وئرميشدير:

"نه ائلييۂجاغيميزی باشا دوشمورسوز٬ عزيز دوستلار بئله دئييلمی۰ اونو بيزده باشا دوشموروك٬ نه قدر گٶزل٬ دئييلمی؟ حاققينيز وار! پاپ ايله بير دفعه داها ياتماق ايستۂييرم۰ يئنه نه باشا دوشمۂدينيز٬ من ده باشا دوشمورم۰ نه قدر آجيدير٬ دئييلمی؟"
بير آيری ييغينجاقلاريندا قاباقجادان دا خبر وئرديكلرينه گٶره بير محاضره اوخوناجاقميش۰ اونون يئرينه تريسينا تزارا الينه كئچن غزتين بير مقالۂسينی اوخويور۰ او بيريلری ده طبيل چاليرلار۰ اونلارين بير چوخ ييغينجاقلاری مناقشه و دٶيوشمگله قورتاراردی۰ ادبيات و توپلوما قارشی بير هجر و مسخره كيمی داورانيرديلار۰ بونلارين بوتون دگرلره قارشی عصيان ائدەرك ياشامين پوچلوغونو٬ بوغوجو و عدالتسيزليگینين اورتا دوروم اولدوغو اوستونده اصرار ائديرديلر۰۰۰ بونلار چوخ چكمۂدن داغيلديلار و باشقا ادبی آخينلارا قوشولدولار۰
داستان







Dastan
آذربايجان شفاهی خالق ادبياتيندا چوخ گئنيش حالدا ياييلميش ان آيرينتيلی ائپيك اثر۰ داستانلاردا عموميتله نثر و شعر اورتاقلاشير۰ قهرمانلارين احساس و هيجان و بير-بيرلرينه يٶنلمۂلری شعر٬ اولايلار و ماجرالار نثر ايله سٶيلۂنيلير۰ خالقلارين تاريخی گليشمۂسينده يارانيب انكشاف ائدن ميللی داستانلار مضمون و آنلام باخيميندان سئوگی و محبت٬ قهرمانليق و قوچاقليق٬ معيشت و اخلاق دروملاری اوزره اوچ اساس قروپا بٶلونور۰

قهرمانليق داستانلاريندا خالق ايچرسيندن  چيخميش ايگيت و قوچاق اوغوللار و قيزلارين آزادليق٬ قورتولوش٬ عدالت و انسان كرامتی اوغروندا ظاليملر و اشغالچيلارا قارشی مبارزەسی تصوير ائديلير۰ بو داستانلارين اٶنجوللری اٶز حياتينی وطنه و خالقا حصر ائدن ائل قهرمانلاريدير۰ بئله داستانلار اٶز آنلامی و روحو گٶرونوشو اعتباريله گوجلو پداگوژی و تربيوی دوروما لكديرلر۰ آذربايجان خالقینين يئرلی ظاليملره و يادا اشغالچيلارا قارشی مبارزەسينی عكس ائتديرن "كوراوغلو" و "قاچاق نبی" كيمی داستانلار بو باخيمدان كوجلو اثرلردن ساييلير۰ سئوگی و محبت داستانلاريندا اجتماعی اولايلار عادتا اٶزونو عشق و وورغونلوق صورتينده گٶسترير۰ بورادا داستانين باش قهرمانلاری بير-بيرينی آلوولی سئوگی و دٶنمز ايلقارلا سئون جاوان اوغلانلاردان و قيزلاردان اولور۰ قيزلار عموما " ائللر گٶزەلی" اوغلانلار قهرمان٬ قورخماز و عين حالدا عاغيللی و باجاريقلی صنعتكار اولورلار۰

داستانلار اساسدا نثرايله ياراديليرسا دا٬ اونلار دا منظوم پارچالار اٶنملی يئر توتور۰ احوالاتين ايجابیايله "آلدی كرم" يا "آدلی اصلی" و بعضا بير آزدا گئنيش حالدا بونو بيرداها سٶزله يوخ٬ سازلا سٶيلۂمك گرك" و يا "گٶتوردو گٶرك اوستاد نه دئدی۰ بنده سيزه عرض ائديم۰ قهرمانلارين بير-بيريله قونوشماسی و سٶزلشمۂسی شعرايله اولور۰ داستانلاردا شعرلر بير٬ ايكی٬ اوچ ياداها چوخ قوشما٬ گرايلی٬ دئييشمه٬ ديوانی نمونۂلر اولور۰
دئديم-دئدی






Dedim-dedi
خالق ادبياتینين اٶزونه خاص اٶزلليكلری اولان شعر قسمیدير۰ بو شعرلرين هاميدان اٶنملی ايكی كيشینين قارشيليقلی قونوشماسيندادير۰ بو كيمی قونوشمالارا ديالوگ دئيه بيليريك۰
بو نوع شعرلر چوخ زامان هيجا اٶلچوسونون ۱۱-۸ قالبی ايله و قوشما ياسماعی بيچيمينده سٶيلۂنيلير۰ شعرده سئون ايله سئويلۂنين قاريشيقلی چكيشمۂسی اوريژينال بي بيچيمده آنلاديلير۰ سئون سئوگيلیسينی دايما اٶوەر۰ سئويلۂن بو اٶومۂدن دويغولانيب نازلانير۰

بعضی فولكلورشناسلار بو نوع شعری ديالوگ ( قونوشما-مكالمه) شكلينده اولدوغوندان اونو عاشيق شعرينده اولان "دئييشمه"ايله بير سيرادا تانيرلار٬ حالبوكی٬ دئييشمه ده عموما اخلاق و اٶيود مسئلۂلری سٶز قونوسو اولور٬ لاكين دئديم-دئدی ده قونوشمادا اٶزەلليكله سئوگيدن٬ سئوندن٬ سئويليندن دانيشيق گئدير۰
قوربانيون اٶرنك:

دئديم: ديلبر٬ گئتمه٬ بيرده دانيشاق
دئدی: سٶزوم يوخدور٬ بهانه دير بو!

دئديم: بير نظر قيل عاشيق حالينا
دئدی: عجب دلی-ديوانه دير٬ بو!۰۰۰

دئديم: سن بيزيم سن٬ بيزده ائللرين
دئدی: آلدانمايين بيگانۂدير بو!

وبير اٶرنك عاشيق امراه دان:

سحر-سحر بير گٶزله اوغراديم
قارا تئللر آغ گردنه ساريلميش

دئديم: شهلا نه دير؟ دئدی: گٶزومدور 
دئديم: شكر نۂدير؟ دئدی: سٶزومدور

دئديم :اينجی نۂدير؟ دئدی: ديشيمدير 
دئديم كمان نه دير: دئدی قاشيمدير۰

دئديم: امراه كيمدير؟ دئدی قولومدور٬
دئديم: ساتارسانمی٬ سٶيلۂدی يوخ-يوخ!

دئييم ( تعبير)





Deyim
دئييملر ديلده مجازی و كنايۂلی آنلام آنديران ثابت سٶز بيرلشمۂلريدير۰ ان آزی ايكی كلمۂدن يارانان٬ قونوشمادا و يازيدا آنلاتما گوجونو آرتيران تركيبی تعبير و كنايۂلردير۰ البته٬ تعبير آدی وئريلن تك بير كلمۂده اولا بيلردی٬ بونونلا بئله تعبيرلرين اساس اٶزلليكلری اونلارين ان آزی ايكی سٶزدن يارانماسيندادير۰
دئييمی يارادان ايكی يا داها چوخ بعضاً بيری٬  بعضاً نئچۂسی و بعضاً ده بوتونو آنلام زويوشمۂسينه اوغرار۰ تام باشقا٬ يادا اصل مضمونا آز چوخ ياخين آنلام قازانماقلا٬ يئنی بير دورومو دگرلنديرير۰
آياق چكمك: گئت-گل ائلۂمك۰

آغزی ايشده اولماق: دائماً يئمكده و گٶروشمكده اولماق۰

بارماقلا گٶستريلمك: سانيلی آدام اولماق۰

گٶز وئريب ايشيق وئرمۂمك: بيرينی مهلت وئرمۂدن سيخيشديرماق۰

دئييملرين ديلده يارنماسيندا و ياناشماسيندا هاميدان بركتلی و سانبالی قايناق٬ ديلين سٶز بيچيمينده يئرلشن سس و سٶز اويوشمالاريندا جالارليغی و ايسترسۂده چكيم سيستيمی اولدوقجا گئنيشدير۰ بو ايشين بير يٶنو اولسا٬ ايشين باشقا يٶنو آدلارين آد دگيشديريجی اكلرايله بيرلشمۂلری و سايسيز-حسابسيز فعل بيرلشمۂلری ياراتماسيدير۰

مثال اولاراق:

باش آچماق٬ باشا دوشمك٬ باشی بدنينه آغيرليق ائلۂمك٬ باشدان ائلۂمك٬ باشيندان آتماق٬ باشيندان يئكه دانيشماق۰۰۰

سٶز يوخ كی٬ ديلين سٶزلوگونده اٶزونه يئر آچان دئييملر يا ثابت سٶز بيرلشمۂلری اٶز اصلی (نوميناتيف) آنلاميندان زويوشوب٬ آيری مجازی و تشبيهی آنلاييش قاپساماسی٬ دۆنن-بوگون مسئلۂسی اولماييب٬ بلكه اوزون عصرلر بويو ديلده داها دولغون و داها يئتگين آنلاييشلاری گٶسترمك ضرورتيندن دوغولموشدور۰ بئلۂكی٬ اگر بير ديلده دانيشان انسانلار بوتون ايستۂديكلری دويغو و دوشونجۂلری آزاد و عادی سٶز بيرلشمۂلری ايله بيان ائده بيلسئيديلر٬ اوندا داها فرازئولوژ واحدلرين يارانماسينا احتياج دويولمازدی۰
هر خالق اٶز تاريخی-مدنی وارليغينا اويغون و دوغما آنا ديلینين قايدا-قانونلاريلا ايلگيلی دئييملر يارادير۰ بو سٶز تركيبلری هر خالقين ميلّی روحونو٬ ياشاما اوسلوبلارينی٬ عادت و تٶرەلرينی٬ اجتماعی-كوتلۂوی و اخلاقی فلسفی دونيا باخيشلارينی اٶزونده عكس ائتديرير۰ بو خالقين دوغما ديلی و ميلّی وارليغیايله سيرداشليق بو بيرلشمۂلرده  اورا قدر اويار-اويغونليق تاپيركی  بونلاردا دوغرولان دويغو و دوشونجۂلرين بير سيراسينی آيری ديللرده چئويرمك چتين و حتی امكانسيز اولور:
آنادان امديگی سود بورنوندان گلمك٬ الده-باشدا دولانديرماق٬ سوورولماميش آلچی دورماق٬ خوش گونو قاپيلاردا كئچمك٬ بوش داماريندان توتماق۰۰۰
دئييشمه







Deyişmh
عاشيق شعرینين گئنيش ياييلميش تركيبی نوعلريندن بيری موسيقی مشايعتی ايله گئچيرلين شعر ياريشماسيدير۰ دئييشمه عاشيقلارين صنعتكارليق اوستونلوگونو٬ سٶز و سازباجاريغينی٬ دونيا گٶروشو و بيليگينی گٶسترمكده اٶنملی واسيطۂدير۰

دئييشمه ده عاشيق شعرینين جوربه جور نوعلريندن مثلاً قوشما٬ حربه-زوربا٬ قيفيل بند٬ تجنيس٬ اوستادنامه٬ دوداق ديمز و بو كيمیلردن استفاده اولونور۰ دئييشمدن عاشيقلار بير-بيرینين ياراديجيليق باجاريغی و سٶز اوستادليغينی سيناقدان گئچيريرلر۰ بو مرحلۂيه دعوت (چاغيريش) دئييلير۰ دعوتين ايكينجی مرحلۂسی چاغيريلان عاشيقين جاوابيندان عبارتدير۰ اوچونجو مرحله ده حربه-زوربا اورتايا گلير۰ اگر دئييشۂن عاشيقلار حربه-زوربا يارديمی ايله ده بير-بيرينی مئيداندان قاچيرا بيلمۂسۂلر٬ عاشيق شعرینين ان چتين نوعلريندن بيری ساييلان قيفيل بنده ال آتيرلار۰ بير-بيرینين آرديجيلی اولان بو دٶرد مرحله بوتونلوكده عاشيق دئييشمۂسينی تشكيل ائدير۰ 
دئييشمۂلرده هاميدان چوخ بداهتين شعر دئمگی باجاران و درين بيليگه ماليك اولان اوستدا   عاشيقلار اوستون گليرلر۰ عاشيق دئييشملرينه آذربايجان خالق داستانلاريندا ان چوخ راست گلمك اولور۰

عاشيق علسگرله عاشيق حسينين دئييشمۂسيندن بير بند:

هرجايینين٬ ديل بيلمۂزين اوجوندان
دٶنه-دٶنۂمين زيانا دوشموشم۰

دويماق اولماز گٶزللرين بويوندان
پروانه تك يانا-يانا دوشموشم۰

عارف مجليسينده٬ عاليم يانيندا
نئچه دفعه امتحانا دوشموشم۰

قيرخلار پيری اٶزو وئريب درسيمی
شاعير جرگۂسينده سانا دوشموشم

عاشيق اقبال:

او نۂديركی٬ اوتوزوندا جاواندير؟
اون بئشينده قوجالاردان اولودور؟

او نۂديركی٬ ديلی آيری٬ سٶزو بير؟
هانسی دريا هر دريادان دولودور؟

او آيدير كی٬ اوتوزوندا جاواندير٬
اون بئشينده قوجالاردان اولودور۰

او قلم دير٬ ديلی آيری٬ سٶزو بير٬
علم درياسی هر دريادان دولودور۰

دييشديرمه (تبديل)


Dəyişdirmə ( Təbdil)

بو عنوان وقتيله آذربايجان دراماتورگياسيندا اقتباس و ال آپارما يولو ايله دوغرولان اثرلره دئييليردی۰ آيری-آيری خالقلارين صحنه اثرلری٬ يا بو زمينه ده اولان ياراديجيليق نمونۂلرينی گٶتوروب ميللی كولتوريله اويغونلاشديرديلار۰ بو حالدا آرتيستلرين آدی دگيشير٬ ميللی و يئرلی آداب و اخلاقلا اويوشمايان صحنۂلر و اولايلاردان گٶز اٶرتولور و يا اختصار ائدييليردی٬ لاكين اثرين مضمونو و ايدەآلی قورونوب ساخلانيليردی۰ مثال اولاراق٬ ن-وزيروف بٶيوك فرانسه دراماتورغو موليئرين "خسيس" اثرينی "آقا كريم خان اردبيلی" عنوانيله آذربايجان ديلينه چئويرميشدير۰ يئنه ن-وزيرف فرانسه خالق حكايۂسی "وكيل پاتئلئنی" دگييشۂرك آذربايجان شرايطينه اويغونلاشديلميش و "دله دوز" آدلی پيئسی دوغروتموشدور۰ دراماتورگيالاری دگييشمه ايشينه ال آتماغا وادار ائدن سببلردن بيری اوروپا دراماتورگيالارینين اثرينده اولان فيكرين گون مسئلۂسی اولدوغو ايدی۰
ديباچه







Dibaçə

كئچميشلرده شرق و آذربايجان ادبياتيندا اثرين باشالانيشيندا يئر وئريلن و اثرين يازيليش سببی و ماهييتينی آچيقلايان اٶنسٶز۰
بير سيرا اثرلره خصوصيله شعر ديوانلاريندا يازيلان باشلانيشلار بديعی باخيمدان ان گٶزل٬ بزەكلی٬ شنجرفله بويانميش (مذهب) حصۂسی اولور۰ فضولی آذربايجانجا ديوانينا نثرله يازديغی ديباچه ده اٶزونون شاعيرليگه باشلاماسيندان٬ ليريك شعرلرينی يازماسی آماجيندان هابئله بديعی سٶز صنعتینين بير سيرا اٶنملی مسئلۂلريندن بحث ائدير۰ نثرايله دئديگی سٶزلری آذربايجانجا٬ فارسجا و عربجه شعرلرينده داها گئنيش ايفاده ائدير۰

ديداكتيك ادبيات




Didaktik ədbiyyat

علمی گٶروشلری٬ اخلاقی نورملاری٬ پداقوژيك اٶيوجول مضمونلارا٬ اوستونلوك وئرمك قصديله قلمه آلينان اثرلر ديداكتيك آديله تانيتديريلير۰ كليمۂنين اصلی اٶيرتمن آنلاميندادير۰

قديم زامانلاردان شاعيرلرين اٶيرەديجی و يول گٶستريجی اولدوغوندان ادبی اثرلرين چوخو ديداكتيك گٶرەو داشييرديلار۰ كئچميشده بو اثرلرە تعليمی يا حكمتی اثرلر دئييليردی۰ بونلاردا ادبياتدان چوخ دينی٬ اخلاقی٬ فلسفی٬ اجتماعی و استتيك ساحۂلرده بيلگی و اٶيود وئرمك اوچون يازيليردی۰ تورك ادبياتيندا ايلك اٶنملی ديداكتيك منظوم اثر يوسف خاص حاجيبين قوتادقو بيليگيدير۰ اديب احمد يوكنگینين عتبتۂالحقايقی بو سيرادا يئرلۂشير۰آذربايجان يازيچيلارینين "نصيحت نامه" ياراتديقلاری اثرلر ديداكتيك ادبيات جرگۂسينده يئر آلير۰
ديوانی







Divani

آذربايجان عاشيق شعرینين قاليبلاريندان بيريدير۰ ديوانی وزن باخيميندان عاشيق شعرینين آغير شكيللريندن دير۰ اونون هر ميصراعسی ۱۵-۱۶ هيجاليدير و اصولاً ۵-۶ بنددن تشكيل اولور۰ ديوانی موسيق مشايعتی ايله اجرا ائديلير۰ مصراعلارين اويارليغی ايله بعضاً اوزون مصراعلار ايكی بٶلونور و بو بٶلونمه شعرين ريتم و اويناقليغينی آرتيرير۰ عموماً جوشعون و دٶيوشكن اولور و وارليق بارە ده دوشونجۂلر ايفاده ائدير۰ عاشيق علسگردن

صياد ايسن٬ تور قوروبسان٬ داغی گٶزله٬ گٶزلۂسن!

بزيرگانسان٬ يولون كسر ياغی٬ گٶزله٬ گٶزلۂسن!

آچ سينمده دوگونه باخ٬ داغی گٶزله٬ گٶزلۂسن!
دفعی دٶنن٬ چرخی چٶنن چاغی گٶزله٬ گٶزلۂسن!

علسگرله بد باشلادين جوان وقتيندن فلك!

نئچه-نئچه سليمانلار سالدين تختيندن فلك!

شمشيری عاشيق حسيندن بير ديوانی:

آی حضرات٬ تعريف ائدين٬ نه خوشدو چاغی گوللونون٬

امميه ده لذت وئرير زولال دوداغی گوللونون٬

سوددن آغ٬ بالدان شيرين بوللور باخاغی گوللونون٬

آی كيمی شعله وئرير آينا قاباغی گوللونون۰

آغ اوزونده٬ بوخاغيندا تامام قوشا خال بزەنيب٬

اگنينده زردن كولجه٬ اونون اوستن شال بازەنيب٬

مختصری نۂيين دئييم٬ بير خونجاليق مال بزەنينب٬

مسجد محرابا دٶنوب٬ قاشینين تاغی گوللونون۰

بيچاره عاشيق سٶيونون گٶرون نئجه گلير سسی٬

دانيشيبان سٶيلمۂيه بو گٶزەلی وار هوسی٬

خستۂلره درمان اولوب٬ يئنی باش وئريب ممۂسی٬

عاشيغینين جانين آلير سوزگون باخماغی گوللونون۰

ديوان







Divan

شرق اٶلكۂلرينده بير شاعيرين اثرلرینين توپلومو۰ "ديوان حكيم نظامی گنجوی"٬ "ديوان مولانا" محمّد فضولی بغدادی" و سايره۰
اثرلر ديواندا٬ عادت اوزره٬ بو قايدا ايله ترتيب ائديلير۰ باشدا مناجات٬ سونرا نعت٬ اونون آردينجا قصيدەلر٬ غزللر٬ ترجيع بندلر٬ تركيب بندلر٬ مربعلر٬ مخمسلر٬ مسدسلر٬ ساقینامۂلر و سايره گلير۰

مناجات و نعتلر صرف دينی آنلاييشدا اولور و بير نوع "رسمی" سجيه داشيردی۰

بٶلمۂلرين اٶزلری ده معين قايدا ايله قورولور: مثلاً غزللر بٶلمۂسيندەكی اثرلر عرب اليفباسينا اويغون دوزولور۰ يعنی بو و يا باغقا غزل قافيۂسینين و ياراديغینين هانسی حرفله قورتارماسيندان آسيلی اولاراق ديواندا اليفبا سيراسينا اويغون يئر توتور۰
بعضاً شاعير بوتون قصيدەلرينی بير يئره ييغيب  اونلاری آيريجا ديوان حالينا سالير۰ ادبيات تاريخينده بو كيمی اثره "ديوان قصايد" (قصيدەلر ديوانی) دئييلير۰

ديوان ياراتماق هر بير شاعيرين ياراديجيليغینين اٶنملی يكونلاريندان بيری ايدی۰ تصادفی دگيل كی "ديوان"ين تاماملايان نظامی گووەنله يازيردی: 

قاشلاريم آچيقدی سانكی بير كامان
دوروردو قارشيمدا يازديغيم ديوان

بايراق قالديرميشديم سٶز زيروەسينه
هونر لوحۂسينی يازديرديم يئنه۰

ديالكتيزم






Diyalektizm

بير ديلين آيری-آيری ديالكت و شيوەلريندن بديعی ادبياتدا فايدالانماغا ديالكتيزم اورادا ايشلۂديلن سٶزلره ديالكتيزم دئييلير۰
يازيچی ديالكتيزملره باش وورماقلا قلم ايشلتديگی كاراكترلری داها دريندن و آيدين گٶسترمكدير۰ ديالكتيزملر سيمانين يئرلی٬ صنفی٬ ائتنيك ايلگيسينی٬ هارالی اولدوغونو٬ هانسی ولايت٬ شهر٬ آوادانليقدا ياشاديغينی٬ احساس و دوشونجه دورومونو داها قاباريق حالدا بللنديرير۰ مثلاً جعفر جانبارلینين ۱۹۰۵ نجی ايل اثرينده امير آصلان بگين ايشلتديگی "نوشون"٬ "اوخارتانا"٬ "نوارت" كيمی سٶزلر اونون باكيلی اولدوغونو٬ ميرزا ابراهيموفون "كندلی قيز" اثرينده ايشلتديگی "گليتدی٬ گئديددی" سٶزلری اونون شكی ديالكتينی يامسيلاديغينی گٶسترەن ديالكتيزملردير۰ هابئله اسماعيل هادینين "گٶی قورشاغی" اثرينده "عمی يوغلو٬ قارين قورساقدی داينا٬ تانيمئيسن؟!" اردبيل لهجۂسيندەدير۰ اثرده ديالكتيزم آنجاق لازمی يئرلرده ايشلۂديلمۂلی و اوسلوب آيدينليغی و بديعیليگی پرنسيپلری گٶزلۂنيلمۂليدير۰ بئله اولمايينجا اثرين ديلی آغيرلاشير٬ دويونلۂنير و آنلاشيلماز اولور۰۰۰

ديالوق







Diyaloq

بديعی اثرده ايكی يا داها چوخ آدامين اٶز آرالاريندا دانيشماسی۰ ديالوغا آذربايجان فولكلوروندا و كلاسيك ادبياتدا سيخ-سيخ راست گلمك اولور۰لاكين ديالوغون داها ايشلۂك ساحۂسی دراماتيك اثرلردير۰

دراماتيك اثرلر احساساً ديالوقلار اۆزەرينده قورولور۰ بورادا ايشتراكچيلارين دانيشيقلاری سيمالار و كاراكترلرين يارانماسيندا و دوغرولماسيندا ايشلۂنن اساس آراجلاردان بيريدير۰

صحنۂنين ايستۂگينه گٶره٬ دراماتيك اثرده٬ ديالوق٬ ماجرانين گئديشینين آيريلماز حصۂسی ساييلير۰ ييغجامليق٬ آنلام درينليگی و كسگينليك ديالوغون واجب شرطلريندندير۰

ديالوق صحنه اثرلرينده توخومانين زنجيرواری بير-بيرينه باغلی حلقۂلرين آرديجيلليغی و بوتونلوگودو٬ زنجير قيريليرسا٬ يا قوپاريليرسا٬ بوتونلوك داغيلير۰

ديالوق مكالمه شكلينده يازيلميش بديعی  اثرلرده ده يئری گلينجه ايشلۂديلير۰ نمونه اولاراق حكيم هيدجینين "مكالمه" شعريندن:
ساقی گتور! –نه دن؟ او مئی خوشگوردن
-مئی٬ هانسی؟ او مئی كی٬ يوخی فرقی ناردن۰

-گلدی-نمه؟ -بهار-گئديبدور-نمه؟-قرار

-جاندور-نئجه؟-نزار-نه دن؟ -هجرياردن۰

ائيلرديم آرزو-هارانی؟ -طرف گلشنی

-گٶنلوم ائدردی ياد-هاچاقدان- بهاردن۰۰

دلالت






Dəlalət

سٶزله آنلام آراسيندا اولان ايلگی۰ كليمۂنين اوخوندوغو يا سٶيلندگی زامان ذهنينده يارانان شكيل۰ دلالت ايكی جور اولا بيلر:

۱-سٶزله ايلگيسی اولمايان دلالت (غير لفظی دلالت) بو اٶزوده ايكييه آيريلير۰

آ- دلالت وضعيه: بو شكيلده كليمه ايله آنلام آراسيندا سٶزله ايلگيلی اولمايان بير چاغريشما دلالتی واردير۰ چترين ياغيشی٬ انسان آياغی ايزينين خاطيرلاتماسی۰
ب-دلالت عقلييه: اثرين مٶثری خاطيرلاتماسی۰ كائناتين يارادانا دلالتی كيمی۰

۲-سٶزله ايلگيلی دلالت: اوچ شكليلده اولور:

آ- دلالت مطابقيه ( اويغونلوق) سٶزون افاده ائتديگی شئيين بونونو قارشيلاماسی حالی۰ ائو دئيييلنجه بوتون قورولوشو ذهنه گلير۰

ب- دلالت تظامرينه: سٶزون افاده ائتديگی شئيين بير قسمينی قارشيلاماسی حالی۰ ائو كلمۂسينين اوتاغی٬ اوتاق كلمۂسینين قاپينی خاطيرلاتماسی كيمی۰

ج-دلالت التزاميه: سٶزون اٶز آنلامینين يٶنونده باشقا بير آنلامدا ايشلۂديلمۂسی: الی آچيق٬ آغزی بوتون٬ ديلی اوزون

ديبنوت







Dibnot

يازيچی و آراشديريجینين هرهانكی بير قلم چاليشماسيندا فايدالانديغی قايناقلاری و آلينتيلاری متنه گئچديگی اويغون يئرده وئرمۂسينه دئييلير۰ علمی دوزگونلوك باخيميندان بو ايش گركليدير۰

ديبنوتلار ايكييه بٶلونور: ۱- آچيقلاما ديبنوتلاری ۲- قايناق ديبنوتلاری
۱-آچيقلاما ديب نوتلاری يازيچی متنين هر هانكی يئرينده نظريۂسينی دستكلۂمك اوچون گتيرديگی آچيقلامالاری سای ياعلامت وئرەرك صفحۂنين آلتيندا گتيرير۰ بو آچيقلامالاری اولا بيلسين سونوندا سيرايا آلسين۰
۲-قايناق ديبنوتلارين متنينده گتيريلديگی فاكت يا اٶرنك سای آلاراق اثرين سونونا قدر سايی تعقيب ائتديگی كيمی هر صفحه يا بٶلومده آيری-آيری سايی تعقيب ائدير۰
بعضی چاليشمالار دا ديبنوتلارين يئرينه سيستماتيك بيبليوگرافيا وئريلير۰ بيبليوگرافيا ايله ديبنوتون وئريليشی بير بيريندن فرقلۂنير۰

بو فرقلنمه مقاله ايله كيتابلارين وئريليشينده ده گٶرولور۰

۱-مقاله ده يازانين آدی٬ سوی آدی٬ مقالۂنين بوتون باشليغی  ديرناق ايچينده٬ مقالۂنين يئر آلديغی درگی و اونون سايی٬ باسيليش يئری و تاريخی فايدالانان صفحۂلرين نومرەسی۰

۲-كيتاب دا يازانين آدی٬ سوی آذی٬ كيتابين كامل عنوانی٬ وارسا هانسی جلدی٬ باسيليش يئری و تاريخی فايدالانان صفحۂلرين نومرەسی۰

ديريليك سويو ( آب حيات)



Dirilik suyu

بير چوخ سومر٬ هند٬ يونان٬ ايران٬ تورك اساطيرينده انسانا اٶلمزليك قازانديرديغينا اينالينا سو۰ بو اينانيشا گٶره خضير و الياس نبیلر بو سويو ايچمگله اٶلمزليگه اوغراميشلار۰ مقدونييۂلی اسكندر بو سويو تاپماق ايستۂميش٬ لاكين اونو اله گئچيرمۂميشدير۰

آذربايجان كلاسيك ادبياتيندا بو تئرمين آب حيات٬ چشمه٬ چشمه حئيوان شكلينده وخالق ادبياتيندا و چاغداش ادبياتدا دا عيناً و يا ديريليك سويو بيچيمينده ايشلۂنيلير۰
كلبۂجردی آدين سنين٬ صاحب دفتر بيۂنينب


سنی يارادان طبيعت٬ دئميرم٬ هدر بيۂنيب۰

آب حيات سنده ايميش٬ گليب اسكندر بيۂنيب٬


تورپاغينی٬ گٶزەلينی عاشيق علسگر بيۂنيب۰

ايگيتلرين تعريفلۂييب داستان ساياغی بيۂنيب۰

درام







Dram

بديعی ادبياتين اساس نوعلريندن بيری٬ گئنيش آنلامدا ايشتراكچيلارين دانيشغی شكلينده يازيلميش بير ادبی اثركی٬ اوندا يازيچينين ملاحظۂلری نظره آلينماسا باشقا سٶيلۂييشی اولماياجاق۰

درامين ان قاباريق اٶزەلليگی اونون صحنه ده تاماشايا قويماق اوچون يازيلماسيندادير۰ بئلينيسكی بٶيوك روس منقدی دئيير: " صحنه صنعتيندن آيری دراماتيك اثر تام دگيل۰ بير آدامی بوتونلوكله تانيييب باشا دوشمك اوچون اونون نئجه داورانيشديغينی٬ نئجه دانيشديغينی نئجه حس ائتديگينی بيلمك آزدير٬ اونون نئجه دانيشديغينی٬ نئجه حس ائتديگينی گٶرمك ائشيتمك گركدير۰
قوقولون ديلی ايله دئسك٬ دراماتيك اثر "۰۰۰ آنجاق صحنه ده ياشايير٬ صحنه سيز او٬ جانسيز بير گٶودەدير" دراماتيك اثر صحنه ده اته-قانا دولور٬ دولغونلاشير٬ يئنی حيات قازانير۰

ادبياتين آيری چئشيتلريندن فرقلی اولاراق٬ درام اثرينی خالقا عادت اوزره صحنه ده چاليشان صنعتكارلار-آرتيستلر٬ اژيسورلا٬ بستۂكارلار و باشقالاری چاتديريرلار۰

ليريك اثرين مٶلفی انسانين دوشونجه٬ دويغو و هيجانلارينی سٶزله تصوير ائدير٬ حالبو كی دراماتورك اثرده بوتون بونلاری اٶز سيمالارینين حركتلری٬ دانيشيقلاری و هيجانلاری واسيطۂسيله گٶسترير۰ هم ده دراماتورك اثری ايفا ائدنلری بونلاری صحنه ده جانلانديرماق امكانلارينا ماليكديرلر۰

ماكسيم گورگی يازير " پييئس٬ درام-ادبياتين ان چتين شكليدير۰ چتيندير اونا گٶرەكی٬ پيئس ده هر بير ايشتراك ائدن كيمسه٬ مٶلفين ديكتۂسی اولمادان هم سٶز٬ هم ده ايشله اٶزونو كاراكتريزه ائتمۂليدير"۰ ۱۹-۲۰ نجی عصيرلر درامینين سجيۂوی اٶزەلليكلريندن بيری پرسوناژين داخلی  عاميندەكی دراماتيزمی آچماقدا پسيكولوژيك آراشديرمايا بٶيوك اٶنم وئريلمۂسيدير۰ بو ساحه ده بٶيوك روس يازيچيسی آنتون چيخوف اٶزونون پيئسلری ايله بوتون دونيا دراماتورگراسينا گوجلواتگی گٶسترميشدير۰ درام اثرلرينده اوينانيلان اولايلارين اٶزلليكلريندن آسيلی اولاراق درامين آيری-آيری چئشيتلری واردير۰ اونلار تراژيك (فاجعه٬ غملی٬ كدرلی) درام٬ كوميك (گولدوروجو) درام٬ ساتيريك (آجی گولوش) آدلاری ايله كلاسيك تئاتردا تانينميش اثرلردن علاوه سونرالار مئيدانا چيخان باشقا شكيللری ده واردير۰
دوداق دگمز





Dodaq dəyməz

عاشيق شعرينده سئيرك صورتده ايشلۂنن چتين شكيللردن بيريدير۰ دوداق دگمزلر چوخ واخت قوشما قالبيندا ياراديلير۰ دوداق دگمزده اساس شرط دوداقلارين ايشلتمۂمك دير؛ يعنی بو بيچيمده شعری اوخوياندا دوداقلار بير-بيرينه ديمير۰ دوداق ديمز اونو قوشان عاشيقدان يوكسك سٶز باجاريغی و درين دوشونجه طلب ائدير۰ بئله اولمايينجا دوداق سسی اولمايان هر سٶزو نظمه چكمكله آنلامسيز سٶزلر ييغينی يارانير۰ ايش فورماليزمه گليب چيخير۰ آشاغيدا آذربايجان عاشيق شعرینين باش بيلۂنی عاشيق علسگردن دوداق ديمز اولگولری: دوداق ديمز تجنيسدن:
قيشدا داغلار آغ گئيينۂر٬ ياز-قارا
ساغ دستينله آغ كاغيذا ياز قارا٬

اسر يئللر٬ قهر ائلۂير ياز قارا
داشار چايلار٬ گلۂر داشلار چاتا-چات

داغلار سينۂسينده لاله سئير ائدر
سری سجده قيلار آياق-آياغا

داردا قالانلارين دادينا يئتۂر
صيدق ايله چاغيرسان: آی آغا٬ آغا!

دوداق قاپما




Dodaq qapma

سئوگی و محبت داستانلاريندا بير سونوح كيمی اوخونان اٶيود آنلامی دوداق قاپما " اوستاد نامه" ايله باشلانان داستانين سونونا تاخيلير۰ بونلارين خالق داستانلارینين اٶنونده و سونوندا گلمگله باشلانيش و قورتاريش سٶزلری ساييلير۰
عاشيق قوربانيدن بير اٶرنك:

قوربانی سٶزون تامام ائتدی۰ توی باشلاندی٬ يئددی گون٬ يئددی گئجه يئديلر٬ ايچديلر٬ چالديلار٬ اويناديلار٬ هاميسيدا قارا وزيرين حسابينا٬ سگيزينجی گون كجاوەلر بزندی۰ قوربانی ايله پری قاراداغا يولا دوشدولر۰ كروان يولا دوشنده بير عاشيق سازينی دٶشونه باسيب٬ قوشمانینين  بوراداكی تويونو بو دوداق قاپما ايله باغلادی۰

قاشی قمر٬ گوموش كمر٬

قورشاييب بئله ياراشير

اوزونده خالی٬ دوداغی بال
خام شكر ديله ياراشير۰

بير بری باخ٬ بياض بوخاغ
دارچينا٬ هئله ياراشير۰

درين كمال٬ گوللو دستمال

آل گٶزل اله ياراشير

آی قاباغا٬ گول ياناغا٬

ياناغی گوله ياراشير۰۰۰

قاش اويناتدی٬ عشوه ساتدی٬
مايل اولدوم گول جامالا۰

بی مروًت وئريب زينت

تراندامدا خط –خالا۰

ايلقار وئردی٬ قصده گيردی٬
سونرا دوشدو كج خيالا۰

سئوديم يامان٬ چكديم آمان

عجب دوشدوم قيل و قالا

هرزه سٶزو٬ بادو گٶزو٬

فتنۂيه٬ فعله ياراشير۰
دوبئيتی (جوت بيت)


Dubeyti ( cüt beyti)

بير دوشونجۂنی٬ دويغونو٬ هيجانی داها قاباريق و تأثيرلی حالدا ايفا ائدن دٶرد مصراعليق شعر پارچاسيدير۰ جوت بئيتيده اوچونجو مصرع ده قافيه شرط دگيل۰ جوت بئيتلرده مثل لر٬ متل لر و درين آنلاملی نكتۂلر افاده اولور۰ جوت بئيت هر وزنده اولا بيلۂر٬ الاٌ رباعی وزنينده۰

خواجه٬ آلداتما بيزلری سٶزووه٬
 بيزه يوخ٬ گئت نصيحت ائت اٶزووه۰
گٶرويورسن گٶزون٬ دوزون أيری
بيزدن ال چك ده٬ چاره قيل اٶزووه۰

"صابر"

قوجامان داغلارين اولار ووقاری٬
ووقارلا ساخلايير باشيندا قاری
دئمه كی آغاريب ساچيم٬ ساققاليم٬
ائل غمی چكۂنين باشی آغاری۰

سيناندا هر آغاج٬ شاققيلدار يامان٬
سسلۂنر٬ بوروير هاوانی فغان

او سسين معناسين دويانلار بيلر
آيريليق اليندن چكير ال آمان

دوبلاژ-دوبلور





Dublaj-Dubor
تئاتر و اٶزەلليكله سينمادا اصلی ديلده يازيليب اوينانيلميش اثری باشقا ديله چئويريب و بو ديلده ايفا ائتمك۰ تئاتر و سينمانين يايغينلاشيب٬ كوتلۂوی لشمۂسيله دوبلاژ بوگونكو تئاتر و سينما صنعتينده گوندن-گونه اٶزونه اٶنملی يئر آچميش و فنی حرفۂيه چئوريلميشدير۰ اويونون ايكينجی ديلده سسلنديريلمۂسی و اصلی اويونچولارين قونوشمالارينی يئنی ديله اويوشدورولماسی دوبلاژين اونو ايفا ائدن دوبلورون مهارت و باجاريغيندان آسيليدير۰ بوگون موفق دوبلاژلار و باجاريقلی دوبلورلر اولدوغو كيمی٬ ياراماز دوبلۂلر كيمی باجاريقسيز دوبلورلرده وار۰

دوزگو






Düzgü

شفاهی خالق ادبياتيندا اوشاق فولكلور و سيراسيندا يئر آلان دوزگولر آخيجيليغی٬ اويناقليغی٬ آنلام سادەلييی٬ ياشام اينجۂليگی و مزاح الوانليغی ايله جانلانير۰ دوزگولرده عموماً ايكی مصراع بير-بيری ايله قافيۂلۂنير و بعضاً آشيری قافيۂلرده ايشلۂديلير۰ بونلارين آخيخيليغی و سادەليی اوشاقلارين طرفيندن راحات ازبرلنمۂسينه و اويون نغمۂلرينه چئوريلمۂسينه شرايط يارادير۰ دوزگولردن نمونۂلر:
آوللی٬ وللی٬ وللی٬

ناخير گلير دٶرد اللی

ننۂم ساغار گتيرەر 

پيشيك باشين باتيرار

پيشيك كيمين پيشيگی٬

خان ائوينين پيشيگی
خان ائوينين نۂيی وار

چالا-چوخور چايی وار

داغا چيخان آتی وار

گوی مينجيقلی ايتی وار

قويونلاردا سودو وار

آلتی باتمان اتی وار۰

خان قيزی كيليم توخور٬

ايچينده بولبول اوخور

اوندان بٶيوك قارداشی
آللاه كلامين اوخور۰

هاوالان ها هاوالان٬

هاوانديق اوچماغا۰

حاق قاپيسين آچماغا

قاناديميز اۆزۆلدو
ائل يايلاغا دوزولدو

ائل يايلاقدان گلينجه

بوغدالاری درينجه

قوجا باشی كسديلر

قينديرقادان آسديلار۰

قينديرقا قيليق ياغی
ايچينده قورد-قوش ياغی
قورد-قوش ياغی درماندی٬

جانيم سنه قورباندی
يولداشلار هامی گئتدی
اويونلار بوردا بيتدی۰

اكزيستانسياليزم




Ekzistansializm

۲۰ نجی عصرده غربی اروپا٬ آمريكا و ژاپوندا بديعی ادبياتدا اٶزونه گئنيش يئر آچميش فلسفی-استتيك آخين ادبياتدا مستقل آخين حالی آلماسادا٬ اگزيستانسياليزم باخيشلارينا سيمبوليزم و رئاليزم كيمی مكتبلره منسوب يازيچيلاردا راست گلمك اولور۰
اگزيستانسياليزمين مسئلۂلری اٶز-اٶزلوگونده استتيك ايله٬ اينجه صنعت سيخ باغليدير۰ بو آخين نمايندەلرينه گٶره٬ فلسفه اٶز ادراك شيوسی اعتباريله علمدن داها آرتيق اينجه صنعته ياخيندير۰ هئچ تصادفی دگيل كی٬ بير پارا اگزيستانسياليست بيلگينلر اٶز دونيا گٶروشلرينی چوخ واخت بديعی يا ياريم بديعی شكيلده فلسفی رومانلاردا٬ نووللرده و آيری اثرلرده افاده ائدير٬ غرب ادبياتينا و اينجه صنعتينه بٶيوك تاثير گٶستريرلر۰

اگزيستانسياليزم ده بورژووا ليبراليزمينين٬ اونون ۲۰نجی عصير امتحانلاريندان چيخا بيلمۂميش اوزدن خوش گٶروشلو باخيشلارينين بحرانی عكس اولونموشدور۰ باشقا سٶزله٬ بو دوشونجه آخينی بير بدنين دونيا گٶروشو كيمی مئيدانا چيخميشدير۰
بو آخينين فلسفی-نظری اساسينی انسانين وارليغی آنلاييشی تشكيل ائدير۰ اونون عنوانی دا انسان كيشيلیگينين وارليغی آنلاميندان "اگزيستانسيا" سٶزوندندير۰ معارفچيليك دٶورونون عاغيلچيليغينا قارشی چئويريلميش اگزيستانسياليزم اٶيرەنيشينه گٶره٬ عاغيل و دوشونجه انسانی و وارليغينی گرچك آنلامدا درك ائتديرمك گوجونه ماليك دگيلدير۰ بو مكتبه گٶره عئينی ليكله ذهنيليك بير-بيريندن آيريدير و اونا گٶره ده انسانی و وارليغی بوتوولوكده گٶسترمك يئرينه اونلارين آيری-آيری جهتلرينی و آيری-آيری مناسبتلرينی آراشديرير و بئلۂليكله ده اٶزوندن اٶنجه كی فلسفه و علمی بير آلدانيش سانيب بئله حساب ائديركی٬ اونلار ايكينجی درەجۂلی و خصوصی مسئلۂلرين دركی ايله داورانيبلار۰ اگزيستانسياليستلرين دوشونجۂسينه گٶره٬ آزادليق اوندان عبارت اولا بيلركی انسان طبيعی يا اجتماعی زورونلوغون تأثيری ايله دوغرولموش بير شئيی كيمی اٶزونو گٶسترمۂييب٬ اٶزونو اٶزو "سئچسين" اٶزونو اٶز حركت و چاليشقانليغی ايله فورمالاشديرسين؛ بئله اولورسا٬ آزاد انسان گٶردويو بوتون ايشلر اوچون سوروملوق داشييير و داها اٶزونه "شرايطله" برائت قازانديرمير۰ ۱۹ نجی عصيردن باشلاياراق يارانان اگزيستانسياليزمين دورومو آيری-آيری اٶلكۂلرده چوخ چئشيتلی اولموشدور۰ بو اينانيشی تبليغ ائدن لرين آراسيندا دينه باغلی اولانلارلا دينی منع ائدنلر٬ اجتماعی حياتدا اشتراكين عليهينه اولانلار و فاشيزمله فعال دٶيوشنلر٬ ماركسيستلر ايله دوشمن اولان و ماركسيزمين بير چوخ نظريۂلرينی قبول ائدنلر واردير۰
بوتون بونلارلا بيرليكده٬ اگزيستانسياليزم بيرطرفدن كاپيتاليزم مدنيتينه قارشی يٶنۂليرسه ده٬ اونون بير چوخ نمايندەلری كاپيتاليزم چرچيوەسيندن ديشارا چيخا بيلمير٬ حياتين قانونا اويغون دگيشلينگينه اينانا بيلمير۰
إپيگراف






Epiqraf

قديم يونانستاندا آبيدەلرين اۆزەرينده كی يازيلارا وئريلن آد بو سٶز سونرادان آنلامينی دگيشميش٬ يازيچینين اٶز اثرینين باشلانيشيندا و يا اثرين فصيللرينين باشيندا باشقا مٶلفدن٬ هابئله فولكلوردان گتيريلن سيتادا إپيگراف آدی وئريلميشدير۰

فولكلوردان گتيريلن بو سئچمه سٶزلر اوخوجونو اثرين يا آيری-آيری فصيللرين مضمون و آنلامينی قاوراماقدا يارديم ائتمك آماجيله وئريلير۰ ج۰ محمد قليزادەنين "دانا باش كندينين احوالاتی" اثرينين باشلانيشيندا مشهور يونان فيلسوفو سقراطين بو اپيگرافی درج ائديلميشدير " قلبيمدن قوپان سس منه چوخ زادلار اٶيرەدير۰ همين سس پاك و تميز انصافيمين سسيدير۰ بو انصاف هاميدا وار۰ هركس گوش-هوش ايله اونون بويوروغونا قولاق آسيب٬ امرينه عمل ائديرسه٬ چوخ سيرٌلردن آگاه اولوب٬ چوخ شئيلر بيلر" ع۰حقوردييفين "پير" حكايۂسينين اپيگرافی خالق ادبياتيندان آلينميش آشاغيداكی سٶزلردير:

"قوربان اولوم٬ پير٬ سانا! نه ياتميسان دورسانا"

و دوقتور حسينقلی سليمی آذربايجان و ايران تورك سويلو اوشاقلار اوچون يازديغی درسليگين باشلانيشيندا بو سٶزلره يئر وئرميشدير:

"آنا٬ و آنا ديليمده اوشاقلارينی دانيشديران بوتون آنالارا تقديم اولور"۰

إپيلوق (قورتاريش)



Epiloq ( qurtarış)

پرولوغون ( باشلانيشين) عكسينه اولاراق اثرين سونوندا گتيريلن آچيقلامادا يازيچی اثرده باش باش وئرن اولايلارين٬ صحنۂلرده كئچن ديالوقلارين و توققوشمالارين يكونلاشديرماسيندان آلديغی اجتماعی-اخلاقی نتيجۂنی قلمه آلير۰

اپيلوغون جانلی اولگوسونو پروقلاردا اولدوغو كيمی٬ بيز آذربايجان معاصر شاعری ب۰ق۰ سهندين ددەقورقود داستانلارينا شعر دونو بيچكده هر داستانا بير قورتايش و حتی قورتاريشا  قورتاريشا دا راستلاشيريق۰

شرق ادبياتيندا قورتاريشا خاتمه يا ختم كلام دئييلير۰ ج۰محمد قليزاده "داناباش كندينين احوالاتيندا" اپيلوغو "ختامه" سون آدلانديرميشدير۰

ائيديرمه






Eydirmə

سود وئرن حئيوانلارلا ايلگيلی منظوم سٶزلر٬ ساغيجی٬ ساغيما باشلاييب بيتيرەنه قدر اينۂگين سودونو وئرمۂسی اوچون حزين و يالواريجی بير سسله ساياچييا بنزەر ماهنيلار اوخور۰ائيديرمۂده اينكلرين ده آدی شعره چكيلر و شعر لايلا٬ اوخشاما قدر يانيق و دادلی سسله سٶيلۂنيلير و بئلۂليكله اينۂگين كٶنلو آلينميش اولور۰
ناخيرين گٶزو مارال
ديللرين سٶزو مارال

چٶلده گلين يئريشلی
قاپيدا قوزو مارال

ساغيجی سٶيلۂديگی ائيديرمۂلرده سانكی اينگله قونوشور۰

آنام٬ آگلين اينۂك
سونام٬ آگلين اينۂك

منيم قارا گٶز آبام
او گٶزلره قوربانام

بالام٬ آگلين اينۂك
سونام٬ آگلين اينك۰۰۰

آذربايجان فولكلوروندا بو كيمی ائيديرمۂلردن ساييسی چوخدور۰

ائلئگيا (رثا٬ مرثيه)





Elegiya

قديم يونان ادبياتيندا بير ليريك شعر نووعو۰ عادتاً كدر دويغولارينی آنلادان ائلئگيا٬ شاعرين يالنيز غملی و محزون دوشونجۂلرينی ترنم ائدير۰ قديم يونانستاندا بو شعرين ان تاًثيرلی نمونۂلرينی آرخيلوس و كاليماك ياراتميشدير۰ لاتين  شاعيرلريندن اوويدی و كاتول و روسيه شاعيرلريندن نئچۂلری او جملۂدن پوشكين٬ لرمانتف٬ نكارسف و بلوك دا ايلئگييا يازميشلار۰

آذربايجان شعرينده ده ائلئگيا يازانلار اولموش٬ بورا دا معاصر شاعير فكرت صادقين همين عنوانلا آذربايجان معارفچی شاعيرلريندن محمد هادی بارەسينده يازديغی شعر:
ای اول وقتی گٶرن مسعود٬ اونوتما بيزلری ياد ائت!

مزاريم اوسته گل٬ دور غملی-غملی آغلا٬ فرياد ائت!
(محمد هادی)

سراغ توتماق ايستۂديم٬ ائللردن سنی شاعير

مزارينی آراديم٬ تاپماديم

اورەگيمده قالدی آرزيم٬ مراديم۰

عٶمرونون سون گونلری گئجه ده ائيدين دئديلر٬ گئديب گئجۂنی گزديم ديليمده٬ اورەييمده آغلار قلبدن قوپوب ميليون قلبی آغلادان بو يانيقلی شعريمله٬ هر يئرده سنی گزديم۰

 شلالۂدن سوروشدوم٬ شلاله آخدی كئچدی
ايلديريمدان سوروشدوم٬ ايلديريم چاخدی كئچدی
بنفشۂدن٬ لالۂدن٬ ياسمندن سوروشدوم

داغدان٬ داشدان٬ قايادان٬ گٶی چمندن سوروشدوم۰۰۰

بير قوجاندان سوروشدوم۰۰۰

دئدی: آختارما اوغول! اٶزونو يورما اوغول!

ائلۂكی٬ اويانيردی٬ يا گرك ارئييدی٬ يا گرك كول اولئيدی
آنا يوردون دردينه٬ ايل اوبانين دردينه

ائله يانمادی كی او٬ مزاری دا قالئيدی۰

ابجد حسابی





Əbcəd Hesabı

عرب اليفباسيندا هر حرفی بير رقمله قارشيلايان حساب سيستمينه دئييلير۰ ابجد اليفباسینين هر حرفینين سايی قارشيليغی بونلاردير:

الف(۱)٬ ب(۲)٬ جيم(۳)٬ دال (۴)٬ ھ(ه)٬ و او (۶) ز(۷)٬ ح (۸)٬ ط (۹)٬ ی (۱۰)٬ ك(۲۰)٬ لام(۳۰)٬ ميم (۴۰)٬ نون (۵۰)٬ سين(۳۰۰)٬ ت (۴۰۰)٬ ث (۵۰۰)٬ خ (۶۰۰)٬ ض(۷۰۰)٬ ظ(۸۰۰)٬ ذ (۹۰۰)٬ غ (۱۰۰۰)۰
گٶروندوگو كيمی بو حسابی سيستمی آدينی "ابجد" كليمۂسينده اولان دٶرد حرفدن آلميشدير۰ آيريجا ايران و تورك ادبياتيندا بو حسابا داياناراق تاريخ دوشورمك صنعتی گليشديريلميشدير۰

افسانه







Əfsanə

بير عاغيلدان ايراق و  عادتدن قيراخ طبيعت اوستو ياراديليش يا وارليغين اٶزەليكلرينی و اونلارين ياشام و اولايلارينی گٶسترن حكايۂلره دئييلير۰ افسانه خالقين تخيٌولونده يارانير و نسيلدن نسيله سورەكلۂنير۰ نمونه اولاراق قاف داغی افسانۂسی٬ تپۂگٶز افسانۂسی٬ سيمرغ افسانۂسی افسانۂايله ناغيللار آراسيندا اويغونلوق وار۰ بونلارين هر ايكيسينده ده اولاغان اوستو وارليقلار و اولايلار ايشلۂنير۰ حضرت سليمانين چالچاسی و قويولاردا ياشايان دئولر بونا اولگو اولا بيلۂر۰

افسانۂلر بوساياق بٶلوملۂنير:

۱- ياراديليش افسانۂسی
۲-تاريخی افسانۂلر (دونيانين ياراديليشی٬ وارليقلارين مئيدانا گليشی٬ قيامت و سايره)۰

۳- اولاغان اوستو يارانيشلار و اونلارين گٶسترديگی  خارقۂلر۰

افسانۂلرله ايلگيلی ميللتلر آراسی چاليشمالار ۱۹۵۹ دا ايشه باشلادی تورك و ائلۂجه ده آذربايجان افسانۂلرينده قهرمانليق٬ جسارت٬ اخلاقی داورانيشلار٬ دوغرولوق و جومردليك كيمی سجيۂلر آلميشدير۰
ادبيات






Ədəbiyyat

ادبيات٬ عرب دديلينده چوخ ايشلۂديلن ادب سٶزو ايله ايلگيلیدير۰ سٶز يوخ كی٬ ادب سٶزونون سٶزلوكلرده باشقا آنلاملاری دا واردير: ياخشی اخلاق٬ تربيه٬ نزاكت٬ اينجه داورانيش٬ حٶرمت كيمی اٶزەلليكلر بلكه ده بو ايلگينين قيريلماز ساپلاریدير۰ 

بوگون ادبيات ادبی اثرلرلين توپلو سودور۰ ادبی اثر٬ بديعی و گٶزل اسلوبلا ياراديلميش سٶزلو و يازيلی اثرلره دئييلير۰ بو كيمی ياراديجيليقلارين و ابديلۂشنلره شاه اثر دئييلير۰

هر خالقين اٶزونه خاص ادبياتی وارديركی٬ تاريخ بويو فورمالاشميش و او خالقين ذووق٬ دويغو٬ دوشونجه٬ دونيا گٶروشو و سٶز اينجۂليكلرینين ميراثيدير۰ ادبيات اوچ عونصورون يئتريسيدير۰ دوشونجه٬ دويغو٬ ايفاده يا تصوير۰ يازيچی دوشونجه و دويغولارينی (دونيا گٶروشلرينی) بديعی و ياراشيقلی ايفاده ايله اوخوجويا چاتديرمالی و اوندا ياراتديغی جاذبه و ماراقلا ياناشی٬ دونيا گٶروشلرينی اونا تصوير ائتمۂليدير۰

ادبيات بديعی سٶز صنعتی اولماقلا برابر وارليغی هر طرفلی عكس ائتدريمگله انساندا هيجان و دويغو اويادان پسيكولوژيك واسطۂدير۰

ماركسيستلره گٶره ادبيات اٶز-اٶزلوگونده اجتماعی-صنفی دٶيوشده بير چئشيت كسكين ايدەئولوژيك سلاحدير۰ مشهور فرانسه اگزيستانسياليست فيلوسوفو ژان پل سارطره گٶره "ادبياتين مقصدی بيليك و آزادليغی اله گتيرمك اوغروندا مبارزەدير۰
ادبی درنك (محفل)



Ədəbi Dərnək (məhfil)

دونيا گٶروشلری٬ ياراديجيليق اٶزەلليكلری٬ ادبی بديعی ماراق دايرەلری و ساير يٶنلردن بيری-بيرينه ياخين يازيچيلارين ييغينجاغی۰

هله ميلادٌان اٶنجه بيرينجی عصرده روم مدنيتینين "قيزيل دٶورو"نده ورژيل٬ هوراتيس٬ پروپرس كيمی مشهور يازيچيلارين دا قاتيلديغی ادبی درنكلر اولموشدور۰ اورتا عصرلرده بئله ادبی توپلوملار "آكادميا"٬ "سالون"٬ "لوژ" و سايره آدلارلا اوروپانين بير چوخ اٶلكۂلرينده فعاليت گٶسترميشلر۰ ۱۹ نجی عصرده فرانسه يازيچيلارینين "پارزاس" آدلی ادبی قروپ بٶيوك شهرت قازانميشدير۰ عموميتله٬ ادبی مجلس٬ درنك و ييغينجاقلارين بير چوخونون قاتقيسيندا مشهور كلاسيكلرله ياناشی٬ ادبياتا اٶنملی  خدمتی اولمايان٬ حتی محافظۂكار و گئريجی يازيچيلارادا راست گلمك اولور۰ تصادفی دگيل كی٬ بو ادبی توپلوملاردا ياراديجيليق اسلوب و مانيفستی جوربۂجور اٶزەلليكلرده اولموش و اونلار ادبيات تارخينه آيری-آيری دوروملاردا اولموشلار۰
كئچن عصرين ۳۰-۴۰ نجی ايللريندن باشلاياراق آذربايجان يازيچيلاری دا ادبی درنكلر قورماغا باشلاميشلار۰ همين درنكلره دٶورون مشهور سٶز اوستادلاری باشچيليق ائديرديلر۰ تفليسدەكی "ديوان حكمت"ين باشچيسی ميرزه شفيع٬ شوشادا كی "مجلس اونس"  ونكو خورشيد بانو ناتوان٬ شاماخيدا " بعت الصفانين" باشچيسی سيد عظيم شيروانی٬ اوردوبادداكی " انجمن شعرا"نين كی م۰صدقی و باشقالاری ايديلر۰

ادبی حياتدا اٶنملی رول اوينايان بو محفللرده يازيچی و شاعيرلر اٶز يئنی اثرلرينی اوخويوب مذادكره ائدير٬ شعر مجلسلری٬ دئييشمۂلر كئچيرير٬ كلاسيكلرين و بو سيرادا باشقا اٶلكۂلرين ادبياتيندان ان ياخشی اثرلری بيرليكده اوخويور٬ اونلارين اطرافيندا مباحثۂلر آچير٬ گنج ادبياتچيلارين تربيۂسی ايله علاقۂلنيرديلر۰
ادبی ايلگيلر




Ədəbi ilgilər

بير ادبی اولايين آيری بير ادبی اولايلا آنلام-ياراديجيليق ايلگيلری۰

ادبی ايلگيلر آيری-آيری يازيچيلار سويۂسيندن توتموش تا ادبی آخينلار٬ مكتبلر و باشا باش بير ادبی دٶورله باشقا بير دٶورون سٶيۂسينده يارانير۰

ادبی ايلگيلی داها گئنيش آنلاميندا ادبياتلا هنرين آيری نوعلری (تئاتر٬ رسامليق٬ موسيقی٬ فيلم و تلويزيون) آراسيندا قارشيقلی ايلگيلرده يارادا بيلير۰

ادبی گليشمه ده بيرچوخ شئيلر بير-بيريله چوتقاشيب بيرلۂشير٬ تك بير ميللت آراسيندا يوخ٬ ميللتلر آراسی يارانان تأثيره صاف و شفاف شكيلده راست گلمك اولماز۰ هر هانسی بير بٶيوك يازيچینين ياراديجيليغيندان ادبی ايلگيلر باخيميندان دانيشيركن بونو نظره آلماق گركليديركی بو ايلگيلنمه ده بير قاريشيقلی دوروم اولابيلر: بورادا يازيچی هر طرفدن اتكی گٶسترديگی حالدا٬ او بيری طرفدن اٶزو اتكی آلتيندا اولور۰
بير ميللی ادبيات داخيلينده ادبی علاقه مثلاً بئله اولا بيلر كی بير يازيچی يا يازيچيلار قروپو اٶز چاغداشلارينا يا اٶزلريندن سونراكی ادبی نسله گوجلو تأثير گٶسترير۰ نظامی٬ فضولی٬ نباتی٬ واقف٬ شهريار٬ آخوندوف٬ صابر٬ معجز٬ وورغون كيمی كلاسيكلرینين آذربايجاندا ( و اونون سينيرلاريندان ديشاردا) يارانميش ادبياتدا تأثيری بونا جانلی مثالدير۰
چاغداش دٶورده خالقلار آراسيندا اجتماعی-اقتصادی و مدنی ايلگيلرين ايلدن ايله گئنيشلۂنيب٬ ياخينلاشماسيله قاريشيقلی ادبی ايلگيلرين آراشديريلماسی دا گئت-گئده داها بٶيوك اٶنمليليك آلماقدادير۰

ادبی مكتبلر



Ədəbi məktəblər

اٶز دونيا گٶروشلری٬ ياشاييشا باخيشلاری٬ باشليجا اولايلارلا ايلگيلری و بديعی ياراديجيليق باخيميندان بير-بيرينه ياخين اولان يازيچيلارين دوشونجه و اسلوب بيرليگی ادبی آخينلار تاريخی گليشمۂلرينده ادبی مكتبلری ياراديرلار۰

بوبيرليك بو يازيچيلارين اثرلرينده جوربۂجور اٶزونه خاص اٶزەلليكلری آشاغيداكی شكيللرله گٶسترير:

ديريليك اولايلارینين سئچيليشی٬ اونلارين آيدينلاشديريليب و قيمتلنديريلمۂسی٬ موضوعون قورولوشو و قويولوشو٬ سجيۂلرين اونلارين باخيميندان تيپيك سانيلان جهتلری٬ بونلارين بهرەلنديكلری افاده و سٶز واسطۂلری و اوسلوب اٶزەلليكلری۰
كئچميش ادبياتلاردا باشقا آخينلارا قارشی دوران هر بير ادبی آخين بليرلی تاريخی شرايطده اورتايا چيخير و اثرلرين هم آنلام و محتواسی هم ده قورولوش و سبكی٬ او دٶورون ايدەئولوژی و جمعيتده اولان ايلگيلری عكس ائتديريردی۰

۲۰نجی عصرين اوٌللرينده انقلابی آتموسفرين تأثيری آلتيندا يازيب-يارادان٬ رئاليزم و خلقیليك بايراغينی اله آلان آذربايجان يازيچيلاری- ج محمد قليزاده٬ صابر٬ معجز٬ حاقوئردیيئف٬ علی نظمی٬ اوردوبادی٬ غمكسار و باشقالاری " ملانصرالدينچيلر" ادبی آخينی؛ ارتجاعا سٶيكۂنن٬ افراط ميلليتچيليك و اسلامچيليليغا قاپيلان يازيچيلار-  علی حسينزاده٬ علی مذتب و باشقالاری "فيوضات" آخينينی داوام ائتديريرديلر۰
بوگونه قدر ادبياتدا مئيدانا چيخان ادبی مكتبلرين اٶنمليلری سيرا ايله بونلاردير: هومانيزم٬ كلاسيزم٬ رومانتيزم٬ رئاليزم٬ ناتوراليزم و سمبوليزم۰ سيز بو دفترده بو مكتبلر و اونلارين آيرينتيلاری باره ده ييغجام ايضاح آختارا بيلۂجكسيز۰

عرضحال







Ərzihal

آذربايجان كلاسيك شعرينده و هابئله شفاهی عاشيق شعرينده قلم آلينا شكوائيۂلر٬ ناراضيلقلار٬ حاقسيزليقلار شعرده جانلانير و شاعيرين يا عاشيغين اٶز اورەيينی بوشالتماغا يارديم گٶسترير۰

شاعيرلرده اولان گۆندەليك ياشام چاتيشمازليغيندان تا عشقده ناكامليق٬ دٶولتلر عاميللرینين ظولمو و بو كيمی چتينليكلر عرضحال شعرينه كلاسيك آذربايجان شعرينده اوزونه يئر آچميشدی۰ بيز بو نمونۂلری عاجز سرابی٬ قاسم بيگ ذاكير٬ حئيران خانم دنبلی٬ سيد عظيم شيروانی٬ راجی و باشقالارینين شعرينده گٶروروك۰

عاجز سرابینين "درددل" شعريندن:

ائديرم ملك اييۂسی٬ شاه وليعدينه عرض٬

دئيۂرم كای شه ايرانه گرامی فرزند۰

تخت حكمونده اولان مملكت محروسه٬

جمله معموره٬ تمام اهل ولايت خرسند۰
بيرمنم عامل بی عرضه اليندن شاكی٬

بيرمنم خئير مباشردن اولان پرگلۂمند۰

دل زاريم كيمی خون٬ چشم ترنم تك گريان٬

قيرخ بولاق٬ آدينا مشهور واريميدير بير كند

گاه فتاح گلير يئددی شاهی باقی اوچون٬

اوچ گون اون آتلی ايلن اگلۂشير اول كهنه لون

گاه گٶردون كی٬ يازيب لطفعلی تحويلدار
سرشكن غلۂسينی٬ پير اولاسان٬ ائيلمه بند۰

منی بير يول باشووا ائيله تصدٌق بسدير۰

اولا آسوده بو غمدن بو دل حاجتمند۰

عرب مضحكۂسی (گولدورمۂلیسی)Ərəb məzhəkəsi (güldürməlisi)

كئچميش عصرلرده٬ بلكه عربلرين ايرانا حملۂلريندن سونرا و اونلارين سومورگۂچيليك و اٶزلرينی اوستون توتدوقلاری ايله رابطه ده٬ ايراندا و اونونلا بيرليكده آذربايجاندا٬ هجر اسلوبوندا يازيلميش بير سيرا طنز متنلرده عربلرين بدوی حياتی لاغا قويولور و يانسيلانيردی۰ بو مستقل بير تاماشا مكتبی كيمی گليشميشدير۰ بوگون بو سيرا تاماشالار تاريخه تاپيشيريلسادا هله ائل آراسيندا "عرب نه دی٬ جوراب نه دی؟"٬ "عرب اٶلدو٬ قان دوشدو" و اسلام پيغمبرینين ديليندن "من عربدەنم٬ عرب مندن دگيل" كيمی ضرب المثللر ياشاماقدادير۰
عروض وزبی





Əruz vəzni

اسلام مدنيتيله ايلگيلی ميللتلرين شعرده ايشلتديكلری اورتاق وزن  بيچيمدير۰ باشلانيشی عرب شعرينده گٶرولسه ده يالنيز عرب ديلينه خاص دگيلدی۰ سٶزلرده هجالارين سايلارينا گٶره يوخ٬ بلكه سسلرين اوزون قيساليغی و هجالارين وورغولو و وورغوسوزلوغو اساسدا بيچيملۂنن بوتون وزنلرده عروضون گٶرونوشو واردير۰

عروض ايلك اولاراق ۸-نجی عصرده بصره شهرينده عرب شاعيری و بيلگينی خليل ابن احمد طرفيندن ياراديلميش و سيستيمه سالينميشدير۰ تورك ديللی شعرده عروض وزنينده ايلك اثر يوسف خاص حاجبين ۱۱-نجی  عصرده كاشغر شهرينده يازديغی "كوتادقوبيليك-خوشبختليك باغيشلايان كيتاب" منظومۂسيدير۰

عروض وزنینين چوخ مركب بير شعر سيستمی واردير۰ بورادا اساس شرط ميصراعلاردا ايشلۂديلن هجالارين سايجا برابر اولماسی يوخ٬ بلكه اوزون و قيسا سٶيلۂنيلن هجالارين معين بير قايدا ايله دوزولمۂسيدير۰ بوناگٶره ده عروضدا يازيلان عينی بير شعرده ميصراعلارين بيری ۱۱٬ ايكينجيسی ۱۰٬ اوچونجوسو حتٌا ۹ يا عكسينه ده اولا بيلر۰

عروض وزنينده يازيلان شعرلر هيجالارين اٶلچوسوندن٬ سٶزلرين سٶيلۂنيش اصولوندان و هيجالارين دوزولوش قايداسيندان آسيلی اولاراق جوربۂجور شكيللر آليركی بير-بيريندن سئچيلن بئله شكيللره بحر دئيييلير٬ عروض وزنينده ۱۹ بحر واردير۰ آذربايجان عروض شعرينده بو بحرلرين چوخونا توخونماق اولور۰

عروضون هر بحرینين ده بير نئچه نووعو واردير:

صبريم آليب فلك٬ سنه يوزمين٬ جفا وئرەر
آز اولسا بير متاع٬ اونا ائل چوخ باها وئرەر




(فضولی٬ مضارع بحری)

جومردم يئنه غواص تك دريايه من٬ درياهي من
قيلديم نظر بير اٶلو لالايه من٬ لالايه من



(نباتی رجز بحری)

دئمه بو كافر٬ اول مسلماندير٬

هر كيمين علمی وار٬ او انساندير۰




(سيد عظيم شيروانی٬ خنيف بحر)

مظلوملوق ائديب باشلاما فرياده ديلنچی
 قويما اٶزونو تولكولويه٬ آده ديلنچی



(علی اكبر صابر٬ هنرح بحری)

آذربايجان كلاسيك شاعيرلريندن نظامی٬ خاقانی٬ فضولی٬ سيد عظيم٬ صابر و باشقالاری عروض وزنينده چوخ قيمتلی اثرلر ياراتميشلار۰

عروض وزنی آذربايجان شعر ديلينه حدسيز-حسابسيز عرب-فارس سٶزلرينين گلمۂسينه و ديلين آغيرلاشماسينا سبب اولسادا٬ فضولی٬ نباتی٬ صابر كيمی كلاسيكلر مومكون قدر بو چتينليگی آرادان قالديريب٬ عروضی آدربايجانلاشديرميشلار۰ اونلار گٶسترميشلر كی٬ بديعی سٶزه حاكيم اولان صنعتكار عروضلا دا حجادا اولدوغو كيمی آيدين اوسلوبلا گوجلو شعرلر يازا بيلر۰ بيلۂليكله ده بو وزنۂنينی اٶزەلليلر گتيريب اونو زنگينلشديرميشلر۰
عروض شعرینين قاليبلاری بحر آدلانير۰ اونلارين سايی ۱۹ دور۰ بو سايدان سگگيزی آنا (اصيل) بحر و يئرده قالانی يارديمچی ساييلير۰

فانتانسيك






Fantastik

خيالدان دوغان اولاغان اوستو اولايلاری اٶزونده عكس ائتديرن اثر۰ گرچگين اٶتۂسينده خيال گوجونون آزاد شكيلده ياراتديغی اولايلاردان مئيدانا گتيريلير۰ فانتاستيك ادبيات متولوژيده٬ فولكلوردا٬ اينجه صنعتده٬ سوسيال اوتوپيادا چوخ گئنيش ياييلميشدير۰ اونون ايلك اٶرنكلری قديم يونان و لاتين يازيچيلارینين اثرلرينده يئر آلير۰ ۱۹-۱۸ نجی عصرلرين فانتاستيك ادبياتی چئشيتلی بوداقلارا آيريلدی۰ فانتاستيك اثرلر تئاتر و سينما دا تصويری شكيلده اٶزونه گٶركملی يئر قازاندی۰ ۱۹-نجی يوز ايلده فراكئشتين و دراكولا ان تانينميش اثرلر ايديلر۰

فئليئتون






Felyeton

عمومی حالدا غزت يا درگيلرده چاپ اولونان يازيلارين ساتيريك شعر يا نثرين خصوصی نوعو فئليئتون اجتماعی حياتين  منفی دوروملارينی تنقيد ائدير و اونلاری لاغا قويور۰

آذربايجان ساتيريك مطبوعاتيندا فئليئتون ۲۰-نجی عصرين اوللرينده "موللا نصرالدين ژورناليندا ايزيلماغا و سورعتله انكشاف ائتمۂگه باشلاميشدير۰ بو دٶورده اونون ان ياخشی نمونۂلرينی نثرده ج۰محمد قليزاده٬ ع۰حقوئردييف٬ شعرده ايسه صابر٬ نظمی٬ معجز و آيريلاری ياراتميشلار۰
فخرٌيه






Fəxriyyə
اورتا عصر شرق و ائلۂجۂده آذربايجان كلاسيك شعرينده مثنوی٬ غزل يا باشقا  بحرلرده دئييلميش اولسادا٬ آنلام جهتدن اونلاردان فرقلۂنير۰ فخريۂنين ان قاباريق اٶزەلليگی اونداديركی٬ بورادا شاعير اٶز باجاريقلی٬ بيليكلی وار ديليكلرينی ترنم ائتمكله اٶزونو اٶيور:
نمونه اوچون خاقانی و نظامینين دئديكلری فخريۂلردن نئچه بيت نمونه اولاراق گتيريلير:

خاقانی:

شاهام٬ منيم اليمدەدير بوسٶز مولكو٬ سٶز دياری
بودونيا دا تك منيمدير سٶز مولكونون اختياری۰

نادر-نادر معنالارين مريمينه روح وئرەنم


اوجا يوكسك فيكيرلرين عالمينه حاكم منم

سحر دوزن شاعيرلره ساپی وئرەبيلن منم


بوتون شعرضرابلاری هئی قافيه آلير مندن

نظامی
منم اول شه معانی كی٬ فضيلتيم عياندير٬
يئرايله زمانه حاكم٬ هنريم بير آسماندير

نفسيم توتوب جهانی٬ اوجا سسلی زنگه بنزەر٬

قلميم سه بايراق اولسون٬ اودا فاتح جهاندير۰
سٶزون عالمينده آنجاق منم اٶز سٶزونده محكم٬

هنريم بو پادشاهين قاپيسيندا حٶكمراندير۰

فصاحت-بلاغت (سٶيلۂييش باجاريغی)    Fəsahət-bəlağət   (söyləyiş bacarığı)    ديلده سٶيلۂييش باجاريغی و فن بيان٬ يا نطق٬ كلمۂلرين و جملۂلرين و بير سٶزله كلامين كٶلكۂسينده گيزلدنن دوشونجۂلری٬ دويغولاری و يا هر جور خياللاری٬ سس توناژلارينی٬ دورغو و آهنگ اٶزەلليكلرينی دوزگون ايشه آپارماق باجاريغيدير۰ بونا بديعده فصاحت و بلاغت دئييليردی۰ داها دوغروسو٬ بير جملۂنين كٶلگۂسينده گيزلۂنن بير دوشونجۂنی٬ بير دويغونو و يا بير خيالی جانلانديرماق٬ جملۂلرده حبس ائديلميش بير ياشام و جانليلغی اورتايا چيخارتماقدير۰ گٶزل و دوزگون سٶيلۂنيش سٶزو آچيق٬ دوغرو دوزگون و آنلاتماغا يارارلی بير دورومدا سٶيلمۂليدير۰ ائله بونا گٶره ده

۱-سٶيلۂييش آچيق-آيدين اولماليدير۰ سس دئيندن چوخ دينلۂين اوچوندور۰ بونا گٶره ده اونو دينليۂنين ياخشی دويماسی و باشا دوشمۂسی گركدير۰ سسين دويولماسی٬ اونون آخيشينداكی اٶلچويه باغليدير۰ دينلۂين تكجه كليمۂنی يوخ٬ اونلارين نوعلرينی٬ ان يالخی بير هجانی بئله دويا بيلمۂليدري۰
۲-سٶيلۂييش دوغرو-دوزگون اولماليدير۰ كليمۂلر يازی ديلی شيوەسيله سٶيلۂنيلمۂليدير۰

مثال اوچون سيزه گتيررەم عوضينه٬ سيزه گتيرەرم و يا آللانماق عوضينه آلدانماق سٶيلۂنيلمۂليدير۰

۳-سٶيلۂييش آنلامی اولماليدير۰ مثال اوچون "نه قوخو؟" اگر قوخو خوش گليمسه٬ بو سٶز بير خوشلانماغی٬ يوخ اگر جان-سيخينجی ايسه بير اييرەنتينی بيلديرير۰

۴-سٶيلۂييش٬ سئويملی اولماليدير۰ هر بديعی اثر٬ گٶزەلليك دويغوسو وئرمگه چاليشير٬ سٶيلۂييشده ده سسين اينجۂليگی و ايشلكلينی ائشيدەنين قولاغينی اوخشاماليدير۰ سييخيجی و بوغوجو هاوا اولدوغو كيمی٬ سيخيجی٬ بوغوجو سس ده واردير۰ ياخشی آنلاتما اوچون ياخشی قونوشما هركس اوچون گركدير۰ بير اٶيرتمۂنين درس وئرمكده هر جور درس ملزمۂسی اولسادا٬ سٶيلۂييش آچيق-آيدين اولمايينجا اٶيرنجيلر دوزگون سٶيلۂييش باجاريغی الده ائده بيلميۂجكلر۰
فلكلور (خالق بيليكلری)


Folklor (xalq bilikləri)

خالق بيليكلری اولدوقجا تازا بير بيليمدير۰ غرب اٶلكۂلرينده ۱۸۴۶-دان بويانا انگليسجه فولك (خالق) و لٶر (بيليم) سٶزلريندن يارانميش اولان فولكلور٬ او تاريخدن اٶنجه بير بٶلومو ساييلمايان و تكجه آيری بيليملرله بيرليكده اينجۂلۂنن بير باغيمسيز بيليك كيمی اٶزونو گٶسترمكدەدير۰ فولكلورون اهميتی باشق انسانی بيليكلره نسبت گئج تانينان٬ اونون توپلوملارين و خلقلرين ميللی-تاريخی سيماسينی اٶزونده گٶسترن٬ اونلارين معنوی-مدنی دونياسينی اٶزونده عكس ائتديرن بيليك  و سٶز خزينۂسی اولدوغو اٶزونو چوخ تئز گٶستردی۰ بيز هر خلق و توپلومون عادت عنعنۂلرينی٬ رسم رسوملارينی٬ اينانجيلارينی و بير سٶزله اونون مادی-معنوی دونياسينين سيلينمز ايزلرينی اونون فولكلوروندا گٶروروك۰ بونا گٶره ده٬ هر بير توپلومو و خالقی داها ياخيندان تانيماق و اونون وارليغينی و كيمليگينی علمی-پسيكولوژيك باخيمدان آراشديرماق و منيمسۂمك ايستۂنيلر او توپلومون فولكلورونا باش وورماليديرلار۰ آذربايجان خالقی چوخ قديم تاريخه ماليك اولدوغو كيمی٬ زنگين و گئنيش ائل ياراديجيليغينا آرخالانير۰ بو خالقين تاريخين درينليكلريندن گلن ميللی-مدنی وارليغی هر شئيدن اٶنجه اونون فولكلور و ائل ياراديجيليغی ايله سسلنميشدير۰
خالق بيليكلرینين بير چوخ ديل بيلگيلری٬ دين و اينانج بيليگلری٬ ميتولوژ وا ئتنوگرافی و ساير بيليملر ايله ياخين ايلگيسی وار۰

خالق بيليكلری هابئله خالقين پسيكولوژيسينی٬ احوال روحيۂسينی٬ اولايلار*
*قارشيسيندا داورانيشلارينی و بير سٶزله اونون دونياسينی تانيماقدان اٶنملی واسطۂدير۰

فورماليزم






Formalizm

هنر و بديعی ادبياتدا٬ هابئله بديعی اثرلرين آنلاملارينی نفی ائدن و اونلارين تكجه شكيل و قاليبينی اٶنملی سانان آخين۰

ادبياتی واقعی وارليقدان آييرماق٬ اجتماعی حياتين و تاريخی دٶورانين ادبياتدا عكس اولونماسينی انكار ائتمكله فورماليستلر بديعی اثری اونون ان اٶنملی و نجيب مقصدی اولان خالق كوتلۂلرينه خدمتدن و اونلارين معنوی يوكسۂليشينه و قورتولوش اوغروندا مبارزەسينه يارديم ائتمك باجاريغيندان اوزاقلاشديريرلار۰

بديعی اثرين تكجه شكيلينه و بو شكيلی آنلام و مضموندان آيريلميش حالدا گٶسترن فورماليستلر٬ بديعی اثرين آنجاق قورولوش اوصوللارینين٬ يئنی افادەلرين٬ يئنی وزن٬ قافيه و تئتملرين اولوشلارینين بيرلشمۂسی سانيرلار۰

شعرده آنلامسيز سٶز اويونبازليغی٬ متنين آنلاشيلماسينی چتينلشديرن سس اوخشارليغی آرخاسينجا گئتمك٬ هامینين آنلاديغی آچيق-آيدين بير ديلده يازماق يئرينه صنعی (سٶز ياراديجيليغی) ايله اوغراشماق۰ چوخ زامان هئچ بير آنلامی اولمايان يئنی سٶزلر قوندارماق فورماليزم اوچون سجيۂوی اٶزەلليكلريندن دير۰

فوتوريزم






Fütürizm

۲۰-نجی عصرين باشلانيشيندا اورتايا چيخان و اٶزونو گلۂجۂيين بديعی ياراديجيليغی كيمی قلمه وئرن فورماليستی آخينلاردان بيری بو آخين ايتاليادا آزغين امپرياليزمين دونيا گٶروشونو٬ اونون استيلاچی جهتلری عكس ائتديرن بير آخينی كيمی اورتايا چيخميشدير۰
كاپيتاليست شهرلرين و كاپيتاليزم شرايطينده انسانی ديزه كٶچورن تكنيكين ترنٌم ائديلمۂسی٬ اشغالچيليق ساواشلارينين بويونا اوخشانيلماسی٬ امكچی انسانلارا٬ "قاراجماعته" نفرت بسلۂنيلمۂسی غرب فوتوريزمینين باشليجا اٶزەلليگی دير۰ كلاسيك ادبی ارثين اٶنمليگينی نفی ائدن فوتوريزم٬ شعرين و ديلين هامی طرفيندن قبول ائديلميش گٶزل قانون-قايدالارينا قارشی چيخير٬ بونلارين يئرينه اٶز قوندارما ديل قانون-قايدالارينی٬ آنلامسيز٬ گٶرولتولو و بزك-دوزكلی افادەلرينی شعره گتيرمۂيه چاليشميشدير۰ ايتاليا فوتوريستلرینين باشچيسی شاعير مارينتی فاشيستلره قوشولموش و ايكينجی دونيا ساواشی زامانی استالينگراد ديويزيونون ضابطی اولموشدور۰
ياراديجيليغینين ايلك چاغلاريندا شعرده كی فوتوريزمه ياخينلاشميش اولان و ماياكروپسكی چوخ چكمۂدن بو آخينی ترك ائتميش و اونا قارشی مبارزه آپارميشدير۰

گرايلی






Gəraayli

آذربايجان  عاشيق شعرینين ليريك٬ آخيچی٬ ساده و اويناق نوعلريندن بيری اولوب٬ گٶزەلليك٬ دوستلوق٬ محبت و قوچاقليق موضوعلارينی ترنم ائدير۰

آراشديريجيلارين فيكرينجه چوخ گئنيش ياييلميش گرايلی دا باياتی و وارساغی كيمی٬ تورك سويل قبيلۂلۂلردن گرای قبيلۂسینين آدی ايله باغليدير۰

گرايلی اساساٌ ۳-۵ بنددن تشكيل اولور۰ هر بند دورد مصراعلی و هر مصراع ۸ هجا داشيير و بير قايدا كيمی گرايلینی سٶيليۂنين آدی سون مصراعدا وئريلير۰ اٶرنك اولاراق عاشيق قوربانيدن ايكی بند گرايلی:

سازيم٬ گل منيمله دانيش٬ سنين اصلين آغاجداندير۰ آغاج دئديم٬ بئكئف اولدون خورما دادلی آغاجاندير٬ 
ای قوربانی٬ باتماياسا٬ اوزون سٶزو ائيله قيسا٬ موسانين الينده عصا اودا كی وار آغاجداندی۰
گرايلینين عاشيق شعرينده جيناسلی گرايلی٬ جيغالی گرايلی٬ ساللاما گرايلی نقراتلی گرايلی نوعلری ده واردير۰
بو كيمی گرايليلاردان نمونه اولاراق بير نقراتلی گرايليدان ايكی بند آشاغيدا گتيريلير:

آرپا چايی آشدی داشدی
سئل سارامی گٶتدو قاشدی
سارا گٶزل٬ قلم قاشدی
آپاردی سئللر سارانی


بير آلا گٶزلو بالامی۰۰۰

آرپا چايی درين اولماز
آخار سولار سرين اولماز

سارا كيمی گلين اولماز
آپاردی سئللر سارانی
بير آلا گٶزلو بالامی۰

گٶزەللمه






Gözəlləmə

آذربايجان شفاهی و يازيلی ادبياتيندا گئنيش حالدا ياييلميش ليريك شعر نوعی۰ بير چوخ حاللاردا قوشما و يا بئشليك (مخمس) قاليبيندا دئييلميش گٶزەللمه ده٬ عاشيق يا شاعير جاذبۂلی٬ ياراشيقلی و معرفتلی قيز و گلينلری عموماً و بعضاًده اٶز سئوگيلی ايستكلیسينين گٶزەلليكلرينی ترنم ائدير۰ قديم ادبياتدا "مديحه يا مدحيه" آدلانان گٶزەللمه هم داستان ايچينده٬ هم ده آيريجا ايفا ائديلير۰

عاشيق علسگردن بير نمونه:

ياراشير اندامينا گئينديكين ساری گٶزل
يارادان وئريبدير سنه٬ بئله اختياری٬ گٶزل!

دولوب عطارسينۂنه باغچالارين باری٬ گٶزل!
لطف ائيلۂ من خستۂدن اسيرگمه ناری٬ گٶزل!

علسگر مجنون اولوب٬ دوشوب ليلی سئوداسينا
سائلم بير سايه سال٬ اوز دٶندرمه باری٬ گٶزل!
واقفين جناس شكلينده يازديغی گٶزللمۂدن بير بند

گٶزل بويلو٬ گٶزل خويلو٬ گٶزل يار٬
نه گٶزلسن٬ گئييب سن آلی سن۰

گٶزل گٶزون هر بير قيييا باخاندا
گٶزل جانی گٶزل گٶزل تندن آليسان

خسته قاسيمين گٶزللريندن بير نمونه:

بير گٶزل سئوەسن٬ بويو تاماشا
گٶرن كيمی كٶنول اونا بند اولا

گٶزلليگی٬ گول جامالی بيريانا
ديل-دوداغی شكر اولا٬ قند اولا

بيرگٶزل سئوەسن قامتی بسته
گٶرنده عاشيغی ائيليه خسته

چوخدان آختاريرام بيرائلۂكس ده
اشاره آنلايا٬ دردمند اولا

من قاسيمام٬ ال گٶتورمم جاناندان
جانان قارشی گلسه٬ گئچۂرم جاندان

گٶزەلليك






Gözəllik

سٶزلوكده گٶزەلليك خالق باخيشيندا انسان يا هر بير يارانيشين گٶرونوشونده دوروموندا و سيماسيندا اولان جاذبه و احساسی اوخشايان اويغونلوق و آليمليليق آنلاميندا ايشلۂديليرسه٬ بو ظاهری و جسمی ياراشيقدان علاوه اونون معنوی داورانيشی٬ خئيرخاهليغی٬ فداكارليغی و بو كيمی سجيۂلری ايله ده ياناشيدير۰

ادبيات و اينجه صنعتده گٶزەلليگين گٶستريلمه شكيللری جوربۂجور اولور۰ هر شئيدن اٶنجه٬ انسانين ياراديجيليق باجاريق و چاليشمالاينی ترنم ائدن و اونون معنوی  زنگينليگينی نمايش ائتديرن هنر٬ اٶز-اٶزلوگونده گٶزلدير۰ اٶزەليگله انسانا خاص گٶزەلليگی دوزگون٬ ادراك و الهاملا بيرليكده بوتون چالارلاری ايله گٶسترمك٬ اونلاری آييرد ائتمك باجاريغی هنرين ان اوستون استۂتيك خصوصيتیدير۰

بئلۂليكله٬ گٶزەلليك طبيعتين هم عينی دورومو٬ هم اجتماعی حياتين ايدەآل ايفادەسی٬ هم ده انسانين اوستون انكشاف ائتميش دويغوسو اولماق اعتيباريله حياتين آيريلماز اٶزەلليگیدير۰ گٶزەلليك اٶزونون بوتون جلوەلری ايله انسانا ياخيندير۰ گٶزەلليك انسانلاری فرحلنديرير٬ معنوی باخيمدان زنگينلشديرير۰ اونلارين ادراك و ذكاسينی اوياديب قانادلانديرير۰

غزل







Qəzəl

شرق و ائلۂجه ده آذربايجان شعر دونياسيندا دويغو٬ دوشونجه٬ گٶزەلليك٬ سئوگی و يئری گلينجه طبيعت تصويری و اجتماعی-فلسفی مضمونلاری اٶزونده عكس ائتديرن و قورولوشوندا ۵-۱۵ بيتدن عبارت و قافيه دوزولوشو aa-bb-ca  شعر نووعلرینين ان ياييلميش تانينميشلاريندان بيريدير۰

قزلين آذربايجان كلاسيك و چاغداش شعرينده بٶيوك و سانيلی يئری وار و سٶز اوستادلارینين ان چوخو بوبيچيم شعرده هونر گٶسترميش و اونلارين شعر دفترلرینين اساس حصۂسينی سٶيلۂديكلری غزللر تشكيل ائتميشدير۰

قزل شرق موسيقسی ايله٬ خصوصيله موقاماتلا آيريلماز باغليليغی وار۰ گٶركملی آذربايجان بستۂكاری اٶزئير حاجیبگوف حتی موسيقی ده مستقل قزل فورماسی ياراتميشدير۰ بو٬ فورت پيانونون مشايعتی ايله آهنگ اوچون بستۂلنميش موسيقيلی-پوئتيك اثردير۰ اٶزئير حاجی بگوف "سنسيز" و "سئوگيلیجان" آدلی قزللرينی نظامی گنجوینين عئينی رديفلی قزللرينه بستۂلۂميشدير۰
قزلين حجمی (بئيتلرینين سايی) حاقيندا آيری-آيری نظرلر وار۰ ۱- براونا گٶره قزل نادر حاللاردا اون بئيتدن آرتيق اولور۰ ژ۰ريپكا بو رقمی بئش ايله اون بئش آراسيندا ترەتدود ائتديگينی يازير۰ پ۰پير ايسه قزلی قيسا پوئما سايير۰ لاكين قزل بئيت ساييجا معمولاً ۵٬۷٬۹ و داها چوخ بئيتدن عبارت اولور۰*


قزلده آخيرينجی بئيتده شاعير اٶز تخللوصونو وئرير۰

فضولینين اورتا شرق ادبياتيندا قزلين اٶزەلليكلرينی بئله معينلشديرير۰

قزلدير صفابخش اهل نظر٬

قزلدير گول بوستان هنر٬

قزال قزل صيدی آسان دگيل٬

قزل منكر اهل عرفان دگيل۰

قزل بيلديرير شاعيرين قدرتين
قزل آرتيرير ناظمين شهرتين

كٶنول٬ گرچه اشعاره چوخ رسم وار
قزل رسمين ائت جملۂدن اختيار۰

كی٬ هر محفلين زينتيدير قزل

خردمندلر صنعتیدير قزل

قزل ده كی٬ مشهور دٶوران اولا
اوخوماقدا٬ يازماقدا٬ آسان اولا۰

*قزلده هر بئيت مسقل آنلام داشيير۰ بئيتلرين هر بيری آيری آنلامی افاده ائتديگی حالدا٬ بعضاً بوتون بئيتلر (خصوصاً آذربايجان قزلينده) بير دويغو و دوشونجۂنی افاده ائدير۰ بئله قزللره هماهنگ دئييلير۰

هالای ماهنيلاری



Halay mahnıları
تويدا٬ بايرامدا٬ شنليك مراسيمينده ال-اله وئريب يا قول-قولا سٶيكۂنيب توپلوم حالدا دٶور ووراركن ياللی گئدنده كورلا اوخونان ماهنيلار۰ هالای ماهنيلاری ياللی اويونلارینين ريتمی ايله اويغون يارانير و آذبايجانين گونئی-دوغو بٶلگۂسی اوچون سجيۂویدير۰

هالايلاردان ايكی نمونه:

نار٬ نار٬ نارگيله٬ دورون گئدك يارگيله


گئديرديم يولوم ايله اوينوردوم گولوم ايله
ياری يامان اينجيتديم٬ 
لال اولموش ديليم ايله

گليرديم قيراق ايله٬ گول بيچديم اوراق ايله۰
ايتيرديم نازلی ياری٬ گزيرم سراغ ايله۰۰۰

سحر-سحر دان يئلی تك  اسمه٬ قارداشين آلديغيم

منيم صبر و قراريمی كسمه٬ قارداشين آلديغيم

آغلار-آغلامن قالميشام هئيواكيمی سارالميشام

جان قويموشام٬ عشق آبليتام٬ گئتمه قاداسين آلديغيم۰

و يئری گلميشكن او بٶلگۂلرين معاصر اسعتدادلی شاعيری ع-اورمولونون

نارگيله آدلی شعر مجموعۂسيندن بير اٶرنك
هئچ زاديم يوخ پئشكش ائديم! واريم-يوخوم بيرجاوانليق٬ اوداسنين٬

بير قيرميزی آلما كيمی٬ قوخولاييب٬ قوی تاخچايا!۰۰

هئچ زاديم يوخ٬ واريم٬ يوخوم عٶمروم منيم

پايلاييرام بٶلوم-بٶلوم شعريندەكی دووار قونشو آجيليقلا  شيرينلنله۰

حاشيه

كئچميشده بير سيرا كيتابلارين و يئری گلينجه دفترلرين صفحۂلری قيراغيندا بوش يئرده يازيلميش فيكير و ملاحظۂلر۰ بو يازيلار گاهدان ائله تفضيل حالی آلابيليردی كی٬ حاشيه اٶزو بير كيتاب شكلينده اورتايا چيخيردی۰ اورتا عصر   شاعيرلری و بيلگنلرینين علمی-فلسفی اثرلرینين ال يازما نسخۂلرينده شرح٬ ايضاح و تفسير صورتينده يازيلميش حاشيۂلر چوخ اولوردو۰
هيجا وزنی





Hica vəzni

آذربايجان ديلينده معاصر شعريميزده هيجا وزنی اوستون يئر توتور۰ شاعيرلرين چوخو اثرلرينی بو اولچو ده يازيرلار۰

آذربايجان شفاهی خالق شعری اساسدا هجا وزنينده ياراديلميشدير۰ كلاسيك شاعيرلردن ده ودادی٬ واقف و ذاكر كيمی شاعيرلرده چوخلو هجا وزنيدنه شعر يازميشلار۰
هجا وزنینين آذربايجان ديلينده شعرين طبيعی وزنی اولدوغو بو ديلين قيسا صائتلی ديل اولدوغوندان يعنی بو ديلده ايشلۂديلن سسليلرين قالين يا اينجه اولدوقلارينا باخماياراق بونلار سٶيلۂنيشده عموماً قيسا سٶيلۂنيلير۰ بو اٶزەلليك ديلده هجالارين دا قيسا سٶيلۂنيشينی طلب ائدير۰ بئلۂليكله آذربايجان ديلی عموميتده قيسا هجالی ديللر سيراسيندا يئر آلير۰ اورادا هجالارين سٶيلۂنيش توناژی چكيملی يوخ٬ بلكه هجا ايستر آچيق يا قاپالی اولور اولسون بير چيرپيدا آغيزدان چيخير۰ بئلۂليكله ده هجا وزنی برابر و قيسا سسلی هجالار٬ لاكين عروض وزنی نابرابری و اوزون-قيسا سسلی هجالاردان تشكيل اولور۰ عروض وزنی ايله هجا وزنی آراسيندا اولان بو آيريليغی آشاعيدا نظامی دن گتيريلن نئچه بئيت و اونلارين هجا وزنينده ترجمۂسينده آيدينجا دويماق مومكوندور:

عاشق شدەام برتو٬ تدبير چه فرمايی؟

از راه صلاح آيم٬ يا از ره رسوايی؟
تا جان و دلم باشد٬ چون جان و دلت جويم٬
يا من به كنار افتم٬ يا توبه يان آيی۰۰۰

زين سان كه منم بی تو٬ دور از تو مبادا كس٬
 نه دسترسی برتو٬ نه بی تو شكيبائی۰

عاشقم٬ اورينی وئر عاشق نالانه گولوم٬


يانينا من گليم عقل ايله٬ يا ديوانه گولوم۰

سئويرم٬ قلب ايله جانيم كيمی جانانيمی من٬
 اٶلۂرم٬ يا يئتۂرم من كيمی جانانه گولوم۰

سنسيزم٬ سندن اوزاق كيمسۂنی دوشسون٬ دئمۂرم٬
يئتمۂيير ال سنه٬ يوخ صبرده هجرانه گولوم

هجو







Həcv

اورتا عصيرلردن شرق ادبياتيندا باشلاييب٬ بوگونه قدرده دوام ائدن شعر نووعلريندن بيری بو كيمی اثرلرده يازيچی و شاعير ياشاديغی دٶورون و يا بير كيمسۂنين يارامازليقلاريندان كسكين بير ديل ايله تنقيد ائديب اونو لاغا قويور و بئلۂليكله ده اواكين-كدورتينی بيلديرير۰
هجو آنلاملی شعرلر غزل٬ قوشما٬ مثنوی و آيری اٶلچولرده يازيلير۰ اونلارين بير سيراسيندا شخصی اينجيكليكلر اوستون اولدوغوندان بئله شعرلرين اجتماعی اونمی آزدير۰ نمونه اوچون ندنيبين بو هجوينده:
گئتسن اگر باغمئشۂيه ای گٶزوم
اورداكی بقاله واريمدير سٶزوم

دئينه٬ دئدی مشتری گٶردوم اٶزوم 
تا كی نه واختا كيمی آيا دوزوم

چيخدی چيييت قارپوزون ای بن او
خالق عالم سنه ائتسين غضب

تا گئده سن٬ سن درك اسفله 
دور كٶپك اوغلی دكانون  تختله۰۰۰"

رئاليست شعرده اولان اجتماعی مضمون و خالقیليك اونو طنزه چئويرميه چاليشير۰ شهركين طنز رايحۂسی وئرن "آباد اولاسان تهران!" هجويندن كيم اولدو سنه حئيران٬ ائتدين اونو سرگردان٬ آباد اولاسان تهران! اول دوغما دياريمدان٬ اٶز باغچا و باريمدان٬ گول اوزونو نگاريمدان٬ محروم ائلۂلدی بير عٶمر٬ اٶز اوغلونو بو دٶوران٬ آباد اولاسان تهران! نه بور-بوجاغين بللی٬ نه اود-اوجاغين بللی٬ نه سٶل نه ساغين بللی٬ بير عدەيه توش گلديم٬ يوخ عاطفه٬ يوخ وجدان٬ آباد اولاسان تهران!
گونلر قارالار سنده٬  گوللر سارالار سنده٬ كٶنلوم دارالار سنده

پولدارلارا جنت٬ ای كار-كاسيبا زندان٬ ويران اولاسان تهران!

هجو مليح ( دوزلو-شكرلی داشلاما)


Həcve məlih

هجو مليحده شعرين بيرينجی مصراعی قاخينج آنلاميندا اولسا٬ ايكينجی مصراع گٶزەللمه يا اٶيود حالتی گٶستيرير:

يالان دئمكله منی خام ائديب اوغورلاميسان٬
سينمده قلبيم ايچينده كٶنول خزينۂسی سن۰

اجماع مليح





İcmae məlih

بديعده نئچه وصفی توپلاييب٬ سوندا اٶز تعريفلۂديگينی داها اوستون گٶسترمكدير۰

فقيه شهريله قاضی معلم ايله طبيب٬

شريف اولورلا بلی٬ سن اٶزون شرافت سن٬

سحر نسيمی٬ گونش نوری٬ شبنمين دوروشی

لطيف اولورلا ولی٬ سن بوتون لطافت سن

ويا دٶنوب قئيقاجی باخماق٬ تيرناز آتماق٬ 
قاش اويناتماق گٶزون حاققيندا شامل دير٬ بئله رعنا غزال اولماز۰
حبسيات





Həbsiyyat

اورتا عصرلر شرق٬ ائلۂجه ده آذربايجان شعرينده اٶزونه يئر آچميش شعر نوعلريندن بيری٬ حياتدا اوغورسوزلوقلار و حبسلرده عٶمور سورموش شاعيرلر اٶز اينجيك و اورك كدرلرينی آزادليقلارينی ايتيرديكلری خاطره بو دردلی شعرلره جالاييرلار۰ آذربايجان كلاسيك شاعيرلری ايچريسينده خاقانی و فلكی  شيروانینين حبسيۂلری مشهوردور۰ خاقانینين حبسياتيندان بير نمونه:

خاقانی غربته باسالی آياق٬
اولموش تك قاپيلی بير ائوده دوستاق۰

نه ائوين ايچينده راحت اولورجان٬
نه ده وار باييرا چيخماغا امكان

اوزو ديوارادير٬ سانكی هورومجك٬
گيرميش داش آلتينا بير قاريشقا تك
قيفيلدير كئشيكچی اونا باييردان٬
داخيلده چفتۂدير اونا پاسبان

نفسی-آلوودور٬ گٶز ياشی-چئچون٬
قلبی-اود كورەسی٬ آهی اود اونون

سالينميش دٶرد يانلی باغلی بيريئره٬
آچيلير قاپيسی گئنيش گٶيلره

سكوت قيفيلينی آغزينا ووروب٬
اوميدينی حاققا باغلاييب دوروب

نه قدر بو اوميد قوناقدير بورا
قاپينی آچمايين ياد دويغولارا

خاقانی٬ خوش حيات فيكيريندن ال چك!
دونيادا تاپيلماز دردسيز بير اورك

و نئچه بئيت فلكینين حبسيۂسيندن:

۰۰۰ اٶلدورون٬ قورتارون بو ذلتدن
ائتمۂيه نالم٬ آه و زاريم يوخ

هر نۂييم وار ايدی٬ فنا اولدو
يوخا چيخميش حياتدا واريم يوخ۰

جانيمی ساخلاما زنداندا

دوعادان باشقا آرزولاريم يوخ

دوشموشم بنده چارەسيز٬ بيكس
قاپينی آچماغا آچاريم يوخ۰

حديث







Hədis

اسلام پئيغمبری و اونون مسلكداشلارینين ياشاميندا باش وئرميش اولايلا رويا سٶيلۂنيلميش كلاملار و گٶستريلن داورانيشلاردان روايتلر۰ حديثلرين بير چوخو اسلام پئيغمبرینين دونيادان گئتديگيندن سونرا بير سيرا حل ائديلمۂميش مسئلۂلرله ايلگيلی يارانميشدير۰

هر بير حديث اونون آنلامينی آنلادان "متن"يدن٬ بيرده بو متنين راویسينه كيمدن٬ هانسی قايناقدان گليب چاتديغينی گٶسترن "اسناد" حصۂسيندن دوغرولور۰ هر حديثين "معتبر"ليگی اونو روايت ائدەنين معتبرليگيندن آسيليدير۰ حديث مجموعلۂلرینين ايچريسينده ان معتبرلری محمد بخاری و مسلم نيشابورونون ترتيب ائتديكلری حديثلر ساييلير۰

حماسه





Həmasə

۶-۹ عصرلرده عرب كلاسيك شعری اٶرنكلريندن توپلانميش آنتولوژی۰ بو آد همين مجموعه ده عرب دٶيوشچيلرینين شجاعتينه حصر ائديلميش بيرينجی بٶلمۂلرين آديندان " حماسه-شجاعت" آنلاميندادير۰
ان مشهور حماسۂلرين بيرينی عرب يازيچی و بيلگينی  ابوتمام ترتيب ائتميشدير۰

حماسه ده عرب حياتینين بوتون صحنۂلرينه داير اثرلر اولور۰ اٶلدورولن دويوشچولر حاققيندا  غملی  شعرلر: مرثيۂلر٬ حكمتلی سٶزلر٬ طبيعت تصويرلری٬ طنزلر٬ عاشقانه  شعرلر٬ مدحييۂلر درج ائديلير۰

حماسه عنوانی سونرالار باشقا ملتلر و بو سيرادا دا ايران دا حماسه شعرلر توپلومو و اونلارين باشيندا فردوسینين مشهور "شاهنامه "سينده وئريميشدير و بو اثر "حماسه ملی ايران" كيمی تانيتدريريلميشدير۰

حربه-زوربا





Hərbə-zorba

آذربايجان عاشيق شعرينده مزاح آنلاملی ليريك شعر۰ عادتاً  عاشيقلار دئييشمه زامانی بير-بيريله قارشی قارشييا اٶزلرينی اٶيور و رقيب عاشيغا مئيدان اوخور٬ حربه-زوربا گليرلر۰ بو باخيمدان حربه-زوربا رجزه ياخيندير۰بونونلا ياناشی  عاشيق گاهدان كسكين سٶزلرله يول يولاجاغينی بيلمۂين كيمسۂيه خطاب ائدير۰ مثال خسته قاسيمدان لزگی احمد سنين آدين دده قاسيم٬ يانديرارام اودا قاسيم!
لزگی احمدين اليندن٬ گئدەجكسن دادا قاسيم!

خسته قاسيم: احمد٬ بئلينی داغا وئر٬
گل حيرصينه قاداغا وئر

قورتاسان خسته قاسيمدان

بير يئه٬ بئشين صاداغا وئر!

و بيرنمونه عاشيق علسگردن:

وارلينان دوست اولوب٬ يوخسولا گولمه

چوخدا هاوالانيب جوشما دونيادا
ائل سنی ايستۂييب٬ قاباغا چكسه
آغير اول٬ يونلوله دوشمه دونيادا۰

دردينی بٶلوشدور قدر بيلننن
آغير اول٬ يونگوله دوشمه دونيادا

دردينی بٶلوشدور قدر بيلننن
وفالی دوست اولماز اوزە گولننن

بير آدام كی٬ "سن اٶل" دئسه يالاننان٬
اونون كٶرپوسوندن كئچمه دونيادا۰۰۰

علسگر سٶيلۂيير سٶزون آدينان۰ عارف مجليسينده هر اثباتينان 

بير دوست سسله اولسا٬ سری يادينان اونو دوشمنيندن سئچمه دونيادا۰

هولاوالار





Hovlavalar

آذربايجان شفاهی خالق شعرینين قديم چوخ ياييلميش نوعلريندن بيری۰ امك نغمۂلری سيراسيندا اولان هولاوالار اكينچيليك و جوتچولوك ايله ايلگيلی اولوب آتا-بابالارين اكين ايشینين آغيرليغينی يونكوللۂشديرمك آماجيله اوخوياردی۰ باياتی شكلينده بيزه گليب چاتميش هولاوالارين هم موسيقی مشايعتی ايله٬ هم ده موسيقيسيز ايفا ائديلديگی باره ده آيری-آيری فيكيرلر وار۰
هوولاوالاردان نمونۂلر

قارا گليم ناز ائيلر

قويروق بولار توز ائيلر

آی قارانليق گئچنده

كوتانی پرواز ائيلر

قارا كليم سان گلير٬

اٶكوزلردن يان گلير٬

گئجه گوندوز ايشلۂيير٬

ديرناغيندان قان گلير۰

داغلارين انيشی وار٬

ديكی وار٬ انيشی وار

جوته گئدن اٶ كوزون

اٶزونون يئريشی وار

حشو







Həşv

يازيدا گركسيز و زايد ايشلۂنن سٶزلره دئييلير۰ آنلامی آنلاتما قدا گركلی اولمايان سٶزلری قلمه آلماق٬ معين دوشونجۂنی آنديرماقداچيلخا٬ آيدين سٶزلرله يوخ دگيشيك آنلاملی كليمۂلره قاپيلماق٬ يازييا يابانچی فيكير و خيال قاريشديرماق و خلاصه باغ دئييب٬ داغدان سٶز آچماغا حشو دئييلير۰
حشو سٶزده اٶزونو نئچه حالتده گٶسترير:

۱-حشو قبيح: افادەنی چيركين گٶسترن آرتيرمالاردير۰ سٶيلۂنيلۂجك بير دوشونجۂنی بنزەميشلی و تكرار كليمۂلرله اوزانديرماق حشو قبيح ساييلير۰

۲-حشو مليح: سٶزه گٶزەلليك و آنلاييش گوجو قازانديرماق اوچون سٶيلۂيير گركسيز كيمی گٶرونن بو سٶزلر آنلامی قاوراماقدا يارديم گٶستريرلر۰

۳-حشوميانه افادەيه نه گٶزەلليك و نه ده چيركينليك وئرمۂين اضافه سٶزلره دئييلير۰ بو حشو فرقينه واريلماز تكرار سٶزلرله اوز وئرير۰

هجران و حسرت شعرلری

Hicran və Həsrət şerləri
آذربايجان كلاسيك ادبياتيندا و ائلۂجه ده عاشيق شعرينده باشلانيشدان بوگونه قدر هجران و حسرت شعرلری كلاسيك شاعيرلرين و ائل عاشيقلارینين ياراديجيليغيندا اٶزونه يئر آچميشدير۰ بو هجران و حسرت شعرلرينده يئرلۂشن آليشقانليق شاعير يا عاشيغين شخصی ياشاميندا باش وئرن اولايلاردان سوزوب گليردی۰
۱۹-نجی عصيرده آذربايجانين تزار روسيۂنين ايستيلاسی ايله ايكييه بٶلوندويوندن سونرا بو نوع شعر داها آرديجيل و گئنيش اٶلچوده اٶزونه يئر آچير۰ و هم فولكلوردا و هم ده شاعيرلرين شعرينده ميللی آيريليق كيمی جوشور و داشير۰ فولكلوردان نمونه اولاراق:

"آرازی آييرديلار٬ قومونان دويوردولار٬ من سندن آيريلمازديم٬ ظولم ايله آييرديلار۰"

و يا كوشكی بالابان آرازا باخار٬ آرازين سويو گٶزلردن آخار۰

و يازيلی ادبياتدا اوتای بوتای  شاعيرلرینين شعرينده سليمان رستمين:

اورەييمين ياخينلاری ائشيدين٬
ديلۂگيمين ياخينلاری ائشيدين۰

ايللر يامان آرتير بو ياشيمی٬ 
ياتئز٬ يا گئج يئره قويسام باشيمی٬

نه آغلايين٬ نه ده فرياد قوپارين٬
 وعدەنيزه عمل ائدين نهايت۰

منی آراز ساحيلينه آپارين

ايللردير كی قلبيمده دير بو حسرت۰

مزاريمی او تورپاقدا قازديرين
گٶز ياشيمدان ياراتميشام بو چايی
منی اوزو تبريز ساری باسديرين
قبله اولسون آرازين اوتايی۰

آنجاق٬ يالنيز بيرجه بونو ائتمۂيين 
گٶزلريمين قاپاغينی اٶرتمۂيين۰

افقلردن چكيليرسه سيس دومان
بلكه بيرده قارا تورپاق آلتيندان

وصال گونو قارداشيمی گٶروم من٬
قارداشيمی٬ سيرداشيمی گٶروم من۰

منيم عزيزلريم٬ منيم دوستلاريم٬
ائله بيلمۂيين كی ٬ كٶچوب گئديرم

يارييا چاتيبدير عومور باهاريم٬
بيرده خاهيشيمی تيكرار ائديرم۰

واختينده دونيادان كٶچدوگوم گونده
توتسون تابوتومدان اوتايلی اللر

ياسين عوضينه قبريم اوستونده
بير وصال ماهنيسی اوخوسون ائللر!

هومانيزم (انسان سئورليك)
Hümanimz( insan sevərlik)

هومانيزم بير فلسفی دونيا گٶروشو كيمی انسانلار آراسيندا هئچ باخيمدان فرق قويمادان٬ بوتون انسانلرين خئيرينی دوشونمك و اونلاری بير گٶزده گٶرمك دوشونمه طرزيدير۰ بو دونيا گٶروشو بديعی ادبياتدا رنسانس( يئنیدن دوغما) آنلاميندا ايشلنميشدير۰

ادبی-بديعی هومانيزم ده رنسانس (اويانيش) آخينی كيمی ۱۴ نجی عصرين باشلانيشلارين ايتاليادا باشلاميشدير۰ دانته٬ پئترارك٬ و بوكاچوبو آخينين ايتالياداكی ايلك نمايندەلری اولموشدور۰ بو اويانيشين يارانماسينا ايكی عامل سبب اولموشدور۰
۱-كليسا و حكومت استبداد و سيخيشديرماسينا قارشی آزادليق دوشونجۂسی۰

۲-يونان-لاتين كلاسيك ادبياتينا بسلۂنيلن حسرت وورغونلوق۰ ائله بونا گٶره ده هومانيزم يونان-لاتين مدنی عصرينه صميمی و درين بير قايغی و يٶنلمه بسلۂيير۰

بونونلا بيرليكده هومانيزم مفكورەسی عين زاماندا كليسا حاكميتینين داورانيشلارينی و انگيزسيون كابوسونو آرادان قالديرماق آنلامی دا داشيردی۰ بوندان باشقا چاپ صنعتینين ايجادی٬ يئنی جغرافی كشفلری٬ شهرلرين زنگينلشمۂشيب گئنيشلنمۂسی٬ تجارتين رونقلنمۂسی٬ سياحتلر و ساواشمارين تاًثيری هومانيزمين ايرەليلمۂسينه يارديم گٶستريردی۰ بو آخينين تاًثيرنده قديمكيلر كيمی آزاد يازماق٬ اونلاری تقليد ائتمك٬ اوسلوب و ذووقده يئتگينليك قايغيسی ياراندی۰ قديمكيلری آديم-آديم ايزلۂمك قديم چاغلارين آنلام و دوشونجۂسی اولدوغوندان يئنی توپلوما ايوشمادی و بئلۂليكله ادبيات ميللی ياشايشدان اوزالاشدی حالدا٬ عين زاماندا آزاد دوشونجه و رفورمولارا اويغون بير زمينه حاضيرلاندی۰ هومانيزم ايتاليادان باشلاياراق اسپانيا٬ فرانسه٬ انگلستان و آلماندا ياييليدی و بير-بيرينه آز-چوخ بنزەين ادبياتلارين يارانماسينا سبب اولدو۰ ايتاليا هومانيستلرینين الهامی ايله جانلانان بوگٶروشلری ۱۵-۱۶ نجی عصرلرده بو ميللتلرين ادبيات ديللرينی سوواريب انكشاف ائتديردی۰
هومانيزمين ايتاليادان سونرا ان بٶيوك نمايندەلری فرانسه ده ظهور ائتميشدير۰ رابله و مونتنی و پونسارد كيمی٬ هومانيزم آخينی عين زاماندا اوروپا ميللتلرینين اٶز آنا ديللرينده يازماغا و ميللی ادبياتلارينی ياراديب قوروماغا سبب اولموشدور۰
خاطرات






Xatırat

بير كيمسۂنين اٶز ياشامينی٬ ياشاديغی دٶورده گٶردوگو و دويدوغو اولايلاری آنلاردان يازيلار۰ خاطراتلا او اوتو بيوگرافينی بير-بيريندن آييران اٶزەلليك اونداديركی٬ اوتو بيوگرافيده يازيچی دوغرودان دوغرو يا اٶز حياتينی آنلادير و بونا گٶره ده اورادا دويغو و تمايوللری گئنيش يئر توتور۰ خاطراتدا ايسه٬ شخصی ياشامی ايله بيرليكده دٶورونو و چئورەسينی ده آنلادير۰ بعظاً يازيچینين اٶزونو كٶلگه ده بوراخاراق سادەجه چئورەسينی وئرديگی ده گٶرونور۰

تانينميش بيليك٬ هونر و سياست آداملارینين قلمه آلديغی خاطرەلری اونلارين ياشاملارينی و دٶرلرينی آيدينلاتما باخيميندان اٶنملی ساييلير٬ عين حالدا يازيچی خاطراتینين بير اعتراف اثری اولماسينا دقت ائدير و بو باخيمدان او بير چوخ زامان بير سئچمه كيمی و خوشونا گئتديگينی آنلاتديغينی اونوتمالييق۰ بونا گٶره ده خاطرات اثرلری هئچ بير حالدا تاريخی اثر اولماييب و تاريخ اوچون قايناق اولدوغو شرط و شبه ايله قارشيلانماليدير۰
خاطرات٬ غرب ادبياتيندا چوخ ياتغين بير نوعدور٬ اسكی يونان ادبياتيندا گزنفونون "آنا باسيس" اثری بونووعون ايلك اٶرنكی ساييلا بيلير۰ فرانسه ادبياتيندا سنت سيمون٬ روسو٬ شاتوبريان٬ ايتاليادا سيلويوپلليسونون خاطراتی چوخ تانينميشديرآذربايجاندا۰
خمسه






Xəmsə

ياخين  شرق كلاسيك ادبياتيندا بير شاعيرين بئش اثرينه بيردن وئريلن آددير۰ بونلار عموميتله مثنوی بيچيمينده يازيليرلار۰ خمسه يازان شاعيرلره خمسه صاحبی دئييلير۰ كلاسيك ادبياتدا خمسه صاحبی اولان شاعران يوكسك عنوان قازانير۰

ياخين شرق ادبياتيندا ايلك خمسه اٶرنكلرينی يارادان آذربايجانين معروف  شاعيری نظامی گنجوی اولموشدور۰پنج گنج (بئش خزينه)  آديله تانينان بو خمسۂده سيرا ايله "مخزن الاسرار٬ خسرو و شيرين٬ ليلی و مجنون٬ هفت پيكر ( يئددی گٶزل و اسكندر نامه" مثنويلری يئ توتور۰ داها سونراكی تاريخلرده امير خسرو دهلوی٬ عبدالرحمن جامی٬ و آيريلاری بٶيوك نظامينی اٶزلرينه اولگو آلميشلار۰
تورك ادبياتيندا ايلك خمسۂنی جغتای ديلينده اميرعليشيرنوائی و خيرالابراير٬ فرهاد و شيرين٬ ليلی و مجنون٬ سبع سياره و سد اسكندر" عنوانلاريله قلمه آلميشدير۰
۱۵ نجی يوز ايلدن باشلاياراق آناتولو ساحۂسينده ده خمسۂلر مئيدانا گتيريلميشدير۰

خويرات






Xoyrat

توركمان آديله تانينميش عراق تورك سويلولارینين شفاهی ادبياتی ايله آذربايجان شفاهی خلق ادبياتی آراسيندا قورولوش و آنلام باخيميندان بير سيرا اورتاقليق و اوخشارليقلار اٶزونو گٶسترمكدەدير۰ بو بنزەييش اٶزەلليكله آذربايجان خالق شعرينده چوخ گئنيش ياييلميش باياتيلارلا عراق توركمانلاريندا خويرات آدلانان دٶردلوكلرده داها قاباريق حالدا گٶزه وورماقدادير۰

خويراتلاردا دا باياتيلاردا اولدوغو كيمی ساده انسانلارين صاف دولغو و اورك چيرپينتلاری٬ جاوان ايستكليلرين تشويش و سيخينتلاری٬ آرزو خياللاری٬ حسرت و دردلری اولدوقجا صميمی٬ لطيف٬ كٶورك و حزين بير اسلوبلا سٶيلۂنيلير۰ ياشاييشا٬ محبته٬ گٶزەلليگه٬ اخلاقی-فلسفی دوشونجۂلره بورادا گئنيش يئر وئريلير۰ خويراتلارين موسيقی يارديمی ايله ماهنی حاليندا اوخونماسی دينليۂنی داها دا هيجانلانديرير۰

خويراتلارلا باياتيلار آراسيندا  اولان اوخشاييش اولا بيلسين آذربايجاندان واختيله عراق كٶچورولموش "بايات" قبيلۂسيندن بير يادگار كيمی اورادا ساخلانيلميشدير۰

بوتون بو ملاحظۂلر خويراتلارين آذربايجان شفاهی خالق شعری اٶزەلليكلرينه٬ اونلارين ساده آذربايجان ديلينده اولماسينا اساسدير۰ بو يالنيز خويراتلاردا دگيل٬ فولكلورون آيری ساحۂلرينده و مثال اوچون آتاسٶزلرينده ده اٶزونو گٶسترمكده دير۰
خويراتلارلا باياتيلار آراسيندا اولان فرق باشلانيش مصراعين قيساليغی و آشاغا يوخاری لهجه اٶزەلليكلریدير۰

باغلامادی
يازمادی٬ باغلامادی
ياز منی يارالادی
منيمچی آغلامادی
گولی آلی
باغوان باغدان گول آلی
اٶزو گول٬ ساچيو يارپاغ

ياواخ رنگيم گول آلی
ديوارا داش قويموشام

اوغروندا باش قويموشام

گٶزلريمدن قان گلر

آدينی ياش قويموشام

ايماله و زيحاف




İmalə və zihaf
ايماله بير سٶزو شعرده وزنين ايجابينا گٶره اوزاتماقدير:

وصالون ايستۂين عاشيق٬ عجب سئودايه دوشموشدور٬



جهانی٬ جانی ترك ائيلر٬ دوشر هركيم بو سئودايه

بوگون ای خوبلارين شاهی٬ امير دلبران سنسن



خيالون لشكری وئردی٬ كٶنول شهرينی يغمايه۰۰۰

نسيمی اشتياقيندان نه غم٬ هجرانيله اٶلسه٬



اوزو گٶردو و واردی بوگون فردوس اعلايه

نسيمینين بير غزليندن آلينان بو اولگولرده قافيۂلر (سئودايه٬ يغمايه٬ اعلايه) سٶزلری اوزاديلميشدير۰

ايبهام ( شك٬ شبهه)


İbham (şək, şübhə)

ايبهام٬ گومانا و شكگه دوشمك آنلاميندادير۰ بديعده بير سٶزدن ايكی آيری آنلام آنلاشديغينی آنلادير۰ بورادا دينليۂنين ايستۂيی آغلا ياخين اولدوغو حالدا٬ اولا بيلسين شاعيرين قصدی بام-باشقادير۰

چالارام داشه كولنگی بئله شيرين-شيرين٬



جام عشقی وئره گر خسرو خوبان اليمه۰۰۰





(نباتی) 
بو بئيتی اوخودوقدا اوخوجو داش٬ كولنگ٬ و شيرين كلمۂلريندن فرهاد و شيرين داستانينی خاطيرلايير٬ حالبوكی٬ اوندا شيرين-شيريندن قصد ايشلۂمكدير و بو تكراری كلمه قئيد يئرينده ايشلۂديلير يعنی شيرين-شيرين ايشلۂمك۰

هابئله شهريارين بو بئيتينده:

گلمز تانيرام بختيمی ايندی آغارار صبح قاش بئيله آغارديقجا داها باش دا آغاری۰ بورادا شاعير قاش سٶزونو٬ انسانين قاشی يوخ افق آنلاميندا ايشلۂديلير۰ ايبهام٬ كنايه ايله قاريشديرلماماليدير۰ كليمۂنين گرچك و اٶزەلليكله مجازی آنلامی قصد ائديلسه كنايه باش وئرير۰

التزام







İltizam

بير شعرين بوتونلوگونده ايستر مصرع يا بئيت لرده شاعير بير آدی يا بير سٶزو تكرار ائتمكده اولان الزام۰ الزام بعظاً اٶزونو معين بير سسين آرديجيل صورتده كلمۂلرده ايشلتديگی شكيلده ده گٶرونور:

سٶنمزدی سٶزوم٬ سوسميۂجاق٬ سينه ده سنسيز٬



سروين سيخيلار ساقۂسينه٬ سئيره سمن سيز۰

نسيمینين آشاغيدا نمونه گتيريلن بئيتلرده كی "مست" كلمۂسی٬ قصيدەنين هر ۵۶ بئيتينده تكرار ائديلير۰

چون بنی بزم ازلده ائيلۂدی اول يار مست٬


اول جهتدن گٶرونور بو چشمينه ديار مست۰

مست درگاهم٬ نه مستم بو شراب جرعۂدن٬



سانما٬ ای خاجه٬ بنی كيم اولموشام بيكار و مست۰

و آشاغيداكی بئيتلرده "قارا گٶز" التزامی:

نرد عشقيده جان اودوزموشام٬ ايمدی بو قمار٬ اٶلدورور منی۰

بير مارال باخيش٬ گٶزلری قارا٬ ديدەسی خمار٬ اٶلدورور منی۰

قارا گٶرنۂدن٬ قارا گٶزلرين٬ گٶز تيكيبدی بو قارا گٶزلره؟

گٶز-گٶز ائيليری٬ گٶزلری قارا٬ بيلميرم نه وار٬ اولدورور منی۰

گٶزلريم فدا٬ قارا گٶزلری٬ وورما گٶز بو " شبگيره" ای گٶزوم

قلبيمين قانی گٶزده جوش ائدير٬ گٶزلرون باخار٬ اٶلدورور منی۰۰۰

اينانيشلار





İnanışlar

هر خالقين زامانلا سيناديغی و يا گوندەليك ياشام ايلگيلی بير سيرا دينی سنتی اينانجيلارينا سٶيكۂنن و اجتماعی پسيكولوژيسينده يئر قازانان باخيشلار و اينانجيلارا دئييلير۰ اينانيشلار گوندەليك دانيشيقلاردا و داورانيشلارا و هابئله گلديكده شفاهی ادبياتا ايشلۂديلير۰

اينانيشلاردان نمونۂلر:

آغ توكو چكسۂن چوخالار٬ آلتی بارماقلی آدامين الی اودلو اولار٬ گٶزو يول چكن آدام تازا خبر ائشيدير٬ ايلديريم چاخاندا دميره ال وورمازلار٬ ياتاقدا يوخو دئمزلر٬ دوشر-دوشمزی اولور٬ لوت (چيپلاق) ياتانين ايمانی اولماز٬ قارپيز قابيغی گميرەنين باشی كئچل اولور٬ ساغ گٶزون سييرمۂسی شادليق گتيرەر۰

اقتباس






İqtibas

دونيا بديعی ادبياتيندا و ائلۂجه ده آذربايجان بديعی ادبياتيندا بويا آيری بير اثر يا اثرلرين محتوا٬ مفكورە حتی متنيندن فايدالانماق  يولو ايله يازيچینين يئنی بير اثر ياراتماسی۰ اقتيباس تكجه كلاسيك و معاصر آذربايجان ادبياتيندا دگيل٬ عموميتله دونيا بديعی دوشونجۂسينده گئنيش ياييلميشدير۰ اقتباس عين حالدا ادبياتلارینين قارشيلی ايلگيلرينی الده ائتمه عاميلردن بيريدير۰ فرانسه شاعيری لافونتن ائزوپون تمثيللريندن٬ كريلوف لافونتۂنين و صابر كريلوفون تمثيلريندن اقتباس يولو ايله ميللی ادبياتلاری ايله اويغون اثرلر يارتميشلار۰ خمسه اثرينی ايلك اولاراق آذربايجانين اٶلمز شاعيری نظامی يازديغی حالدا اونون اولگو وئرديگی اثر اساسيندا يازيلان آيری-آيری خمسۂلری اقتباس سانماق اولماز۰ آيدين ديركی٬ بٶيوك فضولینين يازيغی "ليلی و مجنون" ايله نظامینين خمسۂسی آراسيندا درين آيرليقلار گٶزه چارپير۰
ارجاع







İrca

بديعی ادبياتدا بير مطلبی عنوان ائدندن سونرا قاييديب اونون خلافين دئمك ارجاع آدلانير۰

تصميم توتاراق هر چتينی ائيلۂير آسان٬




وار خيرداجا اشكال كی تصميم توتانماز۰

محجوبدی٬ گول تك قيزارار شرم و حيادان



دورسا اوزه٬ آغزين آچار٬ هئچ كسدن اوتانماز۰

ارسال المثل





İrsalüll məsəl

بديعی اينجۂليكلردن بيريدير۰ سٶيلۂنيلن دوشونجۂنی گوجلنديرمك اوچون شاعير سٶز باجاريغيندان فايدالاناراق سٶيلۂديگی فيكری بير ائل سٶزو و يا ضرب المثل ايله دگرلنديرير:

صبح اولونجا ياتماديم٬ يانديرم رقيبين حالينه٬



كسسك آغلار گٶرنه عالمدير داشين احوالينا





(صراف)

آخ٬ بو اوشاقلار نئجه بد ذات ديلار٬


لاپ دئيۂسن جين كيمی بيرذات ديلار۰

قاچ اوغلان٬ قاچ آت باسدی٬ ملٌت گلير!

ائيله بيليرديم كی دخی صبح اولوب




مرغ سحرتك بيرآغيز بانلاديم!

***

ايندی اولان اولوب گئچنلر گئچيب



جالانان سو بيرده كوزەيه دولماز

دالدان آتيلان داش توپوغا دەير



گٶز ياشی تٶكمكله يارا ساغالماز۰




(سهند)

گئت دولان گيلن٬ خام سن هله٬



پخته اولماغا٬ چوخ سفر گرك۰۰۰




(نباتی)

استعاره







İstiarə

استعاره بديعی مجازلاردان بيری اولوب٬ بير سٶزون يا عبارەنين آنلامينی كئجيجی (موقت) اولاراق بير شئی يا بير اولايی حآققيندان داها گوجلو تصور ياراتماق اوچون ايشه آپاريلان باجاريق۰ مثال اولاراق دوداق يئرينه٬ لعل٬ يا قوت٬ ديش يئرينه- مرواريد٬ شهلا گٶز يئرينه نركس ايشلۂنيلديگی كيمی و يا قاش قارالير عبارتی غروبون سون چاغلاری و گئجۂنين چاتديغينی آنديرير۰ بير باشقا مثال شهرياردان:
دان اولدوزو ايستر چيخا٬ گٶز يالواری چيخما



او چيخماسادا "اولدوزومون يوخدی چيخاری"

گلمز٬ تانيرام بختيمی ايندی آغارار صبح



"قاش بئيله آغارديقجا" داها باشدا آغاری
بو بئيتلرده "گٶز يالواری چيخما" و "اولدوزومون يوخدی چيخاری" و " قاش آغارديقجا" عبارتلری استعاره يوكو داشيير۰

استعاره بير  و يا بير نئچه كلمۂدن يارانا بيلر۰ مثال اوچون: گونش ساچلارينی داراييب گولومسۂييردی" بورادا "دارماق" سٶزو گولومسۂمك ايله استعاره يوكو داشيير۰ بو دا افادەنين گوجونو داها آرتيرير۰ بو كيمی استعارەلره مركب استعاره دئييرلير۰
استعاره ده جانسيز طبيعت جانلانديريليرسا بو استعارەيه  شخصلنديرمه و يا جانسيز طبيعت دانيشديريليرسا نطقلنديرمه دئيييلير۰ بو حالت هم شفاهی هم ده يازيلی ادبياتدا اوز وئره بيلر۰

عاشيق قارا بولودلار٬ پارا-پارا بولودلار



منيم عرض حاليمی٬ يئتير يارا بولودلار

آلما٬ پاليد٬ شام آغاجی حال ايله  ائلۂديلر بحث بو مينوال ايله

باشلادی تعريفه پاليد قامتين٬ اٶيدو اٶزون٬ زورباليغين٬ حالتين۰۰۰

ايستيراق






İstiraq

ايستيراق لغتده گيزليجه اوغورلاماق آنلاميندادير و "ايستراق سمع" گيزليجه بيرینين سٶزونه قولاق آسماق دئمكدير۰ ادبی ايستيراق ايكی جور اولور: بير جورونده بير شاعير يا اٶزونو شاعير بيلن اٶزگه شاعيرين شعرينی اٶز شعری آدلانديرير كی بو اولدوقجا ايرنج و ياراماز بير ايشدير۰

ايكينجی حالتده شاعير باشقا شاعيرين شعرينی نظره آليب يئنی بير شعر يازيركی٬ اوسلوب و آنلام جهتدن بلكۂده اوستون دورور۰ بو ايش ايستيراق ساييلمير بئله كی٬ حتی مشهور بير شعردن استقبال ائديب اونا نظيره يا تضمين ياراتماغی ياريشا قويورلار۰

ژارگون






Jargon

قونوشاركن باشقاسینين آنلاماماسی اوچون كليمۂلرين پوزولموش قورولوشوندان قوراشديريلان و بير زومرەيه عايد اولان قوندارما ديله دئييلير۰

بو بير چوخ حاللاردا اورتاق ديل عونصورلرینين يابانجی ديللردن آلينان عونصورلرين قاتيلماسيلا يارانير۰

احمد جعفر اوغلو آذربايجان اديب و ديل آراشديريجيسی "ديلچه" دئييلن بو بير چئشيت آرگونو گزيجی ساتيجيلارين (چرچيلرين) اٶز آرالاريندا آليجيلارين آنلاماماسی اوچون اويدوردوقلاری قناعتينه وارميشدی۰ بعضی پئشۂلرده ايشلۂديلن سٶزلرده بير چوخ واخت او پئشه ايله اوغراشانلارين ژارگون ديلی ساييلير مثال اولاراق توخوجولوقدا سرمك (هله ايريلمۂميش يون يا پامبيق)٬ حجره٬ داراق٬ دفه٬ ايلمه٬ قابال٬ آرغاج و سايره۰

ژست






Jest

قونوشاركن ال٬ قول٬ باش٬ قاش-گٶزايله افاده ائديلن آنلاملی حركتلره٬ دئيييلير٬ تئاتر صحنۂسينده اويونچولارين بو سيرا حركتلری اويونو تاماملاردان حالتلردير۰
اوروپا ادبياتيندا ماجرالی اثرلره ژست دئييلير۰ بگۂنيلن اويغون داورانيشلاردا بو سٶز ايله آنلاشديريلير۰

بو سٶز آذربايجان خالق دانيشيغيندا "ژست توتماق"٬ شكلينده بير كيمسۂنين اٶتری قيافه توتماسيندا دئييلير۰

كاراكتر






Karakter

انسانين روحی٬ معنوی اٶزەلليكلرینين توپلومو۰ انسانين كاراكتری اونون چئشيتلی شرايطده داورانيشلاريندا٬ باشقا كيمسۂلرايله ايلگيلرينده٬ اجتماعی و فردی ياشامين چئشيتلی اولايلارينا وئرديگی ديرده اٶزونو گٶسترير۰ انسانين بو خصلت و نئجۂليكلری چئورەنين٬ اونو قاورايان اجتماعی قورولوشون تأثيری آلتيندا يارانير و بئجۂريلير۰ بديعی اثرده فردی اٶزەلليكلری هر طرفلی و پارلاق بير شكيلده تصوير ائديلن انسان سيماسينا كاراكتر دئييلير۰
مثلا فضولینين "ليلی و مجنون" منظومۂسينده كی مجنون٬ لئوتولستويون "ساواش و باريش" رومانينداكی بلكونيسكی٬ ج۰جاببارلینين "آلماس" دراميندا كی آلماس بوجور كاراكترلردی۰ بونلار واقعی تاريخی دٶوروده كی بللی اجتماعی قووەلرين تيپيك اٶزەلليكلرينی و جانلی انسانی سيمالارينی دولغون٬ طبيعی و قاباريق بيچيمده ائتديرميشدير۰
بئله جانلی انسانی سيمالارينا ادبياتدا تيپيك كاراكترده دئييلير۰ بوريس پالۂوويون "داستان يك انسان واقعی" اثری و تورك گٶركملی يازيچيسی ياشار كمالين "اينجه ممد"ی بو كيمی تيپيك كاراكترلری تصوير ائتميشدير۰

كنايه






Kinayə

كنايه بديعی ادبياتدا مجازلاردان بيری ساييلير۰ بورادا دئييلن سٶز يا تركيب اٶز آنلامينی ساخلاماقلا اوستو اٶرتولو باشقا بير مجازی آنلامی بيان ائدير۰ كنايۂنين افاده ائتديگی  مجازی آنلاملا گيزلی مسخره (استهزا) اٶرتولو اولدوغوندان يئری گلينجه مثبت معنالی سٶز اوندا نفی آنلام و منفی آنلامدا اولان سٶز مثبت معنا افاده ائدير۰
صابرين كنايۂلی   شعرلرینين چوخوندا كنايۂدن چوخ مهارتله استفاده ائديلميشدير۰ "فهله اٶزونو سن ده بير انسان سانيرسان؟ آخماق كيشی انسانليغی آسان می سانيرسان؟" سٶزلرينده شاعير اصلينده فهله ده يوخ٬ بو سٶزلری دئيۂن قارنی يوغونلارا گولور۰ يئنه صابردن آشاعيدا گتيريلن تمثيل كنايۂدن جانلی بير اولگو۰

دئدی: "احسن سنه٬ آ قارغا آغا٬
نه نزاكتله قونموسان بوداغا!

بزەدين سن بوگون بيزيم چمنی٬
شاد قيلدين بو گلمۂگينله منی۰

نه گٶزل سن٬ نه خوش تقاسن٬ سن
يئری وار سٶيلۂسم گر هماسن٬ سن۰

تۆكلريندير ايپك كيمی پارلار٬ 
بد نظردن و وجودون اولسون ايراق۰
بو يقينديركی٬ وار سئويملی سسين٬
اوخو وئرسين منه صفا نفسين"

جليل محمد قليزاده و حقوئردييف اٶز اثرلرينده بو اوصولدان چوخ استفاده ائتميشلر۰ كنايه آلای (طنز) و مزاح اثرلرده  دا چوخ ايشلۂديلير۰

كيتابه







Kitabə
قديم آبيدەلرده داشلار اوزەرينده قازيلميش و يا يزيلميش٬ يازی و مزارا باش داشلاری اوزەرينده چوخ واخت غزل٬ مثنوی و يا تك بيت و روباعی بيچيمينده حك اولونان منظوم كتابه ده٬ آبيدەنين جلالتيندن و او مزاردا دفن ائديلميش شخصدن سٶز گئدير۰ اونون اٶزەلليكلری٬ مثبت صفتلری٬ اگر جوان ياشدا اٶلموشسه-ناكامليغی و سايره گٶستريلير۰
كتابۂلرين بيرچوخوندا٬ دونيادان كٶچموش شخصين دوغوم و اٶلوم تاريخی٬ آتاسی نين و حتی باباسینين آدی و عنوانی٬ دوغولدوغو يئر و پئشۂسيندن آد چكيلير۰ بو كيمی كيتابۂلر تاريخی قايناقلار سيراسينا كئچير۰

بو سون زامانلارا قدر ده بعضی شاعيرلر (نمونه اولاراق فارس شاعيرلريندن ايرج ميرزا و پروين اعتصامی) هله ساغليقلاريندا اٶزلری اوچون منظوم كيتابۂلر يازميشلار۰

آذربايجان كلاسيك شاعيرلريندن سيد عظيم شيروانی نين شاماخيدا مزار داشيندا بئله بير كيتابه وار۰

موت جسمانی ايله سانما منيم اٶلميرييمی٬
سيٌدا٬ اٶلمۂرم٬ عالمده سسيم وار منيم۰

كيتاب سئور (بيبليوفيل)




Kitab sevər

كيتاب سئور٬ كيتابۍ ادراك و معنوۍ الهامين يئترگيسۍ كيمۍ دگرلنديرن كيمسه٬ سٶز يوخ كۍ٬ بو آنلام كيتاب دوشگونو و كيتاب آلودەسۍ (Biblioman   ) ويعنۍ كيتاب يالنيز ظاهرۍ صورتده و بير "متاع" كيمۍ اونون گركلۍ-گركسيز اولوب-اولماسينا باخمادان توپلاييب عزيزلر و حتۍ يئرۍ گلينجه كيتاب آل-وئرينه ده ال قاتار۰

بيبليوفيللر دگرلۍ كيتابلارۍ٬ ال يازمالارينۍ و جور به جور نشريات يئترگيلرينۍ يورولماز چاليشقانليقلا توپلاييب اٶيرەنير٬ قورويور و اونلارۍ ايتيب-باتمادان مانع اولور۰ كئچميش  عصرلرده كيتابخانالارين آز اولدوغو دٶرەلرده دونيانين كيتاب خزينۂسۍ فئودال دٶيوشلرينده يانقينلار و تخريباتدان قورونماقدا بيبليوفيللرين اٶنملۍ رولو اولموشدور۰

ايران آذربايجانيندا بو سون عصرده بير چوخ بيبليوفيللرين زنگين كيتاب مجموعۂلرۍ اولموش لاكين اونلاردان ايكۍ خئيرخواه كيتاب سئور حاج محمد آقا و حاج حسين آقا نخجوانۍ عٶمور بويو توپلاديقلارۍ كيتابلارۍ تبريز ميللۍ كيتابخاناسينا اهدا ائتميشلر۰

كلاسيزم






Klasizm

كلاسيكوس لاتينجا سئچمك و آييرماق آنلاميندادير۰سونرادان لاتينجا و يونانجا اٶيرنمك و بو ديللرده يازا بيلمك اوچون اوخونان اثرلرده كلاسيك آدۍ وئريلدۍ۰
ظاهراً كلاسيزم مكتبينه باغلۍ يايچيلار آنتيك كلاسيك صنعتين نمايندەلرينۍ تقليد ائديردۍ۰ آدۍ دا بونو گٶسترير۰ اصلينده ايسه هم غربۍ اوروپا ادبياتيندا راسن٬ كورنل٬ يووالو٬ مولير٬ هم ده روس ادبياتيندا سوماراكف٬ كياژنين٬ تردياكوفسكۍ كلاسيك نمايندەلرۍ بير چوخ واخت اٶز دٶورلرينين حياتينۍ تصوير ائديرديلر۰ حياتين بير چوخ اٶنملۍ مسئلۂلرينۍ ايرەلۍ سوروردولر و بديعۍ ياراديجيليقدا حياتين حقيقتۍ پرنسيپلرينۍ مدافعه ائديرديلر و بئلۂليكله رئاليزم اوچون زمينه حآضيرلاييرديلار۰
زامان٬ مكان و حركت بيرليگۍ كلاسيزمين پوئتيكاسۍنين اساس ايستكلريندن ايدۍ۰

كلاسيزم مكتبۍ ارسطو و دكارتين دوشونجۂلرينۍ دايانير۰ بو مكتبده صنعتين اساسۍ عاقلا باغليدير۰ يازيچۍنين دوشونجۂسۍ عاغيل و منطقه دايانمالۍ و غرضلۍ اولماليدير۰ ادبيات حقيقتين آيناسيدير۰ حقيقتده هر زامان هر يئرده عينيدير۰
كلاسيك ادبياتين آماج و غايۂسۍ اخلاقيات اولماليدير۰۰۰ شعر عاغلين ديليدير و حقيقۍ شاعيرين شعرۍ هم فايداليدير٬ هم ده لذت وئرير۰
كلاسيزمين بير سيرا قايدالارۍ٬ نورمالارۍ و چرچيوەلرۍ واردير۰ يازيچۍ بو نورما و قايدالاردان ديشارۍ چيخا بيلمز و ايستۂديگۍ بديعۍ ذوقو حياتا جالانا بيلمزدۍ۰ او دربار ساراۍ كيمۍ اوستون دايرەلرين ذووقونو اوخشاماليدير۰ يازيچۍ اٶز قهرمانلارينۍ سارايدان و يوكسك زنگين طبقۂلردن سئچمۂلۍ ايدۍ۰ يوخسول طبقۂنين نمايندەلرۍ آنجاق كومديالاردا گٶستريله بيلردۍ۰

حقيقتده كلاسيزم زادگان٬ آريستوكرات سارۍ مدنيتۍ ايله ايلگيلۂنيردۍ۰ كلاسيزمه ايليشيكلۍ اولان بير چوخ يازيچيلار حيات حقيقتلريندن بحث ائدركن٬ عين حالدا اٶز اثرلرينده خالق حياتينۍ گٶسترمكدن چكينير و قورخوردولار۰ همين سببه گٶره بو مكتبده ادبۍ نووعلر محدود اولوب بونلاردان عبارت ايدۍ۰ تراژدۍ٬ كومدۍ٬ قهرمانليق دراملارۍ٬ قهرمانليق منظومۂلرۍ٬ ليريك نوعدن ده قصيدده٬ مدحيه٬ مناجات و سايره۰

كلاسيزم مكتبۍ چوخ ضديتلۍ بير آخين ايدۍ۰ غرب و روس كلاسيزمۍنين ان ياخشۍ نمايندەلرۍ اٶز دٶورلرۍنين بو و يا باشقا يٶنلرينۍ گٶزل تصوير ائدن اثرلر يازيرديلار (مثلاً موليرين كومديالارۍ٬ سوماروكوفون كومدۍ يا تمثيللرۍ)۰
بٶيوك اجتماعۍ و پسيكولوژيك مسئلۂلرۍ ايشيقلانديرماغا چاليشيرديلار۰ لاكين٬ بو يازيچيلارين بير چوخو٬ عين زماندا٬ اٶز دٶورلرينين گريده قالميش فيكيرلرينه اوياراق٬ حيات حقيقتلرينۍ يانسيدير٬ شرطۍ و قوندارما صورتلر و باياغۍ كاراكترلر يارادير٬ خالق طرفيندن ياخشۍ آنلاشيلمايان ديلده يازيرديلار۰

كيتابشناسليق




Kitabşünaslıq

بشر مدنيتۍنين و بو سيرادا بديعۍ ادبياتين انكشافيندا٬ بٶيوك رول اوينايان ال يازما و چاپ كيتابلارۍنين تاريخۍ گليشمۂسۍ نظريه و پراتيك مسئلۂلرينۍ اٶيرەدن بيليك۰

انسان ادراك و ذكاسينين بديعۍ٬ اجتماعۍ٬ فلسفۍ و علمۍ دوشونجۂنين محصولو اولان كيتابين يارانماسۍ٬ اونون بير سيرا تكنيكۍ شيوەلر و اوسلوبلارلا يارانماسۍ پروسسۍ ايله باغلۍ اولدوغونا گٶره كيتابشناسليق تاريخ٬ چاپ صنعتۍ٬ ادبياتشناسليق و بيبليوگرافۍ كيمۍ بيليكلرله سيخ صورتده ايلگيليدير۰

كيتابشناسليغين ال يازما (خطۍ) كيتابلارين تاريخچۂسۍ٬ كيتاب چاپۍنين گليشمه تاريخۍ٬ كيتاب تجارتۍنين نظريه و پراكتيكۍ ساحۂلرۍ واردير۰

كومپاراتيويزم (قارشيلاشديريجۍ-مقايسه)
Komparativizm

كومپاراتيويستلر ادبياتشناسليق آراشديرمالارۍنين آماجينۍ "امكان اولدوقجا چوخلو فاكتا" داياناراق قارشيلاشديرماقدا گٶروردولر٬ بونا گٶره ده اونلارين آراشديرمالارۍ آيرۍ-آيرۍ ميللتلرين ادبياتلاريلا ايلگيلۍ فاكتلارۍ زنگيندير۰ لاكين اونلارين باخيشلارۍنين يانليشليغۍ اوراسينداديركۍ٬ اونلار چاليشيرلار گٶسترسينلركۍ٬ ادبۍ گليشمۂنين آيرۍ-آيرۍ دٶورلرينه موضوعلار٬ كاراكترلر و سايره دگيشمۂميش بير شكيلده تكرار اولونور۰ گويا بيزيم دٶورموزده يارانان بير اثرين موضوعو و كاراكترلرۍ٬ حتۍ قديم زامانلاردا مئيدانا چيخميش موضوعلار و كاراكترلر حددينه گليب چيخا بيلر٬ اونلارلا عينۍلشه بيلر۰ تصادفۍ دگيل كۍ٬ كومپاراتيويستلر تاريخۍ  اولايلارين چوخونو ميتولوژييه (بير چوخ حالدا هند ميتولوژيسينه باغلاييرلار۰ يئنۍ كومپاراتيويستلر اوخوجونو بديعۍ ادبياتين يالنيز بير-بيرلرينه ياخين اولايلار هم ده اونلارين آراسيندا شكل و بيچيم باخيمدان قارشيلاير٬ آپارماق و اونلارۍ بير-بيرينه ياخينلاشديرماق اصولوندان فايدالانيرديلار۰ اونلار بديعۍ اثرلرين يارانديغۍ تاريخۍ شرايطۍ نظره آليرديلار و اونلارين يارانما وياراديلما ندنلرينۍ گرەكيجه ايضاح ائتميرلر۰ خالق ياشامۍنين ادبياتدا اولان ميللۍ اٶزەلليكلرينه دقت يئتيرميرلر۰
كومپوزيسيون





Kompozisiyon

بير موسيقۍ آنلايشيمۍ اولماقلا برابر٬ ادبياتدا بديعۍ اثرين قورولوشو قويولوشو٬ اثرده گٶستريلن ياشام آخينينۍ سجيۂلشديرن سيمالارين٬ اونلارين ايلگۍ و موناسبتلرينۍ  تصوير ائتمك قايدالارۍ۰

اثرين دوشونجه آنلامۍنين آچيلماسيندا كومپوزيسيونون كامل اولدوغونون اساس اٶنمۍ واردير۰ يازيچۍ اٶز اثرينده اصلۍ و ايكينجۍ٬ اوچونجو درەجۂلۍ سيمالارين٬ اولايلارين يئرلۍ-يئرينده وئريلمۂسينه٬ مضمونون انكشاف بيچيمينده اٶزل دقت يئتيرمۂليدير۰ مضمونون نئچه باشلانماسۍ٬ ادامه تاپماسۍ و نئجه قورتارماسۍ اٶزەرينده جدۍ دوشونمۂليدير۰ كومپوزيسيونون  گٶزل و آيدين اولماسۍ اثرين دوشونجه آنلامۍنين اوخوجويا جانلۍ چاتماسيندا اٶنملۍ شطلردندير۰۰۰ يازيچۍ دونيانۍ هانسۍ گٶروش و ادراكلا منيمسۂييرسه٬ اونو اثرينده ده اوجور بيچيمه ساليب گٶسترير۰
دوز دور٬ بديعۍ اثر بير-بيرۍ ايله  عوضوۍ صورتده باغلۍ اولان كاراكترلرين٬ اولايلارين٬ مسئله و دوشونجۂلرين بوتٶو بير توپلومودور۰ لاكين بو كاراكترلر٬ اولايلار٬ مسئله و دوشونجۂلر آيرۍ-آيرۍ ادبۍ آخينلاردا جوربه جور كومپوزيسيوندا اورتايا چيخير۰ يازيچيلارين كومپوزيسيوندا٬ اونون قرولموش٬ قويولوشوندا تطبيق ائتديكلرۍ  واسطۂلر رنگارنگدير۰

كونفليكت (مناقشه) توققوشما

Konfilikt (münaqişə)

بديعۍ اثرده محتوانين گليشمۂسۍنين٬ اورادا اشتراك ائدنلرين توققوشماسۍنين تملينۍ دوغرولدان مناقشه۰
كونفليكتۍ اولمايان يا ضعيف اولان اثر جانليليقدان٬ رئاليزمدن اوزاق اولور۰ او محتوا-بديعۍ دگرە يئيۂلنمير۰ گورگۍنين دئديگۍ كيمۍ "اثرده آيدين گٶستريلن كاراكتر وارسا٬ اونلارين توققوشماسۍ لابددور"۰ صحنه اثرلرۍنين بير چوخوندا "ظاهرۍ" كونفليكت ايله "داخلۍ" پسيكولوژيك كونفليكت بيرلشيك حالدا اولور۰ قهرمان جمعيتده اونا قارشۍ دورموش زوراكيليقلارلا برابر٬ اٶز-اٶزو ايله٬ اٶز آلدانيشلارۍ٬ معنوۍ انگللرۍ و سايره ايله ده دٶيوشور۰ شكسپرين "هاملت" اوسترو ويسكينين "طوفان" جعفر جاببارلۍنين "آيدين" و "اوقتاۍ ائل اوغلو" اثرلرينده كونفليكت محض بئله سجيه داشير۰
كوپلت







Kuplet

مزاح و يا ساتيريك آنلامدا و غالباً ظارافات روحلو شعر٬ صحنه ده٬  اوپرتده و واريته ده ايفا ائديلير۰

كوپلت اوسلوبو شورالار حاكميتۍنين ايلك ايللرينده آذربايجاندا چوخ ياييلميشدۍ۰ شاعير  علۍ آقا واحد٬ آرتيستلردن م۰آ۰عليف٬ ح۰عابباسف٬  ع۰آناتولو٬ ب۰جاببارلۍ و آيريلارۍ اجتماعۍ ياشاييش دا و معيشتده اولان نفۍليكلرۍ عايده هابئله بين الخلق ارتجاع عليهينهه كسكين٬ مزەلۍ كوپلتلر يازير و اٶزلرۍ ده ايفا ائديرديلر۰ ۱۹۲۰-نجۍ ايلده باكيدا آچيلميش "تنقيد-تبليغ" تئاتريندا هر گئجه بعظا بير يا پرده آراسۍ فاصلۂلرده نئچه كوپلت يوخاريدا آدۍ چكيلن آرتيستلر طرفيندن اوخونوردو۰ بوگون ايران آذربايجانۍ معاصر شعرينده كوپلت مضمونلو شعرلر صحنه ده اوخونا بيلمۂسه ده٬ اونلارين جانلۍ نمونۂلرۍ شاعيرلرين مزاح-ساتيريك روحلو شعرلرينده چاغلايير: بير اولگو شهركدن۰
بوگون ايراندا گرك تاجر و دللال اولاسان


ياكۍ آيليقچۍ كيمۍ بوش-بوشا ناققال اولاسان

صنعت و فن هنر قئيدينۍ ديبدن ووراسان

تسبيح الده اوتوروب مفته آليب٬ چك قيراسان

آرشينۍ بئش تومنۍ يوزبئشه بئز تك جيراسان


اوزاديب ساققالۍ٬ گاهدان دا باشۍ قيخديراسان٬

يا بيزيم مشهدۍ عباد يا اونا حامبال اولاسان


بوگون ايراندا فقط تاجر و دللال اولاسان۰۰۰

كوبيزم






kübizm

۱۹۱۰-نجۍ ايلده اٶنجه رسامليقدا اٶزونو گٶسترن بو گٶروش سونرا شعره كئچدۍ و ايللر داوام ائتدۍ۰كوبيستلر ايمپرسيونيستلرين عكسينه٬ بير آنۍ لحظۂنۍ يوخ٬ آداملارين و وارليقلارين اٶزونو٬ جانينۍ و ايچ اسرارينۍ عكس ائتديرمك ايستۂييردۍ۰ خارج دونيايا باخيش بوجاغينۍ دگيشديرەرك وارليقلارۍ آيرۍ-آيرۍ زاويۂلردن گٶسترمگه چاليشيرديلار۰ آنلاييشلارينۍ تكجه بير اوزدن دگيل٬ اوچ طرفۍ و درينليگۍ ايله هندسۍ شكيللر گٶستريسينده چكمك ايستۂييرديلر۰


بو اوچ جهتلۍ گٶستريجيده تصويرينۍ چكديكلرۍ آدامين يالنيز گٶروشونو٬ دوروشونو٬ اولدوغو يئرۍ يوخ٬ عين حالدا اونون ذهنيندن و شعوروندان كئچديكلرۍ٬ خياللارينۍ٬ آرزولارينۍ و حتۍ گوناه و ثاوابلارينۍ دا چكديكلرۍ تصويره يئرلشديرمگه چاليشيرديلار۰ حتۍ او آدامين چهرەسينه٬ ايستۂديكلرۍ آنلامۍ وئريرديلر۰

كوبيست شاعيرلرده بو متود و شعره كٶچورمك ايستۂييرديلر۰ بير لحظه ده اوز وئرن چئشيتلۍ دويغولارۍ٬ دوشونجه و نظرەلرۍ عينۍ شعرده توپلاييرديلار۰ اونلارين غايۂسۍ اوزامانا قدر كۍ٬ خارجۍ گرچك آنلاييشلارۍ پوزماق ايدۍ۰ كوبيستلر "اثرلريميزۍ خالقين باشا دوشمۂمۂسۍ طبيعۍدير۰ چونكۍ بيزده اونلارۍ باشا دوشمۂييريك دئييرديلر۰

بو آخينۍ ايزلۂينلر چوخو سونرالار يوللارينۍ دگيشديرديلر۰ بونلاردان گييوم ليز٬ آندره سالقون٬ ماكس ياكوب٬ ژان كوكتودان آد آپارماق اولار۰

قافيه (سس اويوشماسۍ و اوخشارليغۍ)



Qafiyə

شعرده مصراعلار و خصوصيله بئيتلرين سونوندا گتيريلن سسلرين اويوشماسۍ و بير-بيريله آياقلاشماسۍ۰ بو سوندا گلۂن كليمۂلرين اويوشماسۍ و آياقلاشماسينۍ منيمسۂين بيليگه "فن قافيه-قافيه شناسليق"دئييرلر۰

يالنيز آذربايجان شعرينده دگيل٬ بلكه عموميتله عرب و فارس شعرينده ده قافيه اسلوبلارۍ جوربۂجور اولدوغو حالدا٬ اولدوقجا زنگيندير۰ بئله كۍ حتۍ بعضۍ كليمۂلر قافيه اوچون داها ال وئريشلۍ و سئچگين اولدوقلاريندان قافيۂچيليكده اٶزلرينه يئر آچميشلار۰
قاليبلانميش كليمۂلرين كلاسيك و هابئله معاصر شعرين قافيۂلشديريلمۂسينده بٶيوك اهميتۍ وار۰ بو قافيۂلشديرمه شعرين جذبه و جلاسينۍ آرتيرا بيلير۰

منۍ جاندان اوسانديردۍ٬ جفادن يار اوسانمازمۍ؟

فلكلر ياندۍ آهيمدان٬ مراديم شمعۍ يانمازمۍ؟

قامو بيمارينه جانان٬ دواۍ درد ائدر احسان٬

نۂچون قيلماز منه درمان٬ منۍ بيمارسانمازمۍ؟۰۰

شب هيجران يانار جانيم٬ تٶكر قان چشم گريانيم٬

اويادير خالقۍ افغانيم٬ قارا بختيم اويانمازمۍ؟۰۰۰

فضولۍ رند شيدادير٬ هميشه خالقا رسوادير٬

سورون كيم بونه سئودادير٬ بو سئودادان اوتانمازمۍ؟

***

اۍ شانه٬ بو گيسوۍ پريشانه دولاشما٬


جان رشتۂسۍ وار اوردا چكيل يانه دولاشما۰

اۍ زلف سيه٬ دايرۂ خالده دورما٬


كافر بالاسۍ نقطۂ ايمانه دولاشما۰

گل٬ شعله شمع دل سوزانيمۍ گور٬ يان


پروانه كيمۍ شمع شبستانه دولاشما

"صراف" ائله كيم چاك گريبانه يئتيشدين

ياز قاش ايله گٶزدن٬ دخۍ پستانه دولاشما۰

قاراوللۍ






Qaravəlli

آذربايجان شفاهۍ خالق ادبياتيندا مزەلۍ-مزاحلۍ اثرلردن ساييلير۰ عادت اوزره ناغيل و دستان سٶيلۂين عاشيقلار و ناغيلچيلار ناغيل يا دستان دئمگه باشلامادان اٶنجه بير قاراوللۍ دئييرلر۰ اونلار دينلۂينلرۍ يورماماق و هابئله اونلارين دققتينۍ اٶزلرينه چكمك خاطره٬ صحبتين اورتاسيندا قاراوللۍ سٶيلۂييرلر۰ سونرا يئنه مطلبه كيچيرلر۰ بونا گٶره اورتاچيليق اٶزەلليگۍ داشييان بئله اثرلرين مضمونو شن٬ اۆرك آچان و أيلنديريجۍ اولور۰

هادۍ ايدۍ٬ هودو ايدۍ٬ بيرده من بير اولگو اولاراق گتيريلير:

هادۍ ايدۍ٬ هودو ايدۍ٬ بيرده من۰

گئتديك شيكارا٬ قاباغيميزا بير دووشان چيخدۍ

توفنگۍ آشيريب دووشانۍ ووردوم۰

هادييا دئديم٬ پيچاغين وار؟ -دئدۍ يوخ

هودويا دئديم: پيچاغين وار؟ دئدۍ يوخ

ال ائلۂديم جيبيمه٬ بير پيچاق گلدۍ اليمه

ساپۍ وار٬ تييۂسۍ يوخ٬ ساپيلن باشينۍ كسديم۰

نئچه دره-تپه آشيرديق۰

دئديم: بونو من هاردا يويوم؟

قاباغيميزا اوچ آرخ چيخدۍ٬ 

ايكيسۍ قورو٬ بيرينين ده سويو يوخ۰

سويو يوخدا شيكارين قانينۍ يودوم۰

دئديم ايندۍ بونو هاردا پيشيريم؟

هادييا دئديم٬ بونو پيشيره بيلرسن؟

دئدۍ: يوخ؛

بودويا دئديم: بونو پيشيره بيليرسن؟

دئدۍ يوخ!

گزديم دولانديم بير خارابا ائودن بير سينيق بارداق تاپديم٬ دوشانين اتينۍ پيشيرديم۰ سومويو پيشدۍ٬ اتۍ يوخ٬ اتين بولا-سولا يئديك٬ دويدوق٬ آرتيقلالاشادا قالدۍ۰ آرتيغينۍ باغلاديق قورشاغيميزا٬ يولا دوشدوك٬ قاباغيميزا بير خوروز چيخدۍ٬ خوروزو ياخالاديق مينديك۰ قاباغيميزا بير چاۍ چيخدۍ٬ چايدان بير پالان توتدوق٬ پالانۍ سٶكدوك ايچيندن بير كيتاب چيخدۍ٬ اوخودوق٬ گٶردوك هاميسۍ يالان!۰۰۰

قارقيشلار






Qarqışlar

آلقيشلارين ائل سٶيلۂييشينده آنتۍ تئزۍ اولان قارقيشلاردا چوخ قديملردن باش آليب گلديگۍ حالدا خالق آراسيندا يايغين ثابيت سٶز بيرلشمۂلريندن ساييلير۰

قارقيشلارين اٶزەلليگۍ ناراضيليغۍ و نيفرتۍ ايفاده ائتديكلرينده قارغايان كيمسۂنين آرزو ايستۂيۍ ايفاده ائديلير: آغ گونه حسرت قالاسان٬ آنان آغلار قالسين٬ آهيم سنۍ توتسون٬ ايگيت آرخان يئره گلسين۰۰۰

دەده قورقود كيتابيندا قارغيشلاردان "آغزين قوروسون٬ ديلين چوروسون٬ قادر سنين آلنينا قادا يازسين كيمۍ نمونۂلر ايشلنميشدير۰

قارقيشلارلا آذربايجان باياتيلاريندا دا اۆز-اۆزه گليريك:
آغاج باشيندا قورا٬


بيلمۂدن دوشدوم تورا

منۍ مندن ائدەنۍ

ايمانسيز گئتسين گٶرا

كٶينۂيين گولو يانسين٬

اود دوشسون گولو يانسين٬

سنۍ مندن ائدەنۍ

آغزيندا ديلۍ يانسين!

قارقيشلار گوندەليك ياشاييشدا٬ انسانلارين بير-بيرلرينه داورانيشلاريندا اونلارين اينانجيلارينۍ٬ ياشاما باخيشلارينۍ اخلاقۍ و اجتماعۍ دوروملارينۍ گٶسترمكده گٶزه گليم روللارۍ وار۰

قاتيلما (تركيب بند)




Qatılma

تركيب بند ده سٶز قورولوشو٬ آنلامۍ و قافيۂسۍ ترجيح بند كيمۍدير٬ يالنيز بورادا بندلرين سون بئيتۍ يا مصراع تكررلانمير۰ بلكه٬ هر بندين آنلامۍ ايله ايلگيلۍ بير بئيت همان وزنده لاكين باغيمسيز قافيه ايله بندين سونونا آرتير۰
قاتيلما مخمس (بئش مصراعلۍ)٬ مسدس (آلتۍ مصراعلۍ)٬ حتۍ داها چوخ مثلاً معشر (اون مصراعلۍ) اولا بيلر۰

بير آلتيليق (مسدس) قاتيلما خديرۍ دن (زنجان)

بو نئۍ چالان بو گئجه آيريليق هاواسۍ چالير٬

نئيين يانيقلۍ سسۍ اودلايير اورك چابالير

سن ايستۍ سن گئدەسن٬ گئت٬ گٶزوم دالينجا قالير

اوركده غم قوشو سن گئتسۂن آشيانه سالير

منه اٶلوم بو گئجه آيريليقدان آساندۍ٬

آماندۍ گئتمه دايان٬ گئتمه قال٬ جانيم ياندۍ۰۰۰

گٶزللرين٬ گٶزەلۍ شاهكار خلقت سن٬

قيزيل گولون بوداغۍ٬ زينت طبيعت سن٬

يازين سحرچاغيسان٬ بير پارا لطافت سن٬
حقيقۂتن كۍ٬ لطافتده بۍنهايت سن٬

قارانقولوق گئجۂمين پارلاق اولدوزو گئتمه٬

وفالۍ عاشيقيوۍ بوندان آرتيق ايجيتمه!

قهرمان






Qəhrəman

ادبۍ اثرده اٶز جسمانۍ و يا معنوۍ گوجو٬ ايگيدليگۍ٬ قوچاقليغۍ٬ هنر و باجاريغۍ عاغلۍ٬ ادراكۍ٬ محبتۍ و باشقا اٶزەلليكلرۍ ايله اوستون يئر آلان و اثرين انكشافيندا اساس رول اوينايان سيما باش قهرمان ساييلير۰

آيرۍ-آيرۍ دٶورلرده و آيرۍ-آيرۍ خالقلارين ادبياتيندا قهرمانلار جور به جور ميللۍ٬ تاريخۍ٬ فلسفۍ-أستۂتيك سجيۂلرده مئيدانا چيخيرلار۰ بير چوخ ميتولوژيك و إپيك قديم حماسۂلرده قهرمان طبيعت اوستو صنعتلرايله تصوير اولونور۰

رومانتيك و رئاليست اثرلرين قهرمانلارۍ اثرين زمينۂسينده كۍ دورومو بير-بيريندن جدۍ صورتده فرقلۂنير۰ مثلا رومانتيك اثرين قهرمانلارينۍ اٶز معنوۍ دونياسۍنين كيشيليگۍ و قدرتۍ ايله بوتون قالان چهرەلردن فرقلۂنير۰ اونون دوشونجۂسينده بير غير عاديليك اوستونلوك٬ احوال-روحيۂسينده هيجان٬ عصيانكارليق٬ علويت اولور۰ بئله اثرلرده باشقا سيمالار عادتا باش قهرمانين كاراكترلرۍنين آچيلماسينا يارديم ائدير۰ دونيا ادبياتيندا قوشا قهرمانلۍ اثرلرده چوخدور۰ بو سيرادا نظامۍنين٬ فضولۍنين و عليشيرنوائۍنين "ليلۍ و مجنون" منظومۂسينده و شكسپيرين "رومئوژوليت" فاجۂسۍ قوشا قهرمانلۍ اثرلردير۰
قلم سيناغۍ





Qələm sınağı

يازيچۍنين هر هانكۍ بير موضوع اورەرينده٬ كسين حٶكملره چاتمادان٬ اٶز گٶروش و دوشونجۂلرينۍ كاغاذ اوسته گتيرديگۍ يازۍ نووعو۰

كئچميشلرده قلم سيناغۍ آيرۍ-آيرۍ ياشام٬ اٶلوم٬ عشق٬ غربت٬ صنعت٬ فلسفه اينام٬ اخلاق٬ گلۂجك و بو كيمۍ توپلومو ايلگيلنديرن هر مطلب قلم سيناغينا موضوع اولا بيلر۰

قلم سيناغيندا يازيچۍ هر شئيۍ اٶز دونيا گٶروشونه گٶره دگرلنديرير۰ او قلم آلديغۍ موضوعدا بوتون بيلديكلرينۍ آنلاتديغۍ كيمۍ ايستۂديگۍ تعبير و تفسيرلره  دەگر وئره بيلر۰ بونونلا بئله او مطلبۍ كسين قورتاريشا چاتديرا بيلمز۰ بير سيرا مسئلۂلره شبهه ايله ياناشاراق شخصۍ آنلاييش و گٶروش چرچيوەسينده اويان بويانا چئويرير۰

قلم سيناقلارۍ يازارين موضوعونا ياناشماسۍ سوبژكتيف (ذهنۍ) يا اوبژكتيف (عئينۍ) اولا بيلر۰

قلم سيناغينا ايلك دفعه ۱۶-نجۍ يوز ايلده فرانسه ده مونتئنۍنين "سيناقلار- تجربۂلر" آدلۍ اثرينين چيخيشيلا ياييلماغا باشلاميش و سونرا باشق يازارلار طرفيندن منيمسۂنميش دير۰

قوشما







Qoşma

آذربايجان عاشيق شعرينده و ائلۂجۂده خالق ياراديجيليغيندا ان گئنيش ياييلميش شعر بيچيميدير۰ شبهۂسيز قوشما آنلاييشۍ "قوشماق" سٶزوندن يارانميشدير۰ قوشما ان آزۍ اوچ٬ ان چوخو آلتۍ دٶرد ميصراعلۍ بندلردن تشكيل تاپير۰ ميصراعلار اساساً اون بير هيجالۍ اولور٬ لاكين هيجا بٶلگولرۍ ۴-۴۳٬ ٬ ۵-۶ و بعظاً دگيشيك دا اولا بيلر۰ قوشما اويناق و يا تيملۍ شعر بيچيمۍ اولدوغوندان اوندا قافيه رديفلرۍ ده فرقلۂنير۰
قوشما اٶز اون بير هجالۍ و دٶرد بندلۍ قاليبلاريندا چئشيتلۍ موضوعلارا يئر آچير۰ اوندا طبيعت وصفيندن توتموش تا محبت٬ گٶزەللمه٬ قوچاقلاما٬ اٶيود٬ دئييشمه٬ داشلاما و سايره بول-سول ايشلۂنير۰  عاشيقلارين داستانلارين ايفاسيندا ايشلتديكلرۍ شعر بيچيمۍ ده قوشما قليبيندا اولور۰ قوشما اٶز اويناقليغۍ و ال وئريشليگۍ ايله كلاسيك شعره ده يول آراميش و بير چوخ شاعيرلر و خصوصيله هجا وزنۍ آذربايجان شعرۍنين دوغما بيچيمۍ تانيناندان سونرا داها گئنيش حالدا ايشلۂديلمكدەدير۰ نئچه اولگو قوشمالاردان:
غم اليندن شكستۂيم٬ اووراغام٬
ديليم ائيلر ناله ايندۍ٬ زار ايندۍ۰

خئيلۍ واختدير جمالينا مشتاغام٬
سوروش ايندۍ٬ دانيش ايندۍ٬ يار ايندۍ۰

"خسته قاسيم"

بوستان اكديم٬ ترشاما٬ بيتيرديم٬
اونون سويون داغدان-داشدان گتيرديم۰

گٶزەليمۍ بو دونيا دا ايتيرديم٬
اونو تاپان هئچ رستگار اولماسين۰
"قوربانۍ"

بولبول كيمۍ آيرۍ دوشدوم گٶلومدن
دارا گئتسم من قورخمارام اٶلوبدن

وطن محبتۍ دوشمز ديليمدن
قوهوم-قارداش٬ ائليم-گونوم خدافيظ۰

"عاشيق حسين جاوان"

قصيده 





Qəsidə

كلاسيك ادبياتدا اويكو (مديحه) شعرۍ دير۰ توخوش باخيميندا غزله بنزەر۰ قصيده اسلاما قدر عرب ادبياتيندا چوخ گئنيش صورتده رايخ شعر قاليبلاريندان بيرۍ ايدۍ۰ قصيدەنين اوزونلوغو ان آزۍ اوتوز٬ ان چوخو دوخسان بئيتۍ اٶتر۰ قافيه رديفۍ٬  aa ٬ ba٬ ca٬ دير۰ قصيده آللاهين بيرليگۍنۍ آنلاديرسا "توحيد"٬ آللاها "يالواريرسا "مناجات" پيغمبر و اوليالارۍ اٶيورسه "نعت" آدۍ آلير۰ كلاسيك شعرده حكمرانين٬ قدرت و اقتدارۍ الده ائدنلرين مدحينده شعرده بعضن ده چوخ مبالغۂلۍ شكليلده آغيز دولوسو قصيدەلر دئييلير۰ طبيعت و ياراديلميشدا اولان گٶزلليكلرده چوخ واختلار شاعير طرفيندن قصيدەيه مضمون سئچيلر۰
آذربايجان كلاسيك شعرينده قصيده يانغين شعر قاليبلاريندان بيريسۍدير:خاقانۍنين قصيدەلرۍ داها شهرتلۍ دير۰ نسيمۍ٬ فضولۍ كيمۍ سٶز اوستادلارينين ياراديجيليغيندا قصيدەنين اوستون نمونۂلريله تانيش اولماق اولور  خاقانۍنين "حبسدن شكايت" آدلۍ قصيدەسيندن بير پارچا:

هر سحر قالخار گٶيه آه ايله افغانيم منيم٬
غرق اولور قاندا شفق تك چشم گريانيم منيم۰۰۰

يوز ااويون هرگون توتار نادينجه اوخشار بو فلك٬

نئيلۂييم سفرا ايله ادلانماسين جانيم منيم

پاس كيمۍ ساردۍ منۍ دٶوران كۍ٬ يانديرسين همين

آه اودونا ياندۍ توز اولدو او دٶورانيم منيم۰۰۰

ائيله قورخونجدور بو زنداندا منيم  هر بير گئجۂم

قورخودار محشر گونونو خوف زندانيم منيم

يوز حصار اولسا٬ آشار آهيم و مطلق سٶندورر۰

شمعينۍ بدخاهلارين٬ بيلسين نگهبانيم منيم۰

قصيده٬ طبيعتين گٶزەلليگۍ

مگر بهشتدن آليميش هوا لطافتينۍ
كۍ تابدۍ صحن چمن تازەدن طراوتينۍ۰

باهار فصلۍ هر آدديمدا تورپاغۍ اويادير
دورا٬بزنديره٬ الوان چيچك له سا حتينۍ۰

گوموش شلاله حمايل ساليبدۍ داغ دٶشونه
شاريلتيسۍ دئييرۍ داشلارا حكايتينۍ۰

گونش بولود تٶرەدير دالغالۍ دنيزلردن
بولود ياغيش سپۂلرگٶسترير سخاوتينۍ۰
بولاق باشينداكۍ كهليك گٶزل نه قاققيلدير
باهار چاغۍ اودا احساس ائدير سعادتينۍ۰

بوروندو اسمرۍ فرشته طبيعت الوان
باهار ائيلۂدۍ آيدين حيات آيتينۍ۰

آغاج دولوب گوله٬ گول ميوەيه اولوب بويلو
قيزارميش عارضۍ بللنديرير خجالتينۍ۰

آچيبدۍ ياسمن اوستونده قول-قاناد بولبول
ساچير او عطرينۍ بو چۂچهين فصاحتينۍ۰

گٶزل طبيعت عجب واله ائيلير انسانۍ
گوبود داش اوسته گٶرنده گولون ظرافتينۍ۰۰۰

شيرين-شيرين يازيسان اينجه شعرلر "ايلقار"
بوسٶزلرين داداجاقسان سوراحلاوتينۍ۰

قطعه






Qətə

قطعه٬ سٶزلوكده پارچا٬ تيكه٬ كسيك آنلاميندا و آذربايجان كلاسيك شعرينده ائشلۂنن قاليبلاريندان بيرۍ۰ قطعۂنين بو عنوانلا تانيتديريلماسۍ اونون غزلين يا قصيدەنين بير پارچاسينا اوخشاماسيندادير۰ قطعه آنلام و مندرجه اعتبارۍ ايله اساسدا اجتماعۍ٬ اخلاقۍ٬ فلسفۍ كاراكتر داشيير و اٶز-اٶزلوگونده كامل مضمون ايفاده ائدير:

من صبح و شام درد دل سوزناك ايله
باغريم كباب ائدوب وئريرم چرخه انقلاب

حوت و حمل مدارۍ ايله آسمان داخۍ
قان اوتدوروب٬ وئرەر دل سوزانيم عذاب۰

دونياده يوق فراغته اوميد٬ نئجه كيم
قان آخيدير اودا٬ نئجه كيم جيزگنير كباب۰

فضولۍ

من او خاقانيۂم كۍ٬ بو دونيانۍ
گٶزل درك ائتميشۂم فراستله٬


من مردۍ٬ نامردۍ بير محك كيمۍ
تانيتديم دونيايا اٶز قدرتيمله۰

ناكسدن گٶرمۂديم من بير ياخشيليق
يوخلاديم من اونو صداقتيمله۰

پيسلرين اليندن ياخشيليق گلمز

من پيسليك ائتمۂرم اٶزهمتيمله۰

خاقانۍ

دئديم: هارليسان اۍ قاشلارۍ كامان؟ سٶلۂدۍ: اٶزوم قمرلۍ٬ گٶزوم سورمۂلۍ ماحاليندان٬

او اٶلكۂدن نه عجب قويدولار سنۍ چيخاسان؟

سنون كيمۍ گٶزەلين كيم كئچير وصاليندان؟

حكيم لعلۍ

قيفيل بند






Qifilbənd

عاشيق ياراديجيليغيندا شعر نووعلريندن بيرۍ۰ چوخ حاللاردا قوشما بيچيمينده اولان قيفيل بنددن اٶز باجاريق و اوستادليقلارينۍ دوشونجه و بيليكلرينۍ گٶسترمكده فايدالانيرلار۰ قيفيل بندين معمالۍ اولدوغو اوچون اونا عاشيق شعرۍنين تاپماجاسۍ دا دئمك اولار۰ قيفيل بند بو ساياق سٶيلۂنير۰ عمومن ايكۍ عاشيق دئييشديكۍ زامان اونلاردان بيرۍ بير قيفيل بند سٶيلر٬ او بيريسۍ بو قيفيل بندۍ آچمالۍ اولور۰ بو تاپيب آچماق اوچون دوشونمۂلۍ و باجارديقجا اونو تئز آچماليدير۰ جاوابين دوزگون و آنۍ وئريلمۂسۍ اونو سٶيليۂنين ادراك و ذكاسۍنين بير او قدر قدرتينۍ گٶسترير۰

۲۰-نجۍ عصره قدر قيفيل بندلر عمومن دينۍ آنلاييش داشيييردۍ۰ سونرالار معيشتله٬ طبيعتين قورولوشو٬ ياراديليش و ايلين فصيللرۍ كيمۍ موضوعلاردا قيفيل بند داها چوخ ياراديلير: آشاغيدا لزگۍ احمدله٬ خسته قاسيمين آراسيندا گئدن قيفيل بند دن نمونه:

سندن خبر آليم٬ آۍ دده قاسيم٬
   او نۂديركۍ٬ دورلو-دورلو حالۍ وار؟

نۂدن خلق اولوندۍ عرشين آرقاجۍ ٬  او نۂدير كۍ٬ توخونماميش خالۍ وار؟


***

سنه جاواب وئريم٬ آۍ لزگۍ احمد٬
باهارديركۍ٬ دور-دورلو حالۍ وار۰

نوردان خلق اولوندو عرشين آرقاجۍ
او بولبولدور

 توخونماميش خالۍ وار

***

او نۂديركۍ٬ دايانيبدير داياقسيز
او نۂديركۍ بويانيبدۍ باياقسيز؟

او نۂديركۍ٬ دوغار السيز٬ آياقسيز٬
اوچ آۍ كئچر آياغۍ وار٬ الۍ وار۰

گوۍ بير چادير٬ دايانيبددير داياقسيز٬
آيلا گوندور بويانيبدۍ بوياقسيز٬ 
قورباغادير دوغار السيز-آياقسيز٬
اوچ آۍ كئچر٬ آياغۍ وار٬ الۍ وار۰

قول يا بوداق




Qol ya budaq

قول يا بوداق خالق داستانلارۍنين آنلامۍ بيرۍنين داوامۍ اولان آيرۍ-آيرۍ حصۂلرينه دئيييلر۰ قوللار اساساً ائپيك قهرمانليق داستانلاريندا اٶزونو گٶسترير۰ بو باخيمدان ددە قورقود داستانلارينۍ اوغوز ائل قهرمانلارۍنين آيرۍ-آيرۍ قوللارۍ ساناماق اولار۰ قوللار و بوداقلار بير ايپك داستانين بيچيم حصۂلرۍ اولسا بئله٬ آيريليجا اٶزونون بيتگين مضمونو و توخوشو وار۰ غنائۍ داستانلاردا اولسا-اولماسا قوللار اٶزونو واريانت شكلينده گٶسترير۰ اپيك داستانلارداكۍ قوللارين ثابت سايۍ يوخدور۰ اوستاد عاغيقلار داستانين مضمونونا اويغون اونا يئنۍ اولايلار و صحنۂلر آرتيرماقلا اونو انكشاف ائتديريرلر۰ مثال اوچون٬ ح۰عليزاده " كوراوغلو"نو ۱۴ قولدا توپلاميشدير۰ م۰ح۰طهماسيبين نشرينده ايسه قوللارين سايۍ اون سككيزه چاتميشدير و اينديليكده داستانين ۲۶ قولو اولدوغو سٶيلۂنيلير۰
لاادرۍ






Laədri

"بيلميرم" آنلاميندا عربجه سٶزدور۰ كيمين طرفيندن سٶينديگۍ و يازيلديغۍ بيلينمۂين شعرلر اوچون ايشلۂديلير۰ بو كيمۍ بئيت يا پارچالارين سونونا لا ادرۍ يا لام-الف قونداريلير۰ اٶرنك:

گئتدۍ مجنون خانه دهرۍ منه ايسمارلادۍ٬
بير خراب ائودير قالير ديوانۂدن٬ ديوانيه۰

لايلالار







Laylalar

آذربايجان اوشاق فولكلورونون ان گئنيش ياييلميش نمونۂلرۍ ايچريسينده لايلالار و اوخشامالار اٶزلرينۂله خاص يئر توتورلار۰ لايلالار توتوملو (حزين) و ريتميك سسله اوخونور۰ اونلارين عهدەسينه دوشن اساس وظيفه٬ اونلارين آديندان دا آنلاشيلديغۍ كيمۍ كٶرپۂنۍ ياتيزديرماقدير۰ بونا گٶره لايلالار بئشيك نغمۂلرۍ ده دئييلير۰ لايلالارين بير سيراسۍ هله ديل آچماميش و يالنيز ميميك و حركتلرله "دانيشان" كٶرپۂلرۍ دويغولانديرماقدا بئشيك نغمۂلرۍنين ايللك نمونۂلرينده سٶيلۂنيش اوستون يئر توتور۰ بورادا آنايا ياخينلاردان ننه٬ خالا٬ بۍ كيمۍ لر سٶيلۂييش اوسلوبونو دگيشديرسۂلرده٬ لايلالاردا آنانين اٶز بالاسينا اولان توكنمز محبتۍ٬ اونون گلۂجك ياشاييشدا قازانديغۍ باشاريلار حاققييندا آرزولارۍ ترنم ائديلميشدير۰
اوشاق پسيكولوژيسينۍ درك ائتمۂيۍ٬ اونون ايچ دونياسينۍ٬ گلۂجك تربيه يوللارينۍ آيير و ائتمۂيۍ باجاران ايكينجۍ بير مربۍ تاپماق چتيندير۰ ائله اونا گٶره ده لايلالار يالنيز كٶرپۂلرۍ يوخويا وئرمك اوچون اولماييب٬ اونلارين هم ده استئتيك تربيۂسۍ اوچون ان تأثيرلۍ آراجلاردان بيريدير۰ اوشاقلاردا سٶيلۂنيشه٬ موزيكه٬ ادبياتا هوس اويادان٬ اونون بديعۍ ذوقينۍ اوخشايان ايلك نمونۂلر شبهۂسيز لايلالار٬ اوخشامالا و ماهنيلاردير۰ ايندۍ نئچه بند بو لايلالارۍ دينلۂين۰
لايلاۍ٬ بئشييم لايلاۍ٬
لايلاۍ دئديم٬ ياتاسان

ائويم٬ ائشييم لايلاۍ
قيزيل گوله باتاسان

سن يات شيرين يوخودا
قيزيل گولون ايچينده

چكيم كئشيين لايلاۍ
شيرين يوخو تاپاسان

لايلالارين سونوندا سٶيلۂنيشده بعظاً نقرات شكلينده بو بئيت ده اوخونور: بالام لايلاۍ٬ آلايلاۍ٬ گولوم لايلاۍ٬ آلايلاۍ۰

لطيفۂلر






Lətifələr

شفاهۍ خالق ادبياتۍنين چوخ گئنيش ياييلميش چئشيتلريندن بيرۍ٬ ظاهرۍ گٶروشده گولمۂلۍ٬ لاكين آنلامجا كسكين و عبرت دوغوران ييغجام حكايۂلر۰ اجتماعۍ حياتدا و ياشاييشدا اولان يارامازليقلارۍ و چاتيشمازليقلارۍ ساده و دانيشق ديلينه ياخين اسلوبلا بيان ائدير۰
لطيفۂلرده خالق طنز و مزاحۍ گوجلو صورتده اٶزونو گٶسترير و بو جهتدن جانلۍ نمونه اولاراق ماللانصرالدين لطيفۂلرۍ اولدوقجا سجيۂوۍدير۰ بونلاردا خالقين بديعۍ باجاريغۍ٬ حاضير جاوابليغۍ٬ درين ادراكۍ و مبارز روحو عكس ائتديريلير۰ گٶركملۍ  تورك طنز يازيچيسۍ عزيزنسين لطيفۂلرۍ گوجلو طنز و مزاح اثرلرۍ سانديغۍ حالدا٬ اونلارۍ محروم و تاپدالانميش انسانلارين اجتماعۍ  دٶيوشده ان كسكين سلاحۍ آدلانديرير۰ نسين اٶز اينامينۍ بئله آنلاديركۍ ساده و ظولمه اوغراميش انسان گوجلولر و قولو زوربالارلا مبارزه ده قان ايچن امير تيمورلارا٬ رشوەخار قاضيلره۰ اٶز باشينا حاكيم و دارغالارلا ديرەشيرلر۰ لاكين بوديرشعه ده اونلارا حريف اولا بيلمۂيينجه طنز و مزاح سلاحينا ال آتير و اولارۍ لاغا قويماقلا٬ ايچ اٶزلرينۍ آچيب گٶسترمكله فيزيكۍ جهتدن اولماسادا٬ معنوۍ و انسانۍ دوشگونلوكلرينۍ برملا ائديرلر۰
ديلدن-ديله٬ نسيلدن-نسيله كئچيب گلن لطيفۂلرين جوربۂجور اولايلارين و آداملارين ايلگيلنمۂسيله بعظاً نئچه-نئچه واريانتيلاردا اٶزونو گٶسترير۰

هابئله لطيفۂلرين بو اٶزەلليگۍ اونلارين آنلارملارۍ ايله ياناشۍ بير سيرا مثللر و آتا سٶزلرينه تمثيل اولموشدور۰

لطيفۂلرده عمومۍلشديرمه مئيلۍ چوخ  گوجلودور۰ هجو و طنز اسلوبوندا يارانان خالق لطيفۂلرينه ذكا٬ حاضير جاوابليق و افشا اٶن يئرده دورور۰

ليبريتو







Libretto

اوپرا٬ بالت٬ اوپرت و آيرۍ موسيقيلۍ صحنۂلر اوچون يازيلان ادبۍ متن فيلملر اوچون يازيلان سناريولارين قيسا مضمونودا ليبرتو آدلانير۰ ليبرتو اولا بيلر شعر يا نثر ايله يازيلسين۰ مضمون جهتدن هم اوريژينال٬ هم ده معلوم قايناق يا اثرين موضوعسوندان دا آلينا بيلر۰ آذربايجانين گٶركملۍ كومپوزيتورو حاجۍ بگوف "لئيلۍ مجنون"٬ " عاشيق غريب" و "كور اوغلو" كيمۍ اوپرا و اوپرتلرۍنين ليبرتتو سونو آذربايجان ميللۍ داستانلاريندان آلميشدير۰
بير سيرا ليبرتتولار اوخوجولارين رغبتينۍ قازانميش معين و تانينميش بديعۍ اثرلرين اساسيندا يازيلميشدير۰ ق۰ قارايفين "يئددۍ گٶزل" بالتۍنين ليبرتتوسو نظامۍ گنجوۍنين همين آدلۍ اثرۍ اساسيندا ياراديلميشدير۰

ليريكا






Lirika

بديعۍ ادبياتين اوچ اساس نوعلريندن يعنۍ " اوپوس-حماسه "ليريكا-تغرل" و "درام"دان بيرۍ ساييلير۰ انسانلارين حيات يوالارينۍ و اونلارين اشتراك ائتديگۍ اولايلارۍ حماسۍ بيچيمده گٶسترن اپيكدن و حياتۍ حركتلر و دانيشيقلار واسطۂسيله صحنه ده انسانلارين حس-هيجان٬ دانيشيق و داورانيشلارۍ آراجيله عكس ائتديرن درامدان فرقلۍ اولاراق٬ ليريكا دا يازيچۍ و شاعير دوروملارۍ تاثيرۍ آلتيندا ادراكيندا دوغان دويغو دوشونجه هيجانلارۍ تصوير ائتمك يولوايله گٶسترير۰ انسانين ليريكا دا عكس ائتديريلن ايچ دونياسۍ ايله تانيش اولدوغوموز زامان٬ بو انسانين هم اٶزو٬ هم ده اونداكۍ حس٬ دوشونجه و هيجانلارۍ دوغروران حيات دوروملارۍ حاققيندا تصور آليريق۰
ليريكا اثرۍنين قيساليغۍ و ييغجامليغيندا باخماياراق٬ بورادا ياشام بديعۍ-مجازۍ صورتده٬ دريندن عكس ائتديريلير۰ ليريك عاعير حيات اوغروندا تيپيك هيجانلارۍ وئرمگه چاليشديغينا گٶره٬ اونون اثرينده بديعۍ عمومۍلشديرمه اولور؛ شاعير بلاواسطه معين بير آدامين جانلۍ٬ حياتۍ هيجانلارينۍ وئرديگينه گٶره٬ اونون اثرينده فردۍ لشديريلمه اوستون دورور۰ لاكين شاعير يالنيز اٶز هيجانلارينۍ دگيل٬ اجتماعۍ تيپين هيجانلارينۍ وئرديگينه گٶره٬ اونون اثرلرينده خيال عونصورو اولور۰ شاعير حياتۍ اجتماعۍ اولگولر باخيميندان ترنم ائتديگينه گٶره٬ اونون اثرۍ تربيتۍ و اٶيرەديجۍ اٶنم قازانير۰
ليريكانين ان اويغون٬ سجيۂوۍ شكلۍ شعردير۰ چونكۍ شعر جوشغون٬ هيجانلۍ دانيشيق طرزۍ وئرديگينه گٶره٬ داها آرتيق ال وئريشلۍ امكانلار يارادير۰ 

شرق و بو آرا آذربايجان شعرينده ليريكانين تاريخۍ چوخ قديمدير۰ هله ان قديم دٶورلرين ياديگارۍ اولان خالق ماهنيلارۍ٬ عاشيق شعرلرۍ٬ "كيتاب ددەقورقود" داستانلارۍ٬ افسانه و ميتولوژيده ليريكانين گٶزل نمونۂلرينه يازيلۍ ادبياتدا ليريكا هله ۱۱-۱۲ ميلادۍ عصرده آذربايجان شعرۍنين ان گوجلو قوللاريندان بيرۍ اولموشدور۰ كلاسيك ليركانين بٶيوك اوستادلارۍ آذربايجاندا- نظامۍ٬ خاقانۍ٬ نسيمۍ٬ فضولۍ٬ واقف٬ قوسۍ٬ نباتۍ٬ سيدعظيم شيروانۍ٬ ابولحسن راجۍ٬ هيدجۍ٬ صراف٬ واحد٬ شهريار و باشقالاريدير۰ بو سٶز اوستادلارۍنين ادبۍ ارثينده ليريكانين ان چوخ ياييلميش نمونۂلرۍ غزل٬ قصيده٬ رباعۍ٬ مخمس و آيرۍ شكيللرده ياراديلميشدير۰

لوغاز







Loğaz
بير اثرده بليرلۍ بير آدامين يا اولايين اٶزديلۍ يا اٶز گٶرونوشۍ ايله مسخره يا لوغا قويولماسۍ لوغاز آدلانير۰ بيرينۍ لاغا قويماق يعنۍ اله سالماق يا مسخره ائتمك ديليميزه چوخ ايشلۂنن دئييملردن دير۰

آذربايجانين ايكۍ بٶيوك طنز شاعيرۍ: ميرزه علۍ اكبر صابر و ميرزه علۍ معجز اٶز شعرلرينده لوغاز شيوەسيندن چوخ اوستادليقلا فايدالانميشلار۰ ميرزه علۍ اكبرصابردن
ميللت نئجه تاراج اولور اولسون٬ نه ايشيم وار!

دوشمنلره محتاج اولور اولسون٬ نه ايشيم وار!

قوۍ من توخ اولوم٬ اٶزگۂلريله نۂدۍ كاريم!

دونيا و جهان آج اولور اولسون٬ نه ايشيم وار!

سس سالما٬ ياتانلار آييلار٬ قوۍ هله ياتسين٬

ياتميشلارۍ راضۍ  دگيلم كيمسه اوياتسين!

تك-تك  آييلان وارسا دا حق داديما چاتسين!

من ساليم اولوم٬ جومله جهان باتسادا باتسين!

ميرزه علۍ معجزدن:

دولت دئيير سپاهيله ايران ساخلارام
قاضۍ دئيير دوعا ايله دونيانۍ ساخلارام

دولت دئيير دوعا ايله اولماز علاجيميز
محتاجدور توفنگه٬ توپا٬ تخت و تاجيميز۰

قاضۍ دئيير كۍ٬ توپچيه يوخ احتياجيميز
وئرەرم قاباغا ساققالۍ ديلمانۍ ساخلارام

دولت دئيير توفنگ گٶرەر وقت جنگ ايش
ديلمانۍ حفظ ائيلييه بيلمز سيبيل و ريش۰

ماده تاريخ






Maddə tarix

ياخين دوغو و ائلۂجه ده آذربايجان  شعرينده اٶنملۍ تاريخلرۍ ( بير شاعيرين يا آدليم بيريسۍنين آنادان اولدوغو و يا دونيادان كٶچدو كۍ تاريخۍ يا بير معروف اينجه صنعت اثرۍنين ياراتديغۍ تاريخۍ٬ اهميتلۍ اولايلارۍ و سايرەنۍ گٶسترمك اوچون ) باش وورولور و ابجدۍ حسابا اساسلانماقلا عرب اليفباسيندا هر حرفين بير عددين نمايندەسۍ اولدوغوندان فايدالانير ( باخ ابجدۍ حسابا)۰

شاعيرلر معين بير تاريخۍ بيلديرمك ايستۂديكده ائله سٶزلر آختاريب ايشلۂديرلركۍ٬ همين سٶزده كۍ حرفلرين مجموعو بو تاريخله برابر چيخسين۰
خاقانۍ شيروانۍ "اصفهان" رديفلۍ قصيدەسينۍ نه تاريخده يازديغينۍ بئله قئيد ائدير۰ "من٬س٬ن٬اليف" ايلينده موصل حكمدارينا اصفهانا لايق "سنا" اوخودوم۰ بورادا "سنا" اولان اوچ حرفين ابجد حسابيله ۵۵۱ نجۍ ايلينده يازيلميشدير۰

و يا آ۰ باكيخانف اٶزونون "مشكلات الانوار" اثرۍنين يازيلما تاريخينۍ همين اثرين آشاغيدا كۍ بئيتينده بوجور بيلديرير۰

"شادليقدان موشتولوق گتيرميش بولبول ايلين ده تاريخۍ ايندۍ "ساغر"دير بو بئيتين "ساغر" سٶزونده كۍ حرفلرين تمثيل ائتديگۍ رقملر جمعلننده هجرۍ تاريجۍ ايله ۱۲۶۱ هجرۍ اولور۰

ايراندا مشروطيت حركاتيندا "عدل مظفر" ۱۳۲۴ نجۍ هجرۍ ايلينۍ (مشروطيت) فرمانۍنين مظفرالدين شاه طرفيندن امضالانديغينۍ بيلديرير۰

ملودرام






Melodram

بو آد اورتا عصرلرده ماهنيلۍ و موسيقيلۍ درام اثرلرينه وئريلن آددير۰ لاكين داها سونرالار ملودرام آجيقلۍ٬ قورخونج٬ اولاغان اوستو موضوعلار اطرافيندا يازيلان٬ دوئللر٬ چئشيتلۍ دوزاقلار احتوا ائدن دويغوسال اويونلارا دئييلير۰ بو اويونلاردا تراژدۍ٬ درام٬ كومدۍ٬ حتۍ پانتوميم كيمۍ صحنه صنعتلرۍ بوتون شكيللرۍ ايله ايچ-ايچه يئرلشديريلير۰
ملودرام هر سويۂيه خطاب ائدر و هر سويه اٶزونه اوندان بير شئيلر آلابيلر۰ اورادا عدالتين ساخلانيلماسۍ٬ كٶتولرين جزالانماسۍ٬ يوخسولون باجاريقلۍ و ايييليكده زنگيندن اوستون اولماسۍ ايله بيرليكده وحشت و چيخيلمازليق٬ اضطراب و اٶلوم واردير۰

سئير ائدنلرين ملودرامۍ باشا دوشمۂسينده هئچ بير چتينليگۍ يوخدور۰ شئيلر يا آغ يا قارادير۰ حركتلر باسما قاليبدير و ديل آنلامليدير۰ بير چوخ ملودراملاردا مثبت قهرمان اوزون مدت طالعين دٶنگۂلر و دونوكلرينۍ گٶرندن سونرا غاليب چيخير۰
ماهنۍ







Mahni

ليريك شعرين ان قديم چئشيتلريندن بيرۍ سسله اوخوماق اوچون ياراديلميش و عادتاٌ موسيقۍ ايله ايفا ائديلير۰ ماهنۍ عموميتله نئچه بنددن يارانير و هر بندين سونوندا ناغارات اوخونور۰

ماهنۍ  قديم زامانلاردان خالق طرفيندن آهنگ و موسيقۍ ايله ياراديلير و اجرا ائديلديكده ده موسيقۍ و رقص ايله قيريلماز باغليليغۍ اولوردو۰ ماهنۍ يا ايش زامانۍ٬ يا دينۍ و معيشت مراسيمينده٬ يا دا ائل بايراملاريندا و شنليكلرده ايفا ائديليردۍ۰

ائل ماهنيلارۍ آنلام و بيچيم جهتدن چوخ چئشيتلۍديرلر۰ آذربايجان خالقۍ امك ماهنيلاريندان توتموش تا طوۍ ماهنيلارۍ و عشق-ايستۂك ماهنيلارۍ ياراتميشلار۰

ماهنۍ٬ يازيلۍ ادبياتدا گٶركملۍ يئر توتور۰ آذربايجانين تانينميش شاعيرلريندن سليمان رستم٬ رسول رضا٬ بختيار واهابزاده٬ اسلام صفرلۍ٬ زينال جاببارزاده و آيريلارۍ خالقين رغبت و ايستۂيينۍ قازانان بير چوخ ماهنيلار ياراتميشلار۰

"آۍ برۍ باخ٬ برۍ باخ"٬ "يارالۍ دورنا"٬ " قاراگيله"٬ "او خال نه خالدۍ" ٬ " گيرديم يارين باغچاسينا" ٬ " ائولرۍ وار خانا خانا" ٬ "قوبانين آغ آلماسۍ" و اونلارلا بو كيمۍ ماهنيلار آذربايجاندا چوخ ياييلميش ائل ماهنيلارينداندير۰

آذربايجانين يازيلۍ ماهنيلارينا گلينجه اونلار آدلارۍ اوسته چكيلن سٶز اوستادلارۍ طرفيندن سٶيلۂنيلميش٬ مشهور بستۂكارلار و كامپوزيتورلار اونلارۍ نوتا سالميش و خالقين ايستكلۍ اوخويانلارۍنين ملاحتلۍ سسۍ ايله ايفا ائديلميشدير۰

ماهنۍنين ايلك ايكۍ ميصراعۍ حاضيرليق ميصراعلارۍدير۰ سون ايكۍ ميصراعلا باغلانتيسۍ اولمور۰ اصيل آنلاديلماسۍ ايستۂنيلن سون ايكۍ ميصراعدا ديله گتيريلير۰

ماهنۍنين بير چوخ چئشيدۍ وار۰ اٶرنكلر:

۱- دوز ماهنۍ

آخشاملر اولمايايدۍ

بادەلر دولمايايدۍ

يار قوينوما گيرنده

كاش سحر اولمايايدۍ

آۍ منيم باختۍ ياريم
گٶنولده تاختۍ ياريم

اوزونده گٶز ايزۍ وار

سنه كيم باخدۍ ياريم۰

آنا گٶرمگه گلديم

قايماق يئمگه گلديم

قايماق يئمك باهانا

يارۍ گٶرمگه گلديم

داغلاردا گزەر اولدوم

اوخودوم يازار اولدوم

من بير گٶزل اوغروندا

سارالديم خزل اولدوم

هيچقيريق توتدو منۍ

توتدو قوروتدو منۍ

ائلين اوغولون دگيلمۍ

گئتدۍ اونوتدو منۍ

۲- دئييشلۍ ماهنۍ

عادلم سن ناچارسان

اينجۍ-مرجان ساچارسان

دونيا دنيزه دٶنسه

سن هارايا قاچارسان؟

من دئييرم ناچارام

اينجۍ- مرجان ساچارام

دونيا دريايا دٶنسه

بير قوش اولوب اوچارام

عادلم سن ناچارسان

لعل-گوهر ساچارسان

من بير شاهين اولورسام

سن هارايا قاچارسان؟

من دئييرم ناچارام

لعل-گوهر ساچارام

سن بير شاهين اولورسان

من گٶيلره اوچارام

عادلم سن ناچارسان

لعل-گوهر ساچارسان

من عزرائيل اولورسام

قوزوم هارا كٶچرسن؟

من دئييرم ناچارام

لعل-گوهر ساچارام

سن عزرائيل اولورسان

من جنته كٶچۂرم

مدح و هجو





Mədh və həcv
بديعۍ ادبياتدا٬ خصوصيله شعرده بير اولايين يا بير كيمسۂنين مثبت يا منفۍ  اٶزەلليكلرينۍ بير درجه مبالغه شكيلده ساناييب و گٶز اٶنونه گتيرمكدير:

حكيم لعلۍنين مدح-هجو شعرۍ بونا چوخ جانلۍ نمونۂدير:

مدح:

نه شيرين سن٬ سنه قوربان اولوم٬ اۍ لب شكر كتدۍ٬

سنۍ هركيمسه گٶرسه٬ دين٬ دونيادان گئچر كتدۍ۰۰۰

چيخا گر بير سنون تك شوخ شهر آشوب هر كتدن٬

يئرۍ وار افتخار ائتسه٬ تمام شهره هر كتدۍ۰

نه بو سيماده انسان٬ نه ملكده بئيله صورت وار۰

نه كتدۍ٬ صورت و سيماده بير قرص قمر كتدۍ۰۰۰

هجو:

نه گرمادان يئتۂر اعضاسينا آفت٬ نه سرمادان٬

هوا هر قسم گرم و سرد اولا٬ عريان گزەر كتدۍ۰

قويون ساخلار هميشه بير سورۍ٬ عٶمرونده ات دادماز٬

يئيۂر بيربيدليق جيز-بيز گلنده شهره هر كتدۍ

ياتار يايدا داش اوسته٬ گون قاباغيندا٬ چكر خورنا

اگر مين قيل و قال اولسا٬ اويانماز بير نفر كتدۍ۰۰۰

مديح-مدحييه



Mədihə-Mədhiyyə

قديم و اورتا عصر شاعيرلرۍ يئرۍ گلينجه چوخ واخت شاهلارۍ حكمرانلارۍ و صله (هديه-اٶدول) آلماق قصديله بعضۍ عنوانلۍ كيمسۂلرۍ اٶيوب شيشيرتمك قصديله قوندارما و دبدبۂلۍ سٶزلردن استفاده يولو ايله مديحۂلر يازارديلار۰ بو اثرلرين چوخو الهامسيز يازيلديغينا گٶره بديعۍ باخيمدان سٶنوك اولوردو۰ مداح "داها دوغروسو يالتاق" شاعير آديله تانينان بو كيمۍلردن بيرۍ كريلوفون "غايب" اثرينده دئيير: "بو ايش (يعنۍ مدحييه يازماق چتين بير ايش دگيل٬ عكسينه٬ اينانين كۍ لاپ آسان بير ايشيدير۰ بيز خياليميز زور وئريب٬ مدحيۂنۍ ائله يازاريق كۍ٬ اورا سونرا هر آدامين آدينۍ قويماق مومكون اولسون۰ قصيده ايپك جوراب كيمۍ بير شئيدير۰ هر آدام اونو دارتيب اٶز آياغينا كئچره بيلر۰
بونا سٶز يوخ كۍ مداح شاعيرلردين اثرينده عصرين بعضۍ حقيقتلرينۍ ايستر-ايستۂمز دوزگون تانيتديرانلارۍ دا اولموشدور۰ ۷-۸ نجۍ عصيرلرين عرب شاعيرلريندن اخطال٬ فررزدق و جريرين بير سيرا اثرلرۍ بونا مثال اولا بيلر۰

البته بير چوخ ادبۍ-بديعۍ اثرلرين باشلانيشيندا مقدسلرين آدينا گتيريلن "لغت لرۍ" مديحه اولورسادا يوخاريدا كۍ وئريلن چرچيوەيه سيغيشماز۰

آذربايجان شاعيرلرۍنين مدحييۂلرۍ٬ اساساً قصيده و مثنوۍ قاليبيندا دئييلميشدير۰

مئتود







Metod

مئتود سٶزلوكده طبيعت و جمعيتده باش وئرن اولايلارۍ آنلاما و اينجۂلمه اصولو۰ بديعۍ مئتود يازيچينين وارليغينا اولان ايلگيلرينۍ و اونون تيپلرۍ و كاراكترلرۍ فاكتلار اساسيندا آليب عمومۍلشديرديگۍ و بديعۍ سيمالاردا گٶسترديگينده اصول و قوراللارۍ گٶزلمۂسينده و اونلارا باغلۍ اولماسيندادير۰ ارسطو ياشامۍ تصوير ائتمۂيين ايكۍ اصولونو بير-بيريندن آييريردۍ: ياشامۍ اولدوغو كيمۍ گٶسترمك و يا اولمالۍ اولدوغو كيمۍ گٶسترمك۰ بئلينيسكۍ ادبياتۍ ياشامۍ رئال يا ايدەآل اولماق اوزەرينده ايكۍ يئره بٶلوردو۰ "شاعير ياشامۍ اٶزونو ياشاما باخيشلارۍنين اٶزەلليكلريندن و ياشاديغۍ عصره و خالقا مناسبتلريندن آسيلۍ اولان ياشامۍ ايدەآلينا اويغون اولان شكيلده يئنۍدن يارادير٬ يادا ياشامۍ اونون بوتون آيرينتيلارينا٬ رنگلرينه و چالارلارينا صادق قالاراق٬ بوتون چيلپاقليغۍ و حقيقتۍ ايله جانلانديرير" بو باخيمدان بيلگينلر ادبيات تاريخينده ايكۍ اساس بديعۍ مئتود اولدوغونو گٶستريرلر: رئاليزم و رومانتيزم۰
آيرۍ-آيرۍ دٶرلرين ادبياتينۍ اٶيرنمكده ايشه آپاريلان مئتودلاردا او دٶورلرين باخيشلارينا اساسلاناراق بير زامان بييوگرافيك مئتوددان استفاده ائدييليردۍ۰ بو مئتوددان فايدالانان آراشديريجۍ يازيچۍنين ترجمه حالينۍ منيمسۂمكله اونون ياراديجيليغينا يول تاپيردۍ۰ بوندان باشقا مقايسۂلۍ-تاريخۍ مئتود٬ فورماليستۍ مئتود و آيرۍ مئتودلاردا وار ايدۍ۰ بونلار ادبياتين گليشمه قانونلارينۍ لايقينجه علمۍ-تحليلۍ تعيين ائده بيلميرديلر۰ لاكين علمۍ-تحليلۍ مئتوددون قانونا اويغونلوقلارا سٶيكنۂرك يازيچۍنين تاريخۍ دٶورۍ نظره آلاراق اثرلرين معاصيرليگينۍ آيدينلاشديرماغۍ طلب ائدير۰
مقاله






Məqalə

هر هانكۍ بير موضوعدا بير گٶروش و دوشونجۂنۍ ايرەلۍ سورمك٬ مدافعه ائتمك و يا دستكلۂمك اوچون يازيلان يازيلارا دئييلير۰ موضوع اوزەرينده ياپيلان اينجۂلمه و آراشيديرما سونوجلارينا گٶره دليللر گٶستريلير۰ مقاله گوندەليكلر و درگيلرده يايينلانير۰

مقاله يازان اوخوجونو اقناع ائتمك اوچون دوشونجه و گٶروشلرينۍ بللۍ بير پلان ايچينده اورتايا قويور۰ آيرينتۍ وئرمۂدن موضوعا گيريلير (گيريش)؛ موضوعلا ايلگيلۍ ساغلام بيلگۍ و بلگۂلر وئريلير (گليشمه)٬ بللۍ بير سونوجا چاتماقلا آنا فيكير آيدينلاشديريلير (سونوج)۰
يازار٬ دققتلرۍ چكمك اوچون مقالۂسينده گٶره چارپان گيريش قويار۰ اوخوجونون اصيل ايلگيسينۍ چكن گيريش و سونوج بٶلوملرۍ اولدوغو اوچون بوتون هنرينۍ بو بٶلوملرده گٶسترير۰

مقاله٬ آيرۍ-آيرۍ موضوعلاردا يازيلا بيلير۰ ادبياتدان توتموش تا سياسۍ فيكرۍ٬ ايدەاولوژۍ و سايرۍ۰

مقاله٬ بوتون دونيادا گوندەليك (روزنامه) و درگۍ ايله بيرليكده دوغموش و گليشميشدير۰

مجاز






Məcaz

بير سٶزو آنلاميندان باشقا بير آنلامدا ايشلتمۂسيله ياراديلدان بديعۍ ايفادەيه دئييلير۰ بير اولاۍ يا دوروم حاققيندا آيدين و پارلاق تصور ياراتماق اوچون يازيچۍ اونو هر هانسۍ علامتينه گٶره باشقا بير اولاۍ يا دوروما مخصوص علامتلرله سجيۂلشديرير۰ مثال: مئيوه آجيدير" دئديكده آجۍ سٶزو حقيقۍ آنلاميندا ايشلنميشدير "سنين آجيدير" جوملۂسينده "آجۍ" مجازۍ آنلامدا ايفاده ائديلميشدير۰ مجازلاردان فايدالانماقلا يازيچۍ يئنۍ-يئنۍ ايفادەلر يارادير۰ سٶزلره يئنۍ آنلام وئميه چاليشير۰ بديعۍ ديلين زنگينلشمۂسينه يارديم ائدير۰ مجاز سٶزلره گٶزەلليك٬ جانليليق٬ ظرافت٬ كيشيليك٬ درينليك وئرمك آماجيله يارانير۰ توركجه و ائلجۂده آذربايجان ديلۍ مجاز باخيميندان چوخ زنگيندير۰ فضولۍدن بير اولگو:
شب هجران يانار جانيم٬ تٶكر قان چشم گريانيم٬



اويادير خالقۍ٬ قاراباختيم اويانمازمۍ؟

گول روخسارينا قارشو٬ گٶزومدن قانلۍ آخارسو٬


حبيبيم٬ فصل گولدور بو٬ آخارسولار بولانمازمۍ؟

مجاز مرسل





Məcazi Mürsəl

اساسدا شعرده ايشلۂديلن بيرسيرا سٶزلر واركۍ٬ سٶيلۂييشده حقيقۍ آنلامۍ يئرينه مجازۍ بير آنلامۍ ايفاده ائديرلر۰ بو حالت نئچه صورتده اٶزونو گٶستره بيلر۰

الف- بير شئيين سببۍ٬ سببله من يئرينه ايشلۂنير:

مثلاً: "گونشده اوتورموشام" يعنۍ گونشين نورو و ايستۍسيندن فايدالانماق ايستۂييرم۰ بوردا گونش سبب و اونون نورو و ايستۍسۍ سببلۂنن ساييلير۰ بو حالت ترسينه ده اوز وئره بيلير۰ مثلاً "گئجه اولدو" يعنۍ گئجۂنين چاتماسيله قارانليق كٶچدۍ٬ بورادا " گئجه" سببلۂنن و گونشين گئتمۂسۍ سبب دير۰
ب-بيركلۍ سٶزدن جزئۍ آنلام آنلاشيلا۰ مثلاً بو بئيتده:

شفانۍ ايستۂسن اگر٬ آجۍ دوانۍ نوش قيل  

دٶزەر تيكان جفاسينا او كيمسه كۍ گول آختارار۰

بورادا شفا سٶزو كلۍ حالت اولان ناخوشلوغا نسبت جز حالتۍ گٶسترير۰ و يا ترسينه جزئۍ دن كلۍ آنلام آلينير: شهريارين حيدربابا منظومۂسيندن :

حيدربابا٬ مرد اوغوللار دوغگيلن٬
نامردلرين بورونلارين اوغگيلن٬

كديكلرده قوردلارۍ توت بوغ گيلن٬
قوۍ قوزولار آيين-شايين اوتلاسين٬

قويونلارين قوروقلارين قانلاسين٬

بو بئشليگين هر ميصراعيندا جزدن بير كلۍ آنلام آلينير۰

ح-بو حالت مومكوندور اٶزونو آدلاردا گٶسترسين۰ واحدين بو بئيتلرينده:

پراوانه عشقۍ وار٬ دولانير شمع باشينا
شمع ايسه يانديرير اونو٬ پروانه ائيلۂسين٬

گول غنچۂليگدن عادت ائديب بيوفاليغا
دونموشسه بولبولون اورەيۍ قانه نئيلۂسين۰

ملودرام





Melodram

بو عنوان اورتا عصرلرده ماهنيلۍ و موسيقيلۍ درام اثرلرينه وئريلن آددير۰ داها سونرالار٬ ملودرام او اثرلره دئييلير كۍ٬ اونلاردا اشتراك ائدنلر آچيق بير شكيلده ايكۍ جبهۂيه مثبت و انسان كاراكترلۍ قهرمانلار و منفۍ امانسيز جنايتكارلار بٶلونورلر۰ ملودرامدا تراژدۍ٬ درام٬ كمدۍ و حتۍ پانتوميم كيمۍ صحنه صنعتلرۍ بوتون اٶزەلليكلرۍ ايله ايشه آلينيرلار۰
ملودرام دا مثبت قهرمان اوزون زامان اوغورسوزلوقلار و دٶنگه-دٶنوكلره اوغراديغۍ حالدا گٶزلۂنيلمز بير اولاۍ نتيجۂسينده تهلكۂدن قورتارير و حتۍ ايشلرينده غالب چيخير۰

بورادا اولايلارين بوروشوقلوغونا باخماياران اكثر حاللاردا عدالت قورونور٬ كٶتولر جزالانديريلير و ياخشيليق پيسليگه اوستون گلير۰ بورادا بير آز وحشت٬ چكينتۍ٬ هيجان و اٶلوم هاواسۍ اولسادا بو اثرين پوپولر اولماسينۍ ساخلير۰

تاماشاچۍنين ملودرامۍ آنلاماسۍ اوچون هئچ بير باجاريق صرف ائتمۂسۍ گركمز۰ هر شئۍ  يا آغ٬ يا قاردير۰ كاراكتر قاليبلاشميشدير۰ صحنۂلر آرديجيل شكيلده دگيشير۰ حركتۍ ياواشلادان اوزون قونوشمالار يئر وئريلير۰ آجيقلۍ و كوميك صحنۂلر بير-بيرينۍ اتكۂلدير۰
۱۹-نجو يوز ايلده ملودرام آنلامۍ صحنه ده گٶرونمز اولدو۰ لاكين ملودرامين عونصورلرۍ ياشاماغا دوام ائتمكدەدير۰۰۰

منظره






Mənzərə

بديعۍ اثرلرده ياراشديريلان طبيعت تصويرلرۍ۰ يازيچۍ سٶز يازيب٬ ياراشديرديغۍ بو تصويرلرده اٶز ايلگيسينۍ طبيعتين جانليغينا٬ گٶزەلليك و رنگانگگ ليگينه گٶسترير۰ تصوير ائتديگۍ يئرين٬ اٶلكۂنين سجييۂوۍ اٶزلليكلرينۍ قلمۂ گتيرير۰ بونا گٶره ده منظره اثرده يازيچۍنين اوسلوب و ياراديجيليق مئتودوندان آسيلۍ اولاراق جوربۂجور اٶده و سجييه داشيير۰

مشهور سٶز اوستادلارۍنين سٶز يارديمۍ ايله قلمه آلديقلارۍ منظرەلر٬ اونلارين طبيعته٬ آنايوردا درين باغليليغينۍ ترنم ائدير۰ نظامۍنين "اسكندرنامه" اثرينده كۍ "بردعين تعريفۍ" بونا جانلۍ مثال اولا بيلر:
بردع نه گٶزلدير٬ آه٬ نه گٶيچك دير
يازۍ دا٬ قيشۍ دا گولدور٬ چيچكدير۰

باهاردا داغلارا لالۂلر سپۂر
 قيشينۍ باهارين نسيمۍ اٶپر۰

ياشيل مئشۂلرۍ جنته بنزەر
سن امكلرينه باغلانميش كٶثر

سٶيوفولوك چٶللره وئرميشدير زينت
اوباغ صفاليدير٬ يالانچۍ زينت

اوخويور كهليگۍ٬ اوتور توراجۍ٬
قرقاول يوواسۍ هر سرو آغاجۍ۰

و يا معاصر شاعير "صمد چايلۍنين" قاراداغ شعرينده:

قاراداغ سٶيلۂيرك آز قالير اوچون بو اورك

منۍ ديندن ائلۂييب اورداكۍ نازنده ملك۰

او يئرين تورپاغينۍ اينجۍ ياراتميش يارادان
 
سيرا دورموش قايالار٬ ال اوزاديب گٶيلرەدك

گٶرمۂيينجه انسان اونون اينجۂليگين

انسانۍ حئيران ائدن گٶۍ مئشۂلردن نه دئمك۰

دئييرم بير قوش اولوب ايندۍ قونايديم مئشۂيه


آستا-آستا دولانئيدۍ سينه اوستونده كولك

اولو بابك يارادان سرت قالالاردان پاۍ آلام

هر قالا سنگر اولوب٬ بابكه ائتميشدۍ كومك

باخ! طبيعت نه ياراتميش " قاراداغ اٶلكۂسينۍ 
هئچ داغ اولماز او يئرين عرشه چاتان داغلارۍ تك

كٶنلوم ايستر بو ساعات بيرده اٶپئيديم او يئرۍ

"چايلۍ" اوندان آلير اتهام "قاراداغيم" دئيۂرك۰

بديعۍ اثرده منظره يازيچۍ و شاعيرين تصور ائتديگۍ دوروملارين داها درين و تاًثيرلۍ چيخماسينا يارديم ائدير۰ بورا طبيعتۍ درك و تصوير ائتمك اونلارين دونيا گٶروشو ايله سيخ صورتده باغليدير۰ فضولۍنين "ليلۍ و مجنونودا" شاعيرين سئويملۍ قهرمانلارۍنين اٶلومو پاييزين توتغون گونلرينه دوشور۰ گٶركۍنين " شاهين نغمۂسۍ" اثريندەكۍ منظره رمزۍ اولاراق فيرتانا-انقلابين اٶزونو تمثيل ائدير۰

تا گوردا و توفيق فكرتده بو كيمۍ منظرەلره چوخ راست گلمك اولور٬ صمد وورغون "آذربايجان" شعرينده كۍ طبيعت شن و خوش گٶرونوشلو روحلا گٶستريلير۰ ناظم حكمتين "مملكتيمدن انسان مظرەلرۍ " عنوانلۍ بٶيوك اثرينده انسانلا طبيعت٬ صنعت٬ جامعۂنين آيرۍ-آيرۍ دوروملارۍ جانلۍ صورتده وئريلميشدير۰
مرثيه







Mərsiyə

اورتا عصرلردن باشلاياراق بو گونه قدر ياخين شرقده و ائلۂجۂده آذربايجاندا اٶلوم و ياسلا باغلۍ چوخ ياييلميش غملۍ و كدرلۍ شعر۰   

مضمون باخيميندا آغييا ياخين اولسادا٬ قومپوزيسيون٬ اوسلوب و ديل جهتدن اوندان چوخ فرقلۂنير۰ مرثيۂنين معين ادبۍ اولماييب٬ فخرييه و مدحييه كيمۍ چوخ واخت قصيده و مثنوۍ شكلينده يازيلير۰

حٶرمتلۍ و مقدس ساييلان انسانلارين٬ يا قوم-اقربانين دونيادان گٶچمۂسۍ مناسبتۍ ايله قورولان مجلس و ييغينجاقالاردا يا فيقلۍ و ريتميك سسيله اوخونان مرثيه٬ آيرۍ-آيرۍ  تاريخۍ دٶورلرده چئشيتلۍ سجيۂلر داشيميشدۍ۰ خاقانۍنين كٶرپه قيزۍنين اٶلومو و يا خورشيد بانو ناتوانين سئويملۍ اوغلونون دونيادان كٶچمۂسۍ مناسبتيله يازديقلارۍ مرثيۂلردن آد آپارماق اولار۰

لاكين صفوۍ حآكميتۍ و اوندان سونراكۍ قرنلرده ايران و آذربايجاندا مرثيه بو گونكو آنلاميندا مرثيه شعرۍ و مرثيه ادبياتۍ شكلينده بير چوخ شاعيرلرين ياراديجيليغيندا اٶزونه يئر آچميش و بعضۍ دخيل٬ قمرۍ٬ غمناك كيمۍ شاعيرلر مرثيه موضوسوندا ديوان و كليات ياراتميشلار۰ بو شاعيرلرين "كنز المرصائب" (مصيبتلر خزينۂسۍ) كيمۍ اثرلرينده مقدس و معصوم اماملارين خصوصيله اوچونجو امام و اونون اهل-عياللارۍنين كربلا فاجعۂسينده شهيد اولدوقلارۍ يا اسير دوشدوكلرينۍ قلمه آليب و يانيقلۍ  غم و كدر دوغوران شعر و يئرۍ گلنده نثرايله ده يازميشلار۰ بو مرثيه ادبياتۍ تعزيۂدارليق٬ محرمليك مجليسلرينده "مرثيه خوان"لارين وسيلۂسيله اوخونور و شبيه آدلانان دينۍ توپلانتۍ و مراسيملرده "نوحه اوخونانلار" طرفيندن اوجا و ريتميك آهنگله اوخونور۰
مرثيه ادبياتۍ




Mərsiyə ədəbiyyatı

آذربايجان خالقۍ آراسيندا هامۍنين بيلديگۍ كيمۍ٬ آذربايجان كلاسيك ادبياتۍنين گوجلو شاخۂلريندن بيرۍ٬ مرثيه ادبياتيدير۰ بو ادبيات٬ آذربايجاندا شاه اسماعيل صفوۍنين حاكميت باشيندا گلمۂسۍ و شيعه مذهبۍنين ايراندا رسمۍ مذهب تانينديغۍ گوندن رواج تاپميش و اونون بير چوخ سٶزلرۍ و شعرلرۍ مذهبۍ رسوم-مراسيمده عزا مجلسلرينده تكيۂلرده و سينۂزن دستۂلرينده دٶنه-دٶنه مداحلار طرفيندن مغاماتين آيرۍ-آيرۍ بحرلرينده اوخونموشدور۰
مرثيه شعرۍ بٶيوك سٶز اوستادۍ فضولۍنين "حديقۂاسعدا" اثريله باشلاياراق۰ بير چوخ شاعيرلريميزه اٶرنك اولموش و اونلار كربلا فاجعۂسينه داياناراق حسين بن علۍنين بنۍ اميۂنين ظلم٬ عدلتسيزليك و فسادۍ ايله مبارزه ده كربلا وادۍ سينده ۷۲ نفر اٶز اعوان و انصاريله يزيدين معاويۂنين دٶرد مين نفرليك قوشونون قارشيسينا چيخماسۍ٬ اوزونون و اعوان و انصارۍنين باشلارۍنين كسيلۂسۍ و سالم بوراخيلانلارين شاما اسير آپارمايلماسۍ يا مشهور قمرۍ و دخيل كيمين مرثيه و نوحه شاعيرلريميزين بوتون ياراديجيليغينۍ  اٶزونه اختصاص وئريب و بير چوخ محمد امين خيابانۍ٬ خازن٬ راجۍ صراف كيمۍ شاعيرلرۍ ديوانلاريندا مرثيه و نوحۂيه گنيش يول وئرميش و كربلا فاجعه ياشايان مٶمنلرين اوركلرينۍ آليشديرميشديلار۰
مثنوۍ






Məsnəvi

ايران و آذربايجان شعرينده چوخ گئنيش ياييلميش شعر قاليبلاريندان بيرۍ۰ مثنوۍنين هر بير بئيتينده اولان مصراعلار قوشا قافيۂلۂنير و هر بئيت عادتاً بيتگين بير فيكرۍ افاده ائدير۰ بو اٶزەلليگله ده مثنوۍ اسلوبوندا شعر دئمك ال وئيشلۍ اولور٬ و شاعيره اٶز قارشيسيندا آچيق امكان و مئيدان يارادير٬ قافيۂلرين هر بئيتيده دگيشمۂسۍ شاعيره اٶز فيكرينۍ داها آزاد و گئنيش ايفاده ائتمكده يارديم ائدير۰
مثنوۍ اوسلوبوندان ايلك دفعه مسعود مروزۍ و سمرقندلۍ رودكۍ استفاده ائتميشدير و اونون آذربايجاندا اٶنجوللرۍ خاقانۍ شيروانۍ و نظامۍ گنجوۍ اولموشدور نظامۍنين مشهور "خمسه"سۍ و فضولۍنين "ليلۍ و مجنونو" مثنوۍ اوسلوبوندادير۰ البته  بو اوسلوبدا يازيلان چوخلو اثرلرين مثنوۍ قاليبيند ولۍ عروضون آيرۍ-آيرۍ بحرلرينه اولموشدور۰

نظامۍنين "لئيلۍ و مجنون"وندان نئچه بئيت:
سٶزون ده سو كيمۍ لطافتۍ وار٬
هر سٶز آز دئمك داها خوش اولار۰

بير اينجۍ صافليغۍ وارسادا سودا
آرتيق ايچچلنده درد وئرير سودا۰

اينجۍ تك سٶزلر سئچ آز دانيش٬ آزدين
قوۍ آز سٶزلرينله دونيا بزەنسين۰

آز سٶزون اينجۍ تك معناسۍ سولماز
چوخ سٶزون كرپيچ تك باهاسۍ اولماز۰۰

يوز اولدوز ياشادا گٶيلرده اينان
گونشه باش ايمك خوشدور اونلاردان

گٶيده پارلاسادا نه قدر اولدوز
گونشدير عالمه نور وئرن يالنيز۰

فضولۍنين "ليلۍ و مجنوندان اٶرنك:

بير گون كۍ بهار عالم افروز
وئرميشدۍ جهانه فيض نوروز

سالميشدۍ نقابۍ چهرەدن گون
چكميشدۍ سرود ناله بولبول

اولموشدۍ گوليله سبزه تر

فيروزه فروز لعل پرور

بير نئچه مصاحب وفادار

مجنون شكستۂنۍ گٶروب زار

هريان دئديلركۍ٬ اۍ بلاكش
گول چاغيدۍ٬ اولما گل مشوش

بو فصلده آدمۍ گرك شاد

اندوه و بلا و غمدن آزاد

پاكيزه وجوده حئيفدير غم 

بٶيله دخۍ قالمويا بو عالم۰۰۰

و نئچه بئيت ده سعيدۍنين بوستانيندان:

يوخو گٶزلريمدن چكيلدۍ آخشام٬

ائشيتديم پروانه سٶيلۂدۍ٬ اۍ شمع

من عاشيقم يانسام اگر روادير٬

سنين يانماغيندا نه معنا واردير؟

شمع اونا سٶيلۂدۍ: اۍ هواداريم!

اليمدن گئتميشدۍ سئوگيلۍ ياريم۰

بال كيمۍ او دادلۍ ياريم گئدنده

فرهاد تك يانارام اودلارا من ده

شمعين سئللر كيمۍ داشقيندۍ دردۍ
گٶزياشۍ اوزوندن آخيب گئدردۍ۰

دئيۂردۍ: باخماكۍ نور ساچيرام من
گٶز نئچه ياش آخيب گئدير گٶزومدن-
مدح موٌجه





Mədhe müvəccəh

شعرده بير-بيرۍ ايله ايكۍ چئشيتلۍ حالتۍ گٶسترن آنلاملارين اوز-اوزه گتيريلمۂسۍ:

فضوليدن بير اولگو

شعله شمع روحون اغياره بزم افروز اولور٬





آه كيم يئتجاق منه بير برق عالمسوز اولور۰

غئير چشميندن آلير هر دم نگاه مرحمت





من نه قيلديم كيم نصيبيم ناوك دلدوز اولور۰

و يا

سالاگر شهپر عدلين يئره اٶز كٶلگۂسينۍ





خصمه وحشت تٶرەدر٬ دوستا سعادت يارادار

گونشين نورۍ قاچيردلار٬ قان ايچن خفاشۍ٬





بولبوله شور وئرەر٬ گولده لطافت يارادار

مراسيم نغمۂلرۍ




Mərasim nəğmələri

شفاهۍ خالق ادبياتۍنين ان قديم چئشيتلريندن بيرۍ ده مراسيم نغمۂلريدير۰ بو نغمۂلر اوزاق كئچميشلرده جوربۂجور آماجلارلا ايلگيلۍ اولاراق ياراديليب و اونا اويغون مراسيمده اوخونوردو۰ بو اجماعين توپلانيشلاريندا اوخونان نغمۂلرين ابتدائۍ انسانلارين ياشاييشۍ٬ دونيا گٶروشو٬ دينۍ اينانجيلارۍ ايله ياناشۍ يارانيردۍ۰ بو كيمۍ ييغينجاقلاردا انسانلار اوينايير٬ ماهنيلار اوخويور٬ نغمۂلر سٶيلۂيير و شنلۂنيرديلر۰

بو انسانلار بير سيرا طبيعۍ قوەلره٬ ياراديليشلادا جوربۂجور شئيلره حتۍ حئيونلارا قاپانيرديلار۰

قديم انسانلار طبيعت قوەلرۍ قارشيسيندا عاجز اولدوقلاريندا٬ طبيعتده باش وئرن اولايلار اونلارا بير اٶرتولو سٌرلركيمۍ قاليردۍ و ائله بونا گٶره ده هر بير آنلاشيلماز اولايۍ بير معجزه سانيرديلار۰ اونلار بو معجزەنۍ آچماغا چاليشيرديلار و بو يولدا جوربۂجور واسطۂلره ال آتيرديلاركۍ بونلاردان بير سيراسۍ طبيعت اولايلاريله ايلگيلۍ اوخونان نغمۂلر ايدۍ:

چاخ داشۍ چاخماق داشۍ٬

ياندۍ اوركلر باشۍ

آللاه بير ياغيش يئتير

بيتيرسين داغۍ داشۍ

گون بورالار٬ كٶلگه داغلارا

گونوم گئديب سو ايچماغا

آبۍ دونون دئييشماغا

كئچل قيزين قوۍ ائوده

ساچلۍ قيزين گتير بيزه۰

ايل قوراخليق كئچنده و ياغيشدان اثر اولماياندا٬ ها بئله گون چيخيب هاوانۍ ايستمۂينده بو نغمۂلر توپلوملاردا سٶيلۂنيردۍ۰

مزاح (يومور)




Məzah (yumor)

ياشامداكۍ گولونج اولايلارۍ٬ انسانلارين ضعيف يٶنلرينۍ٬ چاتيشمازليقلارينۍ گٶسترمكله اوخوجودا٬ دينلۂيجيده و تاماشاچيدا گولوش دوغوران اثرلر۰ بديعۍ ادبياتدا تنقيدۍ گولوشون (طنزين) بير نووعو:

انسان گوندەليك ياشاييشيندا٬ داورانيشلاريندا٬ لووغالانيب اٶزونو اولدوغوندان اوجا يئرده گٶرمكده يانيلادا بيلر۰ توپلومدا اٶزونون رولونو اولدوغو كيمۍ يوخ٬ بلكه يانليش دا باشا دوشۂبيلر۰ لاكين بو تضاددان دوغان اٶزەلليك توپلومون ياراليقلارينا توخونمايينجا هاميدان اٶنجه او كيمسۂنين اٶزونه ضررلۍ اولور۰ اونا گٶره كۍ بئله آداملار توپلوما كين يا نفرت يوخ٬ بلكه آجيما٬ اسف و كدرله بيرلشميش بير گولوش اويادير۰ بونونلادا اٶز-اٶزلرينۍ آلداتمالارينا٬ لووغاليقلارينۍ باشا دوشمۂمۂلرينه و انسانليق دگرينۍ پوزماقلارينا اوركدن آجييير٬ حتۍ گٶز ياشۍ آخيتماغا بئله سبب اولور۰
مزاح داها دوغروسو بئله گولمۂلۍ دورومدا يارانان آجۍ گولوشدور۰ بو گولوش طبيعۍ اولدوغو قدر دموكراتيك و دموكراتيك اولدوغو قدرده يٶندمسيزليكلرۍ آرادان آپارماغا گوجلو واسطۂدير۰

مزاح٬ طنزده ياخيندير۰ لاكين بونلارين آراسيندا جدۍ فرقلروار۰ طنزده اجتماعۍ ياشامين و دوروملارين سون درجه  عئيبۂجر٬ توبلوم اوچون چوخ ضررلۍ جهتلرۍ٬ چاتيشمازليقلارۍ افشا ائديلير٬ كسكين گولوشه هدف اولور۰ مزاحدا ايسه٬ عادۍ حيات اولايلاريندا بلكه ده جدۍ٬ لاكين اٶز-اٶزلوگونده تهلكۂلۍ اولمايان آيرۍ-آيرۍ ضررسيز آداملارين گولونج داورانيشلارۍ تنقيد هدفۍ اولور۰ دئمك اولاركۍ٬ يازيچۍ مزاحدا اٶز تنقيد هدفۍايله يولداشجاسينا داورانير٬ اونون ياخشليليغينۍ ايستۂيير٬ اسكيك ليكلردن قورتارماغينۍ آرزولايير۰ بو باخيمدان دئمك اولاركۍ٬ طنز ده يازيچۍنين تنقيد هدفۍ اونون دوشمنۍ٬ مزاحدا ايسه٬ دوستو اولور۰
بونا گٶره ده بو كيمۍ آداملا توپلومدا غضب و نفرتله دگيل٬ بلكه مرحمت٬ تاسف و كدرله بيرلشميش بير گولوش اويادير: بو كيميلرين اٶز-اٶزلرينۍ آلداتمالارينا٬ سهولرينۍ باشا دوشمۂديكلرينه و نتيجه ده انسانليق لياقتينۍ آلچاتمالارينا اوركدن آجييير٬ حتۍ يئرۍ گليرسه گٶز ياشۍ آخيديرسان۰۰۰

مزاح٬ طنزه ياخيندير۰ لاكين بونلارين آراسيندا جدۍ فرقلر ده وار:
طنزده اجتماعۍ ياشامين و معيشتين سون درجه عئيبۂجر٬ توپلوم اوچون چوخ ضررلۍ جهتلرۍ٬ چاتيشمازليقلارۍ افشا ائديلير و كسگين گولوشه هدف اولور۰ مزاحدا ايسه٬ عادتاً٬ ياشام اولايلارۍنين جدۍ٬ لاكين تام آنلام٬ حل اولوناسۍ٬ تهليكۂسيز آيرۍ-آيرۍ چاتيشمازليقلار ياخشۍ آداملارين آيرۍ-آيرۍ گولونج دوروملارۍ تنقيد اولونور۰ ساتيرادان فرقلنۂرك يوموردا يازيچۍ اٶز تنقيد هدفيله يولداشجاسينا٬ صميمۍ ظارافات ائدير٬ اونون ياخشيليغينۍ ايستۂيير٬ چاتيشمازليقلاردان قورتولوشونو آرزولايير۰ بو آنلامدا دئمك اولاركۍ ساتيرادا چوخ حاللاردا يازيچۍنين تنقيد هدفۍ دوشمنۍ٬ يوموردا ايسه دوستو اولور۰ قوقولون دئديگۍ كيمۍ يوموردا اولان گولوش گٶز ياشيدير۰
يوموردان ادبياتين مختليف چئشيتلرينده استفاده اولونور۰ يومور عين حالدا شفاهۍ خالق ادبياتيندا اوستون كيفيت داشيير۰ نمونه اولاراق موللا نصرالدين لطيفۂلرۍ و سايرەدن آد چكمك اولار۰

ميتولوژۍ







Mitoloji
انسانلار قونوشماغۍ اٶيرنديگۍ گوندن يئر اوزونده ياشامين تٶرەنيشۍ حاققيندا٬ طبيعت اولايلارۍ٬ آللاهلار٬ روحلار و افسانۂوۍ قهرمانلار٬ حاققيندا٬ انسانلارين ان قديم دوشونوش و اينانجيلاريندان يارانان روايتلر۰

ان قديم زامانلاردا٬ دئمك اولار٬ بوتون خالقلار آراسيندا ميفلر يارانميشدير۰ مثال اولاراق "بشر توپلومون اوشاقليق دٶورۍ" آدلانان زاماندا يونان ميتولوژيسۍ بيزۍ علم و تكنيكين دوغولوش حاليندا اولدوغو قديم تاريخۍ دٶورلرله تانيش ائدير۰ بو ميتولوژو بيزه اٶيرەديركۍ٬ طبيعتله مبارزه ده الۍ بوش٬ سلاحسيز اولان قديم انسان طبيعت اولايلارينۍ آللاهلارين و روحلارين حاكيم اولدوغو بير عالم سانيرميش۰
قديم يونان ميتولوژۍسينين بير چوخ روايتلرۍ٬ درين معنالۍ و اوستون درجه ده عاووعيرانه خالق روايتلرۍ كيمۍ بيزيم زامانيميزدا دا اٶز گٶزلليك و طراوتينۍ ايتيرمۂميشدير۰ بو ميتولوژو دونيا ادبياتۍنين بير چوخ بٶيوك سيمالارۍنين ياراديجيليغيندا٬ بديعۍ دوشونجۂسينده سيلينمز ايزلر بوراخميشدير۰

مونولوق






Monoloq

بديعۍ اثرده بير آدامين اٶز آرخاداشينا٬ صحنۂدەكۍ
 آيرۍ-آيرۍ سيمالارا٬ يا باشلۍ-باشينا سٶيلۂديگۍ  نطق۰ دراماتيك اثرده مونولوق٬ آرتيستلرين گاهدان تاماشچيلارا يٶنلمۂسۍ شكيلده ده اولور۰

مونولوق درام اويونوندا پرسوناژين داخلۍ دونياسۍنين آچيلماسينا خدمت ائدير۰ او٬ بو دونيانين مركبليگينۍ اوزه چيخاردير۰

كلاسيك اثرلرده٬ عادت اوزه ره محور يئرۍ توتان باش قهرمانين بير مونولوغو اولور۰ بو مونولوقدا اثرده گٶستريلن فيكيرين ايليگۍ و جانۍ ييغجام شكيلده وئريلير و يا اولايلار يكونلاشديريلير۰ شكسپرين "هاملت" فاجعۂسينده هاملتين "اٶلوم يا اولوم؟" مونولوقو چوخ شهرت قازانميشدير۰ جليل محمد قليزدەنين "اٶلولر" اثرينده اسكندرين درين آنلاملۍ مونولوقلارۍ وار۰

هاملتين مونولوغو: "اٶلمك يا اولماق؟۰۰ بودور مسئله! هانسۍ داها شرفليدير؟ دوشمن قضانين آغير ضربۂلرينه دايانماق و يا فنا سئيلابۍنين جوشغون دالغالارينا قارشۍ دوروب اونو قوروتماق٬ ازمك۰۰۰ يئر اوزوندن قالديرماق٬ اٶلمك٬ اويوماق٬ بوقدر۰۰۰ قلبين چيرپينتيلارينۍ٬ يارانميشلارين پايينا دوشن مينلرله عذابلارۍ بير يوخوايله بيتيرمك۰ بئله بير سون ياخشۍ دگيلمۍ؟۰۰

مووسيم نغمۂلرۍ



Movsim nəğmələri

مووسيم نغمۂلرۍ قديم انسانلارين٬ اينانيشلارۍ٬ طبيعت اولايلارۍ ايله ايلگيلرۍ و بونونلا ياناشۍ امك چاليشمالارۍ ايله سس-سسه دوزەلميشدير۰ اٶلكه ده دورد فصلين يئرلۍ-يئرينده اولماسۍ٬ اكينچيليك٬ حشم دارليق٬ اووچولوق٬ باليقچيليق و باغچيليق كيمۍ ايشلرده اٶنملۍ اولدوغوندان طبيعتده اولان دگيشگنليكلرده انسان مووسيم شرايطۍ ايله قارشيلاشير و اونا اويغون مووسيم نغمۂلرۍ قوشوردو۰

مووسيم مراسيملرۍ ايچرسينده هاميدان چوخ ياييلان يئنۍ ايلين گليشۍ (نووروز) مراسيميدير۰ بو مراسيم قيشين بيتمۂسۍ و يازين گلمۂسۍ ايله با
شلار۰ او انسانلارۍ سئوينديرن٬ اونلارۍ روحلانديران٬ ان ماراقلۍ مراسيملردن بيريدير۰ چونكۍ قيشين شاختاسۍ و قاسيرغاسۍ انسانلارين ال-قلونو باغلايير٬ و اونلارۍ ائوين بوجاغينا سيغيشديرير۰ قيشدا ائله بيل ياشاييش يوخدور٬ طبيعت٬ حئيوانلار٬ بيتگيلر٬ قوشلار يوخ كيمۍديرلر۰ حال بوكۍ باهار جانليدير٬ او يالنيز انسانلارا يوخ٬ بوتون طبيعته٬ حئيوانلار٬ گول-چيچكلرە٬ قوشلارا جان وئرير۰ بو تازا ايل بايرامۍ دونيادا ان ياييغين بايراملاردان بيريدير۰ اونو هر بير خالق اٶز ائتنيك يئرلۍ٬ ميللۍ اٶزەلليكلرينه اويغون مراسيمله عزيزلۂيير۰ آذربايجان خالقۍ دا يئنۍ ايل موناسبتيله بو مراسيملرده نغمه و ماهنيلار قوشموش و بونوروز و عزيزلمه آذربايجان يازيلۍ ادبياتيندا بير چوخ شاعيرلره يئنۍ ايل بايرامۍ ايله شعرلر و باهاريۂلر قوشماقدا يول آچميشدير: ايكۍ نمونه
اوغور اولسون٬ گٶزل باهار
سئللر هاراۍ چكر٬ چايلار گٶر آخير٬
سنۍ ائللر چوخ آرزولار

آچير ياخاسينۍ گٶۍ مئشۂلرده

آياق باسدين اٶلكۂميزه

قار آلتدا باشينۍ قالديرير باخير

بول-بول شنليك گئتدين بيزه
يازين ايلك سوقابۍ بنووشۂلرده

عبداللۂ شايق



حسين عارف

مبالعه (شيشيرتمه)



Mübaliğə(şişirtmə)

بديعۍ ادبياتدا سٶزون تأثيرينۍ گوجلنديرمك اوچون بير اولايلۍ حديندن آرتيق بٶيودوب شيشيرتمك دئمكدير۰ فضولۍنين بو بئيتۍ مبالغيه اويغون اولگودور:"كوهكن كوند ائيلۂميش مين تيشۂنۍ بيرداغ ايلن٬ من قوپاريب آتميشام٬ مين داغۍ بيرديرناق ايلن"

مبالغه ده اوچ جورجركدن آشيريليق گٶستريله بيلر ۱-تبليغ: امكانۍ اولاسۍ مبالغه ۲-اغراق: امكانۍ چتين اولاسۍ مبالغه  ۳-امكانۍ اساسأ مومكون اولمايان مبالغه آشاغيداكۍ قصيده ده مبالغۂنين هر اوچ جوروايله قارشيلاشماق مومكون دير: قصيده سيد عظيم شيروانۍ دن اختصآرلا نقل ائديلير۰

۰۰۰ گل٬ اۍ اول كعبۂ ديدار اوچون حسرت قالان گٶنلوم٬ 
دولان باشينا٬ قوربان اول كۍ هنگام فدا گلدۍ!

باهار اولدۍ٬ آچيلدۍ لاله٬ گلدۍ يار گول روييم٬

بو گلمكدن دل بيماريمه يوزين شفا گلدۍ!

گل٬ اۍ ماهيم٬ كيمۍ سنسيز اولدۍ زولفون تك گونوم قاره٬

گل٬ اۍ شاهيم كۍ٬ سنسيز باشيما يوزمين بلا گلدۍ!۰۰

بوگون شيروانه بيرگون دوغدوكيم٬ گٶرجك تجلاسين٬

فلكدن٬ هم ملكدن يوز صداۍ مرحبا گلدۍ!۰۰

گداليقدان قورتارديم٬ پادشاه روزگار اولدوم٬

كۍ باشيم اوزره حاقدان سايۂ بال هما گلدۍ!۰۰

ترحم قيل٬ حبيبيم٬ كسمه لطفون آشنالاردان٬

كۍ سنسيز باشيم بيگانۂلردن چوخ بلا گلدۍ

مبادا اينجييه طول سنخندن اول پرۍ٬ سيٌد

يئتير اتمامه كيم٬ بو شعرۍ٬ هاتفدن ندا گلدۍ!

مخمٌس (بئشليك)




Muxəmməs (Beşlik)

هربندۍ بئش مصراعدان تشكيل اولموش بير شعر قاليبدير۰ بيرينجۍ بندده اولان بئش مصراغ بير قافيۂلۍ aaaaa ٬ لاكين او بيرۍ بندلرين دٶرد ايلك ميصراعلارۍ قافيه حيثدن آزاد٬ بئشينجۍ ميصراع ايلك بندن قافيۂسيله ايلگيلۂنير۰ واقفين  "گٶرمۂديم" قافيۂلۍ بئشيليگيندن:

من جهان مولكونده مطلق دوغرو حالت گٶرمۂديم٬

هرنه گٶردوم اگرۍ گٶردوم٬ اٶزگه بابت گٶرمۂديم

آشنالار اختلاطيندا صداقت گٶرمۂديم٬

بيعت و اقرار و ايمان و ديانت گٶرمۂديم

بيوفادان لاجرم تحصيل حاجت گٶرمۂديم۰۰۰

باش آغاردۍ روزگاريم اولدۍ گون گوندن سياه٬




ائتمۂديم احساس ايله بيرماه رخساره نگاه

قدر بيلمز همدم ايله ائيلۂديم عٶمروم تباه



واقفه٬ ياربنا٬ اٶز لطفونو ائيله پناه
سندن اٶزگه كيمسه ده لطف و عنايت گٶرمۂديم۰

حئيران خانمين "بنزتديم" قافيۂلۍ مخمسيندن

سحر سئير چمن قيلديم٬ گولۍ مينايه بنزتديم



فضاۍ بوستانۍ بيلمۂديم صحرايه بنزتديم

جمالين گٶرجك اول يارۍ ملك سيمايه بنزتديم



نظر قيلديم٬ قاشين طاقتين چكيلميش يايه بنزتديم

خومارلانميش گٶزون بير نرگس شهلايه بنزتديم

گونول چوخ تنگ اولوب٬ اول دمده سئير گولستان ائتدۍ٬



حواسيم پايمال اولدۍ٬ باشيمدان عقل و هوش گئتدۍ

ديليم يوز التجا ايله وصالينۍ سراغ ائتدۍ



ووروب باد صبا گلچهر ده زولفينۍ داغيتدۍ

سحاب تيرەدن ائتميش طلوع آيه بنزەتديم۰

مخمس٬ هم ليريك٬ عشق٬ گٶزەلليك٬ هم اجتماعۍ مضمونلارين پوئتيك شرحينده ان اويغون شعر بيچيملريندن سايرلر۰

بونونلا ياناشۍ٬ مخمسين جيغالۍ بيچيمۍ و بيرده بحر طويلۍ وارد۰

جيغالۍ مخمسده دٶرد ميصراعدان سونرا "جيغا" گتيريلير و سونرا بئشينجۍ بئيت آرتيريلير۰

جان آلان٬ گئتمۂ دايان٬ بيل٬ منۍ جاندان ائلۂدين٬

طبيعت بزك ووران شوكت و شاندان ائلۂدين٬

كيرپيكين اوخ كيميدير٬ قاشۍ كماندان ائلۂدين٬
اوخودون قومروكيمۍ منۍ ليساندان ائلۂدين٬

خوشدومۍ اوليسانين٬ خوب وئريلميش نشانين٬ يوخدو اٶزگه نقصانين گٶزل جمالين٬ او پركمالين٬ دوردانا خالين٬ خاللين دۍ قوشا٬ سنۍ مين ياشا٬ دٶوران مين ياشا٬ گزمكده٬ ساللانماقدا دونيانۍ حئيران ائلۂدين (عاشيق اسد)

بحرطويل مخمسده داخيلۍ قافيۂدن علاوه٬ هم ميصراعلارين مخمس اوچون سجيۂوۍ دوزوملنمۂسينه تصادف ائديلير۰ ۱۹-نجو عصر قاراباغ شاعيرلريندن عبداللۂبگ عاصۍنين بحرطويل مخمسيندن بيرپارچا نمونه۰
اۍ ظولمت زولف ايچره اوزو قهر منور٬ وۍ باغ و شادتده قدۍ سرو و صبور٬ مقبول ياراتميش سنۍ اول خالق اكبر٬ وئرميش سنه زينت٬ ماطۂيۍ قدرت٬ يوخ سن كيمۍ لعبت٬ بوناز و نزاكت٬ بو لطف و لطافت٬ بوقد٬ بو قامت٬ هم حسن و ملاحت٬ اۍ آيۂ رحمت٬ يوخ كيمسه ده اصلاً٬ اۍ دلبر زيبا٬ اولماز سنه همتا٬ شيرين و زليخا٬ لاييقدۍ كۍ٬ يوسف اولاسن سروره همسر٬ اۍ قامتۍ عرعر٬ دوداغۍ قند مكرر۰

ملمٌع






Müləmmə

هر بئيتۍ ايكۍ حتۍ اوچ ديلدن بيرينده دئييلميش شعر نوعلريندن بيرۍ دير۰ آذربايجان شاعيرلرۍ ملمٌع لرۍ آذربايجان٬ فارس و عرب ديللرينده يازيليردۍ۰ نسيمۍ ده٬ فضولۍ ده بو كيمۍ ملمٌعلرۍ اوغراماق اولور۰
حئيران خانيمدان بير ايكۍ ديللۍ (آذربايجان-فارسۍ) ملمٌع

اۍ باد صبحگاهۍ٬ اۍ ابر پاره-پاره
اۍ روۍ مهربانۍ برمن بكن نظاره

بو حليمه نظر قيل٬ اول كويه بير گذر قيل
عرض ائيليه حال زاريم٬ اول بيوفا نگاره۰

چشمم چو رود جيحون٬ گر ديده پر خون٬
گشتم ز جور گردون٬ از دوستان كناره۰

فرهاد تك بوداغۍ مسكن قيليب اوتوردوم٬ 
مجنون مثال دوشدوم هم دشت و كوهساره

نبود در اين زمانه مانند من جفاكش٬
نبود به روۍ  عالم چون من سيه ستاره

چون بولبول شكسته٬ من بۍ كس فكارۍ٬
سالدۍ او گولدن آيرۍ٬ لغت بو روزگار۰

مراعات النظير (اويارليق)

Müraatülnəzir (uyarlıq)

بديعۍ ادبياتدا تركيبلر٬ جمله لر و كلاملار قورولوشوندا آرديجيليق اولدوغو حالدا بونلارۍ وجوده گتيرن كلمۂلر آراسيندا اويوشما و تناسب اولماسيندادير۰ مثال: ريحان خانيمدان

اۍ چرخ٬ منيم آه شرر باريمه رحم ائت

هيجارانه يانان سينۂ افكاريمه رحم ائت!

صبحه كيمۍ٬ انجم سايارام فيكر روخوندن

هيجران گئجۂسۍ ديده بيماريمه رحم ائت!

غربت اليمۍ٬ يار فراقۍ منۍ آلدۍ٬

غربتده قالان حال گرفتاريمه رحم ائت!۰۰

سيد عظيم شيروانيدن:

سود دوشدوم٬ دئديم آللاه كريمدير۰

گريانديم٬ آليشديم٬ دئديم آللاه كريمدير۰

بند اولدو كٶنول تاري سير زلف نگاره٬

بودامه ايليشديم٬ دئديم آللاه كريمدي۰

يانديردۍ منۍ شعشعه نور جمالۍ٬

بوناره آليشديم٬ دئديم آللاه كريمدير۰۰۰

سيد دولانيب گون تكۍ مجموع جهانۍ

دريالارۍ آشديم٬ دئديم آللاه كريمدير۰

مسدٌس (آلتيليق)



Müsəddəs (Altılıq)

اورتا عصرلر شرق ادبياتيندا او ائلۂجه ده آذربايجان ليريك شعر شيكيللريندن بيرۍ۰ چوخ زامان گٶزەلليك و محبت موضوعسوندا سٶيلۂنيردۍ۰ هربندۍ آلتۍ مصرعدان يارانان مسدٌسلر عموماً ۴ الۍ اون بنددان تشكيل اولوردو۰ مسدٌسين قافيه قورولوشو aaaaaa, bbbbbaa, ccccaa,   كيمۍ اولوردو۰ مسدٌسلرده دوشونجه-دويغونلوغوو آرديجيلليق دققته آلينيردۍ۰ ودادۍنين "بئله قالماز" رديفل مسدٌسيندن ايكۍ بند:
يوز موسم خوش خرم اولوب ايللر آچيلسا
يوز 
لاله بيتيب سوسن سونبوللر آچيلسا

يوز باغ جهان تازەلۂنيب گوللر آچيلسا


كٶنلوم كۍ آچيلماز نئچه موشكوللر آچيلسا

بير جام يئتينر ساق٬ دٶوران بئله قالماز

تن بيرگون اولور خاك ايله يكسان بئله قالماز

***

اۍ خسته ودادۍ٬ بو جهان بير قورو سسدير

بير دمده كئچير٬ اويله كۍ٬ فرياد جرسدير۰ 

بو بزم فناده بونه هنگام هوسدير


گل٬ دورماكۍ عومرون كئچر٬ انجام نفسدير۰

بيرجام يئتير ساقۍ٬ بو دٶوران بئله قالماز
من بيرگون اولور خاك ايله يكسان بئله قالماز۰

و ايكۍ بند صرافين (جانيم واۍ) هنرسيندن

منۍ چرخ فلك آواره قيلدۍ  خانيمدان


كنار ائتدۍ كنار خسرو شيرين زبانيمدان

اليم چيخدۍ گولومدن٬ گولشنيمدن٬ گلستانيمدان

طريق عشقده من چكميشم ال باش و جانيمدان

اولان مجنون كيمۍ زنجير عشقه بسته جانيم واۍ٬

وطن آوارەسۍ٬ غربت اسيرۍ٬ خسته جانيم واۍ۰

گزيب من گٶرمۂديم دونيانۍ محنت خانۂدن غيرۍ٬


تاپيلماز كنج راحت گٶستر مئيخانۂدن غيرۍ٬
رئيس بزم خلوت يوخ٬ غم جانانۂدن غيرۍ٬

دئمۂ صراف سن ده ياز دوغون افسانۂدن غيرۍ

اولان مجنون كيمۍ زنجير عشقه بسته جانيم واۍ٬


وطن آوارەسۍ٬ غربت اسيرۍ٬ خسته جانيم واۍ۰

مونشعات





Münşəat

۱-عمومۍ حالدا٬ يازيلار٬ يازيشمالار٬ مكتوبلار ۲-خاص آنلامدا مشۍلرين يا قلم صاحبلرۍنين بديعۍ اسلوبدا انشا ائتديكلرۍ دبدەبۂلۍ و القابلۍ مكتوبلار و هم ده شاعيرين شعر قاليبيندا يازديغۍ طنطنۂلۍ منظوم مكتوبلار مونشعات آدلانير۰

بديعۍ اسلوبدا يازيلان مونشعاتدان ايراندا تانينميش و حتۍ وقتيله درس ملزمۂسۍ كيمۍ ايشلۂنن "مونشعاتدان قايم مقام فراهانۍ" و "مونشعات اميرنظام گروسۍ" و توركيه ده "مونشعات السلاطين" اثرلريندن آد چكمك اولور۰

منظوم مونشعاتدان نمونه اولاراق ايكۍ بند معاصر جنوبۍ آذربايجان شاعيرۍ سهندين " شهريارا مكتوبوندان" گتيريريك:
بير اليمده قلم٬ بير الده كاغاذ٬ 
خياليم بويلانير دامدان ديواردان

باشيمدا يارباغين گزمك هاواسۍ٬ 
قاپيلار باغليدير٬ يول تاپيم هاردان؟

***

حصارين داليندا كٶنول وئرديگيم
اويار٬ 
بير باغ ساليب سويو بولولدن

هئيواسۍ كهربا٬ نارۍ يا قوتدان


طاغۍ فيروزەدن٬ ديوارۍ گولدن۰۰۰

و بير نمونه والهين سهنددن وئرديگۍ تصويردن:

ساچلارۍ پيرتداشيق٬ بوغو قيروولو٬
قاشلارينا قونوب ايللر غبارۍ۰

سينۂسۍ آلوولو٬ آلنۍ قيريشلۍ

باشينا ياغيبدير زمانه قارۍ

سٶزلرۍ روحلودور٬ دويغو گتيرير
اوركلره سوال-سورغو گتيرير۰۰۰

مراجعه يا ارتجاع



Müraciə ya irca

شاعير سٶيلۂديگۍ شعرده بير ميصراعدا يا بئيتده بير سٶز سوروشماقلا هامان ميصرعدا يا بئيتده اٶز سوروشدوغونا جاواب وئرير۰ بو نوع شعر "دئديم-دئدۍ" و "دئيشمه" نوعونا ياخيندير۰ آنجاق بورادا شاعير اٶز دوشونجه وايستۂيينه اٶزو جاواب وئرير:
دئديم حكمت ندير؟ آتدين منۍ اغياره يار اولدون
دئدۍ٬ بو نكتۂيه ال وورما٬ حكمتدن سئوال اولماز

بورادا بيرينجۍ ميصراعدا اولان "حكمت" سٶزونه ايكينجۍ ميصراعدا جاواب وئريليب شعر صرافدان دير۰

و هيديجۍنين مراجعۂلۍ قصيده سيندن نئچه بئيت:

ساقۍ گتير٬ نه دن؟ او مئۍ خوشگولردن
مئۍ؟
هانسۍ مئۍ؟- او مئۍ كۍ يوخۍ فرقۍ ناردان۰

-گلدۍ۰ نمه؟- باهار٬ گئديبدير نمه-قرار

جاندير-نئجه؟-نزار-نۂدن؟هجر ياردن

ائيلرديم آرزو۰هارانۍ؟ طرف گلشنۍ


گٶنلوم ائدردۍ ياد-هاچاقدان؟ باهاردان

-من چوخ خوشوم گلور-نمييه؟- بولبول و گوله۰

-من چوخ بديم گلور-نمۂدن؟ قيش و قاردن۰۰۰

مناظره






Münazirə

ايكۍ ضد وارليق و مفهومدان هر بيرينين او بيرينه قارشۍ اٶز اوستونلوگونو جوربۂجور قناعت٬ دليل و اٶرنكلرله اورتايا چيخارما چاليشديغۍ اثرلره دئييلير موناظره نظم و نثر شكلينده مئيدانا چيخا بيلير۰
مناظرلر جانلۍ٬ جانسيز٬ بللۍ٬ مجرد هر جور وارليغۍ موضوع سئچه بيلير۰ موضوع اكثراً بير تمثيل ايچينده اله آلنير۰ بو موضوعلاردان بعضۍلرۍ بونلاردير:

گئجه-گوندوز٬ يئر-گوۍ٬ باهار-قيش٬ اركك-قادين٬ عاغيل-عشق وارلۍ-يوخسول۰۰۰ موناظرەلرين بير قيسمۍ مزاح٬ بير قيسمۍ اخلاقۍ٬ حكمتۍ٬ عرفانۍ٬ بير قيسمۍ ده صنعتكارانه دير۰

آذربايجان كلاسيك ادبياتيندا فضولۍنين رند و زاهد و بنگ و باده اثرلرۍ موناظره اوچون جانلۍ اٶرنكيدير۰

مناظره عاشيق ادبياتيندا دا دئييمشمه و يا باغلاشما شكلينده ده يئر آچميشدير۰ خسته قاسيملا لزگۍ احمدين دئييشمۂسيندن ايكۍ بند لزگۍ احمد:
او نۂديركۍ؟ دايانيبدير داياقسيز؟

اونۂديركۍ بويانيبدير بوياقسيز؟

اونۂديركۍ؟ دوغار السيز٬ آياقسيز
اوچ آۍ كئچر آياغۍ وار٬ الۍ وار

***
خسته قاسيم:

گوۍ بير چادير٬ دانيبدير بوياقسيز

آيلار گوندور بويانيبدير بوياقسيز
قورباغادير٬ دوغار السيز-آياقسيز

اوچ آۍ كئچر آياغۍ وار٬ الۍ وار۰

مشاعيره






Müşairə

شعرلشمه٬ يا شعر سٶيلۂمكده بير-بيريله قارشيلاشما شرق دونياسيندا و ائلۂجه ده آذربايجاندا قديملردن رايج ايميش۰شعرلشمۂ ده بو ايشه قاتيلانلارين اوخودوقلارۍ شعرلر آيرۍ-آيرۍ شاعيرلرين شعرلريندن اوخويوب ازبرلۂديكلريندن و شاعير اولاراق اٶز شعرلريندن اوخوماقلا بيرۍ-بيريندن فرقلۂنير۰

بيرينجۍ حالدا شعرلشمه ايكۍ نفرين يا ايكۍ گروپون آراسيندا اولور۰ بو حالتده ايكۍ طرفدن بيرۍ شعرلشمۂنۍ بير بئيت شعرله باشلار٬ او بيرۍ طرف اوخونان بئيتين سون حرفينۍ نظره آلاراق هامن حرفله باشلانان بير بئيت اوخومالۍدير۰

مثلاً  شعرلشمه فضولۍنين بو بئيتۍ ايله باشلاسا:

دوست بۍ پروا٬ فلك بيرحم٬ دوران بۍ سكون
درد چوخ٬ همدرد يوخ٬ دوشمن قوۍ طالع زبون

اونا "نون" حرفۍ ايله باشلانان بير بئيت ايله جاواب وئريلير۰

نه روادور اغنيالر باخان قالانه يارب٬

بونه سٶز كۍ آج قالانه اولونا اعانه يارب!

و ياريش تا طرفلردن بيرۍ جاواب بئيت گتيرمكدن عاجز قالينجا داوام ائدير۰

ايكينجۍ حالدا شاعيرلرين بير-بيرينه يازديقلارۍ منظوم مكتوبلارين بير سيراسينۍ و هابئله شعر مجليسلرينده بير چوخ حالدا بداهته و مضمون و وزن باخيميدان ايلك بئيت يا ميصراعلا اويغون اولان شعرۍ مشاعيره سايماق اولار۰ نمونه اوچون:

كاش ازلدن گلمۂيئيديم بو فنا دونيايه من (ناتوان)

گلديگيم گوندن اسيرم بير قورۍ سئودايه من (مكينه)
اهل عالمده كٶنول نه صدق واردير٬ نه صفا (حسن)

مهرسيزديرلر سراسر٬ كيمسه ده يوخدور وفا(مخفۍ)

ايندۍ كۍ٬ وار دوستلار دا حيله و كذب و ريا (طبيب)

نه گٶرئيديم حيلۂنۍ٬ نه ده دوشئيديم وايه من۰

بوندان علاوه٬ ادبيات آراشديريجيلارۍ مشاعيره ده ۱-بير شاعيرين اثريندن باشقا بير شاعيرين هامان وزن و قافيه ده نظيره يازماسينا٬
۲- عاشيقلار آراسيندا قاريشيليقلۍ شعر سٶيلمه بير عاشيغين اوخودوغو بئيت و قطعۂيه ديگر بير عاشيغين هامان وزن و قافيه ده شعر سٶيلمۂسينه دئييلير۰

مسبٌع ( يئدديليك)



Müsəbbə(yeddilik)
هر بندۍ يئددۍ ميصراعدان يارانان مسبعين بيرينجۍ بندده بوتون ميصراعلار اورتاقلاشا قافيۂلۂنيرلر۰ سونراكۍ بندلرين ايلك آلتۍ ميصراعسۍ اٶز آرالاريندا اورتاق٬ سونونجو ميصراع ايسه بيرينجۍ بندله هم قافيه اولور۰ مسبٌع عموماً ليريك كاراكترۍ ايله سئچيلير۰ ۱۹-نجو عصر ايروان شاعيرلريندن حاجۍ سيد رضا اميرزادەنين مسبع سيندن بير بند:
دلبرا٬ گل٬ گل كۍ ايام باهارين واختيدير٬

دامن صحراده سئير لالۂزارين واختيدير۰

موسم گلگشت و جام  زرنيگارين واختيدير٬

سن كيمۍ فرخنده ذات گولمذارين واختيدرير٬
دٶور روخسارين دا زولف تابدارين واختيدير٬

لطف ايله جان آلماغا چشم خومارين واختيدير٬

گٶرميه روخسارينۍ بو دل فكارين واختيدير۰

سيزلارام شام و سحر هجرينده دايم مثل نئۍ٬

شاهيد حاليم دورور عالمده مطلق كل شئۍ٬

ذوق كٶنلوم دور تمناۍ لبيندن "ميم" و "يئۍ"٬

قاشلارين مانندۍ بسم الله ايچينده ايكۍ "رۍ"٬

اولموشام دردوغم هيجرين له هم آغوش هئۍ٬

چكمه گل خاك مذلت ايچره بونجا قهردئۍ٬

دلبرا گل-گل كۍ٬ ايام باهارين واختيدير۰

مثمن (سكگيزليك)





Müsəmmən
كلاسيك شعرده سئيرك استفاده اولونان شعر شكليللريندن بيريدير۰ هر بندۍ ۸ ميصراعدان ترتيب اولور۰ بيرينجۍ بندين بوتون ميصراعلارۍ اورتاقلاشا قافيۂلۂنير۰ سونراكۍ بندلرين آخير ميصراعۍ بندين بيرينجۍ ميصراعيله آلتۍ بئيتۍ اورتاقلاشلا قافيۂلۂنير۰ سونونجو سكگيزينجۍ ميصراع نقرات كيمۍ تيكرارلانير۰

آشاغيدا اسماعيل بيك ناكامين سيد عظيم شيروانۍنين "خوش اول زامان كۍ يارمنه همزبان ايدۍ" مطلعيله باشلايان مسدسينه يازديغۍ نظيردن بيربند مثال اوچون نقل ائديلير۰

اول دمده كۍ٬ عدم ده وجودوم نهان ايدۍ    
 بۍ زنگ ايديم٬ قرار گيم آشيا ايدۍ۰

شاًنيم شكوهۍ غبطه گه قدسيان ايدۍ


زلف نگار مرغ ديله آشيان ايدۍ

باغ صفاده بولبول جان نغمه خوان ايدۍ٬



جانانه٬ دلبره دل مهربان ايدۍ۰
وصلت ده ايدۍ جان٬ كٶنول شادمان ايدۍ

دملر او دملر ايدۍ٬ زامان اوزامان ايدۍ۰

مستزاد (آرتيقلاشا)




Müstəzad

آذربايجان كلاسيك شعرينده بير اوزون٬ بير قيسا ميصرعدان يارانان شعر شكلۍدير۰ قيسا ميصراعا (زياده-آرتيقلاشا) آدۍ وئريلير۰ آرتيقلاشا اٶزوندن اٶنجه گلن اوزون ميصراعلا قافيه ده و آنلامدا باغلۍ اولور۰ مستزاد عروضون يالنيز بير قالبيله يازيلير۰ مفعول: مفعول٬ مفعول٬ فعلين٬ مستزاد مندرجه اعتبارۍ ايله غزل و قصيدەنۍ خاطيرلادير و اٶزونه خاص آهنگدارليغۍ واردير۰

ابولقاسيم نباتۍ دن بير مستزاد:

اۍ سونبول تردن اٶزونه برده توتانيم٬ 
اۍ غنچه دهانيم!

پروانه كيمۍ باشينا قوۍ بيرجه دولانيم٬
اۍ روح روانيم!
ائتدين بو قدر جور و جفا بو نئچه ايلده

هئچ بيرجه دئديم اوف

ايندۍ دخۍ٬ باللۂ٬ اوزولوب تاب و توانيم
قابليت دخۍ جانيم!۰۰

سن سيز گئجه عرشه چيخيب آه و فغانيم
اۍ قاشۍ كمانيم۰

حاجۍ رضا صرافدان بير جوت قافيۂلۍ مستزاد


اۍ ميللت اسلام٬ اويان واخت سحردۍ٬ 
گٶر بيرنه خبردۍ!

بسدور بو قدر ياتما٬ چورورسن نه خبردۍ؟

دور واخت سحردۍ!

بسدور گٶزون آچ سنده كسالت نه قدردۍ
دور واخت سحردۍ!

ناغيل







Nağıl

بوتون دونيا خالقلارۍنين٬ ائلۂجۂده آذربايجان فولكلورونون يارانيشيندا خالق شفاهۍ ادبياتۍ ساحۂسينده ان قديم و ان چوخ ياييلميش چئشيتلريندن بيرۍ اولان ناغيللار اساساً نثر اسلوبوندا ياراديلير۰ بونو بئله تك بير ناغيللاردا شعر اولگولرۍ ده اٶزونو گٶسترير و بوندان علاوه٬ ناغيل سٶيلۂنيلر يئرۍ گلديكده قافيۂلۍۍ (مسجع) نثردن فايدالانيرلار۰ مثال اوچون: "داغلارين دابانيله٬ يوللارين قيراغۍ ايله"٬ "داغلار گوەن چيراغۍ٬ شهرلر شمع چيراغۍ"  " يئمه-ايچمه٬ اونون خط خالينه٬ گول جمالينه تاماشا قيل" وس۰
ناغيللاردا خالقين ياشاماغا باخيشۍ٬ ائتنيك-پسيكولوژيك اٶزەلليكلرۍ٬ ايجتماعۍ-صنفۍ ايلگيلرۍ٬ معيشت دووملارۍ٬ عادت و رسم-رسوملارۍ هر طرفلۍ عكس ائديلير۰
خالق ناغيللارۍ٬ بيچيم و مضمونجا چئشيتلۍ اولورلار۰ آذربايجان ناغيللارۍ ايچريسينده قهرمانليق ناغيللارۍ٬ معيشت ناغيللارۍ٬ سحرلۍ ناغيللار٬توتملر٬ حئيوانلارلا ايلگيلۍ ناغيللارا راست گلمك اولور۰ آذربايجان ناغيللارينين بير چوخوندا ايشيقلا قارانليق٬ ياخشيليقلا پيسليك و خئير ايله شرٌين آراسيندا قارشيلاشمالار اوز وئرير و خالق دوشونجه٬ دويغو و آرزوسونون ترجمانۍ اولان ناغيل قهرمانلارۍ بوتون چتينليكلره اوستون گلمگله ظاليملرۍ يالتاقلارۍ٬ رباخارلارۍ و بير سٶزله انسان وارليغينۍ هدەلۂنيلرۍ افشا ائدير ويئرۍ گلنده جزالانديريرلار۰

آذربايجان ناغيللارۍ نين يازيلۍ ادبياتين بديعۍ ليك و خالقۍليگينده گوجلو تاًثيرۍ اولموشدور۰

ناغيل باشلانيشۍ




Nağıl başlanışı

آذربايجان ناغيللارۍنين باشلانيشيندا گلن سٶزلره ناغيللار ياراشيغۍ٬ ناغيللار بزەيۍ ده دئييلير۰ ناغيل باشلانيشۍنين آيرۍ-آيرۍ نمونۂلرۍ بير سيرا ناغيللاردا تيكلرار اولونا بيلر۰ بونا گٶره كۍ ناغيل باشلانيشۍ ايله ناغيلين آنلامۍ آراسيندا ائله بير جدٌۍ ايلگۍ يا ياخينليق اولمور۰ فولكلورچيلارين نظرينجه واختۍ ايله ناغيل باشلانيشۍ ايله سٶيلۂنن ناغيل آراسيندا بوجور ايلگۍ واريميش٬ سونرالار ايسه گئت-گئده ناغيل باشلانيشۍ ناغيل دئيۂنين ناغيللا باشلاماميشدان قووشدوغو سٶز اويونونا چئوريلميشدير۰

۱-آذربايجان ناغيللاريندا فايدالانان ايكۍ ناغيل باشلانيشۍ آشاغيدا گتيريلير: بادا٬ بادا گرفتار٬ حامام حامام ايچينده٬ قلبير سامان ايچينده٬ دوه دللكليك ائيلۂر٬ كٶهنه حامام ايچينده۰ قاريشقا شيللاق آتدۍ٬ دوەنين قيچۍ سيندۍ٬ حامچينين تاسۍ يوخ٬ بالتاچينين بالتاسۍ يوخ٬ اوردا بير تازۍ گٶردوم٬ بوينوندا خالتاسۍ يوخ٬ بيرۍ وار ايدۍ٬ بيرۍ يوخ ايدۍ٬ آللاهدان غيرۍ هئچ كيم يوخ ايدۍ۰ گونلرين بير گونونده۰۰۰

۲-گونلرين بير گونونده٬ شاه عابباس جنٌت مكان٬ تارازييه وئردۍ تكان٬ ايكۍ قوز٬ بيرگردكان٬ سينديرين يئيۂك٬ ناغيلۍ دئيۂك۰۰۰

ناغيل قورتاريشۍ




Nağıl qurtarışı

ناغيل سٶيلۂنيب سونا چاتديقدان سونرا٬ سٶيلۂنيلن قورتاريش و سونلوقلارين جور به جور شكيللرۍ اولور۰ ديللر ازبرۍ اولوب يئرۍ گلينجه سٶيلۂنيلن ناغيللارين سونو بير چوخ حاللاردا بو سٶزلرايله سونوجلانير۰ "ناغيليميز بوردا بيتدۍ٬ گٶيدن اوچ آلما دوشدو٬ بيرۍ ناغيل دئيۂنين٬ بيرۍ ناغيلۍ دينلۂيۂنين٬ بيرۍ ده ناغيلۍ ياددا ساخلايانين۰ سيز ساغ٬ من سلامت٬ سيز يوز ياشايين٬ من ايكۍ اللۍ۰ هانسۍ چوخدور سيزين اولسون٬ يئرده قالان منه قالسين۰۰۰"
توۍ-دويون و شادليق ايله قورتاران ناغيللارين سونوجو "قيرخ گون٬ قيرخ گئجه توۍ قوتدولار٬ يئديلر٬ ايچديلر٬ يئره گئچديلر۰ سيزده يئيين٬ ايچين موراديزا قووشون۰

ناتوراليزم





Naturalizm
سٶزون گئنيش آنلاميندا ادبيات و اينجه صنعتده حياتۍ ايكينجۍ درەجۂلۍ اولايلارين ظاهرۍ گٶرونوشونو عمومۍلشديريلميش بير شكيلده تصوير ائتمك۰ بئله حاللاردا اولايلارين دوزگون وارليغۍنين طبيعته اويغونلوغونو گٶستره بيلمير۰ ناتورلاليست اثرده عادت اوزره كاراكترلر تيپيك و اٶنملۍ اولمور٬ معيشت صحنۂلرۍ راست گلۂسۍ و ارزدن تصوير ائديلير٬ سيمالارين ديلينده يالنيش و كوبود ايفادەلر ايشلۂنير۰
وارليغۍ گٶسترمگه چاليشديغۍ حالدا٬ اونو غير تنقيدۍ و عمومۍلشديرمۂدن عكس ائتديرن ناتوراليزم اٶزەلليك اعتيباريله حدٌينده آرتيق سادەلشديريلميش باياغۍلشديريليمش و بعضۍ حاللاردا كوكدن تحريف ائديلن رئاليزمدير۰
ناتوراليزم حياتين دوزگون٬ واقعۍ تصويرينه ياخينلاشماقدا اولان يازيچيلاردا و يا حياتۍ دوزگون رئاليستجۂسينه گٶسترمك اصوللاريندان اوزاقلاشان حيات گرچكليگينۍ تحريف ائدن يازيچيلاردا اٶزونو گٶسترير۰
دار آنلامدا ناتوراليزيم ۱۹-نجو عصرين سونلاريندا فرانسادا اورتايا چيخدۍ و آدليم يازيچۍ اميل زولانين باشچيليق ائتديگۍ ادبۍ آخيندير۰ نظرۍ گٶروشلرۍ باخيميندان اميل زولا يازيچۍنين تصوير ائتديگۍ وارليغا تنقيدۍ ياناشما ضرورتينۍ انكار ائدير و بونونلاردا اونو لاقيد بيرگوروجويه٬ هيجانسيز٬ سويوق قانلۍ دورومدا حياتين گورونوشونو ظاهرين گٶسترن ذاما چئوريلميش اولوردو۰ لاكين بويالنيش گٶروشلرينه باخماياراق٬ او بير سيرا كلاسيك اثرلرينده تام آنلامدا رئاليست دوروم داشيريردۍ۰ بو اثرلرده حيات زنگين و درين عمومۍلشديرمه يولو ايله گٶستريلميشدير۰ اميل زولانين داوامچيلارۍ ايسه٬ وارليغۍ جانسيز يعنۍ گٶرونوشلرۍ ظاهرۍ دوزگونلويو اساسيندا تصوير ائتديكلرۍ اوچون حقيقۍ رئاليس ياشام منظرەلرۍ دوغرولدا بيلمۂييب يوخاريدا اشاره ائديلن منفۍ آنلامدا ناتوراليست يازيچۍ اولاراق قالميشلار۰

آذربايجان ادبياتيندا ناتوراليزم ۲۰-نجۍ عصر يازيچيلارۍ هاشم بيگ وزيراوف٬ العباس مذنب٬ جعفر بنياد زاده و باشقالارۍنين ياراديجيليغيندا اٶزونو گٶسترميشدير۰
ناتورال مكتب




Natural məktəb

ناتوراليزم ايله اويوشمايان ۱۹-نجۍ عصرين ۳۰-۴۰ نجۍ ايللرينده روس ادبياتيندا تانينان قاباقجيل٬ رئاليست آخينا وئريلن آد۰ گوگون٬ توركئنف٬ قريقوروويج٬ نكرايف و باشقا يازيچيلارين داخيل اولدوقلارۍ "ناتورال مكتب" نمايندەلرۍ حياتۍ دريندن اٶيرەنير٬ وارليغۍ٬ طبيعتۍ (ناتورانۍ) رئاليست جۂسينه تصوير ائدن اثرلر يازيرديلار۰ اونلارين اثرلرۍ اٶنملۍ اجتماعۍ آنلام داشيير۰ استبداد٬ مالكيت حاكميتۍ قورولوشوندا كۍ حيات حادثۂلرينۍ تنقيدۍ باخيمدان دگرلنديريردۍ۰ بو يازيچيلار حياتۍ صنفۍ حالدا بزەمك عليهينه مبارزه آپاريرديلار۰

بلينسكۍ "ناتورال مكتبۍ" بويكمك دگرلنديرەرك يازيردۍ "ناتورال مكتب ايندۍ روس ادبياتۍنين اٶز سيرالاريندادير۰ خالق٬ يئنۍ اوخوجولارين چوخلوغو همين مكتبين طرفيندەديرلر۰۰۰ ناتورال مكتب يازيچيلارينين سيماسيندا روس ادبياتۍ اصيل  و حقيقۍ بير يوللا ايرەليلۂمگه باشلاميش٬ ايدەآللارينۍ صاف٬ دوغما قايناقلارينا باش وورموش و بئلۂليكله هم معاصر هم ده اصيل روس ادبياتۍ اولموشدور۰
"ناتورال مكتب" يازيچيلارينۍ و اونلارين ياراديجيليغينۍ ۱۹-نجۍ عصرين ايكينجۍ ياريسيندا اوروپا بورژووا ادبياتۍ و اينجه صنعتيندەكۍ ناتوراليزم ايله قاريشديرماق اولماز۰ چونكۍ ناتوراليزم نمايندەلرۍ ظاهرۍ گٶرونوشه چاليشاراق٬ حياتۍ رئاليت جۂسينه گٶستره بيلميرديلر۰ اثرلرينده اٶنملۍ اجتماعۍ مسئلۂلره يئر وئريلميردۍ۰

نازلامالار






Nazlamalar

آذربايجان اوشاق فولكلرونون چئشيتلريندن بيرۍ۰ آنالارين اٶز كٶرپۂلرۍ ايله باغلۍ ايستۂك و آرزولارۍ٬ سئوگۍ و قايغيلارۍ نازلامالارين ييغجام تك بئيتلر و دٶردلوكلرينده ترنم ائديلير۰

نازلامالاردان اٶرنكلر:

بالاما قوربان اينكلر
بالام هاچان ايمكلر
بالاما قوربان سئرچۂلر
بالام هاچان ديرچۂلر

بالاما قوربان خالاسۍ
بالام قيزيل پاراسۍ

داغدا داريلارا

داغداكۍ آتلار

سونبولو ساريلار

قوريروغون قاتلار٬

قوجا قاريلار


گٶيچك آروادلار

بو بالاما قوربان

بوبالاما قوربان

آۍ قيز آدامۍ

هريانا گٶزوك

سيندير بادامۍ

ايلقاردا دوزوك

ائلچييه چاۍ وئر

بريليانت اوزوك

آليم قادانۍ


گلير قيزيمچمين

اوغول اوركدير

هئيواسۍ٬ نارۍ٬

قيزيل ديركدير

اليمين بارۍ

آلين ساخلاريين

اون ساپ ميروارۍ

قيزا گركدير


قيزيمچين۰

نغمه






Nəğmə

نغمه سٶزلوكده خوش سسله اوخونان سٶز بيچيمۍ٬ آهنگ٬ بيرسيرا سسلرين آرديجيليغۍ كۍ اونلارۍ ائشيتمكدن سئوينج و لذٌت دويولور۰

گئنيش آنلامدا موسيقۍنين تملۍ نغمه اوسته قويولموشدور و اونون تأثير درجۂسۍ نغمۂنين نئجۂليگينۍ و دگرينۍ گٶسترير۰

نغمات هم خالق شعرينده٬ هم ده شاعيرلارين سٶيلۂديگۍ موزون شعرلرده عموماً موسيقۍ ايله قوشا اجرا ائديلير۰ نغمۂلرين انسانۍ دويغولانديرماقدا تاًثيرينۍ گٶسترمكده ناظيم حكمتين "انسانلارين نغمۂلرۍ۰۰۰" ان جانلۍ اٶرنك اولا بيلر:
انسانلارين نغمۂلرۍ٬ اٶزلريندن گٶزل٬
اٶزلريندن اومودلو٬
اٶزلريندن كدرلۍ

داها اوزون عٶمورلو اٶزلريندن

سئوديم انسانلاردان چوخ نغمۂلرۍ۰

انسانسيز ياشايا بيلديم
نغمۂسيز هئچ بيرزامان

گولومو آلداتديغيم اولدو
نغمۂمۍ هئچ بير زامان

هئچ بير زامان آلداتمادۍ منۍ نغمۂلر

نغمۂلرۍ آنلاديم هانسۍ ديلده  سٶيلۂنيرسه سٶيلنسين

بودونيادا يئييب ايچديكلريمدن

گزيب اگلنديكلريمدن

گٶروب ائشيتديكلريمدن

توخوندوقلاريمدان٬ آنلاديقلاريمدان
هئچ بيرۍ٬ هئچ بيرۍ

منۍ بختيار ائتمۂدۍ نغمۂلر قدر۰

نقرات






Nəqərat

شعرده٬ خصوصيله خالق ماهنيلاريندا سونوندا تيكرالانان بير يا نئچه ميصراعليق سٶز بولومو٬ خالق ماهنيلاريندان اولگو:
منيم تويوغوم آغ ايدۍ٬ دريسۍ دولو ياغ ايدۍ٬ دونن تويوغوم ساغ ايدۍ٬

نقرات: يانديم ياناسان تويوق توتان
اودلاناسان تويوق توتان

منيم تويوغوم  چيل-چيل ايدۍ٬ قانادلارۍ ميل-ميل ايدۍ٬ تويوق دگيل٬ بولبول ايدۍ٬

نقرات: عيناً

علۍ آقا واحددن بير ماهنۍ
گٶزەليم٬ عاشيقينۍ سالما نظردن٬

حسرتيندن اٶلورم٬ گل بيزه هردن٬

سنه چوخدان وورولوب بو دلۍ كٶنلوم٬
نئيلۂييم كۍ٬ خبرين يوخدو خبردن۰

نقرات: گل منه ناز ائلۂمه٬ آۍ دلۍ جئيران
او قارا گٶزلرينه اولموشام حئيران۰

بير دٶنوب باخماق ايله جانيمۍ آلدين٬

منۍ مجنون ائلۂييب چٶللره سالدين۰

من اينانديم سنه اٶز كٶنلومو وئرديم٬

منۍ آتدين٬ گئديب اغيارايله قالدين

نقرات:عيناً

شعرده و ماهنۍ دا نقراتا يئرلۂشن آنلام٬ اساسدا اوندا اولان دويغو و دوشونجۂنۍ داها قاباريق شكيلده ايفاده ائتمكدير۰

نثر







Nəsr

ادبۍ ياراديجيليقدا ايكۍ اساس سادجۂدن بيرۍ٬ نظم و نثر سٶز صنعتۍ هم اٶزگو ( توخوش) هم آنلام٬ هم ده ادبيات تاريخينده يئرلۍ-يئرينده فرقلۍ و اٶزونه خاص ساحۂلردير۰

بديعۍ نثر٬ سٶز دونياسيندا داها سونرالار بو آدۍ يئيۂلنميشدير۰ عصرلر بويو نثر بديعۍ اثر كيمۍ دگرلنديرميردۍ۰ بو ايش دئمك اولار انتباه دوريله باشلار(بير چوخ خالقلاردا داها سونرالار) و اٶنجه  رايج منظوم ژانرلاردان-منظومه٬ ماهنۍ٬ منظوم درامدان علاوه ادبياتدا يئنۍ ژانرلار-رومان٬ نوول٬ منشور درام يارانيب تئزليكله اوستون دوروم قازانير۰

قديم دٶورو اورتا عصرلر ادبياتيندا نثر بديعۍ اٶزەلليكدن باخماياراق بير سيرا اثرلرده٬ خصوصيله شرقده اٶزونو "نثر مسجمع٬ نثر مقفا" شكلينده شعره ياخين بير بيچيمده گٶسترسه ده نثر عموميتله تاريخۍ اولايلار٬ روايتلر٬ سياحتنامۂلر و بير پارا دراملارۍ احتوا ائديردۍ۰

نثر انسانلارين گوندەليك ياشامينۍ بوتون جهتلرۍ و اونو قاورايان رنگارنگ ساحۂلر و گٶروشلرۍ ايله قيريلماز وحدت حاليندا ادراك و تصوير ائتمگه چاليشير۰ بونون جانلۍ نمونۂلرۍ رومانلاردا٬ نووللرده و سايره ده نظره چارپير۰

بوگون بديعۍ نثرين اٶزگوسو تامام-كمال حل ائديلمۂميشدير۰ گئنيش حالدا ياييلميش
بئله بير دوشونجه واركۍ٬ عادۍ دانيشيق و حتۍ يازيلۍ  لطفله بديعۍ نثر آراسيندا پرنسيپال فرقلار يوخدور٬ بونا قارشيليق بير چوخ آراشديريجيلار و نثر اوستادلارۍ ادعا ائديرلركۍ شعر اٶزگوسو اٶز ريتميك اٶزەلليگيله نثردن فرقلنمكدەدير۰ نثرده اولايلارين آرديجيل گليشمۂسۍ داها اٶنملۍ يئر توتور۰ اٶزەلليكلر و اولايلار داها گئنيش و جانلۍ دوغولدورور۰ شعرده خصوصيله معاصر شعر ليريك ماهيتده اولدوغو حالدا٬ نثر عموميتله٬ اپيك ساحۂيه چوخ يايينير۰ اورتا عصرلردن ۱۹-نجۍ عصره قدر شرقده٬ و بو آرا آذربايجاندا ادبيات ساحۂسينده چوخلو اثرلر قافيۂلۍ نثرله ( نثر مسيجع و نثر مقفا) بيچيمده يازيلميشدير۰ حكايه٬ تاريخۍ رساله٬منشات٬ مقامه٬ قصه وسايره شكيللرده اولان بو اثرلر هم مضمونونا هم ده ديلينين و اوسلوبونون بيانۍ گوجونه گٶره دگرليدير۰ لاكين بو نوع نثرده بيرچوخ مٶلفين قافيه آختاريلارۍ اونلارۍ معين درجه ده فورماليزمه آپاريب چيخاردير۰
ميرزه فتحعلۍ آخوندوف يازيردۍ "نثر اثرينده قافيۂيه اهميت وئريلمۂليدير۰ چونكۍ قافيه خاطره يازيلاردا آرتيق سٶزلر ايشلۂنير و واجب اولمايان مطلبلر مئيدانا چيخير" اودوركۍ " بو قايدانۍ ترك ائتمۂييميزين و اوشاقجاسينا ايشدن ال چكديگيميزين واختيدير"۰
نصيحت نامه





Nəsihətnamə

كلاسيك شرق٬ ائلۂجۂده آذربايجان ادباتيندا اٶيرەديجۍ و اخلاقۍ سجيٌه داشييان ايستر نظم و ايسترسه ده نثرله يازيلان اثرلرده دئييلير۰

نصيحت نامه ده مٶلفين اٶز حيات تجربۂلرينه٬ اٶيرنديكلرينه و خالقين مدرك سٶزلرينه اساسلاناراق معين پداگوژيك دوشونجۂلر و تربيۂوۍ اٶيودلر ايفاده ائديلير۰
مٶلفين دونيا گٶرشلريندن و صينفۍ-مدنۍ ايلگيلريندن آسيلۍ اولاراق اونون وئرديگۍ اٶيودلر و گٶستريلر قاباقجيل٬ انسانۍ و فايدالۍ يا عكسينه مرتجع و زيانلۍ اٶزەلليك داشيسين۰ مثلاً گٶركملۍ آذربايجان معارفچۍسۍ آ۰باكيخانوف "نصيحت نامه" اثرينده اوخوجونو شرفلۍ٬ انسانليغا يارار ياشاماغا٬ عاليجناب و خئيير سئون اولماغا چاغيرديغۍ دگرلۍ گٶستريلر اولدوغو كيمۍ٬ بعضاً قاپالۍ دوشونجۂلرده يوخ دگيلدۍ۰

آذربايجان كلاسيك شعرينده سيدعظيم شيروانۍنين "اٶيود" عنوانلۍ شعرلرۍايله بير آتا و معلم كيمۍ شعرديلۍ ايله يازديغۍ اخلاقۍ-تبيۂوۍ فيكيرلر سٶيله ميشدير۰

شاعيرين بو اثرلرۍ ايكۍ حيصۂيه آيريلير۰ باشلانيشدا شاعير " اۍ اوغول" ٬ "جعفر" و بو ساياق سٶزلريله اوغلونا قاييدير٬ اونا نصيحت وئرير٬ سونرا ايسه اٶز ايستۂيينۍ "مثال" سرلوحۂسۍ ايله وئديگۍ كيچيك منظوم حكايه ايله اثبات ائتمۂيه چاليشير۰

بورادا نظامۍنين دٶرد ياشليم٬ هر علمه يئتگين!   
گٶزونده عكسۍ وار ايكۍ عالمين!

يئددۍ ياشار اولدون او زامان كۍسن٬


آچيلدين گول كيمۍ گولنده چمن٬

ايندۍ كۍ٬ چاتميشدير ياشين اون دٶرده٬
ياشين سرو كيمۍ دورور گٶيلرده۰

غفلتده اويناما٬ غئيرت واختيدير٬
ايندۍ هنر واختۍ٬ شهرت واختيدير۰

اوجالماق ايستۂسن٬ بير كمالا چات٬
كمالا احترام گٶسترەر حيات

اوشاقكن اصلينۍ سورسالار بير آز٬
آغاج بار وئرنده جنسۍ سورولماز!

ائلۂكۍ٬ بٶيودون بئلۂدير قايدا٬

آتانين آديندان سنه نه فايدا۰۰۰

نظيره (بنزتمه)





Nəzirələr

باشقا بير يازيچۍ يا شاعيرين هر هانسۍ اثرۍنين تأثيرۍ آلتيندا٬ بنزتمه يولوايله ياراديلان اثر۰
بليرلۍ بير اثره يايلان نظيره هر باخيمدان دگيل٬ يالنيز موضوع يا آنلامجا ياخين اولا بيلر۰ بئله بير حاللاردا هر ايكۍ اثرين قاليب و بيچيمۍ بير-بيريله اويغون يا بير-بيريندن فرقلۍ اولا بيلر۰ بنزەتمه اٶزلليگۍ داشييان اثرده حتۍ قاباقكۍ اثردن وزن و كومپوزيسيون باخيمدان دا عينۍ يا فرقلۍ اولا بيلر۰ بوتون بونلارلا ياناشۍ٬ نظيرەنين ادبۍ-بديعۍ٬ دگرۍ نظيره دئيۂنين استعداد و سٶز باجاريغيندا آسيلۍدير۰ فضولۍ اٶزونون "ليلۍ و مجنون" اثرينۍ نظامۍنين "ليلۍ و مجنونو" و يا نظيره اولاراق يازسادا٬ اٶز بديعۍ دوشونجه دگرينه گٶره نظامۍ منظومۂسينده هئچ ده دالۍ قالمايان بير اثر ياراتماغا موفق اولموشدور۰

محمد حسين شهريار٬ حافظين اوچ يوزدن چوخ غزلينه نظيره يازميشدير۰ البته شاعير اٶزونو حافزين مريدۍ بيلديگۍ اوچون و نه حافظه قارشيليق قصديله قلمه آلميشدير۰ بونونلا بئله اونون نظيرلرۍ معاصرليك٬ سٶز اينجۂليكلرۍ و دونيا گٶروشو ايله حافظين   غزليله قارشۍ-قارشييا دورور۰ مثال:

حافظه:
تركان پارسۍ گو٬ بخشندگان عمرند
ساقۍ بده بشارت٬ رندان پارسا را۰

هنگام تنگدستۍ در عيش كوش و مستۍ

كاين كيمياۍ هستۍ٬ قارون كندگدارا۰

آسايش دو گيتۍ تفسير اين دو حزب است
بادوستان مروت٬ با دشمنان مدارا۰

شهريار:

ديگر به شهر تركان  شكلرلبۍ نبينۍ٬


از سغد تا سمرقند٬ از بلخ تا بخارا۰

در عهد ما بخويۍ٬ اۍ دل٬ به جان خواجه

از دوستان مروت٬ از دشمنان مدارا

اين فتنه شهريارا٬ در عين چشم بندۍ


رازۍ گرچه پنهان٬ دردست آشكارا۰

نيهيليزم






Nihilizim

گئنيش آنلامدا مووجود آنلاييشلارۍ٬ اصوللارۍ٬ عنعنۂلرۍ٬ گٶروشلرۍ انكار ائتمك دئمكدير۰

۱۹-نجۍ عصرين٬ ۶-نجۍ ايللرينده روسيه ده افلاسا اوغراميش بورژوا جمعيتۍ قانون-قايدالارينۍ٬ بو جمعيتين اخلاق٬ معيشت و مدنيتينۍ كسكين صورتده انتقاد ائدن انقلانچۍ-دموكرات آيدينلارين فعاليتۍ ايله ايلگيلۍ اولاراق٬ روس اجتماعۍ دوشونجه تاريخينده نيهيليزم آنلامۍ يئنۍ بير مضمون تاپميشدير۰

تورگئنگ "پدران و فرزندان" اثرينده انقلابچۍ دموكراتلارين بعضۍ جنبۂلرينۍ اٶزونده توپلاميش اولان قهرمان يئوگئنۍ بازاروفو "نيهيليست" آدلانديرميشدير۰ بوندان سونرا انقلابۍ-دموكراتيك حركتلره نيهيليزم و بو حركتلرين نمايندەلرينه ده نيهيليست آدۍ وئريلميشدير۰ لاكين بو آد انقلابچۍ دموكراتلارين دوروملارينۍ اولدوغو كيمۍ ايفاده ائتميردۍ۰ چونكۍ اونلار يالنيز كوهنه قانون-قايدالارۍ انكار ائتمگۍ يوخ٬ بلكه باشليجا يئنۍ اجتماعۍ ايده آللار اوغروندا منارزه گٶرەوينۍ قارشييا قويموشدولار۰ اونا گٶره ده بٶيوك انقلابچۍ- دموكرات چئرنيشفيسكۍ حتۍ توركئنفين رومانينا منفۍ قيمت وئرەرك بازاروفو يئنۍ آداملارين كاريكاتورو سانميش و اٶز "نه ائتمۂلۍ" رومانيندا كۍ انقلابچۍ-دموكرات قهرمانلارين تيپيك سيماسينۍ اونا قارشۍ قويموشدو۰
نيت و فال





Niyyət və fal

نيت توتماق (ائلۂمك) و فال توتماق بعضۍ فولكلور اثرلرينده " و صف حال" عنوانيله اٶزونه يئر آچميشدير۰ آذربايجان خالقيندا دا باشقا خالقلاردا اولدوغو كيمۍ انسانلارين "آلين يازيسينا" اينانديقلارۍ زامانلاردان گلۂجكدن خبر توتماقدا٬ بير ايشه باشلاييب باشلاماقدا٬ سفره چيخيب چيخماقدا و اونلارلا بو كيمۍ دوروملاردا انسانلار اٶزلرۍ فال توتور و يا باشقاسينا فال آچديريرديلار۰ هر فال بير نيته سويكۂنيردۍ٬ بو آنلامدا كۍ فال آچماقدان اٶنجه آدام اورەيينده او فالا نييت ائديردۍ۰ نيت عموميتده دييلميردۍ لكن بعظا مقدس كيتابدان يا مثلا حافظ كيمۍ شاعيرلرين ديوانلاريندا يا مثلاً آذربايجان باياتيلاريندا فال آچاندا بو باياتينۍ اوخويورلار٬
عزيزيم٬ ياخشۍ گليسين

ياخشۍ توت٬ ياخشۍ گلسين

توتموسان علۍ فالين

سورباشا ياخشۍ گلسين

باياتۍ فالۍ ايله ايلگيلۍ قديم آذربايجاندا "وصف حال" دئييلن و بو گونده باياتۍ بيچينده باياتيلار آراسيندا بو عنوانلا يئرلۂشن دٶرد لوكلردن فال آچيلاردۍ۰

وصف حال بئله اجرا ائديليردۍ: ايچۍ سوايله دولو بيرباديانين آغزينا اٶرتوك سالينير۰ فال نيت ائدنلر هر بيرۍ باديايا بير اوزوك يا باشقا بير نشانه سالير بايدانين يانيندا اوتوران آدام (چوخ واخت قادين) ال ائديب بايدادان چيخارديغۍ هر بير نشانا بير باياتۍ سٶيلۂيير۰ بو باياتۍ وصف حآل آدلانير فال آچانين نيتينۍ يوزوردو۰ اوخونان باياتيلاردان اولگولر:
من عاشيق آللام سنۍ٬

گٶيده بير قوزو گٶردوم٬

ديللره ساللام سنۍ


توكو قيرميزۍ گٶردوم

زرگر سنۍ نئيلۂيير


آچديم جنت قاپيسين

من سئويب آللام سنۍ

سئوديگيم قيزۍ گٶردوم۰

نوواتورلوق




Novatorluq

دٶورون و خالقين ايستكلرينه اويغون اولاراق بديعۍ ادبياتدا ايستر سٶز بيچيمۍ و ايسترسه ده آنلام بايميندان يارانان اٶنملۍ و دگرلۍ ينئۍ اسلوبلار۰

قاباقجيل يازيچۍ٬ حياتدا باش وئرن گليشمه و يئنۍلشمه شرايطينده انسانلار آراسيندا دگيشيلميش ايلگيلرۍ٬ انسانين اٶزەلليكلرينۍ سئزيب٬ اونلارۍ جانلۍ و طبيعۍ حالدا عكس ائتديرمكله ادبيات جبهۂسينده گٶزه چارپان بير تازاليق ياراتميش اولور۰

بونا جانلۍ نمونه اولاراق آذربايجاندا ۲۰-نجۍ عصرين اوللرينده ۱۹۰۵-نجۍ ايل روسيه انقلابۍنين تأثيرۍ ايله جليل محمد قليزاده٬ ميرزا علۍ اكبر صابر و باشقا موللا نصرالدينچيلر و اونلارين آردينجا ميرزا علۍ معجز ادبياتۍ خالق آراسيندا حياتينا داها دا ياخينلاشديرميش٬ اونو كوتلۂنين ديلينه و دوشونجۂسينه اويغونلاشديرميش و رئاليست طنز ادبيات ياراتميشلار۰

سونرالار شيخ محمد خيابانۍنين حركتيله جانلانا "تجدد-يئنۍليك" آخينۍ نوواتورلوغون دوامۍ اولموشدور۰

يئنۍ ادراك و آنلام افاده ائتمك زورونلوغونو حسابا آلمايان و آنجاق نوواتورلوغو بيچيمده گودن نوواتورلار بو يئنۍلشمۂنۍ فورماليزمه آپاريب چيخاريرلار۰

نوول (قيسا داستان٬ ماجرالۍ حكايه)

Novel

بديعۍ ادبياتدا داستانۍ نووعون قيسا شكيللريندن بيرۍ۰ ايلك دفعه ۱۴-۱۵ ايللرينده ايتاليا ادبياتيندا يارانماغا باشلاميش نووللا٬ مضمونونون عادۍ حكايۂدن معين شكيلده غير عادۍ دورومدا اولماسۍ اعتبارۍ ايله تصوير ائتديگۍ  احوالاتين شاشيرديجۍ و گٶزلۂنيلمز بير حالدا قورتارماسۍ ايله بللۂنير۰ بٶيوك ايتاليا يازيچسۍ بوكاچونون  مشهور "دكامرون" اثرۍ يوز نوول داشيماقدادير۰ فرانسه يازيچيسۍ گودوموپاسانين چوخلو نووللاسۍ واردير ( بويون باغۍ و آيريلارۍ)۰ حقوئرديفون "بومبا" اثرۍ نووللا اوچون نمونه اولا بيلير۰ چخوفون قيسا داستانلارۍ نووللانين جانلۍ نمونۂلريدير۰

تورك اديبۍ صباح الدين علۍ نوول ژانرينا بير سيرا يئنۍ اٶزەلليكلر گتيرميشدير۰ اونون نووللرينين بير چوخونداا تورك امكچيلرينين آغير و دٶزولمز ياشاييشۍ و يوخسوللوقلاريندان دوغان كدرلۍ بير ليريزمله فاجعۂلۍ صحنۂلر وئرميشدير۰ (آيران و آيرليلارۍ)۰
عرب ادبياتيندا رئاليست نوولانين ايلك و ان قدرتلۍ ياراديجيسۍ اٶزونو موپاسان و چخوفون شاگردۍ بيلن مصطفۍ منفلوتونون "النظرات-گٶروشلر" و "العبرات-گٶز ياشلارۍ" آدلۍ نووللالار مجموعۂسۍ ياييلميشدير۰
نووحه






Novhə

آذربايجان كلاسيك مرثيه ادبياتيندا كربلا واقعۂسۍ و اونون صحنۂلرينۍ بوتون آيرينتيلارۍ ايله جانلانديران و عزادارليق دستۂلرينده و مجلسلرينده آهنگله اوخونان يا جماعته اوخوتدورولان كدرلۍ و گٶز ياشارديجۍ شعرلر۰ مرثيه ادبياتۍ دلسوز٬ راجۍ٬ صراف٬ دخيل٬ قمرۍ كيمۍ شاعيرلرين ياراديجيليغيندا باشليجا يئر توتور۰ ساده خالق اوچون دئييلن بو شعرلر ديل آخارليغۍ٬ اسلوب آيدينليغۍ و آنلايشليغۍ ايله سئچيلير۰ بورادا نمونه اولاراق صرافدان بير نمونه گتيريلير۰
بو چٶلده باجۍ محنت هجران سنون اولسون
آغلار گٶز ايله زولف پريشان سنون اولسون

عهد ائيلۂميشم بوردا گرك تشنه ورم جان


باشسيز بدنيم ايستۍ قوم اوسته قالا عريان

منله ياتا بو چٶلده گرك يئتميش ايكۍ جان


شام ايچره باجۍ منزل ويران سنون اولسون

بو دشت بلا اولموش عجب بزم مرتٌب


غم  جامين ائديبلر مئۍ محنتله لبالب

تقسيم اولونوب آل پئيمبر باجۍ زينب


عباس منيم٬ عابد نالان سنون اولسون

ترك ائيلر عدو حورمت قرآنۍ٬ كتابۍ


يغمايه گئدر فاطمه نون طاقت و تابۍ

من اصغرۍ آغوشه آليم٬ سن ده روبانۍ


بو شرطله پئيكان منيم٬ افغان سنون اولسون۰۰۰

اولونجو





Olonxo

ياقوت خالقۍنين چوخ عصرليك مدنۍ آبيدەسۍ اولان قهرمانليق دستانۍ۰ مضمون٬ سيمالار و اوسلوب باخيميندا بيرۍ-بيرينه ياخين اولان دستان توپلومونو احتوا ائدير۰ هر دستان اورتا حسابلا ۱۰-۱۵ مين ميصراعدان و ريتميك نثردن عبارتدير۰ بو دستانلاردا گاهدان قيسا مشايعتۍ اولمادان خالق ناغيلچيلارۍ طرفيندن ايفا ائديلير۰ مونولوقلار اوخويور۰ قالان حصۂلر دكلاماسيون حآليندا بٶيوك سرعتله سويلۂيير۰ قديم زامانلاردا اولانخو بير نئچه اولونخوست طرفيندن جمعۍ صورتده ده اوخونوردو۰
ادبيات٬ فيلم  و آيرۍ صنعت نووعلرۍ نين گليشمۂسۍ ايله علاقۂدار اولونخونون عنعنوۍ ايفاسۍ گئت-گئده آزالير۰ خالق ايندۍ اونونلا چوخ واخت كتابلار و تئاتر تاماشالارۍ واسطۂسيله تانيش اولور۰
اوخشامالار




Oxşamalar

آنلام و ايفا باخيميندان لايلالارا ياخين اولان و گاهدان نازلامالارلا اكيز گٶرونن اوخشامالار اوشاق شعريميزين شكيللريندن بيرۍ ساييلير۰ لايلالارلا  اوخشامالارين فرقۍ اوراسينداديركۍ٬ لايلانۍ آنا اٶز كٶرپۂسينۍ ياتيرديرماق ايستۂديكده بئشيك باشيندا٬ توتوملو آهنگله اوخويور۰ حال بوكۍ٬ اوخشاما اوشاغين آييق واختيندا٬ اونو آتيب-توتوب اويناتديغۍ زامان٬ كٶرپۂنين شن و اوزو گولر چاغيندا اوخويور و شوخ ٬ اويناق سٶزلرله بالاسينۍ فرحلنديرمگه چاليشير۰ و بئلۂليكله لايلالاردا كۍ دينلنمه دويغوسو اوخشامالاردا ايلنديرمه و عزيزلمه چالارۍ كسب ائدير:
چالخان-چالخان ياغ اولسون

يولون گئدير دولاما٬
بالام يئسين ساغ اولسون

گلير بيزه سالاما٬

تانريدان آرزوم  بودور

اوبالار قوربان اولسون

آت ميندن چاغين اولسون

منيم بيرجه بالاما۰

آتانرۍ بوندان بئش دانا وئر٬

سود يالا٬ قايماق يالا٬

گٶيده اوچان قوشلارا وئر٬ 

قوربانين اولسون خالا۰

قاريميش٬ قوجالميشلارا وئر٬
بير داناسان٬ بيردانا٬

ائوينده قالميشلارا وئر


قوربانين اولسون آنا

آذربايجان اوشاق فولكلوروندا اوخشاما سئوگۍ و عزيزلمه آنلاميندا اولدوغو حالدا٬ ياس و ماتمله باغلۍ اوخشامالاردا واردير۰ آغۍ دئيه-دئيه آغلاماغادا اوخشاما دئييلير۰

اومونيم سٶزلر



Omonim sözlər

سينونيمين عكسينه سس قورولوشوندا ايشلۂنن سٶزلره گٶره بير بيرينين عينۍ٬ آنلامجا چئشيتلۍ اولان سٶزلر۰ مثلاً ياز( باهار و يازماق آنلاميندا٬ دوز ( دوغرو سٶز) دوز (فعلين امر شكلۍ) اومونيملر اٶز مشاينه گٶره ايكۍ قروپا بٶلونور: ۱-آذربايجان ديلينين اٶزونه خاص اولان اومونيملر مثال توت (ميوه)٬ توت (توتماق)٬ اوز (بنيز)٬ اوز (قوپارماق)٬ گوۍ (سما)٬ گوۍ (رنگ) تاۍ (يوك)٬ تاۍ (برابر) ۲- باشقا ديللردن آلينان سٶزلردن يارانان اومونيملر۰ مثال قول ( بدن عضوو)- قول (فوتبال تئرمينۍ)٬ قاز (سوقوشو)-قاز (يئر آلتۍ ماده)٬ داد (دوزلو)- داد ( فرياد)۰۰۰
اوتوبيوقرافۍ




Otobioqrafi

هر بير كيمسۂنين هويت و ياشاميندان اٶز طرفيندن وئريلديگۍ آچيقلامايا دئييلير۰ بو كيمۍ اثرلر اونو حياتدا كئچيريلن اولايلار و ماجرالارۍ فاكتلارا داياناراق ياراديجۍ سٶز و قلمله اورتايا چيخاتماغا دئييلير۰ ائله بوناگٶره ده اوتوبيوقرافيك اثرلر تصويرۍ-بديعۍ ادبياتدا اٶزونه يئر آچير۰

اوتوبيوگرافيده مٶلف تكجه اٶز حافظۂسينه يوخ٬ عين حالدا يازيلۍ منبعلره٬ آرشيو سندلرينه ده اساسلانير۰ ماكسيم گورگۍنين "دوران كودكۍ" و "منيم دانشكدەلريم"٬ ها بئله اوستروفيسكۍنين "يولاد نئجه سوواريلدۍ" بئله اثرلره اٶرنك اولا بيلير۰
بورادا آشاغيدا بٶيوك ظنز يازارۍ عزيزنسينين " بٶيله گلميش٬ بٶيله گئتمز" عنوانۍ ايله يازديغۍ اوتو بيوقرافۍنين باشلانيشيندان نئچه پاراقراف نقل ائديلير۰

اوتوقراف






Otoqraf

بير اثرين٬ يا بير مكتوبون ال يازما نسخۂسۍ٬ يازارين اٶز خطٌۍ ايله يازيلميش اثر٬ اوتوقرافۍنين نوعلريندن بيرۍ ساييلان و اورتا عصرلرده " موسوە دده" آدلانان ال يازماسۍ اثرين "چيرك" نسخۂسۍ حساب اولونوردو۰ اثرين يارانما و يازيلما تاريخينۍ اٶيرنمكده بونون اٶنملۍ اهميتۍ واردير۰

بيلگينلرين٬ يازيچيلارين٬ دولت خادملرۍنين آيرۍ-آيرۍ هنر و فرهنگ دونياسيندا پارلايان سيمالارين اوتوقرافلارۍ علمۍ-فرهنگۍ قوروملاردا٬ ال يازما موزەلرينده و آرشيولرده توپلانيلير۰ بو اثرلر هر خالقين ميللۍ-فرهنگۍ ميراثۍنين اٶنملۍ يادگارلارۍ كيمۍ قيمتلنديريلير و آراشديريلير۰
اوتوريزه






Otorizə

يازارين اٶز يازديغۍ متنۍ هر هانسۍ باخيمدان گٶزدن گئچيريب اويغونلاشديرماسۍ۰ بوجور متن٬ ال يازماسۍ٬ يازۍ ماشينۍ ايله يازيلديغۍ يا چاپ اوچون حاضيرلانان نمونه و هابئله باشقا ديلدن ترجمه ائديلن متن اوستونده اولا بيلر۰ م۰ف۰آخوندوف "كماالدوله مكتوبلارۍ" اثرينۍ كاتبلره يازديراندان سونرا اونو بير داها دقتله گٶزدن كئچيريب٬ متنده بير سيرا دوزەليشلر آپارميشدير۰ بعضۍ يازيچيلار و شاعيرلر ايلك دفعه يازديقلارۍ " مسوٌدده-قارايازۍ" اوسته او قدر دگيشيكليكلر آپاريرلاركۍ٬ بلكه ده ايلك يازديقلارۍ بوتون پوزولور۰ دئييللره گٶره معروف روس يازيچيسۍ  لئون تولستوۍ بوزمرەدن ايميش۰ متنين اوتوريزه ائديلمۂسۍ اثرۍ كئيفۍ باخيمدان ياخشيلاشديرير۰

اوزان






Ozan

آذربايجان خالق عاشيقلارۍنين اسكۍ آدلاريندان بيرۍ٬ خالق كوتلۂلرۍ آراسيندان چيخيب٬ خالقين ايستكلرينۍ ترنمم ائدن اوزانلار٬ خالق شنليك ييغينجاقلاريندا ايشتراك ائديب چاليب-اوخوماقلارۍ ايله ائلۍ شنلنديريرديلر و يئرۍ گلينجه اونلارا چتينليكلردن چيخماغا يول گٶستريرديلر۰ آذربايجان خالقۍنين ميللۍ-تاريخۍ آبيدەسۍ ساييلان "ددەقورقود" دا اوزانلارين عموميلشديريلميش سيماسۍ كيمۍ وئريلن ددە قورقودون ائلين مدرك٬ آغيللۍ٬ قايغۍ كش و حٶرمتلۍ آغ ساققالۍ اولدوغو گٶستريلير۰
اوزانلار ماهنۍ و داستانلارينۍ قوپوزون مشايعتۍ ايله اوخويوردولار۰ بونلار اٶز معنوۍ و روحانۍ آتالارۍ ددەقورقود كيمۍ عين زاماندا خالقين عاغيل قويانۍ اولموشلار۰

اونلارين آدلارۍ تاريخه تاپشيريلسادا خالق آراسيندا اوزان باره ده بئله شعرلر ياشاماقدادير۰

ائويمه اوزان گليبدير٬

قيزيم٬ قيزيم٬ قيز آنا٬

پرگارۍ يوزان گليبدير٬

قيزيمۍ وئريم اوزانا٬

گوندوز اولان ايشلرۍ٬

اوزان آغچا قازانا٬

گئجۂلر يازان گليبدير

قيزيم گئيه٬ بزەنه

اٶجشمۂلر (ساتاشمالار)



Öcəşmələr

بونا سٶز گٶلشديرمه و ساتاشمادا دئييلير۰ اوشاق فولكلور و ملزمۂسۍ اولدوغو حالدا٬ بٶيوكلرده ده اونونلا ايلگيلۂننلرده اولور۰ قونوشما شكلينده اوچ قيسا ميصراعليق نظم پارچالارۍ۰ اٶنجه بير سٶز دئييلير و طرفدن اونون تكرارۍ ايستۂنيلير۰ تكراردان سونرا سورغونو وئرن او سٶزله ياناشۍ قافيۂلۍ بير ميصراع سٶيلۂيير: مثال
دئينۂن آغا!

دئينۂن آنا

دئينۂن باجا

-آغا!

آنا


باجا!

-ديرماشاسان داغا-  آغزين باتسين قانا- توش گلۂسن آجا

دئينۂن ياشار!

دئينۂن يوروش! دئينۂن مين!

ياشار!

يوروش!

-مين

-دانيشما٬ ديلين چاشار –تئز بوردان سوروش۰   -نه دانيش٬ نه دين۰

دئينۂن انجير

دئينه باليش

دئينۂ ائل

-انجير

-باليش

-ائل

بوينونا ساليم زنجير -گئجه٬ گوندوز چاليش
-سنۍ آپارسين سئل۰

اٶلنگ





Öləng
اورتا عصرلرده بعضۍ تورك ديللۍ خالقلارين شنليك و توۍ ييغينجاقلاريندا قيزلار و اوغلانلار آراسيندا كۍ شعرلشمه۰ عاشيق و آكينالارين دئييشمۂلرينۍ آنديران بو كيمۍ شعرلشمۂلر شكسيز و عادت اوزره موسيق ايله يوللانيليردۍ۰

بو سٶز اوزاق كئچميشلرده ياشيلليق٬ گٶزەلليك٬ سئويب سئويلمك٬ ائولۂنيب عائله قورماق ايلاهۂسۍ و بو كيمۍ آنلاملاردا دا ايشلنميشدير۰ بو آنلامدا اٶلنگ شرق و آذربايجان خالق شعرينده "عاشيق غريب" و باشقا داستانلاردا اولدوغو كيمۍ " خيدير الياس و موولا" سيماسيندا عاشيقلارين ايمدادينا گليب اونلارۍ مورادا يئتيرير۰ اٶلنگ مشهور اٶزبك خالق داستانۍ " آلپاميش" دا چوخ قاباريق سيماسينۍ تاپميشدير۰ قازاق شاعيرلريندن صابير ژيرتاۍ اٶز شعر كيتابينا "توۍ اٶلنگلرۍ٬ توۍ شعرلرۍ" آدۍ وئرميشدير۰ ۱۹-نجۍ عصر قازاق كلاسيكۍ " آباۍ كونا بگوف" ياراتديغۍ يئنۍ شعر بيچيمۍ " آباۍ اٶلنۍ" آدلانير۰
۱۵-۱۶ نجۍ عصرلرده اٶزبك خالقۍ آراسيندا "اٶلنگ" هم شعر٬ هم ده ماهنۍ كيمۍ گئنيش ياييلميشدير۰ بيلگينلر بٶيوك اٶزبك شاعيرۍ  عليشيرنوائۍنين اٶلنگ شعر قاليبۍنۍ چوخ خوشلارديغينۍ و اونا يوكسك قيمت وئرديگينۍ يازيرلار۰

آذربايجانين بعضۍ يئرلرينده اٶلنگ توۍ ماهنيسۍ٬ توۍ مراسيمۍنين واقعۂسۍ كيمۍ بو گونده ياشاماقدادير۰

گٶيده-گٶيدن نه گلر؟ داملا-داملا ياغمور گلر

آنبارلار دولو-دولو٬ سنگلر سولو-سولو

بيزدن حركت٬ يئردن بركت۰ گٶيدن ياغمور٬ وئر٬ تانريم وئر۰۰۰

پرده






Pərdə

صحنه حياتيندا٬ اٶزەلليكله تئاتردا٬ بللۍ-باشلۍ بٶلوملره پرده دئييلير۰ هر پرده اٶز-اٶزلوگونده بير بوتونلوكدور۰ قديم يونان تئاتريندا اويونلار پردەلره آيريلماز و بير باشا سونا قدر آراليقسيز داوام ائدردۍ۰ صحنه حياتينۍ ايللك باشلايان لاتينلار بئش پرده قرارينا گلميشلر۰ فرانسه كلاسيك تياتريندا دا بو قرارۍ منيمسۂميش و اوۍغونلارشديرميشلار۰

پردەنين آيريلماسۍ اويونون گئديشينه اويغون اولمالۍ٬ هر پرده دراماتيك بير بوتونلوك گٶسترمۂليدير۰ بوگون تاماشالاراد پردەنين ساييسۍ ايكۍ تا بئش آراسيندا دگيشير۰ بير پردەليك تماشالار دا واردير۰
صحنه حياتيندا پردەلرين آراسيندا اولان فاصلۂلره آنتراكت دئييلير۰

پاستورال شعر




pastoral şer

چوبانليق٬ چٶل ياشاييشۍ و بو ايشاييشلا ايلگيلۍ سٶيلۂنن شعر نووعۍ۰ بو چئشيت شعرده چٶل ياشامۍ عاشيق يا شاعيرين ديلينده ايكۍ چوبانين قاريشيقلۍ دئييشمۂسۍ و قونوشدورلماسۍ تصوير ائديلن شعردير۰ آذربايجان فولكلوروندا هولاوالار و اهلۍ حئيوانلارا و اٶزەلليكلۂسه قويونا٬ كئچييه و اٶكوزه چابانين ديليندن قونوشدورولان و گئنيش آنلامدا چٶل و اورمان ياشاييشينۍ عكس ائتديرن شعردير۰

پاستورال شعر٬ بزكدن٬ سٶز اويونلاريندا٬ ساختاكارليقدان اوزاق ساده ديلده يازيلير۰

قديم يونان ادبياتيندا تئوكريت ايله لاتين ادبياتيندا ويوژيل پاستورال شعرين قوروجولارۍ و بٶيوك تمثيلچيسيديرلر۰

شعردن علاوه موضوعلا ايلگيلۍ رومان٬ تئاتر٬ نقاشليق٬ موسيقۍ و باشقا اينجه صنعتلر ساحۂسينده پاستورال اثرلر يارانميشدير۰

پۍيئس







Piyes
پۍيئس اصلينده درامين چئشيتلريندن بيرۍ اولوب٬ بوگون صحنه و تئاتردا كليمۂسۍنين آنلام داشۍ كيمۍ ايشلۂديلمكده دير۰ اينديليكده هر جوره يازيلۍ تئاتر اثرينه پۍيئس دئييلير و بئلۂليكله بو تعبير صحنه اثرلرۍنين عمومۍ آدۍ اولور۰

پوئتيكا






Poetika

بديعۍ ادبياتلا ايلگيلۍ بيليك٬ ادبيات نظريۂسۍ٬ ادبيات آراشديرماسينا عايد ان قديم اصطلاحلاردان بيرۍ۰

ارسطونون شعر صنعتۍ باره ده "پوئتيكا" اثرۍ مشهوردور۰ پوئتيكا علمۍ تاريخين آيرۍ-آيرۍ دٶورلرينده جوربۂجور گٶرەولر داشيميش٬ گاه باغيمسيز بير علم٬ گاه دا فلسفه و استئتيكين بير بٶلومو اولموشدور۰

اينديليكده ادبيات آراشديريجيليغۍنين بير قولو كيمۍ ياراديجيليغين اٶزەلليگينۍ آييرد ائتمكله٬ بديعۍ اثرين قورولوشو٬ اونون دوشونجه و اينجۂليگينۍ٬ محتوا كومپوزيسيونونو٬ سيمالار سيستيمينۍ٬ شعر و نثر ديلۍنين اٶزەلليكلرينۍ اٶيرەنمكله٬ ادبۍ گليشمۂنين قانونا اويغونلوقلارينۍ٬ ادبۍ مئتودلارۍ٬ آخينلارۍ٬ اوسلوبلارۍ و هانسۍ بوعددن اولدوغونون آراشديرماقلا اوغراشير۰ بونونلا دا٬ يازيچۍنين بديعۍ اسلوب اٶزەلليكلرينه٬ اونون فايدالانديغۍ بديعۍ تصوير آراجلارۍنين توپلومونا دا پوئتيكا دئييلير۰ مثلاً فضولۍنين پوئتيكاسۍ٬ شهريارين پوئتيكاسۍ٬ ناظيم حكمتين پوئتيكاسۍ و سايره۰
پاله اوقرافۍ




Paleoqrafi
قديم يازيلۍ آبيدەلرين يارانما زامانينۍ اٶيرەنن يارديمچۍ تاريخۍ-فيلولوژۍ بيلديك۰ بير بيليك كيمۍ ۱۷-نجۍ عصرده اوروپادا اولان سند و قالينتيلارين حقيقۍليگۍ  يا ساختاكارليغينۍ آيدينلاشديرماقلا ايلگيلۍ يارانميشدۍ۰

پاله اوقرافۍ يازيلما تاريخۍ آيدين اولان ال يازمالارين كاغاذينۍ٬ خطٌينۍ حرفلرۍنين نووعونو٬ رسامليق بزەك-دوزەگينۍ٬ جيلدينۍ و سايرەنۍ اٶيرنديكده موقايسه يولو ايله تاريخۍ آيدين اولمايان ال يازمالار حاققيندا معين سونوجلارا گلير۰ بونون بو آراشديرما گئديشاتيندا تاريخ٬ ديلچيليك٬ ادبيات تاريخۍ٬ متن شناسليق و سايره بيليملرين يارديمينا ال وورولور۰

پامفلت





Pamflet

چوخدا قالين اولماييب٬ رساله و جزوه بيچيملۍ افشاچۍ سجيه داشييان٬ آيدين اوسلوبدا و كسكين ساتيريك روحدا يازيلان بديعۍ اثئ۰
پامفلتده اجتماعۍ قورولوشون منفۍ جنبۂلرۍ٬ آيرۍ-آيرۍ آداملارين ياراماز داورانيش و اٶزەلليكلرۍ و يا معين سياسۍ حزبين٬ قوروپون٬ قورومون ضد انسانۍ پوزقونلوقلارينۍ٬ دارتيشمالارينۍ و سايرەنۍ قلمه آلير۰

پامفلتده بديعۍ تيپلشديرمه اولور۰ لاكين پامفلتين داياناقليليغۍ٬ عئينۍ فاكتا صداقتۍ و بديعۍ اويدورما محدودلوغو بوراداكۍ تيپلشمۂنۍ ساتيريك ياراديجيليغين آيرۍ نووعلريندن فرقلنديرير۰ پامفلتلر رنگارنگ دير۰۰۰

اورتا عصر آلمان هومانيستلرۍ رئيخلين و اولريخ فون گوتۂنين "عوام آداملارين مكتوبلارۍ" مشهور طنز اثرۍ٬ انگليس يازيچيلارۍ جونانان سويفت و دانيئل دفو و باشقالارۍنين بعضۍ اثرلرۍ پامفلت قاليبيندا يازيلميشدير۰۰۰

پلوت (طرح-پلان)



Plot (Tərh, plan)

رومان٬ حكايه٬ تئاتر كيمۍ اثرلرده باشليقدان سونرا داوام ائدن حركتلرين قورولوشونا دئييلير۰ بير باخيمدان اثرين پلانۍ ساييلير۰ بنادا نقشه نه ايسه اثرده پلوت اودور۰ قهرمانلارين و اولايلارين مئيدانا گتيرديگۍ داوامليغۍ ايفاده ائدير۰ ايكينجۍ٬ اوچونجو درجۂلۍ قهرمانلار و اولايلار گٶرونوب غايب اولان آرادا٬ بير باشقا زامان٬ مكان و اولايلار اورتايا چيخان سيمالار٬ احساس و صنعتكارجاسينا داورانيشلار پلوتو تاماملا زنگينلشديرير۰
پلوت٬ قورولوشونا گٶره چئشيتلره آيريلير۰ بعضۍ پلوتلارين قورولوشو تراژيك اولايلارۍ٬ بعضيلرۍ ده كومدۍ٬ تمثيل و هجو كيمۍ موضوعلارۍ گٶسترمك اوچون ترتيب ائديلير۰

پلوتدا حركت بيرليگۍ واردير٬ اثرين بوتونلوگونو ساخلاماق اوچون باشلانيشدان سونرا واحد جيزگۍ حاليندادير۰

پوئما







Poema

پوئما يونان ديليندن آلينميش بير سٶزدور۰ قديم يونانستاندا خالقين ياراتديغۍ اپيك اثرلره پوئما آدۍ وئريليركۍ٬ اورادا آللاهلارين و يا افسانۂوۍ قهرمانلارين ياشاميندان و باجاريغيندان بحث ائديلير۰
هومرين "ايلياد" و "اوديسه" اثرلرۍنين اساس قهرمانۍ خالقدير۰ بو كيمۍ اثرلرين اساطير و خالق افسانۂلرۍ بيچيمينده ايفاده اولان آنلامۍ اساس اعتباريله حيات و مبارزەسيندن دوغموشدور۰

پوئمادا قهرمانين حركت و هيجانلارۍ٬ اونون قاتيلديغۍ حادثۂلر گٶستريلمكله برابر٬ ليريك اثرلرده اولدوغو كيمۍ بير "ليريك قهرمان" آدۍ داشييان بير سيمادا اولور۰ صمد وورغونون "بستۍ" پوئماسيندا اساس سيما و اساس قهرمان بستۍ اولدوغو حالدا بوتون اولايلارا اٶز مناسبتينۍ بيلديرن بير چوخ واخت شاعيرين اٶز ديليندن دانيشان ليريك قهرمانۍ دا اولور۰

يازيلۍ ادبيات ياراناندان سونرا پوئما ان چوخ ياييلميش بديعۍ ادبيات نووعلريندن بيرۍ اولور و اونون آنلام و بيچيمۍ ده دگيشير۰ پوئمانين چيچكلنمۂسۍ رومانتيزم دٶورۍ ايله باغليدير۰ بو دٶورده پوئمادا ذهنۍ ليريك سيمالار يارانميشدير۰ بونا ان ياخشۍ مثال فضولۍنين "ليلۍ و مجنون" اثرۍ٬ بايرونون "دون خران" پوشكنين "تونج آتلۍ"٬ عباس صحتين "احمدين غئيرتۍ" كيمۍ اثرلرۍ گٶسترمك اولار۰ آذربايجان سووت ادبياتيندا صمد وورغونون "زنگۍنين آرزولارۍ" "آيگون" سليمان رستمين " ياخشۍ يولداش" و رسول رضانين "قيزيل گول اولماسايدۍ" پوئمالارۍ و الۍ آخر۰
پووست






Povest

سٶز روسجا اولوب و محتوا باخيميندان قيسا رومان و يا اوزون حكايه آنلاميندادير۰ پووستين روماندان فرقلنمۂسۍ اوراسينداديركۍ پووستده اشتراك ائدن سيمالارين سايۍ و تصوير ائديلن اولايلار رومانا نسبت محدود و ييغجام اولور و بونا قارشيليق اواردا باش قهرمانين چئورەسينده توپلانان و يا اونونلا اوز-اوزه كيمسۂلر حكايۂيه نسبت داها گئنيش و مركب بير حالدا وئريلير۰

آذربايجاندا پووست آنجاق شورا حاكميتۍ ايللرينده گئنيش انكشاف ائتميشدير۰ مير جلالين "ديريلن آدام" و سليمان رحيموفون "مراليون" اثرلرۍ پووسته مثال اولا بيلر۰

پورنوقرافۍ (الفيه-شلفييه)



Pornografi
اخلاقسيز و ادبسيز صحنۂلرۍ اثرينده دوغرولدان يازيچۍ و رساملار۰ معاصر بورژوازۍ اٶلكۂلرينده "سكس ادبياتۍ" آدۍ ايله ياييلميش و اورادان "مدنيت سوغاتۍ" كيمۍ انكشاف تاپماميش اولكۂلره صادر ائديلميش بو اوتانيلاسۍ و چيركين ادبيات اٶزونه گئنيش يول آچميشدير۰ پورنوقرافيك ادبيات اونو قلمه آلانلار٬ ناشرلره٬ كتاب تجارتۍ ايله مشغول اولانلارا بٶيوك قازانج گتيريرسه٬ او بيرۍ طرفدن امپرياليستلرين انسانليغين شرفۍ و كرامتۍ باهاسينا هئچ جور رذالت و جنايتدن چكينمۂديكلرينۍ اوزه چيخاردير و محروم خالق كوتلۂلرينۍ اخلاقسيزليغا٬ دوشگونلوگه و معنوۍ يوخسوللوغا سوق ائدير۰ مثلاً آمريكالۍ يازيچۍ هانرۍ ميللر ادبياتين اجتماعۍ-تربيۂوۍ رولونو انكار ائدەرك بئله بير چوروك ادعانۍ ايرەلۍ سوروركۍ٬ گويا اونسوز دا حتۍ بوتون اثرلر " اوخونوب قورتارندان سونرا انسانلار يئنه بير-بيرينه پيسليك ائدەجكلر۰۰۰ دونيانۍ دگيشمك كيمه لازمدير؟ قوۍ هر بير شئۍ چورويوب محو اولسون٬ يئر اوزوندن سيلينسين"۰

مطلب بوراسينداديركۍ اخلاقسيزۍ يالنيز كتاب و مطبوعات يولۍ ايله يوخ٬ بلكه بوتون تبليغاتۍ يوللاردان٬ اويون ورق لريندن توتموش تا تلويزيوون سينما پردەلرينه قدر فايدالانماقلا اٶز رزالت و خيانتلرينۍ ركلام ائديرلر۰
پورترئت





Portret

سٶزلوكده عكس٬ تصوير و بو كيمۍ آنلاملار داشديغۍ حالدا٬ بديعۍ ادبيات انسانين ظاهرۍ گٶركۂمينۍ٬ سيماسينۍ٬ دئييب-گولمه طرزينۍ٬ داورانيشلارينۍ٬ گئييم-كئجيمينۍ دوغرولتماق هنرۍدير۰ پورترئت بديعۍ اثرده انسان سيماسۍنين گئنيش و جانلۍ چيخماسينا٬ كاراكترلرين داها شفاف و اينانديريجۍ گٶرونمۂسينه يارديم ائدير۰ اسماعيل هادۍنين "گٶۍ قورشاغۍ اثرينده بير تصوير:

"آجيندا قارنۍ قورولداييرسادا٬ يورغون ايدۍ٬ سحردن گاه آياق اوسته اويانماق٬ سوللنمك٬ گاه دا تالواسادا ايكن دووار ديبينده چٶمۂليب اوتورماق٬ اونو يورموشدو۰ بوجاقداكۍ صندلۍ اوسته اگلۂشيب٬ دينجينۍ آلاركن٬ يورغون اولدوغونا گٶره يوخو اونو قاتلاشديردۍ۰ بير بالاجا مورگولۂدۍ٬ گٶزو قيزار-قيزماز٬ بيردن بير باغيرتۍ اونو ديسكينديردۍ:

-ائشك كيشۍ بوردانه  غلط دارتيرسان؟ كيم سنه اجازه وئردۍ؟ قولاغۍنين ديبينده گولله آچيلميش كيمۍ٬ يئريندن داشلاندۍ۰ رئيس مير غضب كيمۍ باشۍ اوسته دورموش٬ گٶزلرۍ ها داغادان چيخيب٬ آجيغيندان قالين-قارا بيغلارينۍ ائله گتيريردۍ كۍ٬ ائله بيل ننۂسۍنين اويناشينۍ گٶرموشدو۰۰۰"
پرولوق (باشلانيش)



Proloq ( başlanış)

بديعۍ اثرده٬ اوخوجونو اٶنجۂدن تصوير ائديلن اولايلاردان و يا يازارين افاده ائتديگۍ دوشونجۂلر و گٶروشلريله تانيش ائدن سٶزلر۰

قديم يونان دراملاريندا تاماشاچيلارا خطاب دئييلن و اونلارۍ اثرده گٶستريلۂجك اولايلارين گئديشاتينۍ باشا دوشمۂيه حازيرلايان قيسمه پرولوق دئييليردۍ۰

معاصر آذربايجان شعرينده ب۰ق۰سهندين ددەقورقورد داستانلارينا شعر دونو بيچمده هر داستانا بير باشلانيش يازماسۍ٬ اورادا اوز وئرن ماجرالارين آنلاييشيندا جانلۍ اورنك ساييلا بيلير۰
شرق ادبياتيندا و خصوصيله ايسلام دونياسيندا و ائلجه ايراندا و آذربايجاندا آللاها و مقدس اوليالارا سيغينماقدان سونرا "كتابين يازماق سببلرۍ" قيد ائديليردۍ۰

پوبليسيستيكا




Publisistika

سٶزون گئنيش آنلاميندا٬ سياسۍ و اجتماعۍ ياشام مسئلۂلرينۍ ايشيقلانديران بديعۍ اثرلرين هاميسينا بير يئرده پوبليسيستيكا دئمك اولار۰ بديعۍ ادبياتدا ياشام لوحۂلرۍ و انسان سيمالارينۍ عكس ائتديرن بديعۍ ادبياتدان فرقلۍ اولاراق سٶزون دار آنلاميندا پوبليسيستيكا دولت و جمعيت مسئلۂلرينه حصر ائديلميش كسگين٬ مبارز روحلو اجتماعۍ-سياسۍ و علمۍ ادبياتدير۰
پوبليسيست اثرلر دٶورۍ مطبوعات صفحۂلرينده و آيريجا كتاب و مجموع صورتينده چاب ائديلير۰
۱۹-۲۰ نجۍ عصرلرده آذربايجاندا "اكينچۍ" غزتينين٬ موللانصرالدين" ژرونالۍنين و آيرۍ مطبوعات اورقانلارۍنين صفحۂلرينده آذربايجان يازيچيلاريندان م۰ف۰ آخوندوف٬ ح۰زردابۍ٬ وزيروف٬ سلطانۍ٬ ج۰محمد قليزاده٬ نريمانف٬ م۰ا۰رسولزاده٬ اوزئير حاجيزاده٬ ف۰كٶچرلۍ و باشقالارۍنين اٶنملۍ اجتماعۍ-سياسۍ موضوعلاردا دگرلۍ پوبليسيست اثرلرۍ چاپ ائديلميشدير۰
باشلۍ باشينا بو اوسلوبدا يازيلان اثرلردن علاوه٬ ادبياتين آيرۍ-آيرۍ بيچيملرده يازيلان اثرلرده-درام٬ رومان٬ پوئمالاردا دا پوبليسيست روح٬ پوبليسيست عونصورلر اولور۰ بئله حاللاردا يازيچۍ تصوير ائتديگۍ اولايلارلا و انسان كاراكترلرينه اٶز باخيشينۍ فعال صورتده آچيق٬ مبارز روحدا بيلديرير۰ گٶزەلليگۍ٬ كمالۍ٬ ياخشۍ آداملارۍ منيمسۂييب آلقيشلايير٬ تصديق ائدير٬ عئيبۂجرليگۍ٬ سرارتۍ٬  ياراماز آداملارۍ ايسه تنقيد ائديب٬ پيسلۂيير۰

ردٌالعجز علۍ الصدر


Rəddul-əxəz ələs-sədr
ياخين و اورتا شرق كلاسيك شعرينده و هابئله آذربايجان منظوم ادبياتيندا آز ايشلۂنن شعر بيچيملريندن بيرۍ٬ عجز هر زادين قورتاريشۍ و صدر باشلانيشۍ آنلاميندادير۰ بو نوع شعرده شاعير هر بئيتين باشلانيش سٶزونو اونون سونوندا دا گتيرير:

راز عشقين ساخلارام ائلدن نهان٬ اۍ سرو ناز
گئتسه باشيم شمع تك مومكون دگيل افشاۍ راز

"فضولۍ"

امان٬ بوكج دولانان گردش فلكدن٬ امان
هميشه دوزگون اوچون قوردوغون كلكدن آمان!

بير عمر الۂديكجه٬ كپك قاريشدۍ اونا٬

الۂديگيم اونا دٶرلردن دٶران قاتان كپكدن آمان!۰۰
اوكۍ يئييب نمكۍ سينديرار نمكدانۍ٬



اوكۍ حيا ائلۂمز داديديغۍ آمان!

اوچار قوشون قانادين اووچو يولدو٬ وئردۍ يئله٬



قاناد يولان داش اورك اووچو يئلدن آمان!

دئديم "حزين" سنه دونيا ندن كٶتك وورورۍ٬



دئدۍ: قانانلارا دونيا ووران كٶتكدن آمان!

نقش و نگارۍ گٶر فلكين كيم نه نقشله٬



نقش ائيلۂدۍ و قاپدۍ اليمدن نگاريمۍ۰

"نسيمۍ"

رديف





Rədif

شعرده قافيۂدن سونرا گلن و باغيمسيز آنلام داشيان سٶز يا افاده۰ شاعير ايسۂديگۍ دوشونجۂنۍ داها گوجلو و قاباريق شكيلده چاتديرماق اوچون بئيتلرين سونونا آرتيريلير۰ شعرده رديف عموماً نقراتا بنزەيير۰ رديف اولا بيلير بير٬ ايكۍ٬ حتۍ بعضاً نئچه كلمۂنين بيرلشمۂسيندن ياراتسين بير كلمۂلۍ رديفدن مثال:
سٶز گٶوهرۍ سپدين بو گٶزل گلشنه واحد



بخش ائتدۍ غزل مولكونو دٶوران سنه واحيد

ائولاد فضولۍ بو زامان ايچرەسن اولدون



سٶز مجليسۍنين گٶوهرۍ سن سن يئنه واحيد۰۰۰

سٶز جبهۂسۍنين شهرتۍ جنگاورۍ سن سن



هر بير دٶيوشه عزم ايله گردين سينه واحيد

دٶوران دولانيب ايللر٬ عصيرلر كئجۂجكدير



رحمت دييۂجك شانلۍ نسيللر سنه واحيد۰۰۰

ايكۍ سٶزلر رديفدن:

هر گول آچيلا اول گول رعنا كيمۍ اولماز



هر عاشيق اولان بولبول شئيدا كيمۍ اولماز

مينلرجه بو دونيايه گٶزللر گله بيرده



من سئوديگيم اول شوخ دل آرا كيمۍ اولماز

فخر ائتمۂسين اٶز سئوديگۍ لئيلا سينه منجون



مين لئيلۍ اگر گلسه بو لئيلا كيمۍ اولماز

"واحيد"

اوچ سٶزلو رديفدن:

طالع منه يا اولماسا٬ من نئيلييه بيللم



ذوقومجا نيگار اولماسا من نئيلييه بيللم؟

مرليكله٬ صداقتله گٶز دوست يولوندا


بير جان كۍ نثار اولماسا من نئيلييه بيللم؟

دٶرد سٶزلو رديفدن:

طالع منه يار اولماسا٬ من نئيلييه بيللم٬

 ذوقومجا نگار اولماسا٬ من نئيلييه بيللم؟

مردليكله صداقتله گٶزل دوست يولوندا٬ 


بيرجان كۍ نثار اولماسا٬ من نئيلييه بيللم؟

(لا ادرۍ)

روايت





Rəvayət

شفاهۍ خالق ادبياتيندا تاريخده باش وئرميش اولايلار و يا عٶمور سورموش حقيقۍ سيمالار حاققيندا يارانان و آغيزدان-آغيزا و نسيلدن-نسيله كئچۂرك اٶزونون ايلكين گرچكليگينۍ ايتيرەن و بديعۍ بيچيم آلان حكايۂلر و سٶيلنتيلر۰ روايتلر ناغيل و افسانۂلره ياخيندير۰ بئلۂكۍ ناغيل سٶيلۂنيلر گاهدان ناغيلا بو سٶزلر ايله باشلارلار " و امما راووام اخبار و ناقلان آثار۰۰۰" بئله نقل ائديرلر۰ بونا باخماياراق ناغيللار دا اولان فانتزۍ و تخيٌل آزادليغۍ  روايتلره اولمور۰ روايتلرده تاريخۍ اولايلار و اٶزلريندن ايز بورا گلميش سيمالاردان٬ اٶلكه ده تاريخ بويو ياشاييش يئرلرۍ٬ اينانيشلارلا ايلگيلۍ آبدەلر حققينده ده روايتلر اولور۰
بوتون بونونلارلا ياناشۍ "راوۍ" آديله تانينميش كيمسۂلر تاريخده "روايتۍ" وظيفۂسيله تانينميش بيلگينلر و ارشادۍ چهرەلرين دئديكلرينۍ عينا" نقل ائديرميشلر۰

اولگو اولاراق روايتلردن مقدونييۂلۍ اسكندر حاققيندا ديلرده گزن روايتۍ دينلۂييريك: "دئييرلر اسكندر دونيادان كٶچنده الۍ آچيق قالميشدۍ۰ اونون سول الينۍ نه قدر قاتلاييب تابوتا قويولورسا چوخ چكمۂدن ال تابوتدان چيخير۰ هندەورده گئدنلرين اٶنونه ديلنچۍ پاۍ ايستۂين كيمۍ آچيلير۰ جنازه گليب سووشاندا بير قوجا ايرەلۍ گليب اٶنده گئدن كاهنلره دئيير:

-حوكمدارين الينه بير اووچ تورپاق قويون

كاهنلر اسكندرين الينه تورپاق قويورلار۰ اسكندرين الۍ اٶنجه تيترەيير٬ سونرا اووجونو هميشۂليك يومورو بير داها تابوتدان چيخارمير۰

ريتم






Ritm

هنرۍ-بديعۍ اثرده اورتاق اٶلچولو آيرۍ-آيرۍ عنصرلرين آرديجيل اوزلاشماسۍ۰ عينۍ دونيانين ريتميك گليشمۂسۍنين اثرده عكس ائتديريلمۂسۍ۰ ريتم اثرين آيدينليغينا٬ اينجۂليگينه و بليرلۍ بير قورالا دوشمۂسينه يارديم گٶسترير۰ بديعۍ سيمانۍ جانلۍ٬ بوتوو و تأثيرلۍ ائدير۰ او اٶزەلليكله شعرين اساسينۍ دوغرولدور۰

رومان






Ruman

ياشامدا باش وئرن جوربۂجور اولايلارۍ و انسانلارين بو اولايلارلا چئشيتلۍ ايلگيلرينۍ حيات گليشمۂسينده هر طرفلۍ تصوير ائدن نثر اسلوبۍ ايله يازيلميش ادبۍ-بديعۍ اثر۰

عموماً حكايتۍ و روايتۍ بيچيمدن يازيلان روماندا اساس قهرمانلارين و ------ سيمالارين حياتۍ بوتون تفرعاتۍ ايله تصوير اولونور۰ اورادا گٶستريلن اولايلار يئرۍ گلينجه گئنيش بير زامان و مكانۍ احاطه ائدير۰ پووست و حكايۂدن فرقلۍ اولاراق اورادا چوخلو آدام اشتراك ائدير۰ بو آداملارين طالعۍ و ايستكلرۍ بير-بيريله چارپازلاشير٬ اونلارين كاراكترلرۍ هر طرفلۍ كٶستريريلير۰
دونيا ادبياتيندا رومان نوعو خصوصيله ۱۹-۲۰ عصرلرده گئنيش ياييليب٬ كلاسيك يازيچيلار اوستون بير درەجۂيه چاتديريلميشدير۰ هرگون "سفيللرۍ"٬ تولستويون "آناكازيننا" و "دٶيوش و باريش"ۍ٬  بالزاكين "بشرۍ كمديا" سلسلۂسيندن ساييلان رمانلار و باشقا بو كيمۍ يوزلر رومانلار مشهوردور٬ رومان عموماً نثرله يازيله٬ لاكين پوشكۍنين " يئوگئنۍ اٶتتگين" كيمۍ آذربايجاندا رومان اساساً ۱۹۳۰-۴۰ ايللريندن يازيلماغا باشلاميشدير۰ ابولحسن "يوخوشلار" و "دونيا قوپور"٬ س۰رحيموف "شامو" ٬ "ساچلۍ" ميرجلال "بير گينجين مانيفستۍ" ميرزه ابراهيموفون "گلۂجك گون"٬ "بٶيوك داياق" مهدۍ حسين "سحر" و بير چوخ بو سيرا رومانلارين يارانماسيله بديعۍ نثر يوكسك بير مرحلۂيه قالديريلميشدير۰
رومانين چئشيتلرۍ:

تاريخۍ رومانلار (تاريخده ياشاميش قهرمانلارين و اونلارلا بيرگه ياشايان حقيقۍ يا خيالۍ آداملارين و باش وئرميش اولايلاردان دانيشير)۰ اجتماعۍ رومانلار ( بو چوخ گئنيش بير آنلامۍ قاورايير۰ اجتماعۍ روماندا ياشام مسئلۂلرۍ٬ انسانلارين آراسيندا حٶكم سورن ايلگيلردن دانيشير)۰
تحليلۍ رومانلار (بورا دا جمعيتده باش وئرن حادثۂلردن چوخ سيمالارين داخلۍ دونياسۍ و انسانين چكيشمۂلر ايچرسيندەكۍ گٶستريلرۍ تحليل ائديلير۰

بونلاردان علاوه رومانين فلسفۍ٬ آرمانۍ٬ پوليسۍ٬ جنائۍ كيمۍ نوعلرۍ ده واردير۰

رومانتيزم





Rumantizm

گئنيش آنلامدا ائله بير بديعۍ متود دوركۍ٬ اورادا تصوير اولونان ياشام اولايلاريله ايلگيلۍ يازيچۍنين ذهنۍ دورومو اوستون دورور۰ يازيچۍ ياشامين دگيشديريليب يئنۍلشمۂسينه اولدوغو كيمۍ جانلانديرماقدان داها آرتيق جان آتير۰ رومانتيزمين بو اٶزەلليگۍ اونو ياراديجيليغين خيالۍ٬ شاشيرديجۍ رمزۍ و استثنا كاراكتر و مضمونلارۍ ايلك كئچيرميه آپاريب چيخارير۰ بئله اولونجا يازيچينين سٶزلرينده ذهنۍ ديرلنديرمه عنصرلر كوجلۂنير۰ يازيچۍ اثرين قوروشوندا اٶزونو فارغ حس ائدير۰ رومانتيزم اٶزوده ائله بورادان يارانميشدير۰ اونون آنلامۍ " حياتدا اولدوغو كيمۍ يوخ٬ دوشونولمۂليدۍ۰
رومانتيزم بير جهتدن رئاليزم كيمۍ ادبيات و اينجه صنعتده وارليغۍ تصوير و تيپلشديرمه اوسلوبودور٬ يعنۍ بونلارين هر ايكيسۍ حياتۍ درك و انغكاس ائتديرير۰ لاكين بو ايكۍ مكتب آيرۍ-آيرۍ يوللار٬ آيرۍ-آيرۍ تصوير واسطۂلرۍ ايله بو ايشه نايل اولورلار۰

اگر رئاليسم حياتين گرچكليگينۍ دوزگون٬ اولدوغو كيمۍ گٶسترمۂنۍ طلب ائديرسه٬ رومانتيزم داها چوخ صنعتكارين آرزو ائتديگۍ خيالۍ حياتين٬ خيالۍ سيمالارين تصويرينه اساسلانير۰ رومانتيك صنعتكار ياراتديغۍ تيپلرين سيماسيندا او اٶزلليكلرۍ جانلانديرماغا چاليشير كۍ اونلارۍ حياتا كئچيرمك ايستۂيير٬ اونلارين حياتدا اساس و حل ائديجۍ يئر آلاجاغينۍ آرزولاريير۰

تاريخۍ شرايطدن آسيلۍ اولاراق٬ رومانتيزم هر دٶورون٬ هر ادبياتين اٶزونه اويغون تاريخۍ مناسب و آچيقلاما ايستۂيير۰ ويكتور هرگونون رومانتيزمۍ٬ لرمانتوفون رومانتيزمۍ٬ محمد هادۍنين رومانتيزمۍ تاريخۍ باخيمدان جوربۂجور دٶورلرين و آيرۍ-آيرۍ ميللۍ ادبياتلارين حاصلۍ اولدوقلارۍ كيمۍ آنلام جهتدن ده بير-بيريندن سئچيلير۰

رئاليزمله رومانتيزم بير-بيريندن فرقلنديگۍ كيمۍ٬ اونلارين آراسيندا اورتاق جهتلرده يوخ دگيل۰ بو هئچده تصادفۍ دگيل كۍ٬ دونيا ادبياتۍ كلاسيكلرۍنين بيرچوخونون ياراديجيليغيندا رومانتيزم و رئاليزم نئجۂليكلرۍ عضوۍ صورتده بيرلۂشير۰ بعضاً اولوركۍ٬ بير يازيچۍ هم ده رومانتيزم اوسلوبونا سٶيكنۂرك گوجلو اثرلر يازير؛ ياراديجيليغۍ بير دٶورونده رمانتيك٬ او بيرۍ دٶوردونده رئاليست اولور۰
عمومۍ آنلاييشدا ۱۸-نجۍ عصرين سونلارۍ٬ ۲۰-نجۍ عصرين باشلانيشۍ اوروپا دا بايرون٬ هوگو٬ ژرژساند٬ يتسكويج٬ روسيه ده پوشكين ولرمونتف رومانتيزمۍ تمثيل ائدن ان گٶركملۍ سيمالاردير۰

آذربايجان ادبياتيندا رومانتيزم بير ادبۍ آخين كيمۍ٬ ۲۰-نجۍ عصرين باشلانيشلاريندا مئيدانا چخميشدير۰ اثرلرينۍ باشليجا بو اوسلوب اولگوسيله يارادان يازيچيلار اٶز صنفۍ باغليليقلارۍ و اجتماعۍ-سياسۍ و استتيك گٶروشلريندن آسيلۍ اولاراق بير-بيريندن جدٌۍ حالدا سئچيليرلر۰

محمد هادۍ و حسين جاويد ياراديجيليقلاريندا كسكين تضادلار اولان گٶركملۍ رومانتيكلري ايديلر۰ بو شاعيرلر هر ايكيسۍ ده ان ياخشۍ اثرلرينده كوهنه دونيانۍ لعنتلۂيير۰ ظولم و عدالتسيزليگه قارشۍ چيخير٬ سعادتلۍ٬ ايشيقلۍ گلۂجك آرزولايير٬ انسانلارۍ آزاد ياشاماقدان و آزاد دوشونمكدن منع ائدن موهومات جارچيلارينۍ افشا ائديرلر۰ حسين جاويدين "شيخ صنعان" صحنه اثرۍ آذربايجان رومانتيزمۍنين ياخشۍ اٶرنكلريندن بيريدير۰۰۰

پوست مودرنيزم



Postmodernizm
ادبيات و هونرده يئنۍ اورتايا چيخان آنلاييش۰ اٶزەلليكلرينۍ بئله سيرالاق اولا بيلر۰ ۱- ابهام (بليرسيزليك)٬ ۲-بٶلوشگنليك (هر آيرينتينۍ آيرۍ-آيرۍ جانلانديرماق٬ ۳- گرچكليكدن اٶترۍليك ۴-قانونا اويغونلوغا قارشۍ٬ ۵- رمزۍ و تمثيلۍ اولماق٬ ۶- شكلۍ دگيشديرمك وشكيلسيزلشديرمك و يئنۍدن قورماق۰

دونيا ادبياتيندا ويرژينيا ولف٬ جمس جويز٬ سابررا اينفانت٬  اريكا يونگ پوستمودرن ادبيات صحنۂسينده گٶستريليرلر۰

رئاليزم






Realizm

انسانين دونياداكۍ ياشاييشينۍ اولدوغو كيمۍ آنلاتماغا چاليشان بير گوجلو ادبيات آخينيدير۰ رئاليزم حيات اولايلارينۍ دورغون يا ئويودولموش حالدا يوخ٬ بلكه اونلارين آپريجۍ گليشمۂسينده تاريخۍ جلوەلنمۂسينده (پرسپكتيوينده) تصوير ائديلمۂيۍ طلب ائدير۰ رئاليزمين بديعۍ خصوصيتۍ اوندا اٶزونو گٶستريركۍ٬ بو تصويرۍ ياراتماقدا او٬ عينۍ وارليغيندا ايلكيسينۍ كسمير۰ بورادان بئله بير نتيجه چيخيركۍ٬ رئاليزم اٶز عمومۍ خصوصيتلرۍ٬ هر شئيدن اٶنجه٬ هنرين انكشاف ائتديگۍ تاريخۍ شرايطدن آسيليدير۰
مسئله يالنيز بير يازيچۍنين ياراديجيليغينۍ رئاليزمه يٶنلتمكده دگيل۰ بلكه اونون رئاليزمۍنين معين اٶزەلليكلرينۍ آييرد ائتمكدەدير۰ بو اونا گٶرەديركۍ٬ او٬ جوربۂجور ميللۍ و اجتماعۍ شرايطدن٬ قارشيليقلۍ ادبۍ-تاريخۍ گليشمۂدن آسيليۍ اولماقلا٬ آيرۍ-آيرۍ اجتماعۍ-تاريخۍ محيطده رنگارنگ صورتده اورتايا چيخير۰ رئاليستۍ ياناشمالار اٶز جوربۂجور گٶستريشلرۍ ايله بوتون دونيا ادبياتيندا نفوذ قازانسادا٬ بو هله ده يئتگين و بيتگين رئاليست متوددان و رئاليزمين واحد تاريخۍ انكشافيندان دانيشماغا حآق قازانديرمير۰

دونيا ادبياتيندا رئاليزمين انكشافۍ مسئلۂلرۍ ايله كئچيريلن بٶيوك مذاكره ده (مسكو٬ ۱۹۵۷-نجۍ ايل) رئاليزم تاريخۍنين ايلك دٶورو باره ده جوربۂجور فيكيرلر ايرەلۍ سورولموشدور۰ بيلگينلرين فيكرينجه٬ ددوزدور٬ رئاليزمين اورتايا چيخماسۍ اوچون زورونلو ادبۍ-تاريخۍ دوروملار هله قديم دٶورده حاضيرلانماغا باشلاميشدير۰

مثلاً قديم يونانستان٬ هندوستان و باشقا اٶلكۂلرين اساطيرلرينه اساسلانان ادبۍ اثرلرين طبيعت و انسان حاققيندا اولان تصويرلرينۍ عمومۍلشديرن بديعۍ سيمالارلا زنگيندير۰ اورتا عصرلره گلينجه رئاليزم اٶزلليكلرۍ ده يوخ دگيلدير۰ همين عصرلرين سونوندا ادبياتدا عمومۍلشديرمه گوجلو هله درين اولمادان٬ غرب و شرقين بير چوخ خالقلاريندا مضمونلار آرديجيل اولاراق دموكراتيكلشديريلير و آيرۍ-آيرۍ توپلوملارين ياشامينۍ دوزگون تصوير ائتمك ايستۂيۍ باشلانير۰ 

لاكين غرب ادبياتيندا رئاليزمين بانيلرۍ انتباه دٶورونون بٶيوك صنعتكارلارۍ شكسپير و سروانتس تانينير۰

سونراكۍ دٶورلرده تاريخۍ گليشمه ايله ايلگيلۍ اولاراق رئاليزم جوربۂجور دٶورلرده٬ آيرۍ-آيرۍ خالقلارين ادبياتيندا يئنۍ-يئنۍ دوروملار الده ائتميشدير۰ بوگونكو ادبياتشناسليقدا اونون معارفچۍ رئاليزم٬ تنقيدۍ رئاليزم و سوسياليزم رئاليزمۍ اولدوغو گٶستريلير۰

كلاسيزميدن سونرا ۱۸-نجۍ   عصيرده يارانان معرفچۍ رئاليزم فلسفۍ دوشونجه باخيميندا عاغيلچيليقلا سيخ صورتده ايلگيلۍ ايدۍ۰ بو رئاليزمين باشليجا نمايندەلريندن بيرچوخو (ولتر٬ ديدەرو٬ روسووآ) اٶز دٶورلرۍنين بيلگين يازيچيسۍ معارفچيليك دوشونجۂلرينين تانيتديريجيلارۍ ايديلر۰ فئودال استبداينا٬ اورتا عصر داليقالمالارينا قارشۍ٬ يئنۍ ياشاما طرزۍ٬ يئنۍ اخلاق نورملارۍ اوغروندا دٶيوش٬ عاغيللۍ٬ علمۍ٬ معارفۍ تانيتديرماق اونلارين اثرلرۍنين تأكيد نقطۂسۍ ايدۍ۰ معارفچۍ رئاليزم ادبياتدا يئنۍ ادبۍ فورمالارين٬ اٶزەلليكله رومان و درامين٬ طنز اسلوبونون گليشمۂسينده اٶنملۍ رول اوينادۍ۰ د۰ذفو مشهور "روبنسون كروزو" اثرۍ ايله انگليس رئاليست رومانۍنين بونٶورەسينۍ قويدو۰ اونون ايشينۍ فيلدنيق تاماملادۍ۰ معارفچۍ رئاليستلر شعر ساحۂسينده ده دٶنوش ياراتديلار۰
روس ادبياتيندا رئاليسم اٶز نمونۂلرينۍ ۱۸-نجۍ عصرين ايكينجۍ ياريسيندا گٶسترسۂده٬ پوشكين ياراديجيليغيندا يئنۍ دوروما چاتدۍ و "خالقين طالعينۍ٬ بشرين طالعينۍ" عكس ائتديرن گئنيش يوللارا گتيريب چيخارتدۍ۰

كئچن  عصرين ۳۰-۴۰-نجۍ ايللريندن باشلاياراق غربۍ اوروپا اٶلكۂلرينده٬ بو آرا فرانسه و انگلستاندا دا غلبه چالان تنقيدۍ رئاليزم انسان اٶزەلليكلرينۍ سوسيال و صنفۍ عامللرله باغلۍ حالدا نظره آلماقلا "انسان و محيط" مسئلۂسينۍ يئنۍ بير شكيلده حل ائدير۰ رئاليست يازيچيلارين اجتماعۍ دوروملارۍ درينده تحليل ائتمۂلرۍ٬ مثلاً بالزاكين "فرانسه جامعۂسۍ"نين ان گٶزل تاريخينۍ ياراتديغينۍ٬ انگليس رومانچيلارۍنين (نمونه اولاراق چارلز ديكنيس و باشقالارينين بوتون حرفۂچۍ سياست بازلارين٬ پوبليسيستلرين٬ اخلاقياتچيلارين هر هاميسيندان " داها چوخ سياسۍ و اجتماعۍ گرچكليكلرۍ" آچيب سٶيلميه اساس اولموشدور۰
وارليغين گرچكليگۍ پرنسيپۍ٬ ياشامين گليشمۂسينده يارانان تيپيكليك٬ قانونا اوغونلوغون آختاريلماسۍ زامانين قاباقجيل دوشونجۂلرۍ ايله باغلۍ اولدوغدا٬ طبيعۍ اولاراق اٶزونون دويغون ايفادەسينۍ ده تاپير۰ رئاليزم خالقين آزادليق حركاتيندا٬ انقلابۍ دونيا گٶروشونده اٶز بديعۍ انكشافينۍ تاپير۰ مثال اولاراق ۱۹-نجۍ عصر روسيه آزادليق حركاتينين يوكسۂليشۍ تنقيدۍ رئاليزمين انكشافۍ ايله ايلگيليدير۰
آذربايجاندا ميرزا فتحلۍ آخوندوفلا باشلايان انتقادۍ رئاليزمده (مثلاً درويش مستقلۍ شاه و موسيو رودان كومديلرينده) كٶهنه آذربايجاندا فئودال مناسبتلرۍ٬ شعور و ياشامدا كۍ گئريليگۍ تنقيد ائتديگۍ كيمۍ٬ حياتدا نظره چارپان يئنۍليكلرۍ٬ مثبت تصوير ائدير۰ وزيروف٬ حاقورديف٬ جليل محمد قليزاده و صابرده بئله ايدۍ۰

۲۰-نجۍ عصر اكتبر سوسياليست انقلابۍنين ياراتديغۍ دگيشيكليكلر اوغروندا رئاليست صنعتين گليشمۂسينده يئنۍ و اوستون آشيريمۍ تشكيل ائدن رئاليستۍ سوسياليزم دوغموشدور۰

رئداكسيون (گٶزدن كئچيرمه)



Redaksion

بير اثرين چاپا وئريلمۂسيندن اونون اوستونده مٶلفين اٶزونون يا بير صلاحيتلۍ شخص طرفيندن ايشلۂنيب حاضيرلانان متن۰ بو ياراديجيليق گليشمۂسينده اثرين تكجه اوسلوب٬ مضمون و قورولوشو اوزەرينده يوخ٬ بلكه اونون آنلامۍ اوزەرينده ده دگيشمۂلر آپاريلا بيلر۰ بو كيمۍ يئنۍلشديرمه سونوجوندا يارانان متنه او اثرين يئنۍ رئداكسيونو دئييلير۰ بعضاً مٶلف چاپ اولونوب ياييليميش اثرينۍ ده اساسلۍ صورتده دگيشديريب٬ اونون يئنۍ رئداكته اولموش متنينۍ يارادير۰ مثال اولاراق مشهور آلمان فيلسوف  شاعيرۍ و۰گٶتۂنين آدليم "فاوست" اثرۍنين ايكۍ رئداكسيونو معلومدور۰ ن۰قوقولون "تاراس بولبا" و "تصوير" اثرلرۍنين ايلك و سون رئداكسيونلارۍ دا بير-بيريندن چوخ فرقلۂنير۰ بئله دئييليركۍ٬ تولستوۍ ايلك دفعه يازديغۍ متنۍ اوزەرينده او قدر دگيشمۂلر آپارارميش٬ اٶنجه يازديغۍ متن اوست-اوسته پوزولورموش۰
رئمارك






Remark

دراماتيك اثرده شركت ائدن آداملارين ظاهرۍ گٶركمۍ٬ ياشۍ٬ صحنۂيه گلمۂسۍ و گئتمۂسۍ٬ داورانيشۍ٬ احساسلارۍ٬ حركتلرۍ٬ دانيشيغۍ٬ صحنه ده كۍ دوروم و بس۰ حآققيندا مٶلفين توضيحلرۍ۰
رئمارك٬ اثرۍ صحنۂيه چيخاران رژيسورو تاماشاده روللارۍ ايفا ائدن آرتيستلر اوچون بير گٶستريش و اونون اوخويانلارا اوچون اوستۂليك بير بيلديريش و آچيقلاما اولور۰ نمونه اولاراق م۰ف۰آخوندوفون "حاجۍ قارا" كومئديسينده وئرديگۍ رئماركۍ وئريريك: "اوٌلينجه مجلس واقع اولور حيدربگين اوباسيندان كنار بير بٶيوك پاليد آغاجۍنين ديبينده٬ آيدينليق گئجه ده۰ صفربيك قيوراق گئينميش٬ ياراق-اسبابلۍ اوتوروب داش اوسته۰ حيدربيك ها بئله۰۰۰ بو حالدا مجلس دگيشيلير۰ اوزاقدا بير آلاچيق گٶرونور۰ آلاچيقدان اون قدم كنار٬ كولون داليسيندا سونا خانيم قشنگ سفر پالتارينۍ گئيميش٬ ايپك چرشابۍ باشيندا٬ اويانا٬ بويانا باخير٬ قالخير٬ اوتورور۰۰۰"

رجز







Rəcəz
رجز هم عروض وزنينده شعر بحرلريندن بيريسينين آدۍ٬ هم ده دٶيوش٬ ساواش يا گولۂشندن اٶنجه بير-بيريله قارشيلاشان پهلوانلارين يا رقيبلرين اوخودوقلارۍ اٶيونجه و اٶزوندن بوۍ دئمه مضمونلو شعر٬ حسين جاويدين "سياوش" دراميندا سياووشلا گرسيوزين ووروش صحنۂسينده هر ايكۍ قهرمان بير-بيرينه رجز اوخويور۰ مشهور عرب داستانۍ "عنتره" ده ده چوخلو رجزه راست گليريك۰ كربلا فاجعۂسينده ده مرثيه ادبياتيندا دٶيوشنلرين اوخودوقلارۍ رجزلر زامان-زامان گٶستريلرده اوخونوردو۰

روباعۍ (دٶردلوك)



Rübai (dördlük)

دٶردلوك يا رباعۍ فارس و تورك سويلو ادبياتدا چوخ ياييلميش شعر قاليبلاريندان بيريدير۰ رباعۍ دٶرد مصراعدان يارانير۰ اوندا ۱-نجۍ٬ ۲-نجۍ٬ ۴-نجۍ مصراع اورتاق قافيۂلۍ و اوچونجو مصراع آزاددير۰ رباعيده هم ليريك شعرلۍ و هم ده آنلام و مضمون باخيميندا آيدين٬ درين و بيتگين اجتماعۍ-فلسفۍ دوشونجۂلر يئرلشديريلير۰ رباعۍنين ان كلاسيك نمونۂلرينۍ دونيا شهريكۍ متفكر شاعير عٶمرخيام ياراتميشدۍ۰ خيامين رباعيلرۍ بير چوخ ديللره و بو آرا آذربايجان ديلينه ده ترجمه ائديلميشدۍ۰ بير نمونه او ترجمۂلردن 

يوخ اولمادان وارليق واريميش دئمك٬

هر شئۍ بيرگون داغيليبان گئدەجك٬

ائيلۂسه٬ وار يوخا نه گووەنيرسن؟

ياخشيسۍ٬ يوخووار٬ وارۍ يوخ بيلمك و خاقانۍ

آذربايجان ديلينده مهستۍ گنجوۍنين و خاقانۍ شيروانۍنين رباعيلرۍ مشهوردور۰ مهستۍدن بير رباعۍ:
سنۍ مندن بوگون آيرۍ سالانلار
نه اوچون جانيما ستم قيليرلار۰

صاباح٬ سن-سن آرزوموزا چاتاندا
گٶرەجكلر ناحاق ياخا ييرتيرلار

خاقانۍدن بير نمونه:

ووروب داغيتلرينين قلبۍ اله آل!
ووردوغون شكارين گل هايينا قال!

تقصيرۍ اولمايان خاقانينۍ سن٬
يا اٶلدور٬ يا ساغ قوۍ يا زندانا سال!

سانامالار





Sanamalar

آدلاريندان آيدين اولدوغو كيمۍ٬ سانامالار بيرجه-بيرجه سادالاما پرنسيپۍ اوزەرينده بيچيلميش اوشاق اويون نغمۂلرۍدير۰ سانامالارين آنلاميندا باشليجا دقت اونلارين مزاح هم ده سٶزلرين آخارليغينا  و اويناقليغينا وئريلير۰ سانامالاردا اداها چوخ اوشاقلارين اويناماغا باشلاماقدان اٶنجه هانسۍ دستۂيه دوشمۂسينۍ يا سيرادان چيخماسۍ اوچون استفاده ائديلير:

بير-ايكۍ



بارماقلار

بير٬ ايكۍ٬

باش بارماق٬

بيزيم كۍ۰

باشالا بارماق

اوچ٬ دٶرد٬

اوزون حاجۍ٬
قاپينۍ اٶرت

قيل توراجۍ٬

بئش٬ آلتۍ٬

خيرداجا باجۍ٬

داش آلتۍ


بو ووردو٬

يئدۍ٬ سكگيز

بوتوتدو

فرنگيس


بو پيشيردۍ

دوققوز٬ اون٬

بو دوشوردۍ

قيرميزۍ دون

واۍ٬ جولييه قالمادۍ

اكيل-بكيل

اكيل-بكيل قوش ايدۍ٬

آغاجا قويموش ايدۍ۰

گئتديم اونو توتماغا٬

او منۍ توتموش ايدۍ؛

مئيدانا سالميش ايدۍ

مئيدانين آغاجلارۍ

دن گتيرير قوشلارۍ

چۂپر چكديم٬ يول آچديم

قيزيل گوله دولاشديم

بير دسته گول درمۂديم۰

ننۂسۍ گلدۍ٬ من قاچديم۰

ساقۍ نامه





Saqinamə

كلاسيك شرق شعرينده٬ ايلۂجۂده آذربايجان شعرينده ليريك (رباعۍ) شعر نوعلريندن بيرۍ۰ بو يمۍ شعرلرده غنا اوستون يئر توتور و شاعيرين دونيوۍ ياشاما باغليليغۍ٬ گرچك (واقعۍ) حيات بو دونيايا دا آختارماق آرزوسو كيمۍ اٶزونو گٶسترير۰ غزل٬ قصيده و يا باشقا قاليبلاردا يازيلان اثرلرين بيرسيراسيندا شاعير اٶز اجتماعۍ-فلسفۍ دوشونجۂلرينۍ و حتۍ ايچ دويغولارينۍ ساقۍ (مجلسده ساغر گزديرن) ايله ايلگيلۍ بير صورتده قلمه آلير۰ بورادا شاعيرلارين دئديكلرۍ ساقيه خطاب حالۍ آلير و او اٶز ايستكلرينۍ و كدرلرينۍ ساقۍ ايله بٶلوشور و اوندان كرامت و همت ديلۂيير۰
بير چوخ ساقۍ نامۂلرده شاعيرين حيات آليشقانليغۍ٬ دونيايا باغليليق٬ سئودا و گٶزلليك آنلاملارۍ ترنم ائديلير۰

فضولۍنين آشاغيداكۍ ايكۍ بيت ايله باشلايان غزلۍ:

ساقۍ٬ كرم ائيله٬ جام گزدير

توتما قدحۍ٬ مدام گزدير

دٶورانا چوخ اعتبار قيلما

گزدير قدحۍ٬ قرار قيلما۰۰۰

وودادۍنين آشاغيداكۍ بند ايله باشلايان مسدسۍ:

گل٬ چكمه جهان قئيدينۍ سن جان بئله قالماز۰

قان آغلاما چوخ٬ ديدۂ گريان بئله قالماز

گول٬ وقتۍ گئچر٬ سير گلستان بئله قالماز

هر لحظه گٶنول خرم٬ خندان بئله قالماز

بير جام يئتير٬ ساقۍ٬ بو دٶوران بئله قالماز

تن بير گول اولور خاك ايله يكسان بئله قالماز

سانتيمانتاليزم



Santimantalizm

۱۸-نجۍ عصرين ايكينجۍ ياريسيندا اوروپا ادبياتيندا يارانميش ادبۍ آخين ايلك دفعه انگلستاندا مئيدانا چيخان بو آخين يوكسلمكده اولان بورژوازينين فئوداليزمه قارشۍ مبارزەسينۍ عكس ائتديريردۍ۰
انسان پسيكولوژيسينۍ عكس ائتديرمك باخيمدان سانتيمانتاليزمين اٶزونه خاص اٶزەلليكلرۍ وار۰ سانتيمانتاليستلرين اثرلرينده انسان حسياتۍ شيشيرديلميش بير اٶلچوده تصوير ائديلير۰

آذربايجان ادبياتيندا سانتيمانتاليزم آدينا مستقل بير ادبۍ آخين اولماميشدير۰ بونونلا بئله٬ ايستر اورتا عصرلرده٬ ايسترسه ده ۱۹-۲۰نجۍ عصرلرده يازيب-ياراتميش بير چوخ آذربايجان شاعيرلرينده سانتيمانتاليزمين بو و يا باشقا اٶزەلليكلرۍ گٶزه چارپير ۲۰ عصر شاعيرۍ عابباس صحتين بير سيرا مقاله و شعرلرۍ بونا نمونه اولا بيلر۰ ۱۹۰۵-نجۍ ايلده چاپ ائتديرديگۍ " تازا شعر نئچه اولمالۍ" باشليقلۍ مقالۂسينده چاغداش شاعيرلرۍ اٶز اثرلرينده حتۍ جذبۂۂيه آرتيق فيكير وئرميه چاغيرديقدا سانتيمانتاليزم جبهۂسيندن چيخيش ائتميشدير۰ لاكين اونون ياراديجيليغيندا بو ايستۂك اوزون سورمور۰ سونرالار او رئاليزم و رومانتيزم جبهۂسينه كئچير۰
ساتير






Satir

جمعيتين يا تك بير كيمسۂنين گٶتولوك و عئيبۂجرليگينۍ اورايا چيخاران و نظم و نثر قارشيغۍ يازيلان بير اوسلوبدور۰ بو نوع يازيلاردا ياشاييشين چيركين و منفۍ جهتلرۍ كسكين صورتده لاغا قويولوب و افشا ائديلير۰

ساتيريك اثرده مٶلف عئيبۂجرليك قصداً قابارليق٬ مبالغلۂلۍ٬ گولمۂلۍ و هرجاندا اونلارين انسانۍ و اخلاقۍ غايۂلره ضد اولدوغونو آيدينجا مئيدا چيخارير و ائله بونا گٶره ده ياراديلان منفۍ  و باريشيلماز خصلتلره نفرت دوغورور اوخوجونو اونلارۍ وورشماغا سوق ائدير۰

ايران ساتيريك ادبياتيندا عبيد زاكانۍ و اوروپا اٶلكۂلرينده فرانسه يازيچيسۍ رابله و انگليس يازيچيسۍ استفال٬ فئودال قورولوشونو۰ روحانيلرۍ٬ حاكم قشرلرين ايكۍ اوزلوكلرينۍ افشا ائدير ساتيريك اثرلرۍ مشهوردور۰

روس ادبياتيندا نيكلا گوگولون "اٶلو جانلار"٬ مفتش" و سالتيكف شئچردين تاريچۂسۍ"۰ "ناغيللار" و آيرۍ اثرلرۍ٬ اريزمۍ- استبدادۍ٬ و بورژوازۍ جامعۂسينۍ افشا ائدن ساتيرك اثرلردير۰
آذربايجاندا ق۰داكر "شوشاليلار"را٬ صابرين اثرلرۍنين بٶيوك حصۂسينده٬ جليل محمد قليزادەنين "موللانصرالدين" ژورناليندا چاپ ائتديرديگۍ فئليئتونلاردا٬ و ها بئله ميرزا علۍ معجز و باشقالارۍ كيمۍ جبوب آذربايجان شاعيرلرۍنين اثرلرينده ساتيرانين جانلۍ و سئچگين نمونۂلرينۍ گٶروروك۰
معاصر مدرنيت ادبيات ساتيرايا نفۍ گٶزله باخير۰ او حتۍ "آساتير" (ساتيراسيزليق) كيمۍ اصطلاح ياراتميشدير۰

ساياچۍ نغمۂلرۍ



Sayaçı nəğmələri

آذربايجان شفاهۍ خالق ادبياتيندا مالدارليق٬ قويونچولوق ايله ايلگيلي ائل نغمۂلريندن بيرۍ قديم رسوم-مراسم و امك نغمۂلرۍ سيراسيندا يئر آلان ساياچۍ نغمۂلرۍ٬ اولو بابالاريميزين اساس مشغلۂسۍ ساييلان مالدارليق و قويونچولوق دونياسيندان باش آليب گلميشدير۰ ساياچۍ نغمۂلرۍ٬ هولا والار كيمۍ باياتۍ قاليبيندا اولدوغو حالدا٬ آنلام اعتبارۍايله باياتيدان فرقلۂنير۰ ساياچۍ نغمۂلرۍنين اسلوبو و ديلۍ چوخ ساده و آيدين و طبيعۍ اولور۰

ساياچۍ نغمۂلرۍنين اساس قسمۍ مال-داوارين ديليندن سٶيلۂنن ساده و اويناق شعرلردير۰ بورادا هر حيوان اٶزونون اٶزەلليكلريندن و ائله-اوبايا قازانديرديقلارۍ نعمتلردن دانيشير۰ مثال اوچون قويون اٶز يونو٬ و اتۍ ايله فخر ائدير و يوندان گوللو-گوللو خالچالار توخوندوغونو سٶيلۂيير۰ كئچۍ اٶز سودوندن٬ دريسيندن جووەللاغۍ-بابالاريندان دئيير و اٶكوز اكين يئرلرينۍ شوملاماسيندان و اكينچۍنين ان ياخين يارديمچيسۍ اولدوغونوندان دانيشير۰ بو نغمۂلر ايله ايلگيلۍ بيرده چوبانين ديليندن قويون-قوزونو بئجرمه و آرتيرما نغمۂلرۍ ده واردير۰

بوتون بو نغمۂلر بير ائل-اوبانۍ دولاشيب قاپۍ-قاپۍ گزن نغمۂچۍ طرفيندن ايفا ائديلير۰ بو نغمۂچۍ عاشيق دگيل٬ درويش دگيل عادۍ بير تركمه كٶچۂريسيدير۰ او پاييزين سونلاريندا و قيشين باشلانيشيندا گلير٬ يوردا و ائله بولاق و بركت گتيرير و اوخودوغو نغمۂلرين عوضينه ائولردن ياغ٬ دويو٬ بوغدا٬ اون٬ پنير و بو كيمۍ شئيلر آلير۰

سايا سٶزو باره ده آيرۍ-آيرۍ نظريۂلردن بورادا آذربايجان فولكلورشناسۍ محمد حسين طهماسبۍ نظريۂسينه اشاره ائتمك اولار "آذربايجانجا "ساۍ" سٶزونون بير سيرا معناسۍ واردير۰ بوراداكۍ "ساۍ" سٶزو ددەقورقود داستانلاريندا اولان ساۍ سٶزو ايله علاقه داردير۰ بعضاً ديالكتلرده "سٶۍ"٬ سوو شكلينده ايندۍ ده ايشلنمكده دير۰ "سٶزدن سوودان" بعضۍ رايونلاريميزدا ايسه "ساو" آتالار سٶزو معناسيندا ايشلنميشدير۰ بوتون بونلارۍ نظره آلاراق احتمال ائتمك اولاركن٬ "سايا" نغمه دئمكدير۰
ساياچۍ نغمۂلرۍ اولدوقجا اصيل بير شكيلده باشلانير:

سلام علئيك ساۍ بيگلر

بيرۍ-بيريندن يئيلر

سايا گلدۍ گٶردونوز؟

سلام وئردۍ آلدينيز؟

آلينۍ تپل قوزون


ساياچييا وئردينيز۰

سايا ياخشۍ سايادۍ٬

يئرۍ-يوردو قايادۍ

اونون گٶزل سٶزلرۍ٬

ياتانلارۍ اويادۍ۰

ننۂم او آغ باش قويون

قارلۍ داغلار آش قويون۰

ياغيندان پلوو اولور٬

قويروغوندان آش قويون

ننۂم او شيشك قويون

يونو بير دوشك قويون۰

بولامانۍ تئز يئتير٬

آغلار شير اوشاق قويون

ننۂم او خاللۍ كئچۍ

ممۂسۍ باللۍ كئچۍ

اوجا قايا باشيندا٬


توتوبدۍ ياللۍ كئچۍ

آچديم يازيللار گٶردوم

نه تامارزيلار گٶردوم

چوبان داغدا يئننده


چوخلو قوزوللار گٶردوم۰

گٶيده گزەن بولوتلار

يورغانيدير چوبانين

ياستۍ-ياستۍ قابالار

ياسديغيدير چوبانين

الينده كۍ ديۂنك


قالخانيدير چوبانين

يانينداكۍ بوز كٶپوك

يولداشيدۍ چوبانين

سجع







Səc

جوملۂلرين و يا بير جومله ايچينده بيردن چوخ كلمۂنين سونلاريندا كۍ سس  بنزەرليگينه دئييلير۰ نثرده ايشلۂديلن بير چئشيت قافيۂدير۰ نثرلۍ سجعه "مسجع" آذۍ وئريلير: "يارمندن كوسموش٬ علاقۂسينۍ كسميش٬ باختيم ياتيب٬ اجليم چاتيب" بو جوملۂلرده كوسموش٬ كسميش٬ ياتيب۰ چاتيب سٶزلرۍ سجعدير۰ سجع عرب ادبياتيندان تورك ادبياتينا گئچميشدير۰ سجع نثره هارمونۍ وئرديگۍ باخيمدان اٶنملۍ دير۰

سجع افاده دورومونا گٶره اوچ نوعدور: ۱-مترادف سجع ۲-متوازن سجع ۳-مرصع سجع۰

مترادف سجعده سٶزلرين وزنۍ و سون سسلرۍ بير اولور۰ مثلاً جوشغون و دولغون۰

متوازن سجعده آنجاق سٶزلرين وزنۍ بير اولور: مثلاً كريم و قديم۰

مرصع سجعده سٶزلر بزكلۍ-دوزكلۍ اولور: گريان٬ نالان٬ خون افشان۰

سناريو






Senariyo

دراماتيك اثره يازيلان پلان٬ يا سينما فيلمۍنين اٶزەلليكلرينۍ نظره آلاراق يازيلان ادبۍ اثره سناريو دئييلير۰ بئله اثرلرده اشتراكچيلارين كاراكترلرۍ٬ حركت و داورانيشلارۍ٬ ديالوقلارۍ٬ هابئله دوزەلينۂجك فيلمده احوالاتين گئديشۍ شرايطۍ اطرافلۍ وئريلير۰

كينو فيلم حالۍ آلمايان يوكسك كئيفيتلۍ سناريولاردا٬ صحنه ده تاماشايا قويولمايان اٶنملۍ درام اثرلرۍ كيمۍ٬ بديعۍ ديره ماليك اولور و مستقل بير اثر كيمۍ اوخونور۰

سهل-ممتنع (ساده و امكانسيز)



Səhl-mümtəne

ايللك باخيشدا آسان گٶرونن٬ لاكين بنزەرينۍ يازماق اولدوقجا چتين٬ و اولا بيلر امكانسيز اولان بير نظم و نثره دئييلير۰ سهل-ممتنعۍ  بئله ده تانيملاميشلار۰ سهل-ممتنع شاعيرين افادەسيندن قوپان آنلام هم آيدين-آشكاردير٬ هم ده امكان اولمايان قدر امكانسيز۰

آذربايجانين ايستر كلاسيك و معاصر شعرينده و ايسترسه ده اٶلكۂنين زنگين فولكلورندا سايسيز سهل-ممتنع اولگولرۍ آراماق اولار: يازيلۍ ادبياتدا نمونه اولاراق شهريارين " حيدربابايا سالام" منظومۂسينده بيرچوخ سهل-ممتنع مصراعلارا شاهد اولماق اولار٬ " آۍ بولوددان چيخيب قاش-گٶز آتاندا"٬ "آغ بولودلار كٶينكلرين سيخاندا"۰۰۰

كلاسيك شاعيرلرين اثرلرينده يوزلرله بو كيمۍ سهل-ممتنع لرله اوغراشماق مومكوندور۰ بو كيمۍ نمونۂلر خالق ادبياتيندا گٶزه چارپير: آزجا-آريجا٬ قيز يوكو-دوزيوكو٬ ساخلا سامانۍ-گلر زامانۍ۰۰۰

سمبوليزم






Səmbolizm

۱۹-نجۍ عصرين سونلارۍ و ۲۰ نجۍ عصرين باشلانيشيندا فرانسه و روسيه اشرافۍ ادبياتيندا مئيدان چيخان٬ مرتجع آنلاملۍ ادبۍ آخين۰

سمبوليزم چورومكده اولان بورژوا مدنيتۍنين آشاغيلاماسينۍ ايفاده ائديردۍ۰ مثلاً٬ روسيه ده يارانان سمبوليزم ۱۹۰۵ انقلابۍ عرفۂسينده مئيدا چيخاراق بورژوا اشرافيتۍنين انقلابا دوشمن اولدوغونو٬ آزادليق حركاتيندان قورخويا دوشدوگونو گٶسترميشدۍ۰
اوخوجونو دٶورون اٶنملۍ مسئلۂلريندن اوزاقلاشديران آشيرۍ فرديۂچيليك و عرفانا ياناشماق٬ ادبياتين اجتماعۍ گٶرەولرينۍ انكار ائتمك٬ ياشامدا نفرت دويغوسو و اٶلوم مداحچيسۍ اولماق٬ بديعۍ اسلوبدا آنلامسيز٬ مضمونسوز سٶزبازليق داليسينجا قاچماق سمبوليزمين اوزونه خاص جهتلريندندير۰ ياراديليشين شرطۍ و باياغۍ شكليده گٶستريلمۂسۍ اوندا رمزلر و ابهاملارا يول وئريلير و بئلۂليكله ده يازيچيلار اٶز اوخوجولارينۍ آخرتين اولدوغونا٬ طبيعت اوستو قدرتلرين وارليغينا و اونلارين ياشاما مسلط اولدوغونا و بو كيمۍ اينانيشلارا گتيريب چيخاريردۍ۰

شعرده دويغو و دوشونجۂلرين آچيق بير ايفاده ايله يوخ٬ بلكه كليمۂلرين آهنگيندن ده فايدالاناراق چاشديرما يولو ايله آنلاتماغا چاليشماسۍ٬ سمبوليكلرين آراشديريلماسينداكۍ چتينليك شعرۍ دوشونولمز حالته گتيرير٬ چيخاردير۰ گٶزەلليك آچيقليقدا يوخ٬ ابهاملا آراماق گركدير۰ سمبوليستلرين آنلايشينجا٬ آچيقليق و آنلاييشليق گٶزللگينۍ پوزار۰ گٶزلليك آچيقليقدا يوخ ابهاملاردا آراتماليدير۰ بونلارا گٶره شعر اسرارلۍ بير اولايدير۰ بو اسرارليليق حتۍ ميصرعلاردا دا اٶززونو گٶسترير۰ بو ابهاملاردان باش آچماق اوخوجونون عهدەسينه دوشور۰
سمبوليزمۍ بير ادبيات آخينۍ اولاراق ايلك نيدان اصيللۍ فرانسه شاعيرۍ ژان مورئاس اولموش و فرانسه شاعيرۍ شارل مودلرين "سمبول اورمانلارۍ آراسيندان كئچن انسان" ميصراعيندا سمبولا بير "ايزم" آرتيرماقلا بو ترمينۍ اورتايا چيخاتميشدير۰
۱۸۹۰ دان سونرا سمبوليزم باشقا هنر و صنعت رشتۂلرينه ياييلير۰ تئاتردا نوروئژلۍ هنريك ايبسن "وحشۍ اوردك" و بلژيكۍ موريس مترلينك "ماوۍ قوش" كيمۍ اثرلر مئيدانا چيخاريرلار۰

تورك ادبياتيندا دا سمبوليزمين تمثيلچيلرۍ گٶرونور۰ جناب شهاب الدين غرب آنلاييشيندا ايلك سمبوليك شعرلرۍ يازميشدير۰ توركيه ده سمبوليت آدۍ چكينچه احمد هاشم گٶز اونونده جانلانير۰ شاعير شعر آنلاييشينۍ بو دٶردلوكده آچيقلير:

سئير ائيلۂديم اشكال حياتۍ٬ 

من حوض خيالين سولاريندا۰

بير عكس ملوندير اونونچون

ارضين مندا حجار و نباتۍ

(من حياتۍ خيال حوضونون سولاريندا سئير ائتديم۰ اونون اوچون دونيا داكۍ هر داش و بيتگۍ منيم گٶزومده بويالۍ بير عكسدن عبارتدير۰)
صفت سانامالارۍ



Sifət sanamaları

بديعۍ اينجۂليكلردن بيرۍ ياراشيقلۍ عنوانلاريا صفتلرۍ ساناماقلا بير آدامۍ يا بير اولايلۍ اٶيوب يا داشلاياق:

مثال:

گولوم سنسن٬ باغيم سنسن٬ گلستانيم٬ بهاريمسان۰




اگر بير قوش اولارسام من٬ خزانسيز لالۂزاريمسان۰

ديليم٬ آغزيم٬ سٶزوم سنسن٬ منيم صبريم قراريمسان٬



خزينۂم٬ ثروتيم٬ واريم٬ منيم سن هرنه واريمسان۰

دوشونجم٬ آرزيم٬ اوميديم٬ خياليم دان بٶيوك فيكريم۰



منيم سرٌيم٬ منيم گيزلين نهانيم٬ آشكاريمسان۰

شعرده شاعير اوستاد شهريارۍ اٶيور۰
ابوالفض|ل حسينۍ (حسرت)

و بير اٶرنك نسيمۍ دن:

نگاريم٬ دلبريم٬ ياريم٬ نديميم٬ مونسيم٬ جانيم



رفيقيم٬ همدميم٬ عٶمروم٬ روانيم٬ درده درمانيم!

صنعت٬ صنعت اوچون



Sənət, Sənət üçün


و يا "هونر٬ هونر خاطره" نظريۂسۍ بورژوازۍ ادبياتيندا چوخ يالغين٬ ايكۍ اوزلو و زيانكار بير نظريۂدير۰ بو نظريۂيه گٶره "خالص" صنعت اجتماعۍ ياشامدان آسيلۍ  اولماييب و آسيلۍ دا اولماماليدير۰ هونر خالقا خدمت گٶرسترميه بورجلو دگيل۰
بو نظريۂنۍ مدافعه ائدنلر اينجه صنعت مضمون و اجتماعۍ آنلامدان اوزاقلاشديرماقلا هونرمندين يالنيز بديعۍ بيچيم گٶزەلليگينه كفايتلنمۂنۍ طلب ائدير۰

بو ضد خالقۍ نظريۂنۍ افشا ائتمكده روس انقلابۍ دموكراتلارۍ بئلينيسكۍ٬ نكراسف٬ چرنيشفسكۍ و آيريلارۍ ادبيات و اينجه صنعتين  غايه و آماجۍ باره ده٬ توپلوما خدمت گٶسترمگۍ هونرمندين باشليجا وظيفۂسۍ ساييرلار۰ بو بويوك انقلابۍ دموكراتلارين باخيشينا اساساً بديعۍ اثر تكجه وارليغۍ عكس ائتدريمكله برابر٬ بو وارليغۍ آراشديريب آيدينلاشماليدير۰

صنعت٬ صنعت اوچون نظريۂسۍ ايلك دفعه ۱۸۵۰-نجۍ ايللرده پارناسيزم عنوانيله رومانتيزمين قارشيسينا چيخماقدا و اونون آشيرۍ دويغو سالليغينۍ رئاليست بير باخيشلا آنلادان شعرلر ايله باشلادۍ٬ آنجاق بو شعرلرده گٶزەلليك اونلارين شكيل و بيچيملرينده گٶستريليردۍ و اونون غايۂسۍ يئنه شعر اولماقلا توكۂنيردۍ۰

پارناسيزمين اٶنده گئدن شاعيرلرۍ لوكونت دوليل٬ تئودوردو بئنويل٬ سولۍ پرودوم٬ كيمۍلر او گونكو شعرده تأثير بوراخديلار٬ مثال اولاراق بو آخين تركيه شعرينده ده جناب  شهاب الدين طرفيندن تانيتديريلميش و اونون داوامچيلارۍ يحيۍ كمال و توفيق فيكرت اولموشدور۰

سيما (يوندم-قيليق)



Sima ( yöndəm-qılıq)

بديعۍ ادبيات و اينجۂصنعتين باشليجا اٶزەلليكلريندن بيرۍ٬ بديعۍ ياراديجيليقدا جانلۍ و عيانۍ بيچمده تصوير ائديلن تفكر٬ دويغو و حيات اولايلارۍ انسان سيماسيندا گٶسترمۂسينده دير۰

بديعۍ ياراديجيليغين جانلۍ تفكر اولدوغو باره ده تفكر ۱۹-نجو عصرين بيرينجۍ ياريسيندا يارانميشدير۰ بو تفكر هگل٬ بئلينسكۍ و باشقا متفكرلرين اثرلرينده اساسلانميشدير۰ بئلينسكۍ اٶزونون پروگرام سجيۂلۍ مقالۂلريندن بيرينۍ بو سٶزلرله باشلاميشدير: "صنعت حقيقتاً بلاواسطه اوركدن گلمۂ مضموندور٬ يا خو جانلۍ تصوردور"۰ او اٶيرەديركۍ يازيچۍ "سيمالارلا دوشونور٬ او گرچكليگۍ اثبات ائتمير٬ تصوير ائدير"۰
يازيچۍ حياتۍ تصوير ائتديگۍ زامان بو حيات حاققيندا اٶز فيكيرلرينۍ بيان ائدير۰ طبيعت اولايلارينا و جوربۂجور شرايطده اولان انسانلارا اٶز مناسبتينۍ سيمالار واسطۂسيله بيلديرير۰ طبيعت و انسانلارۍ گٶسترركن اوخوجونون دا بونلارا قارشۍ اٶزو كيمۍ مناسبت بسلۂمۂسينه چاليشير۰

سيما ياراتماق پروسسينده يازيچۍنين ايدەآللارۍ٬ باشقا سٶزله٬ يازيچۍنين ياشام حادثۂلرينۍ آنلاماق باجاريغۍ٬ اله آلديغۍ مسئلۂلرين اٶنم و درينليگۍ٬ اونون ياشاييش سيناقلارۍ٬ حيات باره ده بيليك و آنلاييشلارۍ هابئله بديعۍ تصور و خيال يئلكنۍ حل ائديجۍ رول اوينايير۰

ادبياتدا٬ سٶزون دار آنلاميندا يازيچۍنين تصوير ائتديگۍ انسانلارا سيما ( قيليق) دئييلير۰ نظامۍنين اسكندرنامه اثرينده اسكندر و نوشابه سيمالارۍ۰ ويكتور هوگونون بينوايان رومانيندا ژان والژان و ژاور٬ روستاوللۍنين پلنگ دريسۍ بورونموش حماسۂسينده تاريل و نستان وارجان سيمالارۍ و سايره۰
ايرۍ حجملۍ اثرلرده نمونه اولاراق تولستويون "دٶيوش و باريش"يندا بير-بيريله ايلگيلندن چوخلو آدام٬ چوخلو سيما تصوير ائديلديگينه گٶره٬ بو اثرلردن دانيشاركن سيمالار سيستمۍ باره ده دانيشماق٬ اثرين بوتون سيمالارينۍ نظره آلماق لازم گلير۰

سيناق






Sınaq

يازيچۍنين هر هانكۍ بير مووضوع اوزەرينده٬ قطعۍ حٶكملره چاتمادان٬ اٶز شخصۍ گٶروش و دوشونجۂلرينۍ آنلاداجاغۍ يازۍ و ايفاده نووعو۰

گئچميشلرده "قلم سيناغۍ" و "سيناقدان گئچيرمك" عبارەلرۍ ايله آدلانان اٶلوم٬ عشق٬ غربت٬ صنعت٬ فلسفه٬ اخلاق٬ اينام٬ گلۂجك٬ سياست و بو كيمۍ شئيلر قلم سيناغينا موضوع اولاراق توپلومو ايلگيلنديريردۍ۰

قلم سيناغيندا يازيچۍ هر شئيۍ اٶز دونيا گٶروشونه گٶره دگرلنديرير يا نئجه دئيۂرلر: اٶز آرشينۍ ايله اٶلچور بيچير۰ ايشلۂديگۍ مووضوعدا بوتون بيلديكلرينۍ آنلاتديغۍ كيمۍ٬ تعبيرلر و حتۍ يوزوملارينا دا يئر وئرير۰ لاكين او٬ قطعۍ بير قورتاريشا چاتا بيلمۂديكده٬ دوغرو و منيمسۂنميش بير چوخ دوروملارا شبهه ايله ياناشير و اونلارۍ گٶروش چرچيوەسينده اويان-بويانا چئويرير۰
سينامالار






Sınamalar

فولكلورون ميتولوژۍ گٶروشلر و اينانجيلارلا باغلۍ قديم نوعلريندن بيرۍ سينامالاردير۰ سينامالاردا خالقين معنوۍ و پسيكولوژيك دونياسۍ٬ اخلاقۍ معيارلارۍ٬ جوربۂجور حادثۂلرله ايلگيلۍ گٶرشلرۍ و عين حالدا هر بير اولايين يارانماسۍ سببلرينۍ آيدينلاشديرما آرزوسونو اٶزونده عكس ائتديرميشدير۰
سينامالار بير باخيمدان ادراك پروسئسۍنين خام سيناقلارا دايانماقلا بو و يا باشقا اولايين تكرارۍ يا دگيشيلمۂسينده بليرليك و منطقۍليك گٶرن ابتدائۍ انسانلار اونو سيناقدان گئچيرميش و بنزەريشلۍ اولايلار اوچون قبول اولاسۍ سونوجلارا چاتميشدير۰
اينام٬ اينانج و اساطيرۍ گٶروشلرله سيخ باغلۍ اولان سينامالارين آنلامۍ و اٶزەلليگينۍ آراشديرما و يوزما ايله اوزه چيخار۰

سينامالاردان نمونۂلر:

آياغين آلتۍ قاشينيرسا٬ يولا چيخاجاقسان (قوناق گئدەجكسن)

آرۍ يوواسينۍ داغيدانين دودمانۍ داغيلار۰
آغ توكو چكسن آرتار۰

بارلۍ آغاجۍ كسۂنين عٶمرو آزا اولور۰

ائوه چاۍ جالانسا٬ اوستونه بير تكه قند آت۰

ديزلرينۍ قوجاقلاماق٬ آردينجا غم گتيرەر۰

قورباغانۍ الينه آلانين٬ اللرينه زيگيل دوشر۰
قازان ديبۍ يالايانين تويوندا قار ياغار۰
سينونيملر






Sinonimlər

اومونيملرين عكسينه اولاراق آنلامجا بير-بيرينه ياخين٬ شكيلجه فرقلۍ اولان سورلره دئييلير۰ سينونيم سٶزلرين تركيبينه هم آذربايجان ديلۍنين اٶز سٶزلرۍ٬ هم ده آلينما سٶزلر داخيلدير۰ بو كيمۍ سٶزلر هم آد٬ هم ده فعل سٶزلرينه عايد اولا بيلر۰ باشقا ديللردن آلينما سينونيملر ايسه آنجاق آدلاردان اولا بيلر۰

آذربايجان ديلينده اولان آد سينونيملردن مثال: گٶزل-گٶيچك٬ اوجا-يوكسك٬ ايرۍ-يئكه٬ خيردا-كيچيك-بالاجا٬ قوچاق ايگيت۰ آذربايجان ديلينده اولان فعل سينونيملردن مثال: باخماق-گٶرمك٬ ائشيت مك-دينلۂمك٬ ديلنمك-دانيشماق٬ آراماق-آختارماق آلينما سٶزلردن يارانما سينونيملر: دونيا-عالم٬ درد-غم٬ جور-جفا٬ ضرر-زيان٬ واخت-زامان۰

سينونيملرين بعضيلرۍ آذربايجان ديلۍ آذربايجان آنلاملۍ٬ بعضيلرۍ آلينما سٶزلردن اولا بيلير: ايگيت-جسور٬ دنيز-دريا٬ امك-زحمت يازيجۍ سينونيمدن ايفاده ائدەجۂيۍ آنلامۍ٬ دوشونجۂنۍ داها دقيق٬ داها جانلۍ٬ داها بديعۍ وئرمك اوچون فايدالانير۰ ادبۍ اثرين گليشنه اويغون اولاراق يازيچۍ عينۍ آنلامدا اولان سٶزلردن هر هانسۍنين داها او يارلۍ اولدوغونا٬ هانسۍنين داها موزون٬ آهنگدار و آخيجۍ سسلنديگينه فيكير وئرير و اولانلارۍ حساسليقلا سئچيب ايشه آپارماغا چاليشير۰
سيتات







Sitat

هر هانسۍ بير متندن عئينيله كٶچورولموش يازۍ۰ سيتادا استناد ائتمك و اوز بير شاهد كيمۍ داياناراق اٶز باخيشينۍ داها گوجلو بير دوشونجۂدن يارديم آلماقلا اولدوقجا دقيق آيدين شكيلده گٶسترمك آماجۍ ايله استاده اولونور۰

سيتات عموماً بير فاكت اولاراق ديرناق آراسيندا گتيريلير و اونون نقل ائتديلديگۍ قايناغا اشاره ائديلير۰

بديعۍ نطقده هابئله علمۍ-پوپليسيست يازيلاردا سيتاتدان اونون آيدينليغۍ٬ جانليليغۍ  و ييغجامليغيندان يارديمچۍ بير اوسلوب واسطۂسۍ كيمۍ استفاده اولونور۰ اولگو اولاراق آنار رضايفين "حياتيم آغيردير" يازيسيندا گتيريلن۰
سيتاتلار:






Sitatlar

ياديمدادير٬ آتام بير دفعه انورين "قارالماز گونش" حكايۂسيندن بير اوبرازۍ بگنديگينۍ سٶيلۂميشدۍ۰ همين اوبراز اولان جملۂنن بورا گٶچوروم:

"آخشامدان اسمۂيه باشلايان كوللك صبحه ياخين بيردن كسدۍ۰ ائله بيل نامعلوم اووچو گوللۂسۍ ايله آغاج باشيندا يئره سريلن بير قوش ٬ آشاغيتدا اوتلار اوستونده بير-ايكۍ دفعه قاناد چاليب٬ سونرا تاماميله سوسدو" يالنيز آتامين اٶوموندن سونرا٬ رسول رضا و نيگار رفيعبيگلۍ حآققيندا خاطرەلر كيتابيندا يازديغۍ "اٶن سٶز" ده انور محمد خانلۍنين ايلك و بلكه ده كئچيلميش اعتراضۍ سسلنميشدير: رسول رضا عٶمور بويو منيم اوچون نه اينكه بير دوست٬ بير يولداش و بٶيوك قارداش ايدۍ۰ او عين زاماندا اوشاقليق ايللريندن منه معلمليك ائلۂميشدۍ و هميشه منيم اوچون اٶرنك اولموشدو" ("ايكۍ عٶمرون ايشيغۍ" گنجليك باكۍ٬ ۱۹۸۷ ص ۴)۰۰۰
سوژت (مضمون٬ زمينه)




Sujet

بير-بيرۍ ايله ايلگيلۍ اولوب٬ آرديجيل حالدا گليشۂن ( باشلانيشدان سونا قدر) و واسطه سيز حالدا ليريك٬ اپيك٬ دراماتيك اثرين آنلامينۍ دوغرولدان ياشام اولايلارۍ و بو اولايلارين ايچرسينده گٶستريلن سيمالارين قاريشيقلۍ ايلگيلرينۍ٬ انسان كاراكترلرينين تاريخۍ  گليشمۂسينۍ و يوكسليشينۍ گٶسترير۰
يازيچۍنين انسانلارين قاريشيقلۍ ايلگيلرينۍ٬ اونلارين داشيديغۍ كاراكترلرين آيرۍ-آيرۍ يٶنلرينۍ٬ اثرده اشتراك ائدنلرين دويغون٬ دوشونجه و داورانيشلارينۍ و ياشاييشدا اولان سجيۂوۍ ضديت و توققوشمالارينۍ جانلانديرير۰

ارسطو وقتيله يازميشدير كۍ "هر بير كامل سٶژتين باشلانيشۍ٬ اورتاسۍ و سونو اولماليدير۰ سوژت ايتۂنيلن يئرده باشلانمالۍ٬ ايستۂنيلن يئرده قورتارماليدير"۰

سياحت (سفرنامه)




Siyahətnamə

يازيچۍ هر هانكۍ بير قزتينده٬ ايستر ياشاديغۍ اٶلكۂنين ايچينده و يا باشقا اٶلكۂلرده گٶردوكلرينۍ آنلاتديغۍ يازيلارا دئييلير۰ گزمگۍ اٶزونه ايش سئچن كيشۍ سياح و گزگين آديله تانينير۰ گزگين گزيب دولاشديغۍ يئرلرين انسانلارينۍ٬ ياشاييشلارينۍ٬ تاريخ و مدنيتلرينۍ٬ شاهد اولدوغو اولايلارۍ٬ طبيعۍ گٶرونوشلرۍ قلمه آلير۰

سياحت نامۂلر اونلارۍ قلمه آلانلارين گٶردوكلريندن دوغماميشدير۰ اونلارين آراسيندا چوخ حاللاردا يالنيز يابانچۍ اٶلكۂلره گٶندەريلن طرفده دورسون٬ انسانلارين پسيولوژيسينه٬ ذووقلارينا٬ كئيم-كئجيملرينه٬ فولكلورنا٬ حتۍ اقتصادۍ-اجتماعۍ دورملارينا عايد چوخلو بيلگۍ يئر آلير۰
سياحتنامۂلرده احوالات بيرينجۍ شخصين ديليندن و بير چوخ-واخت گوندەليك شكيلده وئريلير۰ آذربايجان ادبياتيندا "ابراهيم بگين سياحتنامۂسۍ" اونلارلا يازيلميش سياحتنامۂلردن بير اولگو اولا بيلير۰

شاعيرۍ







Şairi

گورجو ادبياتۍنين تاريخ بويو اصلۍ شعر اٶلچولريندن بيرۍ۰ بو هر ميصراعۍ اون آلتۍ هجادان يارنميش اٶلچونون كلاسيك نمونۂسۍ مشهور گورجو شاعيرۍ  سوتا روستا ولۍنين "پلنگ دريسۍ بورونموش پهلوان" منظومۂسيدير۰ بو ايران فولكلورو رايحۂسۍ داشييان شاه اثرين هجا وزنۍ ۱۶ اوستۂدير۰ بو اثر شاعيرين ۷۰۰ ايلليك دگرلمۂسۍ مناسبتيله آذربايجان ديلينه منظوم اولاراق ترجمه ائديلميشدير۰ اوندان ايكۍ باشلانيش بيتلرۍ نمونه اولاراق گتيريلير:
اوكۍ بوتون وارليقلارۍ خالق ائلۂميش صنعتيله٬



او وارليقدان اوستون دورور اٶز ايلاهۍ قدرتيله

وئرميش بيزه٬ انسانلارا بو دونيانۍ نعمتيله۰



بو دونيانين وارليقلارۍ ياشار اونون شوكتيله۰۰۰"

شاعيرۍ اولچوسونن ايلك اولگولرۍ اساطير و مراسيم شعرلرينده ساخلانيلميشدير۰ بو اولچو فولكلوردان يازيلۍ ادبياتا كئچميش و ۱۹-نجۍ عصره قدر شاعيرلر اساساً ۱۶ هجالۍ شعرلر يازميشلار۰

شاه اثر






şahəsər

نسيلدن نسيله كئچيب گلن٬ بنزەرۍ يازيلمايان٬ يوكسك بديعۍ اثره دئييلير۰ شاه اثرلرين باشليجا اٶزەلليكلرۍ بئله اولا بيلير؛

۱-زنگين بير مدنيتين اٶرنگۍ كيمۍ يازيلير۰
۲-هر دٶورون اوخوجوسو طرفيندن آرانيب٬ اوخونوب٬ تقدير ائديلير۰

۳-زامانلا ياييليش ساحۂلۍ گئنشلۂنير۰

۴-ميللۍ و انسانۍ عنصرلرۍ بيرليكده و اورتاقلاشا ايشلر۰

۵-سادەجه اٶز زمانينين يوخ٬ يوز ايللرين ائستۂتيك ايدەآللارينۍ دستكلۂيير۰

۶-گئنيش ساييدا آيرۍ ديللره چئوريلير۰

۷-يئنۍ قلمه آلينان نظرەلره اٶرنك اولور۰

بديعۍ ادبياتين زامانلا زنگينلشمۂسۍ و گئنيشلنمۂسۍ ايله شاه اثرلرده آيرۍ-آيرۍ شعر و نثرين آيرۍ-آيرۍ ساحۂلرينده يارانير و او ساحۂيه عايد شاه اثرلرۍ ياراديلير۰

شامان







Şaman

قازاقستان٬ اورتا آسيا٬ اورال و سايره يئرلرده اسلامدان اٶنجه كۍ دٶورلردن ۲۰-نجۍ عصرين باشلانيشينا تك تورك ديللۍ و فارس ديللۍ خالقلار آراسيندا گئنيش ياييلميش فولكلورون آپاريجۍ سيماسۍ۰ توركه چارا معالجه و فالچيليقلا برابر٬ شعر قوشماق٬ ناغيل سٶيلۂمك٬ مجلس كئچيرمك٬ آغۍ دئمك باجاريغينادا يئيۂلۂنن شامانلارين رپررتورريندا ادبۍ٬ دينۍ٬ ميتولوژو سجيۂلۍ جوربۂجور اثرلر (قران اوخوماق٬ مناجات٬ رباعۍ٬ غزل٬ مزاح قطعۂلر وسايره) يئر آلميشدير۰ بير پارا يئرلرده آيرۍ-آيرۍ دٶورلرده "باكۍ"٬ "نورخان" آدلارۍ دا داشيميشدير۰
اورتا عصيرلرده اسلام دينۍ ايله قووشان شامانيزم بعضۍ تصوف طريقۂلرينه ده گوجلو تاًثير گٶسترميشدير۰

شعر







Şer

دويغو و دوشونجۂنۍ جانلۍ٬ بديعۍ٬ ريتميك و قافيۂلۍ بير شكيلده ايفاده ائتمك هونرۍ۰ شعر معين آنلاما يئيۂلۂنيب آهنگدار شكيلده موزون اولان سٶز بيچيملريدير۰

شعرين بديعۍ باخيمدان ايفادەلۍ اولماسۍ اوچون رنگارنگ سٶز بويالاريندان گئنيش فايدالانماسۍ اوندا ايلك اساس يئرۍ توتور۰

شعرده جوملۂنين آيرۍ-آيرۍ بٶلمۂلرۍ آراسيندا معين قايدا و اٶلچو ايله فاصلۂلر اولور٬ گركلۍ سٶزلر و وورغولار قاباريق صورتده نظره چاتديريلير۰ سٶزون قورولوشونداكۍ سسلرين آهنگجه اويوشمالارينا اٶنم وئريلير۰

بديعۍ ياراديجيليغين يوكسك يئتريسۍ اولان شعر٬ بعضۍ حاللاردا بيرچوخ شعر يازماغا باشلايان هوسكارلارين يازديقلاريندا وزن و آهنگ اويغونسوزلوغونا٬ قافيه داريسقاليغينا٬ بيچيم چاتيشمازليغينا و شعره اساس يئرده دوران تشبيه٬ قياس٬ استعاره٬ كنايه كيمۍ ايفاده آراجلاريندان فايدالانماغۍ بيلمۂمكده و اگر شعر يازماق باشاريسۍ وارسا٬ استاژلارۍنين و بديعۍ اثرلرۍ گئنيش حالدا منيمسۂمۂلريندەدير۰
شعر و شعار ايكۍ آيرۍ-آيرۍ سٶز و آنلام تٶرەنۍ اولماقلا برابر٬ بير چوخ وقتلر شعرلرده بديعۍ اينجۂليكلر كٶلكه ده بوراخيلير و سٶزچيليخا صورتده مجازۍ تصويرلر و مينياتورلارلا سوسلنمك يئرينه بير شخصۍ يا عمومۍ ايستۂيۍ نظمه چكير۰ بو كيمۍ سٶز بيچيملرينه شعر آدۍ وئرمكدن داها دوزگون نظم آدۍ ياراشير۰

شارحلر و شرحلر



Şarehlər və şərhlər

كلاسيك ادبيات اثرلرينۍ و هابئله ديلچيليك (فيلولوژو) متنلرينۍ آراشديريب٬ ايضاح و آچيقلامالار يازماق شرحچيليك آدلانير۰ آذربايجان كلاسيك متن شناسچيليغيندا ايلك گٶركملۍ بيلگينلردن بيرۍ مشهور آذربايجان عالمۍ خطيب تبريزۍ اولموشدور۰ اونون "شرح الحماس" ابۍ تمام٬ دٶرد جلدليك اثرۍ٬ "تهذيب المنطق" ابن الستيك٬ "شرح سقط الزند" ابو علامعرۍ و ۰۰۰ عرب٬ تن-شناسليغۍنين مشهور  شرحلريندن ساييلير۰
شرحچيليك متن شناسليقلا سيخ صورتده باغليدير۰ بو تنقيدۍ-علمۍ آراشديرما دا ان تكميل نسخۂنين سئچيلمۂسۍ٬ متنين بو و يا باشقا اوخونوشونون اساسلانديريلماسۍ اولمايان سٶزلرين و فيكيرلرين ايضاحۍ متنين يارانما تاريخۍنين و يا نسخۂنين يازيلديغۍ تاريخۍ فاكتلارلا اساسلانديرماق و اونون ادبۍ-بديعۍ و اجتماعۍ دوشونجۂنين يوكسۂليشينده يئرينۍ گٶسترمكدەدير۰ فارسۍ ديلينده و هابئله ترك ديلينده تركيه ده يايلميش "شرح گلستان سعدۍ"٬ "شرح مثنوۍ مولانا و هابئله حسين افندۍ غاييب اوفون و فريدون كٶرچرلۍنين بير سيرا مقالۂلر و ملاحۂلرۍ شرحلر سيراسيندا يئر توتماقدادير۰
شبه ده






Şəbədə

آنلام جهتدن قيناما٬ كٶتولمه٬ لاغ ٬ يونگول آلاۍ٬ شبه ده عاشيق شعرينده و يئرۍ گلنده كلاسيك و معاصر شعرده ايشه آپاريلير و اوندا هانسۍ بير كيمسۂنين داورانيشيندا٬ ياشاميندا و كاراكترينده اولان چاتيشمازليقلار و اسكيكليكلر قيناما و كٶتولمه يولو ايله داها قاباريقلاشديريلير٬ عاشيق  علسگرين آشاغيدا گرايلۍسيندان گتيريلن نئچه بيت شبه ده دن نمونه اولا بيلر۰

آلا گٶزلو٬ نازلۍ دلبر

ائليندن خبرين وارمۍ؟۰۰

او زامان كۍ گلديم سيزه
مايل اولدوم آلا گٶزه

زيبيلين چيخيبدۍ ديزه

گولوندن خبرين وارمۍ؟۰۰۰

داها دوشوب سن جنگدن
سويون قوتاريب سنكدن

۰۰۰۰ چيخيبدۍ كٶينكدن
تولوندان خبرين وارمۍ؟

علسگرله چكمه داوا

عارفلر باخسين حسابا٬

جهيزيندن قيزين تارا

ماليندان خبرين وارمۍ؟

شبه-شبۂچيلر




Şəbəh-Şəbəhçilər

ياخين و اورتا شرق اٶلكۂلرينده٬ ائلۂجۂده ايراندا و آذربايجاندا شيۂليگله ايلگيلۍ يارانان و اوزون ايللر آيرۍ-آيرۍ بٶلگه و شهرلرده كوچه-بازاردا و عمومۍ مئيدانلاردا اشتراكچييلار طرفيندن آرايا گتيريليردۍ۰ بو كيمۍ تاماشالاردا دينۍ-مذهبۍ مقدسلرين حياتينۍ٬ ووروشمالارينۍ و سونوجلارينۍ گٶز اٶنونده جانلانديران بنزەييشلۍ صحنۂلر ياراديلير و اجرا ائديليردۍ۰ شبۂده گٶستريلن ان اٶنملۍ حادثۂلردن بيرۍ و بلكه ده باشليجاسۍ كربلا فاجعۂسۍ ايله ايلگيلۍ اولوردو۰ شبه مراسيمينده صحنۂلرۍ و پرسوناژلارۍ دوغرولتماقدا و اورادا كئچ واقعۂلرۍ اويغون ديالوقلار و حاضيرلاماقدا معين رژيسورلارو مداحلار داخالت ائديرديلر۰ شبيه تاماشالاريندا عموماً قارشۍ-قارشييا قويولان بيرۍ اخلاص و صداقتليگۍ٬ مقدسليگۍ٬ معنوۍ پاكليغۍ٬ اينانيش بوتٶويونو٬ ايكينجۍ ايسه ظاليمليغۍ٬ غدارليغۍ٬ آمانسيزليغۍ تجسم ائديرلر۰ شبۂلرين اساس گٶروۍ آداملارۍ رقتلنديرمك و هيجانلانديرماقدير۰

شبه تاماشالارينۍ يوللانديران پئشه كار شبۂچيلر خصوصۍ حاضيرليق كئچيرمۂسۂلرده٬ اونلاردا ديالوقن تاًثيرليلييۍ٬ كئچيريلن رولون كاراكتريندن آسيلۍ اولاراق ظاهرۍ گٶركم اٶنملۍ ساييلير۰ دينۍ اينانيشلارين تاًثيرۍ ايله بير پارا يزيد٬ شيمير و باشقا منفۍ پرسوناژلارين روللارينۍ اويناماق ايستمينلرده گاهدان اولور۰

شهر آشوب





Şəhr Aşub

شهر آشوب لغتده دٶرد آنلامدا گلميشدير۰ ۱-شهرين ساكتليگينۍ پوزان و اورادا فتنه و پوزغونلوق يارادان كيمسه۰ ۲- گٶزلليكده و جمالدا شهرده ولوله دوغوران كيمسه۰ ۳- شهر حياتيندا يازيلان و آنلامۍ ايله قاريشيقليق تٶرەدن شعرلر۰ ۴- ايران موسيقۍسينده بير آهنگين آدۍ۰

بير شهرين گٶزەلليكلرينۍ و گٶزەللرينۍ قلمه آلان شاعير٬ سٶيلۂديگۍ شعرين باشلانيشينۍ "مناجات و اثرين يازيلما سببۍ) لوحۂلرۍ باشلار و شهرين گٶزەلليكلرينۍ ساناياندان سونرا٬ شهرين گٶزەللرينۍ تانيماغا باشلار و اٶنجه بيرينجۍ گٶزل ساييلان تانيديغۍ دلبردن بيربه بير آد آپارير و اونلارين سيماسينۍ تصوير ائدير۰ ايندۍ اوچ بند زمانۂسۍنين شهر آشوبۍ گنجۂلۍ مهستۍ دن۰

مهستيۂم اولدوم گٶزەللره تاق٬ 
حوسنومو ائدير خراسان٬ عراق۰

گنجه خطيبۍنين اوغلو قييماكۍ
يانديرسين بئلۂجه گٶنلومو فراق۰
خوشبخت روزگاريم اليمدن گئتدۍ
چونكۍ زلف ياريم اليمدن گئتدۍ

اله خاياخديم ياريمدان اٶترو
ايودوم٬ نگاريم اليمدن گئتدۍ

اۍ سروان٬ سفره وئرميسن٬ قرار
منۍ قويوب گئتمه٬ اوزگون جانيم وار۰

سنين دوەلرين عادۍ يوك چكير
غم يوكو چكيرم٬ منۍ ده آپار۰

شيون







Şivən

۱-فغان٬ ناله٬ قيشقيريق٬ اينيلتۍ٬ هونكور-هونكور آغلاماق

۲-ياس٬ ماتم مراسيمينده اوجادان آغلاماق٬ ساچ يولماق٬ اوز جيرماق يوكسك سسله آغۍ دئمك٬ يانيقلۍ سٶزلر و اوخشامالار سٶيلۂمك۰

تركيبلر: شيون قالديرماق (قوپارماق٬ سالماق) يوكسكدن فغان قوپارماق٬ اورتايا ولوله سالماق۰۰۰


شيون مراسيمينده شيون سٶيليۂنين دونيادان كٶچنه مناسبتۍ اٶن يئر توتور و اٶلۂنين اوشاق ياشلۍ٬ جاوان٬ ياشۍ اٶتموشلرده دگيشيك رنگ آلير۰
شيون كٶچۂريلرايله اوتراق ائدنلر آراسيندا فرقلۍ اولور۰ كٶچريلده خصوصيله ايگيتلره اوخشامالاردا: آخۍ سنه نه گلدۍ٬ آتدان ييخيلدين٬ گوللۂيه توش اولدون٬ سنه كيم قييدۍ اليميزدن آلدۍ۰

شهرلر و كندلرده: نييه بئله تئز گئتدين٬ بيزۍ كيمه تاپشيريب گئديرسن٬ سنسيز گونوموز نئجه كئچۂجك۰۰

سفرده يا يوردان اوزاقدا ياشايان كيمسۂنين "واۍ خبرۍ" گلمۂسۍ ده دونيادان گئدەنين عائلۂسۍ و ياخينلارۍ طرفيندن شيونله قارشيلانير۰

شيونده بير چوخ واخت قادين آغيچيلارۍ دا اشتراك ائديرلر۰ بونلارين آخيجۍ آهنگله اوخودوقلاۍ اوخشامالار٬ نيسكيللۍ باياتيلار٬ آغيلار و بير سيرا خالق شعرۍ نمونه لريندن اولور۰

شفاهۍ خالق ادبياتۍ


Şifahı xalq ədəbiyyatı

خالقلارين تاريخۍ قدر باشلانيشۍ بيلينمۂين فولكلورون هاميدان چوخ ياييلميش و گوجلو قوللاريندان بيرۍ٬ عمومۍ خالق بديعۍ ياراديجيليغۍنين سٶز صنعتۍ اولموشدور۰

ايستر فولكلور و ايسترسه ده شفاهۍ خالق ادبياتۍ آدلانير آدلانسين٬ "خالق" آنلاييشۍ اونلارين اٶنملۍ اٶزەلليكلرۍ و نئجۂليكلرينۍ چوخ آيدين گٶسترير۰

شفاهۍ ادبيات خالق طرفيندن ياراديلميش "خالقين آرزو-ايستكلرۍنين" محصولودور۰ بو ادبياتدا خالقين اٶز گوجونه اينامۍ٬ اونون شاهلارا٬ حاكملره٬ فئوداللارينا٬ دين دللاللارينا٬ امكچۍ انسانين ايستگينه فيرلانمايان "فلكدن" كسكين انتقاد و استهزاسينۍ بيلديرميشدير۰ ماكسيم گوركۍنين دئديگۍ كيمۍ٬ شفاهۍ ادبياتۍ بيلمۂدن خالقين تاريخينۍ باشا دوشمك نامومكوندور۰ آمما اونوتماق اولماز كۍ٬ خالق آراسيندا ياشايان شفاهۍ ادبياتين هئچ ده بوتون نمونۂلرۍ خالقۍ ماهيت داشيميرلار۰ خالق كوتلۂلرۍنين عصرلر بويو محكوم اولدوغو ظولم و اسارت٬ گئريليك٬ جاهلليك٬ ياشاييشۍ زهرلۂين٬ ضد خالق اينانيشلارين ثمرەسۍ اولان اويدورمالارين دا شفاهۍ ادبياتدا اٶزونه يئر تاپماسينا سبب اولموشدور۰
آيرۍ بير باخيمدان٬ بو ادبيات دائيم انكشاف ائديب دگيشميش٬ يئنۍ-يئنۍ اٶرنكلرله زنگينلشميش٬ باخيش و آنلام جهتدن تكميلشميشدير۰

شفاهۍ خالق ادبياتۍ هله يازيدان و يازيلۍ ادبياتدان داها چوخ-چوخ اٶنجه يارانميشدير و بونا گٶره ده اونون قاباريق ايزلرۍ ادبياتدا اٶزونه يئر آچميشدير۰

شفاهۍ شعر بديعۍ جهتدن اٶزونه مخصوص اوريژينال (اصلۍ و ذاتۍ) اٶزەلليكلره ماليكدير۰ بو شعرين بيچيمۍ٬ اسلوبو و ديلۍ سٶزون گرچك آنلاميندا خالقۍ٬ يعنۍ ساده٬ آيدين٬ روان و زنگيندير۰

شفاهۍ ادبيات خالقين ياشامينۍ٬ اونون باشدان آشيرديغۍ يا شاهد اولدوغو تاريخۍ اولايلارۍ اٶزونده عكس ائتديرير۰ بورادا رئال (گرچك) وارليغين يانسيماسۍ ايله برابر٬ بديعۍ اويدورما٬ خيال٬ رٶيا و فانتزيادا بٶيوك رول اوينايير۰ ان قديم اثرلرده اساطيرين ايزلرۍ گٶرونونر۰ توپلومون ياراديجيليق محصول اولماسۍ شفاهۍ ادبياتين سجيۂوۍ اٶزەلليكلريندن بيريدير۰ بو ادبيات ان قديم زمانلاردان كوتلۂوۍ ياراديجيليق كيمۍ مئيدانا چيخميش ابتدائۍ جمعيت و اولوسلارين تصورلرينين ايفادەسۍ اولموشدور۰ لاكين٬ بونو بئله او دٶورلرده بديعۍ اثرلر يالنيز انسان توپلوملارۍ طرفيندن دگيل٬ عين حالدا توپلومون گٶروشلرينۍ و ايستكلرينۍ بيان ائدن آيرۍ-آيرۍ باجاريقلۍ نغمۂچيلر و ناغيلچيلار طرفيندن ياراديلير٬ تكليكده و يا بيرليكده اجرا ائديلير۰ فولكلور اثرلرۍ حافظه ده ياشاديقلارۍ اوچون اونلارۍ يارادانلار يا اونودولموش يادا ساخلانيلميشدير۰
يازيلۍ ادبيات كيمۍ٬ بورادا دا اوچ جور اساس اسلوب واردير: اپيك٬ ليريك٬ دراماتيك۰ اپيك و ليريك اسلوبلار هم نثر٬ هم ده شعرله اولور۰ لاكين اسلوبلارين قورولوشوندا ايشه آپاريلان شكيللره گٶره آذربايجان يازيلۍ و شفاهۍ شعر باياتۍ٬ قوشما٬ گرايلۍ و باشقا ليريك شعر قاليبيندا٬ يازيلۍ ادبياتدا ايسه غزل٬ قصيده٬ مثنوۍ٬ روباعۍ قاليبلاريندا دئييلير۰

شفاهۍ ادبياتداكۍ پرسوناژلارلا خالق داستانلاريندا اولدوغو كيمۍ كوراوغلو٬ كرم٬ توفارقانلۍ عابباس٬ عاشيق غريب٬ نبۍ٬ ستارخان كيمۍ خالق قهرمانلارۍ٬ سركردەلر و ايگيت عاشيقلارديلار۰ شفاهۍ ادبيات خالقين ياشامينۍ٬ خالقين باشدان آشيرديغۍ اولايلارۍ تاريخۍ حادثۂلرۍ عكس ائتديرير۰ بورادا حقيقۍ وارليغين جانلۍ اولگولريله بيرليكده بديعۍ خيال و فانتزۍ ده بٶيوك يئ توتور۰
شفاهۍ ادبياتدا سسلۂنن شعر عموميتله هجا قاليبيندا٬ يعنۍ آذربايجان ديلۍنين سس بيچيملرينه اويوشان قاليبلا اولور و بو شعر قاليبلارۍنين اوندا ايشلنمه اوستونلوگو اولور۰

فولكلورون بير سيرا ساحۂلرينده اولدوغو كيمۍ٬ شفاهۍ خالق ادبياتيندا دا دونيا خالقلارۍنين آراسيندا بير سيرا اوخشاييشلار و بنزەييشلر اولدوغو حالدا٬ هر بير خالقين شفاهۍ ادبياتۍ اٶزونه خاص ائتنيك و ميللۍ جنبۂلرۍ داشيير۰ بو٬ اٶزونه مخصوصلوق همين خالقين تاريخۍ و ياشامۍنين اٶزەلليكلرينۍ اونون ديلۍنين اصلۍ مزيٌتلرينۍ اٶزونده قورويوب ساخلايير۰۰۰

تاپماجا







Tapmaca

تاپماجا يا بيلمۂجه شفاهۍ خالق ادبياتۍنين چوخ يايغين شكيللريندن بيريدير۰ تاپماجا هر جور مادۍ-معنوۍ يارانيشلارين بنزەتمه يولو ايله و قصداً ابهاملۍ و دومانلۍ بير سورغو كيمۍ بيرتك و يا بير بٶلوك آداما وئريلير و جاواب وئرمكلرۍ گٶزلۂنيلير۰ سٶز يوخ كۍ هر بير سورغو تاپماجا دگيلدير۰ او ائله بير سورغودوركۍ٬ قارشيليغۍ اٶز ايچينده گيزلنميشدير۰ سورغونو دينلۂين اونون نه اولدوغونو آرامالۍ و آچيقلاماليدير۰ تاپماجالاردان بير نئچه نمونه:
"آخشام گٶزلره قونار٬ سحر اولجاق قانادلانار" (يوخو)

"بير آغاجۍ اويارلار٬ ايچينه سس قويارلار٬ يالان-پالان سٶيلۂسه٬ قولاغينۍ بورارلار" (ساز)

"آلتۍ بولاق-ايچرلر٬ اوستو زمۍ بيچرلر" (قويون)

"اوزاقدان باخسان به چوخ٬ ياخينا گئتسن٬ هئچ نه يوخ" (دومان)

"يئددۍ رنگه بويانميش٬ گٶيده بير كٶرپو سالميش" (گٶۍ قورشاغۍ)

تاپماجالارين يارانيب ياييلماسۍ دا باشقا بديعۍ فولكلور نمونۂلرۍ كيمۍ اولموشدور۰ هر بيلمۂجۂنۍ اٶنجه بير انسان ياراتميش و دوزوب قوشموش۰ اگر بو يئنۍ يارانان تاپماجالار اٶزگليشمۂسينده خالق طرفيندن منيمسۂميش و سئويلميش سه٬ اونون ايلك ياراديجيسۍ اونودولور و بيلمۂجۂلر ايرماغينا قوشولور۰ يازيلۍ ادبياتدا دا بعضۍ سٶز اوستادلارۍ تاپمجا نمونۂلرۍ ياراتميشلار۰
تازيانۂلر






Tazyanələr

آديندان آيدينلاشديغۍ كيمۍ طنز شكيل لريندن بيريدير۰ مصراعلارۍنين سايۍ بللۍ اولمايان و توپلومداكۍ اخلاق دوشگونلوكلرۍ و چاتيشمازليقلارۍ قيسا و كسكين شكيلده افشا ائدير۰ طنز شاعيرلر ايچريسينده صابرين تازيانۂلرۍ معروف دور۰

اۍ پوللولارين صفاسۍ نوروز!
تاجرلرين آشناسۍ نوروز!

بير ميللته عيد ايكن نۂدن بس

اولدون فقرا غراسۍ٬ نوروز!

اۍ تٶكن پوللولارين كامينه شربت نوروز!




اغنيالريله قوران مجلس عشرت نوروز!
سنده هركس سئوينير٬ بس نييه آنجاق فقرا




چكير ائولادينۍ گٶردوكده خجالت نوروز!

جمعۂلرده دوكان آچماز باكيلۍ
ايستۂسن گز باكۍنين هر يئرينۍ٬

آنجاق-آنجاق آراسيندا قاپونون
شئيۍ ساتيب٬ راضۍ ائدر موشترينۍ!۰۰

كيمدير عارف٬ دئيه سوردوم٬ دئديلر عصره گٶره




عارفين ايندۍ نه دينۍ و نه ايمانۍ اولور۰

بونو بيلديم٬ تانيديم٬ زاهدۍ سوردوم٬ دئديلر




زاهدين هئچ شئيۍ اولمازسا جيبيشدانۍ اولور۰

تبديل






Təbdil

دانيشيقدا و يازيدا سٶزلرۍ اوسلوبا اويغونلاشديريب و اونلارين تاًثير گوجونو آرتيرماق قصديله سيرالارينۍ جومله ده دگيشديرمك۰ مثلاً تبديل يولو ايله يارانان جومله ده مبتدا خبردن سونرا و موصوف صفتدن اٶنجه گتيريلير۰ مثلاً صمد وورغونون "وار اولسون شعريميز" ميصراعيندا تبديل اوز وئريب۰ گراماتيك قايدايا گٶره بو ميصراع بئله اولماليدير۰
"شعريميز٬ شاعيرلريميز وار اولسون!"

و يا جليل محمد قليزادەنين موللا نصرالدين" ده كۍ يازيمۍ "اۍ منيم مسلمان قارداشلاريم! اگر بيلمم ايستۂسۂنيز كۍ٬ كيمين اوستونه گولورسونوز٬ او واخت قويون قاباغينينزا آينانۍ و دقت ايله باخينيز جمالينيزا" (آينانۍ قاباغينيزا قويون و دقت ايله جماليزا باخين "يئرينه۰
بير مثال داها:

اورك داغلۍ٬ ديليم باغلۍ٬ اوزوم گولمز بير انسان

مگر اوز گولميۂن داغلۍ اورك ديل باغلۍ انساندير؟

تجاهل العارف (بيلمۂمزليك)

Təcahülülarif ilməməzlik)

شاعيرين بير يارانيشين اٶزەلليگيندن خبرۍ اولدغو حالدا٬ اٶزونو بيلمۂمزليگه وورماسينا دئيييلير:بيلينن شئۍ٬ بيلينمز كيمۍ آنلاديليركن عموميتله بير اينجه نقطۂيه دايانديريلير۰ بو دايانيشدا عموماً مبالغه٬ اعجاب و سورغودان استفاده ائديلير۰

شعلۂ رخسارايله نورانۍ قيلدين عالمۍ


آۍ گون اوزلو٬ آفتاب عالم آراسن٬ نه سن؟

اۍ بت يوسف لقا٬ اۍ دلبر مجنون فريب



نه زولئيخا سن٬ نه لئيلا٬ طرفه زيباسن٬ نه سن

و يا

رٶيادۍ ياتميشام٬ اوياغام٬ يا خيالدير٬



سنسن مقابليمده دوروبسان؟ اينانميرام!

گويا گونشدۍ ياكۍ يا گٶزل پرۍ٬



بو نور محضۍ من بشره اوخشادانميرام!

(صراف)

شاعير بيرينجۍ ايكۍ بئيتيده بيلمۂمزليگۍ سورغو حالتينده و ايكينجۍ ايكۍ بئيتيده اونو تعجب شكلينده  ايشلتميشدير۰ مبالغه بئيتلرده عموماً مبهم صورتده گٶستريلمۂكدەدير۰

تندانسيا (رغبت٬ تمايل٬ ايلگۍ)



Tendansiya

بديعۍ اثرده يازيچۍنين حيات گٶرونوشلرينۍ و انسان كاراكترلرينۍ ياراتديغۍ اثرلرينده قلمه آلماق يولو ايله اوخوجودا ياراتماغا چاليشديغۍ رغبت و ايلگۍ۰ تندانسيا گرك واسطۂسيز ضديت و اولايلارين اٶزوندن يارانميش اولسون٬ يوخسا يازيچۍنين اٶز به اٶزوندن و ايستۂيۍ اساسدا اونو قوراشديرماسۍ يئرسيزدير۰
يازيچۍنين صداقتۍ٬ قاباقجيليغۍ٬ دموكراتيك و انسانۍ عيارلار اينانيشۍ٬ واقعيتلرۍ اولدوغو كيمۍ گٶسترمۂسۍ تندانسيانين اثره اينانديغينا و حٶرمت بسلۂديگينه سبب اولدوغو كيمۍ٬ حياتۍ و اولايلارۍ يالنيش گٶسترمك و اونو انسان كرامتيندن٬ حق اوغروندا مبارزەسيندن يايينديرماق اوخوجودا يازيچۍنين گٶزلۂديگۍ اثرۍ باراخماياجاق۰ بئلنچۍ اثرباياغۍ بير اثر ساييلاجاقدير۰

تجسٌم 






Təcəssüm

سٶزلوكده جانلانديرما و بليرتمه آنلاميندا اولان بو سٶز٬ جانسيز شئيلر و اولايلارا٬ جانلۍ وارليقلارا و انسانا خاص اٶزەلليكلر باغيشلاماقلا بديعۍ ادبياتدا استعارەدن بهره آپارماق دئمكدير۰ بونا خالق دانيشيق ديلينده٬ شفاهۍ و يازيلۍ ادبياتدا چوخ راست گلمك اولور۰ شفاهۍ دانيشيقداكۍ "يازگلير"٬ "يئر ديرچۂلير"٬ "اورەييم آتلاندۍ" كيمۍ ايفادەلر اوسلوبۍ تجسٌم ساييلير۰ جانسيز شئيلره وئريلن دبدەبلۍ  سورغو و يا جانليليق حالتۍ تجسٌمۍ ايفا ائدير۰
فضولۍنين "صبا" اغياردن پنهان٬ عميم دلداره اظهار ائت مصراعيندا "صبا"٬ و يا بير سيرا شعرلرده٬ "دورنالارا" و "داغلارا" انسانۍ صفتلر ياراشديرماق و شهريارين "آغ بولوتلار كٶينكلرين سيخاندا ميصرعيندا بئله بير بديعۍ اسلوبا راست گليريك۰

تجسٌم دونيا خالقلاريننين قديم اساطير و فولكلوروندا گئنينش استفاده ائديلميشدير۰ قديم انسانلار تكجه جانسيز شئيلردن دگيل٬ بلكه دينۍ آنلايشلاردا آللاهلارۍ دا تجسٌم ائديرديلر۰

تخلٌص ( دوزلتمه آد)


Təxəllüs ( düzəltmə ad)

بعضۍ يازيچيلار و داها چوخ شاعيرلر اٶزلرينه دوزلتمه آد سئچيرلر۰ بو يازيچۍ و شاعيرلر اثرلرينۍ اصيل آدلارۍ ايله يوخ٬ سئچديكلرۍ تخلص له چاپ ائتديريرلر۰ بونلار دوزلتمه آدۍ يا اٶزلرۍ سئچير٬ يادا اونلارين معلملرۍ و يا قلم دوستلارۍ وئريرلر۰ تخلص عنوانيله گٶتورولموش آد چوخ واخت يازيچۍ يا شاعيرين اصل آديندان داها ساده٬ موزون٬ شاعيرانه و طمطراقلۍ اولور۰ گاهدان صحنه خادملرۍنين بير پاراسۍ دا اٶزلرينه تخلص آييريرلار۰
نظامۍ-بٶيوك آذربايجان شاعيرۍ؛ الياس يوسف اوغلونون٬ وورغون-آذربايجانين خالق شاعيرۍ: صمد يوسف اوغلو وكيلوفون٬ شهريار-ايران و آذربايجانين مشهور شاعيرۍ: محمد حسين بهجت تبريزۍنين تخلصٌودور۰

تدريج







Tədric

بديعۍ اثرده ايفادەنۍ آنلام و محتواجا گئت-گئده جانلانديرما و يا خود دوشگونلنديرمۂسينه شعرده داها چوخ توخونولور۰ شاعير اٶز دوشونجه و دويغولارينۍ آرديجيل صورتده آستا-آستا گوجلنديرمك يا ضعيفلنديرمك يولو ايله اوخوجويا چاتديرماق ايستۂديگۍ غايۂنين داها تأثيرلۍ بير دورومدا اورتايا چيخماسينا نايل اولور۰ نمونه اولاراق بورادا صمد وورغونون "واقف" دراميندا واقفين قاجارلا ديالوقوندا گٶرمك اولار۰ قاجار واقفۍ حبس ائديب سونرا اٶلدورمك فرمانينۍ وئرديكده وطن پرور شاعيرين قان ايچن حكمدارا سٶيلۂديگۍ مونالوقدا اوٌلجه سٶزلرينۍ يوموشاق و ساكت حالدا سٶيلۂيير۰ سونرا گئت-گئده اونون هيجانۍ آرتير و سونوندا اونون سٶزلرۍ جوشغون شعارلارا چئوريلير:

من آز گٶرمۂميشم بو سرايلاردان٬
بوردا گٶيه چيخان آه-وايلارۍ۰۰۰
گٶرموشم شاهلارين وفاسينۍ من

خانلارين ظولمونو٬ جفاسينۍ من۰

گٶرموشم زامانين مين روزگارينۍ
دوستاق آنالارين گٶز ياشلارينۍ۰

نفرت!قن چاناغۍ تاجلارا نفرت! 

وار اولسون آزادليق٬ بيرده محبٌت۰
و بيراٶرنك ده شاعير ب۰ق۰سهنددن:

من انسانلار بير-بيرۍ نين
هئچ درديمۍ٬ هئچ آغريمۍ

قارداشيدير٬ سيرداشيدير
محكوم انسان دردلريندن

دئيه٬ بيرگون٬ ايگۍ گون يوخ٬
آييريبان بٶلمۂميشم۰۰۰

عٶمور بويو هاراۍ چكيب٬
بو سٶزومده صادق دوروب٬

قلم چاليب٬ بوغاز ييرتيب٬
لاكين هله يازيق دونيا

شعر يازيب٬ ياراتميشام۰
ميللتچيليك" خولياسينا

حياتيمين كيتابجاسين

عنادينا دوام ائدير
واراقلا باخ٬ گٶركۍ آنجاق
انسانليغۍ آنان كيمدير؟

تك آنلامۍ سٶزلر




Tək anlamı sözlər

ديلين لغت تركيبينده اولان سٶزلرين بير سيراسۍ تك بير آنلامۍ بيلديرير۰ بو آنلام دا اونلارين گرچك آنلامينۍ اٶزونده داشيير۰ سٶزون حقيقۍ (نوميناتيف) آنلامۍ هر وارليغين اٶزليكلرينۍ ايفاده ائدن آنلاييشدير۰ حقيقۍ آنلام عمومۍ آنلاييشلار اوزره يارانديغينا گٶره سٶزون ايلكين آنلامينۍ تشكيل ائدير۰ تك آنلامۍ سٶزلرده ايلكين آنلامدان باشقا اٶزگه آنلاملار ايفاده اولونمور۰ مثلاً ائو٬ كوچه٬ كند٬ دنيز٬ من٬ سن٬ او٬ ياشيل٬ قيرميزۍ٬ گئج٬ تئز و سايره بليرلۍ آنلاييشلار بيلديرير۰ همين بليرلۍ آنلاييشلار ايسه سٶزلرين گرچك و ايلكين آنلاملارينۍ قاورايير۰ بو كيمۍ سٶزلر تك آنلاملۍ سٶزلر جرگۂسينه داخل اولور۰

تك بئيت






Tək beyt

بديعۍ ادبياتدا بير بئيت باغيمسيز آنلاملۍ و ماراقلۍ سٶز ايفادەسيدير۰ تك بئيتده مصراعلار آراسيندا قافيه اويغونلوغو شرط ساييلمير٬ لاكن قافيۂنين اولماسۍ داها يئيدير۰ شعر دونياسيندا تك بيت "فرد" و "مفردات" عنوانيله ده تانينير۰

غربال چون ائدر حركت هرج و مرج اولور



باخما او هرج و مرجه آريتماق خيالۍ وار۰
"حكيم لعلۍ"

كئچمه نامرد كٶرپوسوندن٬ قوۍ آپارسين سئل سنۍ٬
 ياتما تولكو دالداسيندان٬ قوۍ يئسين اصلان سنۍ

آذربايجان كلاسيك ادبياتيندا صائب تبريزۍنين تك بئيتلرۍ معروفدور:

اٶز بوغازيندان كسيب احسان ائدن همتليدير٬

يوخسا هركس اولسا توخ توللار ايته الجه چٶرك

كيمسه يالوارسا اگر ظالمه آخماقليق ائدير

كبابين گٶز ياشۍ آخديقجا اود آرتيق قودورار۰

افسوس كۍ ياريم گئجه گلدۍ٬ گئجه گئتدۍ

هئچ بيلمۂديم عٶمروم نئجه گلدۍ٬ نئجه گئتدۍ

آقا بگيم آقا باجۍ

تكرير








Təkrir
عينۍ سٶزون يا ايفادەنين اثرده يئرسيز تكرار ائديلمۂسۍ٬ يازيچۍنين سٶز باجاريغۍنين ضعيفليگينه بديعۍ دوشونجۂسۍ و سٶز قاورامينين يوخسوللوغونا دلالت ائدن مدهۍ و بلاغته ياراماز بير اٶزەلليك اولدوغو حالدا٬ تكرير بديعۍ اثرده آنلامۍ داها دا درينلشديرير٬ اونون ديلينۍ٬ اوسلوب و ايفاده گوجونو داها دا قووتلنديرير۰ بير اٶرنك بختيار واهابزاده دن:

آرازين


بوتايۍ وطنيم٬




اوتايۍ وطنيم۰

بو نئجه وطندير-



گٶرمۂديم اوزونو





چاتسام دا بوياشا؟

عٶمرومده بير دفعه



بس سلام وئرمزمۍ





قارداش دا قارداشا؟

بو غميم٬ بو درديم داغلاردان آغيردير

آرازين سويونا قاريشيب آخيرام

فضولۍ حسرتله غربتدن وطنه باخيردۍ٬

من ايسه۰۰۰

وطندن وطنه باخيرام۰

بورادا وطن سٶزو  شعرين باشلانيشيندا و سونوندا ايشلنديگۍ حالدا٬ نه اينكۍ شعرۍ و اورادا بئجۂريلن اينجه و علوۍ آنلامۍ يانسيتمير٬ بلكه اونو قات-قات گوجلنديرير و جوشغونلاشديرير۰

بورادا تكرار ائديلن سٶزه آنا قورا دئييلير۰ بو تكرارين بير نووعودور۰ بونا معجزدن بير اولگو:

بو شبستر اهلۍ يارب٬ نئجه غملۍ گونلر كئچيردير۰۰۰۰۰۰۰۰۰۰۰۰۰۰۰۰۰۰۰

بعضاً داها گوجلو هيجان ياراتماق اوچون بعضۍ كلمۂلرۍ دفعۂلرله تكرار ائتمك يئرلۍ  سانيلير۰


عصيان يارات٬ عصيان يارات٬ عصيان يارات٬ عصيان

بو عصرده مسعود ياشاماق٬ حق يولو تاپماق

عصيانلادير٬ عصيانلادير عصيانلايير٬ آنجاق

سليمان رستم

تلميح (گٶز باسما)




Təlmih (göz basma)

تلميح٬ سٶزلوكده گٶز گوشۂسيله اشاره ائتمك دئمكدير۰ بديعۍ ادبياتدا ايستر شعر يا نثرده ائل آراسيندا يايغين آتالار سٶزو٬ مثل٬ معروف اولايلار و يا افسانۂلر و داستانلاردا باش وئرميش و راست گلۂلردن اشارەلر وئرمك:

صابردن بير اولگو:
ساتدۍ گولزار بهشتۍ ايكۍ بوغدايه بابام٬





ساتماسام٬ ناخلفم من٬ اونو بير آرپايه۰

و صرافدان ايكۍ اولگو:

منۍ زونار زولفون چكدۍ آخر كنج مسجددن٬






گهۍ دئيرۍ منه مسن ائديب٬ گاهۍ كليسانۍ۰

شيخ صنعان و خومار آدلۍ ترسا گٶزەيۍ حكايۂسينه اشارەدير۰

و يا

گٶزوم ياشۍ آخار قددين گٶرنده رود نيل آسا٬






دئيۂرسن حضرت موسۍ  عصاسۍ ياردۍ دريانۍ۰

ائدر شيرين كلامين هر نفسده مٶردەنۍ زنده٬






لب لعلين آپارميش آبروۍ آب حئيوانۍ

تقطيع (ايچ يا آرا قافيه)


Təqti ( iç ya ara qafiyə)

ايستر عاشيق شعرينده و ايستر سه ده يازيلۍ ادبياتدا ميصراعلارين سونوندا يوخ٬ ها بئله اونلارين ايچريسينده تقطيع لرده٬ موزون سسلرين آهنگدار سسلشمۂسينه ايچ يا آرا قافيه دئييلير۰ ايچ قافيه شعرين جاذبه و آخارليق گوجونو آرتيرديغۍ حالدا٬ عاشيغين يا شاعيرين سٶزدن فايدالانماق باجاريغينۍ گٶسترير۰ تقطيع هر ميصراعدا بير٬ ايكۍ٬ حتۍ ايكيدن چوخ اولا بيلر۰

نمونه اولاراق فضولۍ غزليندن نئچه بئيت:
شب هجران يانار جانيم٬ تٶكر قن چشم گريانيم٬

اويادير خلقۍ افغانيم٬ قارا بختيم اويانمازمۍ؟

گول رخسارينه قارشو٬ گٶزومدن قانلۍ آخار سو

حبيبيم فصل گولدور بو٬ آخار سولار بولانمازمۍ؟

دگيلديم من سنه مايل٬ سن ائتدين عقليمۍ زايل


منه طعن ائيلۂين غافل٬ سنۍ گٶرسه اوتانمازمۍ؟

فضولۍ رندو شيدادير٬ هميشه خالقا روسوادير

سورون كيم بونه سئودادير٬ بو سئودادان اوسانمازمۍ؟

و عاشيق محمٌدين "آغرين آليم مخمسيندن بير بند:

آۍ جاوان٬ سرو روان٬ غنچه دهان٬ آغرين آليم

آۍ قاباخ٬ بير برۍ باخ٬ قاشۍ كامان٬ آغرين آليم

آل ياناخ٬ بوللور باخاخ٬ طوطۍ زبان٬ آغرين آليم

بيوفا٬ ائتمه جفا٬ گتير درمان٬ آغرين آليم

گل انصافا٬ سورەك صفا٬ هر بير زامان آغرين آليم۰

و ناتواندان بير اولگو

آليبدير جانيمۍ هجران٬ اولوبدور گٶزلريم گريان

او مهوش٬ نازنين جانان نۂاوچون گلمز٬ نۂاوچون گلمز؟

عزيزيم٬ گٶز ياشيم قاندير٬ ايشيم فرياد و افغاندير٬

او ياريم هاردا مهماندير٬ نۂاوچون گلمز٬ نۂاوچون گلمز؟

تمثيل







Təmsil
حجملۍ٬ تنقيدۍ و اٶيود جول (ديداكتيك) آنلام داشييان كيچيك حجملۍ اثره بير چوخ حاللاردا نظم بيچيمينده يارانير۰ لاكين بعضۍ حآللاردا نثر تمثيللرده راست گلمك اولور۰

تمثيلده انسان كاراكترينه خاص يٶنلر حئيوانلارين٬ بيتگينلرين٬ شئيلرين تمثاليندا انسان ياشامۍنين شرطۍ صورتده يانسيتما يولو ايله وئريلير۰ باشقا سٶزله آللۂقوريك (مجازۍ) تصوير تمثيل ده گئنيش استفاده اولونان بديعۍ افاده واسطۂسيدير۰

بلينيسكۍنين نظرينجه تمثيلين اٶزەلليگۍ هجو و استهزا شكلينده حكايت و اوندان آلينان اٶيود جول آلاۍدير۰

تمثيل عموماً تصوير ائديلن اولايۍ آنلاملانديران٬ يئكونلاشديران و اثرين سونوجونو آچيخلايان اٶيودله قورتارير۰

تمثيلين چوخ قديم تاريخۍ واردير۰ قديم يونانستاندا ائزوپون تمثيللرۍ مشهوردور۰ فرانسه ادبياتيندا لافونتن٬ روس ادبياتيندا كريلوف دگرلۍ تمثيللر يازميشلار۰ آذربايجان ادبياتيندا دئميشلر۰

صابرين تمثيللريندن بيرۍ:

بير هورومجك اٶزون اٶيوب دوردو٬

دئدۍ فخر ايلۂ: دو اۍ ايپك قوردو

نه كسالتله ايش گٶرورسن


نييه بونجا آغير هٶرورسن سن؟

گل٬ منيم صنعتيمده سرعتيمۍ


گٶروب اقرار قيل مهارتيمۍ۰۰۰
ايشه گيرجك تامامينۍ هٶروم


آز زاماندا چوخ ايش بئله گٶرورم"

باخدۍ گولدو اونا ايپك قوردو


سرزنش ائتدۍ طعنۂلر ووردو

دئدۍ: بر فرض اولسا هر يئرده

توخويورسان بٶيوك٬ كيچيك پرده

دئه گٶرك٬ اونلارين ندير ثمرۍ

بلكه ده هر كسه چاتير ضررۍ

لئيك منده يوخ ايسه ده سرعت


ياپديغيم ايشده وار آغير قيمت

عالمه فايدا وئرير كاريم


هركس ايستر اولا خريداريم۰

تنقيد٬ انتقاد٬ نقد



Tənqid, intiqad, nəqd

سٶزلوكده هر اوچ شكيلده قئيد اولان بو كليمه آيرۍ-آيرۍ آنلاملارۍ ايله بيرليده بيرده "بير اثرين- ايستر شعر يا نثر- اولور اولسون اييليكلرۍ يا كٶتولوكلرۍ معين معيارلار اساسيندا آراشديرماسينا دئييلير۰ 
بديعۍ-ادبۍ٬ اسلوب و آنلام جهتدن بير اثرۍ يوخلاماق اونون دوغرو-دوزگونلوگونو علمۍ يٶندن آراشديريب اينجۂلۂمك٬ چاتيشمازليقلارينۍ و اويوشمازليقلارينۍ آراشديريب گٶسترمك علمۍ تنقيد ساييلير۰

بو ايش چوخ قديم دٶورلردن و آشاغا-يوخارۍ يازۍ و اثرين اورتايا چيخماسۍ ايله باشلاسادا٬ بوگونكو آنلامدا علمۍ تنقيد هله ۱۹-نجۍ عصرين اورتالارينا قدر حقيقۍ يئرينۍ توتا بيلمۂميشدۍ و بو ايش عموماً هر دٶورون ادبيات شناسۍ كيمۍ تانينان تذكرەچيلردن آسيلۍ ايدۍ و اونلارين يازديقلارۍ "تنقيد"دن چوخ "تفريط" رنگۍ وار ايدۍ۰

تنقيد آنلاميندا اولان "كريتيكا" سٶزونو ايلك دفعه آذربايجان ادبيات شناسليغينا گتيرن ميرزه فتحلۍ آخوندوف اولموشدور۰ بونا باخماياراق آخوندوف بو ساحۂده "بانۍ" اولسادا٬ آذربايجان ادبۍ تنقيدين ايلك گٶركملۍ نمايندەسۍ فريدون بيگ كٶچرلۍ اولموشدور۰ ۲۰-نجۍ عصرين باشلانيشيندان ادبۍ حياتدا تدريجله شعر تنقيدۍ٬ نثر تنقيدۍ٬ تئاتر تنقيدۍ كيمۍ اورتايا چيخميشدير۰

تاريخۍ باخيمدان دونيا دا مشهور تنقيدچيلرين سايۍ چوخ اولماميشدير۰ بونلارين سيراسيندا ارسطو٬ هوراس٬ بووالو٬ بئلينيسكۍ٬ ژان پول سارتر غربده و خطيب تبريزۍ٬ رشيدالدين وطواط٬ شمس قئسۍ راز٬ خواجه نصيرالدين طوسۍ و امير عليشيرنوائۍ شرقده ادبۍ تنقيدين گليشمۂسينده داواملۍ تاًثير بوراخميشلار۰
تنقيدين اهميتۍ اونداديركۍ٬ ادبۍ اثرين حقيقۍ دگرينۍ معين لشديرمكله ايستر يازيچۍنين اٶزونده و ايسترسده عموميتله خالق آراسيندا تأثير بوراخير۰ او بير طرفدن يازيچييا يول گٶسترمكله يازيچيليغين انكشافينا يارديم گٶسترير و او بيرۍ طرفدن اوخوجودا تنقيد ياناشماغا امكان يارادير۰ سالم و ياراديجۍ ادبۍ تنقيد ادبياتۍ ساختاليقدان٬ شارلاتانيزمدن٬ مبالغۂچيليك و آل وئرچيليكدن قورويور۰

ادبيات تنقيد چيليگۍ بيرينجۍ نوبه ده ذوق و باجاريق٬ گئنين ادبۍ بيليك٬ يورولمادان اوخوماق و آراشديرماق٬ تجربه و آليشقانليق طلب ائدير۰ تنقيدچۍ بو اٶزەلليكلره يئيۂلنديكدن سونرا٬ يئنه اٶز دونيا باخيشينا گٶره ده اٶزەللۂشير۰ تنقيد ده اخلاقۍ٬ اجتماعۍ٬ پسيكولوژيك٬ تاريخۍ و تجربۍ موقعده دورماق٬ تنقيدچيه بو و يا او دونيا باخيشيله اثره ياناشماقدا اولگو اولور مثلاً تجربۍ يا علمۍ تنقيد باخيشۍ ايله بير اثرۍ آراشديرديقدا هم اثرۍ٬ هم ده اونون ياراديجيسينۍ آراشديرماق گركدير۰ اثرۍ يارادان كيمدير٬ نه چۍ دير٬ هانسۍ دٶوروده ياشاميش٬ هانسۍ صنفه باغلۍدير٬ اخلاق و كاراكترلرۍ٬ اجتماعۍ باغليليقلارۍ و هانسۍ عاميلين اونو بو اثرۍ يازيب ياراتماغا سوق ائتديگينۍ گٶسترمۂلۍ اولور۰ بونونلا ياناشۍ٬ ادبيات توپلومون ترجمه حالۍ اولدوغو كيمۍ٬ ادبۍ اثرده شاعيرين و يازيچۍنين ترجمه حاليدير۰ بونونلا ياناشۍ اثرين اوندان اٶنجه و اوندان سونرا يازيلديغۍ كيمۍ مسئلۂلر تنقيدچۍنين باخيشيندا يئر آلماليدير۰

ترجومه (بديعۍ اثر ترجمۂسۍ)
Tərcümə (bədii əsər tərcüməsi)

بديعۍ بير اثرين يازيلديغۍ ديلدن باشقا بير ديله چئوريلمۂسۍ و ياييلماسيدير۰ هر بير بديعۍ اثرين قاورام و آنلامۍ سٶزلرين يالنيز اصلۍ معناسيله دگيل٬ عين حالدا ديلين سيناكتيك قورولوشونون اٶزونون اٶزەلليكلرۍايله سٶز بيرلشمۂلرۍنين سسلنمه طرزۍ ايله٬ آهنگله و هاميدان اٶنجه يازيلديغۍ ديلين خصوصيتلريندن دوغان بير سيرا باشقا بديعۍ اٶزەلليكلرله تامام-كامال مئيدانا چيخديغينا گٶره٬ اثرين حرفۍ ترجمۂسۍ هئچ ده عينۍ و گٶزل ترجمه اولا بيلمز۰ بديعۍ اثرين ترجمۂسيندن گٶزلۂنيليركۍ يازيچۍنين تكجه آماجينۍ٬ متنين معناسينۍ دگيل٬ هم ده يازيچۍنين خصوصيتلرينۍ اولدوقجا اثرين اصلينه ياخين بير شكيلده چاتديرسين۰

اثرين ياخشۍ و باجاريقلۍ ترجمۂسۍ اورژينا بديعۍ اثر كيمۍ ده دگرلنديره بيلر۰ نمونه اوچون آذربايجان شاعيرۍ عابباس صحت بو ساحه ده اولدوقجا باجاريقلۍ ترجمۂچۍ اولموشدور۰ اونون "سينيق ساز" ٬ "مغرب گونشلرۍ" مجموعۂسينده توپلانميش شعرلرين چوخو روس و غربۍ اروپا كلاسيكلريندن ائتديگۍ اثرلردير۰ بو ترجمۂلرين داواميندا آذربايجاندا چوخلو باجاريقلۍ و بير چوخ دگرلۍ اثرلر آذربايجان ديلينه چئويرميشلر۰ بونلاردان اولگو اولاراق صمد وورغونون نظامۍنين "ليلۍ مجنون" ٬ پوشكنين "يئوگئنۍ اونئگن" اثرلرينۍ بٶيوك مهارتله آذربايجان ديلينه ترجمه ائتميشدير۰ صمد وورغونلا ياناشۍ عبداللۂ شاييق٬ رسول رضا٬ انور محمد عارف و باشقالارۍ دا بو ساحه ده باجاريق گٶسترميشلر۰
آشاغيدا هم آزاد ترجمۂدن٬ هم ده حرفۍ (تحت اللفظ ترجمۂدن اولگولر وئريلير: آزاد ترجمۂدن اولگو

جانا  همه آيت نكويۍ

در شأن تو آمده است گوئۍ

بنواز مرا به يك دو بوسه

كاين است زكوه خوبرويۍ

گفتم كه دلم كجاست٬ گفتا

آنجا كه نيايۍ٬ اربجويۍ۰

"نظامۍ"


"حوسنون گٶزل آيتلرۍ اۍ سئوگيلۍ جانان


اولموش بوتون عالمده سنون شأنينه شايان
گل ائيله نوازش٬ منه بير بوسه لبيندن



چونكۍ گٶزەلين بوسۂسيدير عاشقه احسان

سوردوم كۍ-كٶنول هاردادۍ؟آلديم بو جاوابۍ


هئچ سورما٬ تاپيلماز اونو آختارسادا انسان

تحت الفظ ترجمه دن نمونه:

شبانه

ياران من بيائيد

با درودهايتان

و بار دردتان را
در زخم قلب من بكاريد

من زندەام به رنج۰۰۰

مۍ  سوز دم چراغ تن از درد۰۰۰

ياران من بيائيد

با دردهايتان

و زهر دردتان را

در زخم من بچكانيد۰

احمد شاملو

گئجه كن

يولداشلاريم گلينيز

دردلرينزله بيركه

و درد يوكونوزو

اورك ياراما اكينيز

من محبتله ياشاييرام۰۰۰

جان چراغيم دردله يانير۰۰۰

يولداشلاريم گلينيز

دردلرينيزله

و دردنيزين زهرينۍ 

اورك ياراما داميز ديرينيز۰

صمد بهرنگۍ-كيچيك دگيشمۂلرله۰

بديعۍ ترجمۂدن نمونه:

اۍ فلك٬ در ره تو پير شوم عيب مكن
آب چشمم رود و كوروم عيب مكن

آب چشمم رود و باديه دريا گردد
من به دريا روم و غرق شوم عيب مكن۰

سنين اوغروندا فلك من قوجاليرسام قيناما
گٶزومون نورو گئديب گٶزدن اولورسام قيناما۰

گٶزومون نورو گئدر٬ باديه دريايه دٶنر
من بو دريايه گئديرسم٬ بوغولورسام قيناما۰۰۰

ترجيع بند






Tərcibənd

ترجيع بند لغتده قايتارما معناسيندا و ادبۍ اصطلاح كيمۍ نئچه بندلردن تشكيل اولان شعرده دئييليركۍ٬ هر بندين اٶزونه خاص آنلامۍ٬ قالبۍ و قافيۂسۍ اولور۰
بندلرۍ بير-بيرينه باغلايان آنلامدا٬ و زنده بندلرايله ايلگيلۍ٬ لاكين قافيه ده باغيمسيزدير و ناغارات كيمۍ هر بندين سونوندا عيناً تكرار ائديلير:
قايتاريشدا بندلرين سايۍ و هر بند ده بيتلرين عددۍ شاعيرين ايستۂيينه باغليدير۰

سيد عظيم شيروانيدن بير قايتارما (۲ بند)

خوش اول زامان كۍ٬ يار منه همزبان ايدۍ٬

بزميم جمال يار ايله رشك جهان ايدۍ٬

دٶولت غلام ايدۍ منه٬ بختيم جوان ايدۍ٬

سلطان ايديم٬ كۍ هر يانا حكميم روان ايدۍ٬

جان حزينه همدم٬ او آرام بان ايدۍ٬

دملر او دملر ايدۍ٬ زامان اول زمان ايدۍ۰

خورشيد گون شراب ايله دولموشدۍ جاميميز٬

اول ماه ايله كئچيردۍ بيزيم صبح و شاميميز٬

دٶور فلكده حاصل اولوردۍ مراميميز٬

خاك دريندن اٶزگه يوخ ايدۍ مقاميميز٬

بولبوللره او ساحت قدس آشيان ايدۍ٬

دملر او دملر ايدۍ٬ زامان اول زمان ايدۍ۰۰۰

تركيب بند





Tərkibbənd

شرق ليريك شعرۍ بيچيملريندن بيرۍ۰ عصرلر بويونجا آير-آيرۍ كلاسيكلرين شعرينده چشيتلۍ شكيللر آلميشدير۰ موضوسو داها چوخ محبت٬ ايستك٬ گٶزەلليك و اجتماعۍ فلسفۍ آنلاييشلار اولور۰

تركيب بندين٬ يازيلۍ ادبياتلا ياناشۍ٬ عاشيق شعرينده ده بير سيرا اٶرنكلرينه تصادف ائديلير۰

تركيب بند آنلام و وزن اعتبارۍ ايله ثابت اولوب٬ قافيه و هر بند ده مصراعلارين سايۍ دگيشكن دير۰ قافيۂلر غزل و قصيده اوسلوبوندا اولدوغو حالدا٬ مصراعلارين سايۍ بندلرده ۱۲-۱۴ و بعضاً داها يوخاريدير۰
بير چوخ حاللاردا هر بنددن سونرا يا نقرات شكلينده تكرار اولان بيت يا دا هر دفعه دگيشيلن هم قافيه شعر گلير۰ مثال:

قوربانون اولوم "قوسۍ! مهجور سنوندور

شيرين سٶز ايله خلقه سالان شور سنوندور٬

عاشيق كه ضعيف اولسا٬ اونۍ سالما نظردن
هر 
چند سليمان اولاسان٬ مورسنوندور۰

ست اوسام  و دروسام دولانيب باشيوا اٶليم

تقصيريمه قالما٬ مۍ پرزور سنوندور۰
گر اٶلدورەر اولسان٬ اگر احيا وئرەر اولسان


اٶز ايستۂديگين ائيله كه٬ دستور سنوندور۰

يانديرسان اگر جسميمۍ ياندير٬ نه سٶزوم وار

ديدار سنون٬ شعله سنون طور سنوندور۰

يا دينله گٶزوم مردمۍ دور قطره اشكم


گروار چراغيمده منيم نور سنوندور

اۍ گنج روان گوشۂ بۍ توشه دن اٶتمه


گل٬ گل كۍ بو گنجينه و گنجور سنوندور

هر چند كۍ هر گوشه ده٬ هر باغدا اۍ گول

بولبول منيم و غنچه مستور سنوندور۰

من ائيلمۂرم عرض تمنا٬ سٶزوم آنلا


دينديرمه منۍ٬ ديلسيزم٬ امما ديليم آنلا۰

ترصيع (سوسلنمه)




Tərsi(süslənmə)

شعرده بئيتين ايكۍ مصراعيندا سٶزلرين ساۍ جهتدن برابر و هر بيرۍ قارشۍ-قارشييا بير وزن و قافيه ده اولماسۍ۰

نسيمۍ دن ايكۍ اولگو:

گٶزلرين سئوداسينا دوشدو كٶنول
فتنۂنين غوغاسينا دوشدو كٶنول

شول بت رعنايه وئرديم كٶنلومو
شول گٶزو شهللايه وئرديم كٶنلومو٬

شول گونش سيمايه وئرديم كٶنلومو
شول اوزوچون آيه وئرديم كٶنلومو

تصوررون لغوۍ آنلامۍ خيالدا جانلانديرماق٬ ذهنينده ياراتماق دئمكدير۰

بديعۍ و تصويرۍ ادبياتدا انسان       شعورونون اساس ياراديجۍ كئيفيتلريندن بيرۍ۰ ياشام تجربۂسۍ٬ ياشامين گٶروشلر و بيليكلر اساسيندا هنرمندين ياراتديغۍ انسان كاراكترلرينۍ و طبيعت لوحۂلرينۍ اٶز دوشونجۂسينده جانلانديرما قابليتۍ باجارليغيندادير۰

تاريخۍ ياشامۍ و اونو اولوشلارينۍ نه قدر دوزگون و دريندن باشا دوشورسه٬ اونون ياراديجۍ ذهنينده جانلانان سيمالار دا بير او قدر ديرۍ٬ گرچك و اينانديريجۍ اولور۰

ياراديجۍ تصور خيال ياراديجيليغۍنين ضرورۍ شرطۍ كيمۍ انسانلارين ذهنۍ چاليشمالارۍنين بوتون ساحۂلرينده اٶنملۍ رول اويناماقدادير۰

بئلۂليكله ده ياراديجۍ تصور علمۍ چاليشمانين دا اولدوقجا اٶنملۍ جهتيدير۰

ياشام و اونون اولايلارۍ باره ده ينانليش٬ قوندارما تصورلر٬ بيزۍ وارليقدان اوزاق و اونا يابانجۍ قوندارما سيمالر و تصورلره آپاريب چيخارير۰ مثلاً قديم متولوژودا و بير پارا شفاهۍ ادبيات نمونۂلرينده بونا راست گلمك اولور۰

تشبيه (بنزتمه)




Təşbih (Bənzətmə)

تشبيه لغتده بير شئيۍ يا بير اٶرنگۍ باشقا بيريسينه بنزەتمك يا داها دوغروسو بير يئنۍ دوغرولتما ايستۂديگيميز شئيۍ يا بديعۍ اثرۍ٬ اٶنجۂدن ياراديلميش بير شئۍ يا بديعۍ اثره بنزەتمك دئمكدير۰ بنزەديلۂن ايله اونا اولگو اولان آراسيندا بنزمه حالتۍ اولماليدير۰ بنزەتمۂنين اوچ اساس روكنو وار؛ بنزەديلميش (مشبه)٬ بنزەديلن (مشبه به)٬ بنزەديليش ( وجه تشبيه) و بونلاردان علاوه بيرده بنزتمۂنين علامتلرۍ كيمۍ٬ ائله بيل٬ دئيۂسن و ۰۰۰ "اونون اوز گونش كيمۍدير" اونون اوزو ائلۂبيل گونشدير"٬ " اوزو دئيۂسن گونشدير" بنزەديلن اٶزەلليكلر جهتدن بنزەديميشدن اوستون اولماليدير۰ بنزەتمه اولا بيلسين ظاهرۍ دويغولار٬ و اولا بيلسين ده باطنۍ و عقلۍ دويوملاردان يارانير۰ ظاهرۍ دويغودان ياراديلان بنزەتمه آچيقدان آچيغا دويولور۰ باطنۍ يا عقلۍ بنزەتمه دوشونجەنين يئترۍدير اولور۰
ظاهرۍ دويغولاردان تٶرەنن بنزەتمه باخماقلا دويولان:

 قارا زولفون اومه رخساره اۍ گول٬ ساربان ائتمه

هلال ظلمت شبسره بولود آلتدا نهان ائتمه۰
او گول رويونده كۍ خال سيه دن احتياط ائتمه۰

بهشتۍ باغينه٬ هندونۍ گٶزله٬ باغبان ائتمه

بو بنزەتمۂلرده قارا تئللر كيمۍ بنزەتمه لر گٶزله گٶرونمكده دير۰

۲-دينلۂمك له دويولان بنزتمه:

هر باخيشدا چالينان كيرپيگۍ مضراب كيمۍ٬
بير قولاق وئر٬ بو سينيق قلبۍ نه ساز ائيلۂميسن!

"شهريار"

باهار اولاندا بئله رسمدير اوخور بولبول٬
اوزون گٶرنده اودور گٶيلوم آه و زاره گلير۰
انيسيم آه و فغان اولدو٬ مونيسيم ناله٬

بو غم گونونده عجب آه و ناله كاره گلير

"صراف"

۳-دادماقلا دويولان بنزەتمه:

اۍ شهد لبين سٶزۍ شكر وار لذيز
لعلين كيمۍ هاردا بير شكر وار لذيز

تونگ شكر اولماسايدۍ درج دهنين٬
اولمازدۍ چيخان لهجه و گفتار لذيز۰

(فضولۍ)

۴- اييلۂمكله دويولان بنزەتمه:
لب لعلينده بيشك لذت آب بقا گٶردوم





سرگوينده مطلق نكهت خلدبرين تاپديم

دئديم ياره هلاك نازووام٬ رحم ائيله ناز ائتمه٬





دئدۍ: به به٬ هله ناز ائتمۂگين ايندۍ چيمن تاپديم

(صراف)

۵- توخوماق ايله دويولان بنزەتمه:

اسنده اۍ  صبا يئلۍ٬ رعايت ائيله ياريمۍ





لطيف گول ياناقلارا دەينده لكٌه دوشمۂسين!

كئچنده قاتما تئللرين كمند زولفدن ياپيش





او مشك تردۍ٬ گٶزلۂكۍ٬ قدملرين سوروشمۂسين۰

كمانه اوخشايان (بنزەين) قاشا قوياندا غمزه اوخلارين





بوراسۍ دوشوب۰۰۰۰۰۰۰۰۰۰۰۰۰۰۰۰۰۰۰۰۰۰۰۰

تشبيه ساده مجازلاردان بيريدير۰ بديعۍ اثرده بيرجه اولايۍ٬ بير كيمسۂنۍ و يا بير آنلامۍ بليرلۍ جهتدن اونونلا بنزەرۍ اولان باشقا بير اولاۍ٬ كيمسه يا آنلاما قارشۍ قويماق يولو ايله تصوير ائديلمۂسۍ۰ تشبيه واسطۂسيله يازيچۍ تصوير ائتديگۍ اولاۍ٬ كيمسه۰ يا آنلامين بليرلۍ بير جهتينۍ داها قاباريق و گوجلو بير شكيلده نظره چاتديرير۰

تشبيه يا سادەجه بنزەييشۍ گٶسترير" او شئره اوخشاييردۍ" يادا كيمۍ٬ سانكۍ٬ تكۍ٬ ائله بيل سٶزلرۍ٬ واسطۂسيله ايكۍ هدف آراسيندا بليرلۍ بير جهتدن ياخينليق و بنزەييش اولدوغونو نظره چاتديرير۰۰۰
تذكيره







Təzkirə

اورتا
عصرلرده شرق و ائلۂجۂ ده آذربايجاندا چوخ يازيليب ياييلميش علمۍ-ادبۍ اثر٬ اساساً٬ ادبياتچۍ و تاريخۍ بيلگينلرين طرفيندن يازيلان و مدٌتلر اليازمالارۍ حاليندا ياييلان بو قايناقلاردا گٶركملۍ ادبۍ سيمالارين٬ اولايلارين٬ آيرۍ-آيرۍ اثر حاققيندا بيليكلر و اونلاردان اولگولر وئريلير۰ تذكيرەلرده بيوگرافيلر٬ بديعۍ-ادبۍ مسئلۂلرين شرحۍ اوستون يئرۍ توتور۰
تذكيرەلر اورتا عصر ادبيات تاريخينه عايد علمۍ قايناقلار ساييلا بيلر۰ ادبيات تاريخۍنين اٶيرنمه و آراشديريلماسيندا اونلاردا فايدالانماق اولور۰ لاكين بو اثرلره تنقيدۍ تاناشاندا بعضۍ تذكيرەچيللرين غيرعينۍ٬ مبالغۂلۍ و دگيشيك ادعالارينا آلدانماق گركدير۰

تورك ديللۍ خالقلار آراسيندا "مجلس النفائس" آدلۍ ايلك تذكيرەنۍ بٶيوك اٶزبك شاعيرۍ عليشيرنوائۍ يازميشدير۰

آذربايجان ادبياتۍ تاريخۍنين اٶيرەنيلمۂسۍ ايله ايلگيلۍ اولان اٶنملۍ تذكيرەلردن لطفعلۍ بيگ آذرين "آتشكده"٬ م۰مجتهدزادەنين "رياض العاشقين" عنوانلۍ تذكرەلردن آد آپارماق اولار۰

گونئۍ آذربايجاندا محمٌدعلۍ تربيت "دانشمندان آذربايجان"٬ حاج ميرزا محمدعلۍ فارس قاموسون ريحانتۂالادب" و عزيز دولت آبادۍنين "سخنواران آذربايجان"يندان آد چيليه بيلر۰
تضاد (توتوشدورما)



Təzad( tutuşdurma)

بديعۍ ادبياتدا بير دوشونجۂنۍ٬ بير دويغونو اوخوجويا داها قاباريق٬ جانلۍ و كسكين جيزگيلرله چاتديرماق اوغروندا آنلامجا بير-بيرۍنين ضدۍ اولان حالتلرين بير-بيرينه قارشۍ قويولماسۍ۰

تضادلار هم بير-بيرۍ ايله ضد اٶزەلليكلۍ ياشام لوحۂلرينۍ٬ هم ده ضد آنلاملۍ سٶز و عبارەلردن فايدالانما يولو ايله ياراديلا بيلير۰ (باخ : آنتونيم و آنتۍ تئز)

سهند دن نمونه:

بير اليمده اود وار٬ بير اليمده سو٬

بير اوزوم قارا قيش٬ بيرۍ باهاردير۰

دوستا٬ ايستكلييه ايستۍ قوينوم وار٬

دوشمانا باخيشيم شاختادير٬ قاردير۰

صرافدان نمونه:

تاب ائيله گٶزل٬ كشمۂكش  عشقه بو يولدا٬

هر نيك و بد و نفع و ضرر قسمت ايلن دير۰
مجنونه دئيين اولماددو دام ايله مأنوس۰

انسان آدۍ٬ انسانيله اونسيت ايلن دير۰

صمد وورغوندان نمونه:

من آز گٶرمۂميشم بو سارايلارۍ٬
بوردا گٶيه چيخيت آه و وايلارۍ۰۰۰

گٶرموشم ش اهلارين وفاسينۍ من
خانلارين ظولمونو جفاسينۍ من

گٶرموشم زامانين مين روزگارينۍ
دوستاق آنالارين گٶز ياشلارينۍ

نفر!قان چاناغۍ تاجلارا نفرت!
وار اولسون آزادليق٬ بيرده محبٌت!

تضمين







Təzmin

بديعيتاتدا شعر ساحۂسينده بير شاعيرين آدلۍ-سانلۍ يا خوشلاديغۍ باشقا بير شاعيرين اثرلريندن بير يا نئچه ميصراع يا بئيت و حتٌا بعصاً بوتون بير شعرۍ اولدوغو كيمۍ٬ يعنۍ همان وزن و قافيه ايله اٶز شعرينده ايشلتمۂسينه دئييلير۰ بورادا اساس شرط٬ تضمين اولونان ميصراع٬ بئيت و قطعه هر جهتدن يئنۍ شعره اويغونلاشديريلماسۍ و اونون ريتم و بيچيمۍ ايله سسلنمۂليدۍ۰ معاصر آدربايجان شعرينده شاعير شهرك (ميرزا)نين عمران صلاحۍنين "ساغليغينا" غزلينه يازديغۍ تضمين:
حق آياقلانمادا افسانۂلرين ساغليغينا
خلق تاپدانمادا دوردانۂلرين ساغليغينا

ايچيرم بادەمۍ ديوانۂلرين ساغليغينا
اود قانادلۍ دلۍ پروانۂلرين ساغليغينا
گٶرونور شهلۍ بنفشه باشۍ چكميش قينينا

لاله نرگس ده پريشاندۍ ندن وارليغينا۰

"باخيرام شيشه داليندان ياغيشين سالخيمينا

آۍ بولودلا دولو پيمانۂلرين ساغليغينا"

يازگونو قار الۂدۍ قارەلۍ قيشلار باشيما

گٶرونور موشتريدۍ آيرۍ باخيشلار باشيما

"نه اويونلار گتيريبلر بو تانيشلار باشيما

ايچيرم ايچگيمۍ بيگانۂلرين ساغليغينا

آغلاماق بسدۍ گولوم٬ عٶمروده بير دفعه گول

گول٬ گول آچسين سنۍ ساقۍ گول آچيلسين بو كٶنول!

"اوجا فرياد اولاجاقلار وئرەجكلر يئنه گول

آياق گٶيۂرن دانۂلرين ساغليغينا"

گونلر آيدينلاشاجاق سٶز وئريرم٬ آند ايچيرم


يئتيشر وقتۍ او گون دوررۍ خرفدن سئچيرم

"بئله قالماز آچيلار ياسلۍ اوركلر ايچيرم

آچيلان نغمۂلۍ مئيخانۂلرين ساغليغينا"

تيپ








Tip

بللۍ بير فردين بو و يا باشقا اجتماعۍ قروپا٬ طبقۂيه٬ خالقا٬ حتۍ بشرٌيته سجيۂوۍ اٶزەلليكلرينۍ دوغرولدان بديعۍ سيما٬ ادبۍ تيپين جانلۍ اٶزلوگو و عمومۍ معناليليغۍ آراسيله آيريلماز بيرليك اولماليدير۰ اٶزلشديرمه اولمايان يئرده بديعۍ سيمادا يوخدور۰ عمومۍ معناليليق اولمايان يئرده بديعۍ سيمانين هئچ بير دگرۍ يوخدور٬ بئله قيليقلار عاغلار اورەيه يول تاپا بيلمز۰
بوتون بديعۍ ياراديجيليقدا اولدوغو كيمۍ٬ تيپ دوغرولتماق اوچون ده يازيچيدان گئنيش٬ درين٬ حياتا احساسلا باخيش٬ زنگين هنرمند خيالۍ٬ انسانلارين سجيۂوۍ اٶزەلليكلرينۍ گٶروب گٶسترمك باجاريغۍ و بير سٶزله بديعۍ تصوير ياراتماق طلب اولونور۰ ماكسيم گورگۍ دئييركۍ٬ يازيچۍ يالنيز تانيديغۍ  بير آدامۍ٬ مثلاً بير آل-وئرچينۍ٬ بير ايشچينۍ٬ بير مأمورو تصوير ائتسه٬ اونون تصوير ائتديگۍ فرد بير فوتوقراف شكليندن اوزاق گئده بيلميۂجكدير۰ بو تيپين اجتماعۍ-تربيۂوۍ اٶنمۍ اولماياجاقدير٬ بيزيم انسان حاققيندا٬ ياشام حاققيندا بيليك و دوشوندوكلريميزه٬ دئمك اولاركن٬ هئچ بير شئۍ آرتيرا بيلميۂجكدير۰ حقيقۍ٬ جانلۍ٬ تأثيرلۍ بير بديعۍ تيپ يارتماق اوچون يازيچۍ اونلارلا٬ حتۍ يوزلر آل-وئرچۍ٬ ايشچۍ و مأمورون صنفۍ اٶزلليكلرينۍ٬ دوشونوش و دويغولارينۍ٬ عادت و عنعنۂلرينۍ٬ رفتار و دانيشيقلارينۍ٬ بير سٶزله اونلارين بوتون ياشاييشينۍ اٶيرنمۂلۍ و ياراتديغۍ بديعۍ تيپين سيماسيندا همين اجتماعۍ تيپلرين ان سجيۂوۍ٬ ان اساس اٶزلليكلرينۍ بديعۍ عمومۍلشديرمه٬ فردلشديرمه يولو ايله عكس ائتديرمۂليدير۰
م۰ف۰آخوندوف حاجۍ قارانين سيماسيندا ۱۹-نجۍ عصر آذربايجان شرايطۍ ايله باغلۍ اولان كلاسيك بير خسيس تييپۍ ياراتميشدير۰ ارنست همينگوۍ "قوجا و دنيز" اثريندەكۍ قوجا صينيفلۍ جمعيتده اولمازين اذيت و يارديمسيزليغين آغيرليغينۍ داشييان٬ لاكين بيرآن بئله اٶز انسانليق لياقتينۍ ايتيرمۂين٬ يوخسول٬ مرد٬ فراگار " خيردا انسان" تيپيدير۰

تراژدۍ (فاجعه)




Trajedi ( faciə)

تراژدۍ٬ درامين ان قديم نوعلريندن بيرۍ ساييلير۰ بورادا قهرمانلا اجتماعۍ شرايط آراسينداكۍ ضديتلر و آمانسيز مبارزه قهرمانۍ چيخيلماز اولايلارا گتيريب چيخارير و ان سوندا دا اونون محوۍ ايله سونوجلانير۰ تراژدۍ ايلك دفعه يونانستاندا يارانير۰ نيشائۍ او زامان دونيا آللاهلارۍنين ديونسين شرفينه كئچيريلن خالق تاماشالارۍ ايله ايلگيلۍدير۰ ديونسه قوربان ائدەرك قديم يونانليلار كئچۍ كسر٬ قورولان مراسيمده اوينارديلار و بو قوربانليق بارەسينده ماهنيلار اوخويارديلار۰" تراژدۍ" سٶزوده يونانجا كئچۍ آنلاميندا اولان "تراقوس" و ماهنۍ آنلاميندا اولان "اوده" سٶزلرۍنين بيرلشمۂسيندن دوغرولموشدور۰ سونرالار تراژدۍ ايلكين آنلامينۍ ايتيرەرك تئاتر تاماشاسۍ نوعلريندن بيرۍ اولموشدور۰ ميلاد دان اٶنجه ۵-نجۍ قرنده ياشاييب ياراتميش اشيل٬ سوفوكل٬ اوريپيد كيمۍ يازيچيلارين فاجعۂلرۍ بوتون دونيادا مشهوردور۰
تاريخۍ گليمشمه ايله ايلگيلۍ٬ زامان كئچديكجه فاجعه ده جدٌۍ دگيشيكليكلره اوغراييب اورتا عصرلرده فاجعۂنين ان اوستون نمونۂلرينۍ ۱۶-نجۍ عصرين سونلارۍ٬ ۱۷-نجۍ عصرين باشلانيشلاريندا ياشاميش اولان داهۍ  انگليس دراماتورقو ويليام شكسپير ياراتميشدير۰ دونيا شهرتۍ قازانميش فاجعۂلرينده شكسپير اٶز قهرمانلارينين ضديتلۍ معنوۍ دونياسينۍ بٶيوك صنعتكارليقلا عكس ائتديرەرك٬ اونلارۍ يئتيرن توپلومون آيرۍ-آيرۍ اٶزەلليكلرۍ حاققيندا چوخ زنگين و درين بيلگيلر وئرير ("شاەلير" و "ماكبت"٬ "رومئو و ژوليت"٬ "هاملت"٬ "اوتللو" و سايره)۰
كئچميش زامانلاردا ياراديلان فاجعه زامان اٶتدوكجه قهرمانلارين محوۍ ايله يوخ٬ بلكه اونلارين يئنۍ  حياتدا دگيشيكليك يارادان ٬ معنوۍ اوستونلوگو ايله سونوجلانير۰

توبه نامه





Tobənamə

شرق٬ بو سيرادا آذربايجان كلاسيك شعرۍ چئشيتلرين بيرۍ٬ غزل٬ قصيده٬ مثنوۍ٬ مخمس و بو كيمۍ شكيللرده يازيلير۰ توبۂنامۂلرده پئشمانچيليق دويغوسو٬ شاعيرين اٶز ياشاميندا ائتديگۍ سهولرۍ٬ و ايشلۂديگۍ گوناهۍ بوينونا آليب تووبه ائدير۰ بو شعرلر هر بيچيمده اولور اولسون اونلارين آنلاميندا درين بير اخلاص و گوجلو بير اعتراف دويغوسو واردير و شعر يئنۍ بويا داشيير۰

آشاغيدا كۍ نئچه بئيت ۱۹-نجۍ عصر عاشيق شاعيرۍ محمد بيگدن اولگو اولاراق گتيريلير۰

اۍ خدا سنه عياندير كۍ وفادارام من
توتدوغوم ايشلرۍ ياد ائيلۂييب آغلارام من۰

ليك بو نفسين الينده همه وقت زارم من٬

الۍ بوش٬ اوزو قارا٬ بندۂ بۍ عارم من۰

هركۍ٬ تنبيه ائدەسن اونا سزاوارم من
گلميشم درگاهينا٬ لابد و ناچارم من

رحم قيل بار خداياكۍ٬ گوناهكارم من
عاصۍ و بد عمل و رو سيه و خوارم من۰۰۰
بير باشقا اولگو ده يئنه ۱۹-نجۍ عصر شاعيرلريندن نصراللۂ ديدەنين تووبۂنامۂسيندن بير پارچا۰

تووبه٬ التوبه خطا راهينه گئتديكلريمه٬

بيليب ائتديكلريمه٬ بيلمۂييب ائتديكلريمه

توربادور






Turbadur

غنائۍ شعرلر قوشوب٬ اونلارۍ كمانچا٬ يا آيرۍ چالغۍ آلتلرۍ ايله ايفا ائدن شاعير-معنۍ٬ هر يئنۍ ماهنينۍ يئنۍ ملودۍ ايله اوخويور۰ توربادورلارين ليريكاسۍ ۱۲-۱۳ عصرلرده فرانسانين گونئينده مئيدانا چيخميشدير۰ بو نغمۂچيلر دونيانين گٶزەلليكلرينۍ٬ شاد ياشامۍ ترنم ائدير٬ انسانۍ و اونون محبت دويغولارينۍ اولويلشديريرديلر۰ كاتوليك كليساسۍ دينۍ قوراللارا قارشۍ چئويريلميش توربادور پوئزياسينۍ تعقيب ائديردۍ۰ بئش يوزه قدر توربادورون آدۍ تانينميشدير۰ اونلارين آراسيندا سلاطين نسليندن اولانلار٬ قالين فئوداللار٬ جنگاورلر٬ هابئله آشاغۍ سيلكه (تاجر٬ قولوقچۍ٬ پئشۂكار و س) شاعيرلر و اوتوزا قدر قادين وار ايدۍ۰
قوربادورلار شعرده رنگارنگ وزن و بيچيمدن فايدالانيرديلار٬ خالق ماهنيسۍ عونصورلرينۍ يئنيدن ايشلۂييرديلر۰

توربادورلارين ارثۍ اوروپانين غنائۍ شعرينده خصوصيله نغمۂچيلرين ياراديجيليغينا درين تأثير گٶسترميشدير۰

تويوق (دويوق)



Tuyuq (duyuq)

باياتۍ  و رباعۍ كيمۍ دٶرد مصراعدان قاليبلانان تويوق (بلكه ده دويوق٬ يعنۍ دويولموش٬ حسن ائديلميش) قديم تورك خالق ادبياتۍنين كلاسيك ديوان شعرينه وئريلن عنواندير۰
اساس اعتبارۍ ايله عروضون رمل بحرۍ٬ يعنۍ فاعيلانون٬ فاعيلاتون٬ فاعيلون وزنينده يازيلير و جيناس سٶزلردن قورولور۰

تورك ديللۍ خلقلرين ادبياتيندا بو بيچيم شعرۍ گٶركملۍ آذربايجان شاعيرۍ قاضۍ برهان الدين ايشلتميشدير۰

قاضۍ برهان الديندن نمونه اولاراق ايكۍ تويوق:

۱-اول گوزكۍ يوزون گٶرميه٬ گٶز ديمه اونا۰

۲-شول يوزكۍ توزون سيلميه٬ يوز ديمه اونا٬

شول سٶزكۍ ايچينده حتماً٬ وصفين يوق

سن باد هوا دوت اونۍ٬ سٶز ديمه اونا۰
حقٌه شوكور قوچلارين دٶورانيدير٬

جمله عالم بو دمين حيرانيدير۰

گون باتاندان گون دوغان يئرەتكين

عشق ارۍنين بير نفس سئيرنيدير۰

تويوقدا رباعيده اولدوغو كيمۍ٬ اٶنملۍ بير دويغويا دوشونجه جانلۍ صورتده اٶزونو گٶسترير۰

تورك دستانلارۍ



Türk dəstanları

آلپ ارتونقا دستانۍ: ساكا دستانلارۍنين بيرينجيسيدير۰ ۷ قرن ميلاددان اٶنجه تشكل ائتميشدير۰ آنجاق دستان بوتونلوكده بو گونه گليب چاتماميشدير۰ آلپ ار تونقانين معاصرلرۍ شهنامه ده ايرانليلارين گٶروشونه اويغون اولاراق آنلاديلميشدير۰ شهنامه ده آلپ ارتونقانين آدۍ افراسياب اولاراق گئچمكده دير۰ 

شو دستانۍ٬ ميلاددان اٶنجه ۳۲۷-۳۳۰ ايللرينده تشكل تاپميشسادا٬ اصلۍ بيزه چاتماميشدير۰ اسكندرين باتۍ توركوستانا ايلغارۍ اوزەرينده تورك حكمدارۍ "شعر"نون دوغو يا چكيليشۍ٬ ايكۍ طرفين اٶنجوللرۍنين چارپيشماسۍ٬ اسكندرين چكيليشيندن سونرا "شو"نون باراساقورا دٶنوب "شو" شهرينۍ بنا ائتمۂسۍ بو داستاندا آنلاديلير۰
"ارگنه كون" دستانۍ؛ گئچيت سيز و قاپالۍ بير حوزه ده چوخالان توركلرين ديرۍ اريتمك قورتولوشلارين آنلادير۰

"هون" دستانۍ" بو دستاندا گوك توركلرۍنين بير بوزقورتدان تٶرەديكلرۍ آنلاديلير۰

"اويغور دستانۍ" (تٶرەميش دستانۍ) دوققوز اوغور-ارن اويغورلارين٬ هونلاردان گلديگينۍ آنلاديلير۰ بو دستاندا دا بير قور۰
"كٶچ دستانۍ": دگررينۍ بيلمۂدن چينليلره وئريلن مقدس قايانين پارچالانيب كٶنورولمۂسيندن اٶتۂ و يوردلاريندا بارينمايان اويغور توركلرۍ نين كٶچلرۍ آنلاديلير۰

اوستادنامه



Ustadnamə
آديندان آيدين اولدوغو كيمۍ اٶزەلليكله اوستاد عاشيقلارين طبيعيندن جوشان محبٌت داستانلارۍنين باشلانيشيندا اوخونان ويداكتيك (اخلاقۍ و انتباه اوياديجۍ) قوشمالاردير۰

عادت اوزره اوستادنامه لر هر داستانين باشلانيشيندا اوچ سايدا اولور۰ اوستاد عاشيقلار اوستادنامۂنۍ بير يوخ٬ ايكۍ دئييرلر۰ ايكۍ يوخ اوچ دئييرلر۰ سٶزلرۍ ايله وورورلار۰ اوستادنامۂلرده اٶيود اخلاق  عنصرلرۍ گوجلو اولدوغوندان٬ اورادا عبرت دوغوران كلاملاردان آتالار سٶزلريندن٬ دئييملردن بول-سول استفاده اولونور: خسته قاسيمين اوستادنامۂسيندن اوچ بند اولگو اولاراق:

بير يئره گئدنده اٶزونو اٶيمه٬
شيطانا باج وئريب كيمسۂنۍ سٶيمه

اگر گوخلو ايسۂن فقيرۍ دٶيمه
دئمه كۍ٬ زورلويام٬ قولوم ياخشيدۍ۰

دلۍ كٶنول٬ مندن سنه امانت٬
دئمه بو دونيادا قاليم٬ ياخشيدۍ

بير گون اولار قوهوم-قارداش ياد اولار
دئمه اولوسوم وار٬ ائليم ياخشيدۍ۰

خسته قاسيم كيمه قيلسين دادينۍ

جانۍ چيخسين٬ اٶزو چكسين اودونۍ

ياخشۍ ايگيت يامان ائتمز آدينۍ

چونكۍ يامان آددان اٶلوم ياخشيدۍ
اوستادنامۂلرده اخلاقۍ دوشونجۂلر و اٶيودلرله ياناشۍ بير پارا اينانيشلار دا اٶزونه يئر آچميشدير۰ سٶز يوخ كۍ بونلار هر بير دٶورون دونيا گٶروشلرۍ ايله ايلگيليردير۰

اوشاق ادبياتۍ




Uşaq ədəbiyyatı

چئشيتلۍ ياشلاردا اولان اوشاقلار اوچون يازيلان ساده آنلاملۍ و عموماً تصويرلۍ كيتابلار۰ سٶز يوخ كۍ اونلارين ياشلاريله اويغون علمۍ-كوتلوۍ كيتابلاردا بو كيمۍ كيتابلارين سيراسيندا يئرلۂشير۰

عموميتله٬ بديعۍ ادبياتدا دوشونجۂنين قاباقجيلليغۍ٬ سيمالارين قهرمانليق و انسان سئورليگۍ٬ آنلامين آيدينليغۍ و بديعۍ ديلين ساده و آخارليغۍ اوشاقلاردا درين تأثير بوراخير۰

دونيا ادبياتۍنين بٶيوكلر اوچون يازيلميش بير سيرا اثرلرۍنين اختصارلاشيب٬ سادەلشميش نمونۂلرۍ ده اوشاقلار طرفيندن ماراقلا اوخونور۰

ايراندا اوشاق كيتابلارۍ بير چوخ حاللاردا غرب ده چيخان كيتابلارين اولگوسو اوزەرينده نشر اولونوردۍ و اونلاردا ايشلۂديلن فانتازيا بونلاردا اوشاغا وئريلۂجك پداگوژيك و ياشام شرايطينۍ كٶلكۂ ده بوراخيردۍ۰ پهلوۍ استبدادۍ ايللرينده اوشاق ادبياتيندا بير معجزه اوز وئردۍ۰ بو معجزه صمد بهرنگۍنين اوشاق ادبياتۍ ايله ايلگيلنمۂسۍ و اونو فانتازۍ دورومدان اوشاقلارين ياشام درينليكلرينه ياناشماسۍ٬ اوشاغين پسيكولوژيك و عينۍ ايستكلرينۍ اوشاق ادبياتيندا عكس ائتديرمۂسۍ بو ادبياتۍ ذهنيتچيليكدن اٶز يازديغۍ قصۂلرله رئاليزم جيغيرينا سالدۍ۰
البته آذربايجان جمهوريتينده ۲۰-نجۍ عصرين گليشمۂسينده عبداله شائق٬ ميرجلال٬ مراواريد دلبازۍ و باشقالارۍ اوشاق ادبيات جبهۂسينده فعال ايشتراك ائتميشلر۰

اوشاق فولكلورو




Uşaq folkloru

آنالارين اورك ايستكلريندن جوشان و دوغما دويغولارۍ ايله قانادلانان اوشاق فولكلورو٬ ائل ياراديجيليغيميزين اولدوقجا ياييلميش و يايغين قوللاريندان بيرۍ ساييلير۰ دونيايا تازا گٶز آچان كٶرپۂلردن توتموش٬ ايلكين ياشلارينۍ كئچيرن اوشاقلار و يئنۍ يئتمۂلر ايله ايلگيلۍ سٶيلۂنيلن لايلالار٬ اوخشامالار٬ نازلامالار٬ آرزولامالار٬ تكرلمۂلر٬ سانامالار٬ اٶجشمۂلر٬ اوشاق ناغيللارۍ٬ چاشديرمالار كيمۍ بٶيوكلرين و هاميدان چوخ آنالارين اٶزبالالارۍ و ننۂلرين اٶز نوەلرۍ اوچون قوشوب ياراتديقلارۍ و ياشاتديقلارۍ ساده٬ ياراشيقلۍ و موزون نغمۂلر٬ ائل ادبياتيميزين و آنا ديليميزين اونودولماياجاق نمونۂلرۍ سيراسيندا يئر توتماقدادير۰ اوشاق فولكلورموز ايستر آنلام آيدينليغۍ و ايسترسه ده سٶز بيچيمۍ باخيميندان اوشاقلارين ياش٬ دويغو٬ ادراك و معنوۍ ياشاملارينۍ نظره آلماقلا يارانير۰
آراشديرمالار و منيمسۂمۂلر گٶستريركۍ٬ درين دوغماليق و توكنمز آنا محبتيندن چاغلاييب گلن بو آخاركۍ سٶز اينجلرۍ عصرلرين بديعۍ سيناغيندان چيخاراق بيزه گليب چاتميشدير۰

آنا سودو قدر بهرەلۍ و آنا احساسۍ قدر دويغون اولان بو بيچيملۍ سٶزلر عادۍ گٶرونوشده اوشاقلارۍ اووندورماق و ياتيزديرماق٬ اونلارين بويانا اوخشاماق٬ ديله توتماق و اگلنديرمك خاظره اولسادا٬ اونلارا ديل آچماقدا٬ دوغما آنا ديلۍ ايله آليشماقدا٬ ياشاييشلا ايلگيلنمۂكده و بير سٶزله حياتين آنلامين باشا دوشمكده ايلكين مكتب اولموشدور۰

اوشاق فولكلوروموز بوتون اينجۂليكلرۍ و آل-الوانليقلارۍ ايله ائل ادبياتيميزين آيريلماز حصۂسۍ سانيلير۰ فولكلورون آيرۍ-آيرۍ  شاه دامارلاريندا چاغلايان سٶز آخارليغۍ و آنلام درينليگۍ٬ آهنگدارليق٬ سس اويوشمالارۍ و ساير بديعۍ اٶزەلليكلر٬ اوشاق فولكلوروموزودا اولان اينجۂليكلر ايله وحدت تشكديل ائدير۰ ائله بونا گٶره ده اوشاق فولكلورموز بوتون فولكلور توپلوملاريندا خالق ادبياتيميزين آيرۍ-آيرۍ نمونۂلرۍ سيراسيندا بيرليكده نشر ائديلير۰ بئلۂليكله ده٬ اوشاق فولكلوروموزون توپلانماسۍ و آراشديريلماسۍ٬ سيخ صورتده عمومۍ فولكلوروموزون آراشديريلماسۍ ايله بيرلۂشير۰
اوسلوب






Üslub

نثرده يا نظمده بير يازار يا شاعيرين اٶزونه خاص آنلاتما شيوەسۍ (طرزۍ) دير۰ اوسلوب سٶزو كلاماً بير صنعت اثرۍ كيمۍ باخيلديقدا آرانير٬ هله كيشيليگينۍ تاپماميش بير كيمسەنين سٶزونده يا قلمينده اوسلوب آراماق يئرسيزدير۰
"اوسلوب بيان آئينه انساندير" سٶزو اوسلوبون يازيچۍ يا شاعيرله اولان ايلگيسينۍ اولدوقجا آيدين بير بيچيمده آچيقلاماقدادير۰ چونكۍ٬ بو سٶزون آنلامۍ "اوسلوب يازارين لاپ اٶزودو" دئمكدير۰ فرانسه بيلگينۍ بوفوتون بو سٶزو توركجەيه چئوريلدۍ گوندن بو گونه قدر ادبيات دونياميزدا ايشلەديلمكدەدير۰ داها دوغروسو٬ هر اٶلكه ده يازيچۍ سايۍ قدر اوسلوب نوعونون اولدوغو بير گرچكدير۰

يازيچۍنين اوسلوبو٬ ياراديجيليق اٶزەلليكلرۍ٬ ياشامۍ آنلاييشۍ و تصوير شيوەلرۍ اونون ياراديجيليغۍنين گليشديگۍ اجتماعۍ-تاريخۍ دوروملا سيخ ايلگيده معيٌنلەشير۰ بو دوروم يازيچۍنين ياراتديغۍ بديعۍ اثرلرين هم ده سٶز قورولوشوندا اٶزونو گٶسترير۰

بعظاً تكجه بير يازيچۍنين دگيل٬ حياتدا و ادبياتدا اولان ايلگيلر٬ هابئله اساس فيكرۍ-بديعۍ اٶزەلليكلرايله بير-بيرينه ياخين و باغلۍ اولان بير نئچه يازيچۍنين اٶزەلليكلرينه بيرليكده اوسلوب دئييلير۰ يازيچيلارۍ بيرلشديرن بوجور اوسلوب وحدتينه ادبۍ آخين يا ادبۍ مكتب دئمك داها دوزگون اولاردۍ ( مثلاً:رئاليسم٬ سمبوليزم٬ رومانتيرم و ۰۰۰)

اوتوپييا






Ütopiya

يازيچۍنين ايدەآل جامعه قورماقدا خيالينۍ گٶسترن اثر۰ بو كيمۍ اثرده هله حياتا كئچمۂميش خيال٬ ياراديلميش گرچك بيردوروم كيمۍ تانيتديريلير۰ ۱۵-نجۍ عصر مشهور انگليس متفكر يازيچيسۍ توماس موراوتوپييا آداسۍ باره ده اٶز فانتاستيك اثرينه همين آدۍ وئرميشدير۰ خيالا دالميش يازيچۍ بو جزيرەنين آداملارۍنين ايدەآل بير توپلومدا ياشاديقلارينۍ قلمه آلير۰

نظامۍ گنجوۍ "اسكندرنامه" منظومەسينده ده شاعيرين آزادليق و سعادت باره ده آرزولارينۍ و خياللارينۍ تصوير ائتمكله اوتوپيك باره ده سورغولارينا مدرك بير قوجا بئله جاواب وئرير:

بيزده برابردير هامۍنين وارۍ٬

برابر بٶلۂريك بوتون ماللارۍ۰
بيزدن اوستون دگيل هئچ كسدن هئچ كس
بيزده آغلايانا هئچ كيمسه گولمز۰

اوغرودان قورخماريق بيزنه شهرده

قاراوول قوياريق نه ده چٶللرده۰

كيمسۂنۍ پيس يولا سارۍ چكمۂريك

فتنه آختارماريق هئچ قان تٶكمۂريك

بيريميز غم چكسه٬ اولاريق شريك

شادليقدا هاميميز شادليق ائيلۂريك

قيزيلا٬ گوموشه آلدانماز كيمسه

اونلار بيزيم يئرده ديمز هئچ نيه

بيزده جاوانليقدا اٶلمز بير نفر۰

يالنيز چوخ ياشاميش قوجالار اٶلر۰

البته اوتوپييا آنلامۍ "مدينه فاضله" عنوانۍ ايله ده شرق ادبياتيندا اٶزونه يئر آچميشدير۰

وارساغۍ






Varsağı

تورك خالقلارۍنين شيفاهۍ ياراديجيليغيندا گئنينش ياييلميش و قاليب باخيميندان گرايلۍ (۸ هجالۍ) يا ياخين اولان شعر شكيللريندن بيرۍ بو آد آذربايجان قبيله بيرلشمۂلرينده اولان بير قبيلۂنين آدۍ و عين حالدا "وارساق" آدلۍ موسيقۍ سازۍ و ائل عاشيغۍ اولدوغو بارەده ده دوشونجۂلر وار٬ اورتا     عصيرلرده چوخ حاللاردا محبت٬ تصوف٬ ثنا اٶيود روحوندا اولموشدور۰

بيگ آغالار٬ بيگ ارنلر٬

اٶلمۂدن بيردم سورەليم
گٶزوموزه قارا توپراق

گيرمۂدن بيردم سورەليم۰

آمان هۍ٬ آللاهيم آمان


نه زامان تانير٬ نه مكان

اوستوموزده چايير-چمن

بيتمۂدن بيردم سورەليم

بونا فلك دييۂرلر٬ فلك


نه آمان بيلر٬ نه ديلك

آخر عٶمروموزو هلاك

ائيمۂدن بيردم سورەليم

قاراجا اوغلان دئر: جانان

گٶزەليم٬ سٶزومه اينان

بور آيريليق بيزه هامان

يئتمۂدن بيردم سورەليم

واريانت






Variyant

هر هانسۍ بير ادبۍ-بديعۍ اثرين ايستر شيفاهۍ يا يازيلۍ اولور اولسون٬ آيرۍ شكيلده سٶزده يا يازيدا اويغونلاشديريلماسۍ واريانت شيفاهۍ و يازيلۍ اثرلرده اٶزونو فرقلۍ حاللاردا گٶستره بيلر۰ بوتون شيفاهۍ ادبياتدا اولدوغو كيمۍ٬ آذربايجان٬ آذربايجان خالق ادبياتيندا دا واريانتيليق گئنينش حالدا گٶرونور۰ بو هم ده اورادان اورادان اورتايا چيخيركۍ شفاهۍ ادبيات آغيزدان-آغيزا و سينۂدن- سينۂيه كئچديگۍ اوچون دگيشيكليكلره معروض قاليز٬ بئلۂكۍ اونون بعضاً ايكۍ و داها چوخ بيچيم  و آنلامدا واريانتيلارۍ اولور٬ نمونه اولاراق بو باياتيلاردا داها چوخ تصادف اولونور:
عزيزييۂم گول اللر

گول بيلكلر گول اللر

درياجا عاغلين اولسا

يوخسول اولسان گولللر

من عاشيقام گول اللر

گول بيلكلر گول اللر

ايگيدين يوخسولونو

دينديرەللر٬ گولللر۰

لاكين يازيلۍ اثرده واريانتين يارنماسۍ مٶلفين اثرۍ اوسته اٶز دوشونجه و گٶروشلرۍنين گليشمۂسۍ ايله اساسۍ ال آپاريت و اوندا دگيشيكللر عمله گتيرديگۍ ايله يارانير۰ صمد وورغون "آيگون" منظومەسينۍ زمانلا بير نئچه واريانت دا يازميشدير۰

واريانت تكجه تاريخۍ اثرلرده يوخ٬ حتۍ بير ديلدن باشقا ديله چئوريلن بديعۍ-ادبۍ اثرلرده ده باش وئرير۰ مثلاً شكسپيرين "هاملت"ينۍ هم عبدالرحيم حقوئرديف٬ هم ده جعفر جبارلۍ بير-بيريندن فرقلۂنن واريانتلاردا ترجمه ائتميۂلر۰
واريانتيلارين آراشديريليب اٶيرنمۂسينين متن شناسليق و ادبيات تاريخينده بٶيوك اٶنملۍ يئرۍ وار۰

وجه تشبيه ( بنزەتمۂدن موراد



Vəchi təşbih

تشبيه ده٬ بنزەديلميش و بنزەديلن آراسيندا يارانان آنلامدان اله گلن تأثيره  وجه تشبيه٬ يا تشبيه دن موراد دئييلير۰ بورادا ايكۍ حالت اوز وئرير: ماهيتده اشتراك٬ صفتده افتراق؛ ماهيتده افتراق٬ صفتده اشتراك٬ مثلاً آغ اوزوم و قارا اوزوم٬ ماهيتده بير وصفتده فرقلۍ ديرلر۰ و امكان وار٬ ماهيتده فرقلۍ اولسونلار و صفتده اورتاق۰ مثلاً داغ و ديركسكۍ ماهيتده فرقلۍ و اوجاليقدا اورتاقديلار۰
بنزەتمۂدن موراد بنزەديلميش دير:

۱-بنزەديلميش وارليغۍ:

اۍ خلوت قدسه شميغ محفل٬

هم مخزن معرفت كليدۍ٬

هم نعمت و مرحمت اوميدۍ۰۰۰

اۍ مكتب دانش معلم

محروسۂ حكم شرعه حاكم۰۰۰

گئتدين اورايا كۍ٬ گئمك اولماز
يئتدين اوراياكۍ٬ يئتمك اولماز۰

فضولۍ بو بئيتلرده پيغمبر اسلامين بنزەييشلرينۍ سانير۰

۲-بنزه ديلميشين حالتۍ

اول سرو سمن برين آتاسۍ
اول گنج نهانين اژداهاسۍ٬

لطف ايله دئدۍ كۍ٬ اۍ خردمند

من كيمۍ اسير دام فرزند٬

ديو ايله پرۍ اولورمۍ همدم
بو مطلبه آچما سٶز دمادم
فضولۍ بورادا ليلۍنين٬ اونون آتاسۍنين٬ مجنونون بنزەييش حالتلرينۍ گٶسترمكدەدير۰

۳-بنزەديلميش گٶركمۍ

قد شمشادينۍ گٶردوكج اونوتدوم سروۍ





چشم جادو٬ باخيشۍ نرگس٬ شهلا گٶرونور

خفۂ لعل لب مخزن٬ با فوت و عقيق





ديشۍنين هر بيرينۍ بير درٌ مصفا گٶرونور

نباتۍنين  هر ايكۍ بئيتينده اولان بنزەتلمۂلر لاپ آيديندير۰

۴- بنزەديلميشين مدحۍ

بير دلبر سرو قد گول روۍ
سرو خوش و گول رخ و سمن بوۍ۰

شيرين لبۍ منشا لطافت

رعنا قدۍ كوه طوره آفت

شهلا گٶزو نرگس پر افسون
زيبا قاشۍ نرگس اوزره كۍ بون

اندامۍ لطيفۂ ايلاهۍ



درياۍ لطافت ايچره ماهۍ

لعل و درۍ گٶستريردۍ هر دم

اوراق گول ايچره عقد شبنم

شهباز باخيشلۍ آهو گٶزلو


شيرين حركتلۍ٬ شهد سٶزلو
درياۍ ملا جبين يا كۍ



چين  حنبشۍ موج سهمناكۍ

فضولۍ (ليلۍ و مجنون)

۵-بنزەديلميشين هجوۍ(لعنۍ)

چيخ٬ اۍ قان ايچن ييرتيجۍ٬ چيخ تورپاغيميزدان






جانين گٶرونوجك درەميزدن٬ داغيميزدان

بيز حيلۂيه آلدانماريق اۍ تولكودن آلچاق٬





بونون اوغولار گوجلو اولان توخماغيميزدان

قارتا كيمۍ قونسوق دٶشونه٬ قورخ اوگوندن٬





قورتارماز او موردا جسدين جانياغيميزدان

بير بومبا كيمۍ پارتلياجاقدير اورەگينده



هر خيردا قيغيلجيم كۍ٬ قوپار چاغماغيميزدا

واحد وطن دشمنينۍ هجو ائدير۰

آشاغيداكۍ اوچ بئيتده صراف دٶرد ظاهرۍ احساسۍ بنزەتمۂلر اوزره گتيريب:

باخماق: بيرۍ-بيرينه دئيۂر اهل شهر آۍ توتولوب٬



سالاندا طرۂ شبرنگ سايه مه رويه!

دينلۂمك: گلير نوايه تنيم تار-پودۍ تار كيمۍ




ويراندا شانۂسۍ مضراب تار گيسويه!

اييلۂمك: اولوب نسيم سحر مشگ ريز٬ عنبر بيز

توخونماق: دگيب اسنده مگر زلف عنبرين مويه

باطنۍ (عقلۍ) دويوملاردان يارانان بنزەتمه:

۱-خيالۍ بنزەتمه

گٶتور طبيبيم دوتما زخم سينه سوراخين




بودارالملك عشقه بير آچيق دروازه لازمدير۰

گٶنول!مشاطه قانين  شيشۂيه گر دوتسا٬ قوۍ دوتسون


رخ جانانه چون زينت زمانۍ غازه لازمدير۰

صرافين بو ايكۍ بئيتينده سينۂنين ياراسينۍ آچيق دروازەيه بنزتمك و اورك قانينۍ غازه (قيرميزيليق) يئرينه ايشلۂتمك تكجه خيالدان آسيليدير۰

۲-واهمۂلۍ بنزتمه

گٶردوم اول خورشيد حوسنون اختياريم قالمادۍ٬




سايه تك بير يئرده دورماغه قراريم قالمادۍ۰

پاك قيلدۍ خاطريندن دهر دون آيينه سۍ٬




ائيله محو اولدوم كۍ٬ بير يئرده غباريم قالمادۍ۰

راه عشق ايچره منه آنجاق فنا مقصود دور




شكر كيم مقصوده يئتديم انتظاريم قالمادۍ

فضولۍ بورادا بير يئرده دورمايان كٶلگۂنۍ٬ و حتٌا نورا چئوريلميش وجودونو تشبيه ده توزا بنزەدير۰

۳-خاطيرلاما بنزەتمۂسۍ

بير لكه واردۍ مغزده ياد ايله خاطيردير آدۍ




سانكۍ گونشدير ساخلاييب منظومۂسينده هر زادۍ

بو لوحده دونيا بويو اسرار خلقت جمعدير٬



وارليق اگر خورشيد اولا٬ اوردا گونش بير شمعدير۰

لوح ضميرين دير سنين راز ازل گنجينۂسۍ




لطف خدادان پارلايان سرٌ ابد آئينۂسۍ۰

قدرين سنين آلچاق دگيل٬ اٶز امتيازين بيل گيلن




آزاد ياشا احساس ايلن٬ غملر غبارين سيل گيلن

خاطرەلر لكۂسينۍ گونشه بنزەدن شاعير٬ گونش و اونون منظومۂسينۍ كايناتين اونونده بير شمعه بنزەدير و هابئله خاطره لوحونو گئچميشين نثرلر خزينۂسينه و گلۂجاغين آيناسينا بنزەدن شاعير٬ انسانين رتبۂسينۍ بللنديرير۰


وزن







Vəzn

وزن شعرين اٶلچوسودور و چوخ قديملردن شعرين تملۍ ساييلير۰ وزن شعره بيچيم٬ گٶزەلليك٬ آهنگدارليق وئرن اساس عالملردن بيريدير۰ شعرده وورغولو و وورغوسوز هجالارين سايۍ و رديف اولماسۍ وزن آدلانير۰ آذربايجان شعرينده اساساً ايكۍ جور شعر وار؛ هجا وزنۍ و عروض وزنۍ۰ بونلاردان هر بيرينين اٶزونه خاص اٶزەلليكلرۍ واردير۰

هجا وزنينده يازيلان اثرده مصراعلارين هاميسيندا و يا اثرين آيرۍ-آيرۍ بولوملرينده هجالارين سايۍ برابر اولور۰ مثلاً واقفين هجا وزنينده يازديغۍ "دورنالار" شعرينده بوتون مصراعلار هجالۍ دير۰

بير زامان هاوادا قاناد چالارسيز٬
سٶزوم واردير منيم سيزه دورنالار!

قاتارلانيب نه دياردان گلرسيز؟
بير خبر وئرسۂنيز بيزه دورنالار!

و هابئله شهريارين "حيدربابايا سلام" شعرۍ باشاباش هجا اوستونده دئييليب :

حيدر بابا٬ ايلديريملار شاخاندا٬
سئللر٬ سولار شاققيلداييب آخاندا

قيزلار اونا صف باغلاييب باخاندا
سالام اولسون شوكتيزه٬ ائليزه




منيم ده بير آديم گلسين ديليزه

بوگون آذربايجان معاصر شعرينده هجا اوستون يئر توتور۰ شاعيرلر اثرلرۍنين چوخونو بو وزنده يازيرلار۰ مصراعلارداكۍ هجالارين اوزون-قيساليغينا باخماياراق آذربايجان ديلۍ عموميتده قيسا صائتلۍ ديل اولدوغو اوچون هجا وزنۍنين بو ديلده بير چوخ قاليبلارۍ وار۰ آذربايجان شعرينده بير هجاليدان توتموش٬ ايگيرمۍ هجالييه قدر شعر و اثر يازيلميشدير۰ شعرين ان چوخ ايشلۂك قاليبلارۍ ۱۴٬۱۱٬۸٬۷٬ هجالۍ اولور۰
بونونلا برابر٬ ان قديم زامانلاردان برۍ بو ديلده يازيلان شعرده عروض وزنۍ ده چوخ ايشلنميشدير۰

عروض وزنۍنين چوخ مركب بير شعر سيستيمۍ واردير۰ بورادا اساس شرط مصرعلاردا هجالارين سايجا برابر اولماسۍ يوخ٬ اوزون و قيسا هجالارين بليرلۍ بير قايدا ايله دوزولمۂسينده دير۰ بوناگٶره ده عروض ايله يازيلان  بير شعرده مصراعلارين سايۍ فرقلۂنير۰

عروض وزنينده يازيلان شعرلر٬ مصراعلارين اٶلچوسوندن سٶزلرين ايفاده طرزيندن و هجالارين دوزەليش قايداسيندان آسيلۍ اولاراق آيرۍ-آيرۍ شكيللر آليركۍ٬ بو شكيللره بحر دئييلير۰ عروض وزنينده ۱۹ بحر واردير۰

ووجودنامه





Vucudnamə

آذربايجان عاشيق شعرينده انسانين ياشامينۍ بئشيكدن مزارا كيمۍ گٶز اٶنوندن كئچيرن استعارلۍ-بيوقرافيك شعر نوعو٬ فلسفۍ گٶرونوش داشييان وجودنامۂلرده انسان ياشامۍنين مرحلۂلرۍ و اونلارين عمومۍلشديريلمۂسۍ نظرده آلينير۰ بو كيمۍ شعرده دينۍ اينانيشلار و دونيا گٶروشلرۍنين تأثيرۍ اٶزونو آيدينجا گٶسترمكدەدير۰ وجودنامۂلر ان چوخ دٶردلوك٬ گرايلۍ و بئشليك قاليبيندا سٶيلۂنير۰
مثال: خسته قاسيمين ۷ بندليك مفصل وجودنامۂسيندن نئچه بند

۴ اون سگگيزده گوله دٶندوم٬
۱ حوكم خداۍ لم يزل

ترسوسن٬ سونبوله دوندوم٬

اولدو٬ يوخدان گلم جانا

اون دوققوز دا يئله دوندوم٬

وجود تاپام روز ازلۍ

صدا سالديم بو جهانا۰۰۰

قدم قويام بو جهانا۰

۵ ايگيرمۍ دٶرد٬ ايگيرمۍ بئش
۲ دئديم كۍ٬ چيخسام نه اولا؟

ايگيرمۍ آلتييا يئتميش


دئدۍ دانيشما٬ دوش يولا۰

هئچ آنلاماديم ياز٬ قيش

دئديم كۍ٬ رزقيم نه اولا؟

ايچۂرم باده٬ پيمانه۰۰۰

دئدۍ: بو رزق خزانا

اوتوز بيرده خبردارام


۳ درياۍ موجدن كئچديم٬

اوتوز ايكيده هوشيارام


ناگاه قورو يئره دوشدوم

اوتوز اوچده بر قرارام


همت لشديم يولا دوشدوم

اولورام مرد-مردانا


دٶشنديم خاك علطانا۰۰۰

وولقار سوسياليزم



Vulqar sosyalizm

ايدەلوژيك مدعالارۍ علمۍ سوسياليزم باره ده بير طرفلۍ باشا دوشمۂسينده ايرەلۍ گلن و ادبۍ-تاريخۍ گليشمۂنين باياغۍ لاشماسۍ و ساختالاشماسينا آپاريب چيخاران گٶروشلر سيستيمۍ۰ وولقار سوسياليزمين اساس اٶزلليكلرينۍ بونلاردير۰ ادبۍ-بديعۍ ياراديجيليغۍ بير باشا اقتصادۍ ايلگيلردن٬ يازيچۍنين صنفۍ (طبقاتۍ) باغلانتيسيندان آسيلۍ بيلمك٬ اثرين حتا ايفاده اٶزەلليكلرينۍ٬ شبيەلرينۍ٬ ريتمينۍ و سايرەنۍ ده اقتصادۍ عامللرله آچيقلاماغا چاليشماق٬ دٶورون چوخ جنبۂلۍ عموم خالق٬ سياسۍ٬ فيكرۍ٬ پسيكولوژۍ حياتينۍ نظره آلمادان تاريخۍ وارليق آنلاييشينۍ صنفۍ مادۍ شرايط ايله محدودلاشديرماق٬ بديعۍ ياراديجيليغا عينۍ دونيانين ذهنۍ انعكاسۍ كيمۍ دگيل٬ وارليغين پاسيف صورتده يازييا كٶچوروب بديعۍ ادبياتين  مضمون و غايۂسينۍ اجتماعۍ علملر ايله عينۍلشديريرديلر۰


وولقار سوسياليزمين ان چوخ ياييلديغۍ دٶور ۲۰-نجۍ ايللر ايدۍ۰ ۳۰-نجۍ ايللرين اورتالاريندا مطبوعاتداكۍ گئنيش مذاكره و مباحثلۂلرده سووت ادبياتشناليغۍ وولقار سوسياليزم محدودلوقلارينۍ آرادان قالديردۍ۰ آيرۍ-آيرۍ وولقار سوسيولوژۍ سونراكۍ ايللرده ده بعضاً اٶزونو گٶسترمۂسينه باخماياراق٬ معاصر تديقيقاتدا او گٶروشلر سيستمۍ كيمۍ اٶزونو گٶسترمكدن داها دا اوزاقلاشدۍ۰

ياللۍ (هالاۍ) ماهنيلارۍ۰

Yallı (halay) mahnılalrı

عموميتله تويلاردا٬ بايرام  يا شنليك ييغينجاقلاريندا ال-اله وئريب يا قول-قولا گيريب توپلوم اوينانان اويونلاردا دٶوره وورا-وورا بير آغيزدان اوخونان ماهنيلار٬ ياللۍ گئتمك يا هالاۍ چكمك هله ده آذربايجاندا و خصوصيله جنوبۍ آذربايجانين گونئۍ باتۍ بٶلگۂلرينده اوينانيلير۰ ياللۍ دا اوخونان ماهنيلارين ريتمۍ آياقلارين حركتينه اويوشدورولور۰

ياللۍ ماهنيلاريندان بير اولگو:

نار٬ نار٬ نارگيله٬ 
دورون گئدك يارگيله۰

گئديرديم يولومونان 
اوينوردوم گولومونن

يارۍ يامان اينجيتديم
لال اولموش ديليمينن

گليرديم قيراق ايله
گول بيچديم اوراق ايله

ايتيرديم نازلۍ يارۍ
گزيرم سراغ ايله

پورتاغال ديليم٬ ديليم
گل٬ ايلش منيم گولوم
اگر سنه سٶز دئسم
لال اولسون منيم ديليم

يانيلتماجلار





Yanıltmaclar

يانيلتماجلار يا چاشديرمالار بير-بيرينه ياخين سسلۂنن سٶزلرين سيراسۍ دگيشيلمه يولو ايله قورولان٬ آنلامينا گٶره بير چوخ حاللاردا مزاح اٶزەلليك داشييان و اوشاقلاردا دانيشيق و دققتين انكشافيندا كٶمك ائدن خالق سٶيلۂييشلرۍ۰ مثلاً "آۍ آغ قيل قويروق قير قوول٬ قارا قيل قويروق قير قوولو گٶردونمۍ؟"٬ "بو ميس نه پيس ميس ايميش٬ بو ميس كاشان ميسۍ ايميش"٬ "بوز آتين بوز تورباسين بوش آس باشيندان٬ آپار سود ايسلات گتير ياش آس باشيندان"٬ "بو يورد منيم بابامينيميش"٬ "بير چٶنگه٬ گٶمگٶۍ چٶنگه٬ دو گٶۍ چٶمگه" يانيلتماجلا ياشلارۍ ايله اويغون اوشاقلارا حتٌا بعضاً بٶيوكلره" سٶيلۂنير و اونلاردان ايستۂنيلر اوچو دفعه اونو يانيلمادان و چاشمادان تكرار ائتسينلر۰

ياراديجيليق تقويمۍ



Yaradıcılıq təqvimi
بير ادبۍ-بديعۍ اثرين ياراديلما گليشمۂسينۍ آراشديرماسيندا آپاريلان علمۍ-تدقيقۍ ايشدن عبارتدير۰ بو آراشديرمادا بوتون بو گليشمۂنين گئديشينه گٶره دوشونجه يورودولور۰

اثرين ياراديلما تاريخۍ اٶيرەنيليركن ياراديجيليغين اجتماعۍ-پسيكولوژيك كٶكلرۍ٬ شرايطۍ٬ قانونا اويغونلوقلارۍ و مرحلۂلرۍ مئيدانا چيخاريلير۰ اثرين توپلوم حالدا داشيديغۍ تاريخۍ كسينليگۍ دولغون شكيلده باشا دوشولور۰

ياراديجيليق تاريخۍ يازيچۍنين اثرۍ يازماق فيكرينه دوشدوگو ايلك آندان او اثرۍ يازيب قورتارينجايا قدركۍ بوتون ياراديجيليق گليشمۂسينۍ قاورايير۰ بير چوخ حاللاردا تدقيقاتچۍ بيلگينلر بٶيوك يازيچيلارين بوتون ياراديجيلق يولونو آراشديريب اٶيرەنيلر۰

گونئۍ آذربايجاندا ديلين و مطبوعاتين ياساق اولدوغو ايللرده شهريار٬ سهند٬ ساحر كيمۍ شاعيرلرين ماراقلۍ و آراشديريب آيدينلاشديرماغا لايق ياراديجيليق تقويمۍ وار۰

زنجيرلمه





Zəncirləmə
آذربايجان عاشيق شعرۍنين اٶزل  شكيللريندن بيرۍ۰ داها چوخ ساز هاواسۍ نين ايفاچيليق طلبۍ ايله مئيدانا چيخان زنجيرلمه٬ بير طرفدن شعرين اٶزونه اويناقليق و ايفادەلۍليك گتيرديگۍ حالدا٬ او بيرۍ جهتدن عاشقين ياراديجيليق گوجونو٬ بيليك و باجاريغينۍ نمايش ائتديرير۰ زنجيرلمۂلۍنين بللۍ-باشلۍ بيچيمۍ يوخدور۰ اونلار اون بئش٬ اون بير٬ سگگيز هيجال مخمس يا قوشما و ميصراعلارينا علاوه اولونان بئش يا يئددۍ هجالۍ اويناق شعر پارچالارۍ دير۰
عاشيق حسين شمكيرلۍنين "كٶنول" آدلۍ زنجيرلمۂسيندن بير بند:

اۍ حضرات٬ قولاق آسين
بير تزه يار ايستر كٶنول

گٶزلرۍ شهلا كيمۍ

زولفو عنبر ايستر كٶنول

ياناغۍ گول يارپاغۍ

لبۍ احمر ايستر كٶنول

تراندامۍ گولدن نازيك

سينۂسۍ قار ايستر كٶنول

قوينو جنتين باغۍ
 
ممۂسۍ نار ايستر كٶنول

قوينون رضوان

حورۍيۍ قيلمان

جان سنه قوربان

اٶلدوم٬ آۍ آمان




قاشلارۍ كامان

زيارت نامه





Ziyarət namə

زيارت نامۂنين مذهبۍ اينانيشلار سيراسيندا معين حاللاردا رواجۍ وار۰
۱-زيارتگاه آدلانان متبرك و مقدس مزارلاردان گٶروشده اوخونور۰ بو ساياق زيارت نامۂلر عموميتله عربۍ ديلده اولوب و "السلام و عليك" سٶزو ايله باشلار و زيارت نامه اوخويانين يا اونو اوخوتدورانين سيغينما و قاپينماسينۍ او مقدس وجودا گٶسترير۰

۲-مذهبۍ حادثه و اولايلارين و خصوصيله كربلا فاجعه سيله ايلگيلۍ نمايشلرده گاهدان باشلانيشدا و گاهدان دا نمايشين دواميندا و سونوندا كربلا شهيدلرۍنين و شاما آپاريلان اسيرلر قافلۂسۍنين ديليندن عزا موسيقۍ ايله ياناشۍ هم نمايشده اشتراك ائدنلر و هم ده تاماشاچيلارين دستۂجمعۍ اوچون يازيلميش شعرلرۍ آيرۍ-آيرۍ هاوالاردا اوخوماق و مراسيمۍ التماس و التجا ايله بيتيرمكله سونا چاتديريرلار۰

ايكۍ رباعۍ محمد امين دلسوز خيابانيدن اٶرنك كيمۍ گتيريلير۰

يارب نصيب قيل بيزه رحلۍ زيارتين
قبر رسول مكٌه و مينا زيارتين

نور دو چشم احمد محمود مصطفا
خاتون روز محشر زهرا زيارتين

يارب نصيب قيل بيزه اخيار قبرينۍ
ختم پيمبر احمد مختار قبرينۍ

خاتون روز حشر وجگر گوشه رسول
زهراۍ پر شكسته دل افكار قبرينۍ
زيارتنامۂنۍ اوخويا بيلمۂينلر اونو زيارتگاهدا بو ايش ايله اوغراشانلار آلديقلارۍ موزد قباليندا اونلارا اوخورلار۰

((من اٶزومه ميللۍ بورج بيلۂرك٬ اوستاد دوقتور فرزانه نين ال يازيلمادا اولان اثرلرۍنين بير سيراسۍنۍ كامپيوترده يازيب٬ چاپا حاضيرلاماقدا يارديمجۍ اولموشام۰

۱-صمد بهرنگۍنين توپلاديقلارۍ آذربايجان ناغيللارۍ۰

۲-آذربايجان فولكلورو۰

۳- بديعی ادبيات تئرمينلرينھ آچيقلامالار۰

ساغ اولون

احد اشكريز حقزاد

استكلهلم
۲۰۰۶-۰۵-۲۸))

